
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᑦ ᐅᖃᐅᓯᕐᒧᑦ ᑎᒥᖓᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266ᖃᕋᓴᐅᔭᑎᒍᑦ 

ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

ᐊᖓᔪᖅᑳᖅ ᑭᐊᕆᓐ ᓄᑕᕋᖅ 

(ᑐᓄᓂᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 



 

 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᕿᑎᖅᑰ, ᒪᐃ 30, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒪᐃ 30, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐱᑦᓯᐅᓛᖅ ᐳᕉᔅᑐ, 

ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᑭᐊᕋᓐ ᓄᑕᕋᖅ, 

ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ 

ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᐅᓪᓗᒃᑯᑦ. ᑐᒃᓯᐊᕐᓗᑕ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓗᒃᑯᑦ ᑲᑎᒪᔨᐅᖃᖅᑎᒃᑲᑦ. ᑲᑎᒪᑦᑎᐊᕐᓂᐊᕆᕗᑦ ᐅᓪᓗᒥ. ᐃᓄᐃᓪᓗ ᑕᐅᑐᒃᑐᑦ ᑏᕖᒃᑯᑦ, 

ᓈᓚᐅᑎᒃᑯᑦ ᑐᙵᓱᒡᓕᑦ.  

 

ᐱᒋᐊᕐᓂᐊᓕᖅᑎᓪᓗᑕ ᐅᖃᓪᓚᒍᒪᒐᒪ ᐃᕐᖑᑕᕋ ᐅᑉᓗᖃᑦᓯᐊᖁᓪᓗᒍ ᐅᑉᓗᒥ 20-ᓂᑦ ᐅᑭᐅᖃᓕᕐᒪᑦ. ᑕᐃᒻᓇ 

ᒪᕐᕉᓐᓂᒃ ᐅᑭᐅᖃᖅᑎᓪᓗᒍ ᒥᓂᔅᑕᐅᓂᕐᒧᑦ ᑏᕖᒃᑯᑦ ᑕᐅᑐᖃᑦᑕᖅᓯᒪᓕᕐᒪᑦ ᐅᕙᒻᓂᒃ. ᑕᐃᒪᐃᓐᓂᕋᖅᓱᓂ 

ᓇᓪᓕᓐᓇᖅᓯᔪᖅ. (ᑐᓵᔨᑎᒎᓕᖅᑐᖅ) ᒥᓂᔅᑕᐅᙳᐊᔪᒻᒥᒪᑦᑕᐅᖅ. ᓯᕗᓪᓕᐹᑦᑎᐊᖓᓂ ᐅᖃᖅᑐᓂ 

ᑕᑯᕋᓐᓈᑕᐅᙳᐊᖅᑐᓂ ᐃᑯᕐᕋᖃᖅᑐᓂ ᐊᓐᓄᕌᒃᑯᕕᕈᓗᒻᒥ ᐅᖃᓕᒫᕋᔅᓴᖃᙳᐊᒻᒪᕆᑦᑐᓂᓪᓗ ᐅᖄᓚᐅᑎᓯᐅᑎᓂᑦ. 

ᓱᕈᓰᑦ ᐱᒻᒪᕆᓪᓚᕆᒋᒐᑦᑎᒍ. ᐅᕙᑦᑎᓐᓂ ᐃᓕᓐᓂᐊᖅᑐᐃᑦ ᐃᓕᕝᕕᒋᐊᓂᐊᕐᒥᔭᕗᑦᑕᐅᖅ. ᐃᕐᖑᑕᖃᖅᑐᓃᓛᒃ 

ᐃᓅᓯᓕᒫᒧᑦ ᓇᓪᓕᓇᕐᖓᑕ ᐱᒻᒪᕆᓪᓚᕆᐊᓘᒻᒪᑕ. ᐅᓪᓗᖃᑦᑎᐊᓂᐊᖅᑯᑎᑦ ᐃᕐᖑᑖᒃ, ᓇᓪᓕᒋᕙᒋᑦ.  

 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, 

ᒥᔅ ᒪᐃᓐ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 449 - 6(2): 2024-ᒥ ᓗᐊᕋ ᐅᓪᓗᕆᐊᖅ ᒎᑦᑎᐊ ᐃᓕᓐᓂᐊᕈᑎᒃᓴᖅ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᖅᑎᒃᑲ.  

 

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᕐᕌᒍᑕᒫᑦ ᓗᐊᕋ ᐅᓪᓗᕆᐊᖅ 

ᒎᑦᑎᐊᐃ ᐃᓕᓐᓂᐊᕈᓯᕋᓱᐊᕐᓂᕐᒧᑦ ᐊᖏᖅᑕᐅᖃᑦᑕᓕᕐᓂᖏᓐᓂᒃ. ᐅᑭᐅᖅ 2024−ᒥ ᐃᓕᓐᓂᐊᕆᐊᕈᓐᓇᕐᓂᕐᒧᑦ 

ᐃᑲᔫᓯᐊᑦ ᐃᓚᔭᐅᒃᑲᓐᓂᓚᐅᕐᒪᑕ ᐊᑕᐅᓯᒃᑲᓐᓂᕐᒥᒃ ᐊᓱᐃᓛᒃ ᒪᕐᕉᓕᖅᖢᑎᒃ ᐃᑲᔫᓯᐊᕈᓐᓇᖅᑐᑦ ᓯᕗᓂᒃᓴᖏᓐᓂᒃ 

ᐃᖅᑲᓇᐃᔮᒃᓴᖅᑖᕋᓱᖕᓂᕐᒧᑦ ᐱᕕᖃᖃᑕᐅᔪᓐᓇᕐᓂᐊᕐᒪᑕ ᓄᓇᕗᒻᒥ ᓇᒥᑐᐃᓐᓇᖅ. ᑖᓐᓇ $5,000 ᑐᓐᓂᖅᑯᓯᐊᖅ 

ᐃᑲᔪᖅᑐᐃᕗᖅ ᐱᔪᒥᓇᑦᑎᐊᖅᑐᒥᒃ ᓄᓇᕗᒻᒥ ᐃᓕᓐᓂᐊᖅᑎᒥᒃ ᐃᓚᐅᔪᒥᒃ ᐃᓕᓐᓂᐊᕐᕕᖕᓂ 

ᐃᓕᓐᓂᐊᕌᓪᓚᓚᐅᕐᓗᓂ ᐃᓕᓐᓂᐊᒃᑲᓐᓂᕐᓂᕐᒥᒃ, ᑕᐃᒪᐃᓕᐅᕐᓂᕐᒥᓂᓗ ᐃᖅᑲᐅᒪᓪᓗᒍ ᓘᕋ ᐅᓪᓗᕆᐊᖅ ᒎᑎᐊᐃ, 

ᐱᐅᔪᒻᒪᕆᖕᒥᒃ ᐊᔾᔪᒥᓇᑦᑎᐊᖅᑐᒥᒃ ᐃᒃᐱᒋᔭᐅᑦᑎᐊᖅᑐᒥᒡᓗ ᓄᓇᓕᖕᓂ ᓯᕗᓕᖅᑎᒋᔭᐅᔪᒥᒃ, ᑖᓐᓇᓗ 

ᐃᑲᔪᓪᓚᕆᓚᐅᖅᖢᓂ ᐋᖅᑭᒃᓯᖃᑕᐅᓂᕐᒥᒃ ᓄᓇᕗᒻᒥᐅᑦ ᓇᖕᒥᓂᖅ ᐆᒻᒪᖅᑯᑎᖃᕐᓂᕐᒧᑦ ᒪᑭᑦᑎᖃᑕᐅᓪᓗᓂ. 

ᐃᓚᖓ ᒪᕐᕉᒃ ᐃᓕᓐᓂᐊᕈᑎᒃᓴᖅᑖᖅᑎᑕᐅᓂᐊᖅᑐᑦ ᐊᐅᓚᐅᓯᕆᓂᕐᒥᒃ ᐃᓕᓐᓂᐊᖅᑎᒧᑦ, 

ᐊᐅᓚᐅᓯᕆᔨᖃᑦᑎᐊᕐᓂᖅ ᐊᒃᓱᕉᑕᐅᕙᖕᓂᖓᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ. 

 



ᕿᑎᖅᑰ, ᒪᐃ 30, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2 

(ᑐᓵᔨᑎᒎᓕᖅᑐᖅ) ᐊᕐᕌᒍᑕᒫᑦ, ᓂᕆᐅᒋᔭᖃᑦᑎᐊᖅᐳᒍᑦ ᐃᓕᑦᑎᕙᓪᓕᐊᓇᔭᕐᓂᕐᒥᒃ ᐃᓕᓐᓂᐊᕐᓂᕐᒧᑦ 

ᐱᓇᔪᒃᑕᐅᕙᒃᑐᓂᒃ ᐃᓕᓐᓂᐊᖅᑎᖁᑎᑦᑎᓐᓄᑦ ᐱᓇᔪᐊᖑᕙᓪᓕᐊᔪᓂᒃ. ᐃᓕᓐᓂᐊᕈᓯᐊᑦ ᑕᐅᑐᓪᓗᐊᑕᖅᐳᑦ 

ᐃᓕᓴᖅᓯᓂᕐᒥᒃ ᓯᕗᓕᖅᑎᑦᑎᐊᕙᐅᓂᖏᓐᓂᒃ, ᐊᖏᖅᓯᒪᓂᖏᓐᓂᒃ ᓄᓇᓕᖕᓄᑦ, ᐃᖅᑲᓇᐃᔮᕆᔪᒪᔭᒥᓄᑦ, ᐊᒻᒪ 

ᓯᓚᑦᑐᖅᓴᖅᑕᐅᓂᒃᑯᑦ ᐊᓂᒍᖅᑕᐅᓯᒪᔪᓂᒃ. ᓄᓇᕗᒻᒥᐅᓕᒫᑦ ᐃᓕᓐᓂᐊᕆᐊᕐᓯᒪᔪᑦ ᑲᔪᖏᖅᓱᖅᑕᐅᕗᑦ 

ᑐᒃᓯᕋᖁᔭᐅᓪᓗᑎᒃ ᔫᓂ 30, 2024-ᖑᕋᓱᖕᓂᖓᓂᑦ. ᐱᓇᔫᑎᑦ ᐱᔭᒃᓴᐅᔪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖᑕ ᐃᑭᐊᖅᑭᕕᐊᓂ. 

 

ᐅᐱᒋᕙᒃᑲ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑲᔪᓯᑎᑦᑎᓂᖏᓐᓂᒃ ᓘᕋ ᒎᑎᐊᐃ ᐃᖅᑲᐅᒪᔭᐅᑦᑎᐊᕐᓂᖓᓂᒃ ᑕᕝᕘᓇ 

ᑮᓇᐅᔭᑎᒍᑦ ᐃᑲᔫᓯᐊᖅᑎᑦᑎᓂᕐᒥᒃ ᓯᕗᓕᖅᑎᒃᓴᕆᔭᑦᑎᓐᓄᑦ. ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᖅᑎᒃᑲ 

ᑐᓴᖃᑎᑦᑎᑲᑕᖁᕙᒃᑲ ᑕᒪᑐᒥᖓ, ᐃᓕᓐᓂᐊᕐᑏᑦ ᓄᓇᕗᒻᒥᑦ ᐱᕚᓪᓕᕈᑎᒃᓴᖃᕐᓂᐊᕐᓂᖏᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 450 - 6(2): ᓂᕿᒃᓴᖃᑦᑎᐊᕐᓂᕐᒧᑦ ᐱᒋᐊᕈᑕᐅᓯᒪᔪᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᖅᑎᒃᑲ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐃᓄᓕᕆᔨᒃᑯᑦ ᐱᕙᓪᓕᐊᑎᑦᑏᓐᓇᖅᐳᑦ ᓂᕿᒃᓴᖃᑦᑎᐊᕐᓂᕐᒧᑦ 

ᐱᓕᕆᐊᒃᓴᖏᓐᓂᒃ ᐃᑲᔪᖅᑐᐃᓪᓗᑎᒃ ᐊᒻᒪ ᐊᔪᕈᓐᓃᖅᓴᖅᑎᑦᑎᕙᒃᖢᑎᒃ ᓂᕆᔭᒃᓴᓂᒃ ᐊᑐᐃᓐᓇᐅᔪᖃᖅᑎᓪᓗᒍ. 

 

ᓅᕕᐱᕆᐅᓚᐅᖅᑐᒥ, ᓄᓇᕗᒻᒥ ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ ᐱᓕᕆᖃᑎᒌᑦ ᐃᓕᓐᓂᐊᖅᑎᑦᑎᓚᐅᕐᒪᑕ ᓄᓇᓕᓐᓂ 

ᓂᕿᓕᕆᓂᕐᒧᑦ ᑎᒥᐅᔪᓂᒃ ᑮᓇᐅᔭᖅᑖᕈᓐᓇᖁᓪᓗᒋᑦ. ᑕᒪᓐᓇ ᐱᓕᕆᖃᑎᒌᖕᓂᖅ ᐱᑎᑦᑎᓚᐅᖅᐳᖅ 

ᐊᑐᖅᑕᐅᔪᓐᓇᖅᑐᒥᒃ ᓄᓇᓕᖕᓂ ᓂᕿᓕᕆᓂᕐᒧᑦ ᐱᓕᕆᔨᐅᕙᒃᑐᓄᑦ ᐱᓕᕆᖃᑎᒌᒃᐸᖕᓂᕐᒧᑦ, 

ᐃᓕᑦᑎᕙᓪᓕᐊᓂᕐᒥᒃ ᓂᕿᓄᑦ ᐱᓕᕆᐊᖑᕙᒃᑐᓂᒃ ᑕᒫᓂᓕᒫᖅ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ, 

ᐊᒥᖅᑳᖃᑎᖃᕐᓂᕐᒥᒃ ᑐᓴᖅᑕᐅᔪᒃᓴᓂᒃ ᐊᐅᓚᑦᑎᕝᕕᖃᖅᐸᖕᓂᕐᒥᒃ, ᑮᓇᐅᔭᒃᑯᕕᓕᕆᓂᕐᒥᒃ, ᒪᓕᒐᑎᒍᓪᓗ 

ᓇᓗᓇᐃᔭᕐᕕᐅᕙᒃᑐᒥᒃ. 

 

ᐃᓄᓕᕆᔨᒃᑯᑦ ᐱᓕᕆᖃᑎᖃᐃᓐᓇᖅᖢᑎᒃ ᓄᓇᕗᑦ ᑐᙵᕕᒃᑯᓐᓂ, ᓄᓇᕗᒻᒥ ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ 

ᐱᓕᕆᖃᑎᒌᑦ ᑮᓇᐅᔭᖃᖅᑎᑦᑎᓚᐅᖅᐳᑦ 8−ᓄᑦ ᓄᓇᓕᖕᓂ ᓂᕿᓕᕆᔨᓄᑦ ᖃᒪᓂ'ᑐᐊᕐᒥ, ᐃᖃᓗᒃᑑᑦᑎᐊᒥ, 

ᓴᓪᓕᕐᒥ, ᑲᖏᖅᑐᒑᐱᖕᒥ, ᐃᒡᓗᓕᖕᒥ, ᐃᖃᓗᖕᓂ, ᖁᕐᓗᖅᑐᒥ, ᐊᒻᒪ ᓇᐅᔮᓂ. 

 

11-ᖑᔪᑦ ᓂᕿᒃᓴᖃᑦᑎᐊᕐᓂᕐᒧᑦ ᐱᓕᕆᐊᑦ ᑮᓇᐅᔭᖃᖅᑎᑕᐅᓚᐅᕐᒥᔪᑦ, ᐱᖃᓯᐅᑎᓪᓗᒋᑦ ᓂᕆᔭᒃᓴᓂᒃ 

ᓂᕆᔭᒃᓴᓂᒃ ᖃᐅᓱᐃᑦᑐᒥ, ᐊᐅᓱᐃᑦᑐᒥ, ᑕᓗᕐᔪᐊᕐᒥ, ᐊᒻᒪ ᐃᒡᓗᓕᖕᒥ. ᐱᕈᖅᓰᕕᒃ ᐱᓕᕆᐊᖅ 

ᑮᓇᐅᔭᖃᖅᑎᑕᐅᓚᐅᖅᐳᖅ ᑎᑭᕋᕐᔪᐊᕐᒥ, ᒪᒃᑯᒃᑐᓄᑦ ᐊᖑᓇᓱᒃᑎᓄᑦ ᑲᔪᖏᖅᓴᐃᓂᕐᒧᑦ ᐱᓕᕆᐊᖅ 

ᑮᓇᐅᔭᖃᖅᑎᑕᐅᓚᐅᖅᐳᖅ ᖃᒪᓂ'ᑐᐊᕐᒥ, ᓂᖅᖠᐅᕆᐅᖅᓴᔪᑦ ᖃᒪᓂ'ᑐᐊᕐᒥ ᐊᒻᒪ ᐃᒡᓗᓕᖕᒥ 

ᑮᓇᐅᔭᖅᑖᖅᑎᑕᐅᓚᐅᖅᐳᑦ, ᓂᕿᓪᓚᑦᑖᓂᒃ ᐴᖅᓯᒪᔪᓂᒃ ᐃᖃᓗᖕᓂ ᐃᑲᔪᖅᓱᖅᑕᐅᓚᐅᖅᐳᑦ, ᐊᒻᒪ 

ᑮᓇᐅᔭᖃᖅᑎᑕᐅᓚᐅᖅᖢᑎᒃ ᐃᓄᒃᓱᒃ ᐃᓕᓐᓂᐊᕐᕕᖕᒥ ᓂᕆᔭᒃᓴᓂᒃ. 

 

ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᖅᑎᒃᑲ ᐊᐱᕆᕙᒃᑲ ᓄᓇᖅᑲᑎᒥᓄᑦ ᐊᒻᒪ ᓂᕿᓕᕆᔨᓄᑦ ᖃᐅᔨᒋᐊᖁᓪᓗᒋᑦ 

ᐃᓄᓕᕆᔨᒃᑯᑦ ᐃᓱᒪᒋᔭᖏᓐᓂᒃ ᐊᒻᒪ ᐱᓕᕆᐊᖏᓐᓂᒃ ᐱᕙᓪᓕᐊᑎᑦᑏᓐᓇᖁᓪᓗᒋᑦ ᓂᕿᒃᓴᖃᑦᑎᐊᕐᓂᖅ 

ᐱᐅᓯᒋᐊᖅᑕᐅᖁᓪᓗᒍ ᓄᓇᕗᒻᒥ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, ᒥᔅᑕ 

ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 451 - 6(2): ᑐᕌᒐᖃᕐᓂᖅ ᐊᑦᑕᓇᖅᑐᒦᑦᑕᐃᓕᓂᕐᒥᒃ ᒪᒃᑯᑦᑐᓄᑦ 

ᑕᕐᕆᔭᐅᓕᐅᕐᓂᒃᑯᑦ ᐱᓕᐅᑎᑎᑕᐅᓚᐅᖅᑐᓂ ᓵᓚᒃᓴᓚᐅᖅᑐᖅ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᑦᑕᓇᔾᔭᐃᒡᒍᑎᖏᓐᓂ ᐊᒻᒪᓗ ᓄᓇᖏᓐᓄᑦ ᑭᒡᒐᖅᑐᐃᓪᓗᖓ ᑖᓐᓇ.  

 

ᐅᖃᖅᑎᑦᑎᔩ, ᖁᕕᐊᑦᑐᖓ ᐃᓕᓴᖅᓯᒍᓐᓇᕋᒪ ᓄᓇᕗᒻᒥ ᒪᒃᑯᑦᑐᒥᒃ ᓵᓚᖃᓚᐅᖅᑐᒥᒃ ᑕᕝᕙᓂ ᐊᕐᕌᒍᒥ 

ᐃᖅᑲᓇᐃᔭᖅᑏᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ 'ᑐᕌᒐᖃᕐᓂᖅ ᐊᑦᑕᓇᖅᑐᒦᑦᑕᐃᓕᓂᕐᒥᒃ' 

ᒪᒃᑯᑦᑐᓄᑦ ᑕᕐᕆᔭᐅᓕᐅᕐᓂᒃᑯᑦ ᐱᓕᐅᑎᑎᑕᐅᓚᐅᖅᑐᓂ. 

 

(ᑐᓵᔨᑎᒎᓕᖅᑐᖅ) ᑖᓂᐅᓪ ᑕᐸᑕᐃ ᖃᒪᓂᑦᑐᐊᖅ, ᓄᓇᕗᒻᒥᐅᑕᖅ ᓵᓚᖃᓚᐅᖅᑐᖅ ᐱᓕᐅᑎᔪᓂ 

ᑕᕐᕆᔭᓕᐅᖅᑕᒥᓂᖓᓄᑦ "ᐆᒻᒪᖅᑯᑎᓕᐅᕐᕕᓐᓂ ᐊᑦᑕᓇᖅᑐᒦᑦᑕᐃᓕᒪᓂᖅ". ᑕᕐᕆᔭᓕᐊᒥᓂᖓ 

ᓇᓗᓇᐃᔭᐃᓯᒪᓪᓗᓂ ᐱᒻᒪᕆᐅᓂᖓᓂᒃ ᒪᓕᑦᓯᐊᕆᐊᖃᕐᓂᕐᒧᑦ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᑎᒥᒧᑦ ᓴᐳᒻᒥᔮᕈᑎᓂᒃ 

ᓱᓇᒃᑯᑖᑦ ᐊᑐᐊᒐᖏᓐᓂᒃ, ᖃᓄᕐᓗ ᐱᓕᕆᖃᑎᒌᒋᐊᖃᕐᒪᖔᑕ ᓇᓗᓇᐃᖅᓯᖃᑦᑕᓂᕐᒧᑦ ᐃᖅᑲᓇᐃᔭᕐᕕᓐᓂ 

ᐊᑦᑕᓇᖅᑐᒦᒍᑕᐅᑐᐃᓐᓇᕆᐊᓕᓐᓂᒃ. ᑖᓂᐅᓪ ᑕᕐᕆᔭᓕᐊᒥᓂᖓ ᐊᑭᓕᖅᓱᖅᑕᒥᓂᖅ ᑲᓇᑕᒥ 

ᐱᔪᓐᓇᕐᓂᖅᑖᖅᐸᓪᓕᐊᑎᑦᓯᓂᕐᒧᑦ ᓄᓇᕗᒻᒥ. ᑕᒪᒃᑮᒃ ᑖᓂᐅᓪ ᐊᒻᒪᓗ Skills Canada-ᑯᑦ ᐱᓚᐅᖅᑐᑦ $1000 

ᓵᓚᖃᐅᓯᐊᒥᒃ. 

 

ᐊᕐᕌᒍᑕᒫᑦ ᑐᕌᒐᖃᕐᓂᖅ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᒪᒃᑯᑦᑐᑦ ᑕᕐᕆᔭᐅᓕᕐᓂᕐᒧᑦ ᐱᓕᐅᑎᓚᐅᖅᑐᑦ 

ᐊᑭᓕᖅᓱᖅᑕᐅᓚᐅᖅᑐᖅ ᑲᓇᑕᒥ ᐃᖅᑲᓇᐃᔭᕐᕕᓐᓂ ᖃᓄᐃᑦᑕᐃᓕᓂᕐᒧᑦ ᐊᑦᑕᓇᖅᑐᒦᑦᑕᐃᓕᓂᕐᒧᓪᓗ. 

ᐃᖅᑲᓇᐃᔭᖅᑏᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐱᓕᐅᑎᑎᑦᓯᓂᐅᔪᒥᒃ ᐊᑐᐃᓐᓇᐅᑎᑦᓯᕙᑦᑐᑦ 

ᓄᓇᕗᒻᒥ ᓄᓇᑦᓯᐊᕐᒥᓗ ᒪᒃᑯᑦᑐᓄᑦ ᐃᓚᐅᖃᑕᐅᖁᓪᓗᒋᑦ ᒪᒃᑯᑦᑐᐃᑦ ᐃᖅᑲᓇᐃᔭᖅᑏᑦ ᐱᒻᒪᕆᐅᓂᖓᓂᒃ 

ᐃᖅᑲᓇᐃᔭᕐᕕᓐᓂ ᖃᓄᐃᑦᑕᐃᓕᑎᑦᓯᓂᕐᒧᑦ ᐊᑦᑕᓇᖅᑐᒦᑦᑕᐃᓕᑎᑦᓯᓂᕐᒧᓪᓗ. 

 

ᐃᖅᑲᓇᐃᔭᖅᑏᑦ ᖃᑦᓯᑐᐃᓐᓇᕐᓂᒃ ᐅᑭᐅᓖᑦ ᐃᖅᑲᓇᐃᔭᕐᕕᓐᓂ ᐋᓐᓂᕈᓐᓇᕋᓗᐊᖅᑎᓪᓗᒋᑦ, ᑭᒡᓕᓯᓂᐊᖅᑕᐅᓯᒪᔪᑦ 

ᖃᐅᔨᓇᕈᑕᐅᔪᑦ ᐃᖅᑲᓇᐃᔭᖅᑏᑦ ᐅᑭᐅᓖᑦ 25 ᑐᖔᓂ ᐅᓗᕆᐊᓇᕐᓂᖅᓴᒦᑉᐸᑦᑐᑦ ᐋᓐᓂᕋᔭᕐᓂᖏᓐᓂᒃ 

ᐃᖅᑲᓇᐃᔭᕐᕕᖏᓐᓂ ᐃᓅᓯᕐᒥᓂ ᐊᑑᑎᖃᖏᓂᖅᓴᐅᓯᒪᓂᖏᓐᓄᑦ, ᖃᐅᔨᒪᖏᓂᖅᓴᐅᓂᕐᒧᑦ, 

ᐱᓕᒻᒪᑦᓴᔭᐅᓯᒪᑦᓯᐊᖏᓐᓂᕐᒧᓪᓘᓐᓃᑦ. ᐃᓕᑉᐸᓪᓕᐊᒍᑎᖃᕐᓂᖅ ᐃᖅᑲᓇᐃᔭᕐᕕᓐᓂ ᐊᑦᑕᓇᖅᑐᒦᑦᑕᐃᓕᓂᕐᒥᒃ 

ᖁᕕᐊᓇᖅᑐᒃᑯᑦ, ᓴᓇᑐᓂᒃᑯᑦ ᐱᓕᕆᐊᖃᖅᑎᑕᐅᓂᒃᑯᑦ ᑕᐃᒪᓐᓇ ᓲᕐᓗ ᑕᕐᕆᔭᓕᐅᕐᓂᒃᑯᑦ ᐱᓕᐅᑎᑎᑕᐅᓂᒃᑯᑦ 

ᐃᑲᔪᕐᓂᖃᕈᓐᓇᖅᑐᖅ ᒪᒃᑯᑦᑐᓂᒃ ᐃᖅᑲᓇᐃᔭᕐᕕᓐᓅᖅᐸᓪᓕᐊᔪᓂᒃ ᑐᙵᕕᓕᐅᑦᓯᐊᖁᓪᓗᒋᑦ ᑐᑭᓯᐅᒪᓂᕐᒥᒃ 

ᐱᔪᓐᓇᐅᑎᖏᓐᓂᒃ ᐃᖅᑲᓇᐃᔭᖅᑎᐅᑎᓪᓗᒋᑦ, ᖃᓄᕐᓗ ᐊᖏᕐᕋᕈᓐᓇᕐᓂᕐᒥᒃ ᐊᑦᑕᓇᖅᑐᒦᖏᓪᓗᑎᒃ ᐅᓪᓘᑦ 

ᓄᙳᐊᓂ ᐅᓪᓗᑕᒫᑦ. 

 

ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᖅᑎᒃᑲ ᐃᓇᑉᐸᒃᑲ ᐱᒃᑯᒋᕙᒌᕐᓗᒍ ᑖᓂᐅᓪ ᑕᐸᑕᐃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᒻᒧᑦ, ᒥᔅ ᓄᑕᕋᖅ.  

 

ᐊᖓᔪᖅᑳᑉ ᐅᖃᐅᓯᖓ 452 - 6(2): ᐃᖅᑲᐅᒪᔭᐅᓂᖓ ᐲᓯ ᐱᑦᓯᐅᓛᖅ-ᓯᑏᕙᓐᔅ (ᓄᑕᕋᖅ) 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᖏᖅᓯᔪᖓ ᐅᓪᓗᒥ, ᐅᖃᖅᑏ, ᓇᖏᖅᓯᔾᔪᑎᖃᖅᑐᖓ 

ᐃᖅᑲᐅᒪᓂᓱᑕ ᐃᖅᑲᓇᐃᔭᖅᑎᐅᓚᐅᖅᑐᒥᒃ ᐱᒻᒪᕆᐅᓪᓗᓂ ᐃᖅᑲᓇᐅᔭᖅᑎᐅᓚᐅᖅᑐᖅ, ᐲᓯ ᐱᑦᓯᐅᓛᖅ−ᓯᑏᕙᓐᔅ.  

(ᑐᓵᔨᑎᒎᓕᖅᑐᖅ) ᐲᓯ ᐱᒋᐊᓚᐅᖅᓯᒪᔪᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓪᓗᓂ 1975-ᒥ, ᑭᒻᒥᕈᑦ ᑕᐃᔭᐅᑎᓪᓗᒍ 

Lake Harbour-ᖑᓂᕋᖅᑕᐅᓪᓗᓂ, ᐊᒻᒪ ᓄᓇᕗᑦ ᐃᓱᒪᒋᔭᐅᑐᐃᓐᓇᖅᑎᓪᓗᒍ. ᑐᓂᒪᓂᖃᐃᓐᓇᐅᔭᖅᑐᖅ 

ᐃᓕᑦᑎᓂᕐᒧᑦ, ᐲᓯ ᐱᒋᐊᕐᖢᓂ ᐱᔨᑦᑎᕋᕐᓂᕐᒥᒃ ᐃᓕᓐᓂᐊᕐᕕᐊᕈᓯᕐᒥ ᐃᑲᔪᖅᑎᐅᓂᕐᒧᑦ, ᐊᓱᐃᓛᒃ 

ᐃᓕᓐᓂᐊᕌᓂᒃᖢᓂ ᓯᕗᓪᓕᕐᓂ ᐃᓕᓐᓂᐊᖃᑎᒌᓂᑦ ᑲᓇᖕᓇᖅᐸᓯᖕᒥ ᐃᓕᓴᐃᔨᐅᕐᓂᕐᒧᑦ ᐃᓕᓐᓂᐊᒐᒃᓴᒥ 1981-ᒥ. 

ᐅᑎᓚᐅᖅᑐᖅ ᑭᒻᒥᕈᒻᒧᑦ ᐃᓕᓴᐃᔭᖅᑐᖅᖢᓂ ᐃᓚᐅᓕᓚᐅᖅᖢᓂᓗ ᕿᑭᖅᑖᓗᖕᒥ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 

ᑲᑎᒪᔨᖏᓐᓄᑦ 1990-ᖑᑎᓪᓗᒍ. ᐲᓯ ᑭᖑᓂᐊᒍᑦ ᓅᖃᑦᑕᓕᖅᖢᓂ ᐊᓯᖏᓐᓄᑦ ᐃᖅᑲᓇᐃᔮᓄᑦ ᐃᓗᐊᓂ 

ᐃᓕᓐᓂᐊᕐᓂᓕᕆᔨᒃᑯᑦ. 

 

2005-ᒥ ᐲᓯ ᓯᓚᑦᑐᖅᓴᕐᕕᖕᒧᐊᓚᐅᖅᓯᒪᕗᖅ. ᐊᒥᓱᓂᒃ ᐱᓕᕆᐊᒃᓴᖃᓚᐅᖅᑐᖅ ᓯᓚᑦᑐᖅᓴᕐᕕᖕᒦᑎᓪᓗᒍ, 

ᐃᓚᐅᓪᓗᓂ ᓄᓇᑦᑕ ᓯᓚᑦᑐᖅᓴᕐᕕᖓᑕ ᐃᓱᒪᑕᖓ; ᐃᒃᓯᕙᐅᑕᖅ ᐃᓄᐃᑦ ᐅᖃᐅᓯᖏᓐᓄᑦ ᐃᓕᖅᑯᓯᖏᓐᓄᓪᓗ 

ᐱᓕᕆᐊᓄᑦ, ᐊᒻᒪᓗ ᑭᖑᓪᓕᖅᐹᒥ ᐊᖓᔪᖅᑳᖅ ᐃᓕᓐᓂᐊᕐᓂᓕᕆᓂᕐᒧᑦ, ᐃᓄᐃᑦ ᐊᒻᒪᓗ ᓯᓚᑦᑐᕐᓴᖅᕕᔾᔪᐊᒥ 

ᐃᓕᓐᓂᐊᕐᓂᕐᒧᑦ. ᐲᓯ ᓄᖅᑲᓚᐅᕋᓗᐊᖅᑎᓪᓗᒍ ᐃᓄᑐᖃᙳᕐᓂᕐᒥᓄᑦ 2014−ᒥ, ᐅᑎᓚᐅᖅᑐᖅ ᓯᓚᑦᑐᖅᓴᕐᕕᖕᒧᑦ 

2017−ᒥ. ᐲᓯ ᖁᕕᐊᒋᔭᖃᓚᐅᖅᑐᖅ ᓯᓚᑦᑐᖅᓴᕐᕕᒻᒥᑦ, ᑕᐃᒪᐃᒻᒪᑦ ᐅᑏᓐᓇᖃᑦᑕᓚᐅᖅᑐᖅ - ᐲᓯ ᑕᐃᒫᒃ 

ᐅᖃᕋᔪᓚᐅᖅᑐᖅ. 

 

ᐲᓯ ᐱᓕᕆᐊᒃᓴᓕᒫᒥᓂᒃ ᑕᒪᐃᓐᓂᒃ ᐊᒃᓱᕈᐃᓐᓇᖃᑦᑕᓚᐅᖅᑐᖅ. ᐱᔪᒃᓯᑎᑦᑎᑦᑎᐊᓚᐅᖅᐳᖅ ᐅᓄᖅᑐᓂᒃ 

ᑭᒡᒐᖅᑐᐃᓪᓗᓂ ᐃᓄᖕᓄᑦ, ᐃᓄᒃᑐᑦ ᐊᒻᒪ ᐃᓄᖕᓄᑦ ᐱᓕᕆᐊᖑᖃᑦᑕᖅᓯᒪᔪᓄᑦ. ᑲᑉᐱᐊᓱᓚᐅᙱᑦᑐᖅ 

ᐃᓚᐅᔭᕆᐊᒃᓴᖅ ᐊᔪᕐᓇᖅᑐᓂᒃ ᐅᖃᓪᓚᒍᑎᖃᕆᐊᒃᓴᖅ, ᐃᓛᓐᓂᒃᑯᓪᓗ ᐊᑭᕋᖅᑑᑎᔪᓂᒃ ᐅᖃᐅᓯᖃᖅᑐᓂᒃ, 

ᐃᓕᓴᐃᓂᕐᒥᒃ ᐃᓕᑦᑎᕙᓪᓕᐊᓂᕐᒥᒡᓗ ᖃᓄᕐᓗ ᐃᑲᔪᖅᓱᐃᔪᓐᓇᕐᒪᖔᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᓂᒡᓗ 

ᓯᓚᑦᑐᖅᓴᕐᕕᖕᒥ. ᐃᒃᐱᒍᓱᑦᑎᐊᖏᓐᓇᐅᔭᓚᐅᖅᑐᖅ ᐃᓄᖕᓂᒃ ᐊᕙᑎᖏᓐᓃᑦᑐᓂᒃ, ᑭᓯᐊᓂ ᐃᖕᒥᓂᒃ 

ᐱᕕᔾᔪᐊᓗᐊᓚᐅᖅᓯᒪᙱᖦᖢᓂ. ᐅᓂᒃᑳᑲᐅᖅᑐᖅᐸᓚᐅᖅᑐᖅ ᐃᓄᐃᑦ ᐃᒡᓚᖅᑎᖦᖢᒋᑦ − ᕿᓚᒥᑯᓗᒡᓘᓐᓃᑦ 

ᒥᑕᓗᓚᐅᑲᒃᖢᓂ, ᐅᕝᕙᓘᓐᓃᑦ ᐃᖅᑲᐃᑎᑦᑎᓪᓗᓂ ᐃᓅᖃᑎᒌᖑᔪᐃᓐᓇᐅᓂᑦᑎᓐᓂ. 

 

ᐲᓯ ᖁᕕᐊᒋᔭᖃᖅᑎᓪᓗᒍ ᐅᓄᖅᑐᓂᒃ ᓇᐅᒃᑯᑐᐃᓐᓇᖅ ᐃᖅᑲᓇᐃᔮᖏᓐᓂ, ᖃᐅᔨᒪᓕᖅᑎᑕᐅᒃᑲᓐᓂᕐᓂᖅ 

ᓯᓚᑦᑐᖅᓴᕐᕕᐅᑉ ᐃᓕᖅᑯᓯᖏᓐᓂᒃ ᐊᒻᒪᓗ ᐃᓕᓐᓂᐊᕌᓂᖕᓂᕐᒧᑦ ᐊᓂᒍᐃᓂᕐᒥᒃ ᐱᒻᒪᕆᐅᒍᓱᐃᓐᓇᓚᐅᖅᑐᖅ. 

ᐅᖃᐅᓯᖃᕋᔪᓚᐅᖅᐳᖅ ᖃᓄᖅ ᐊᔾᔨᒌᙱᑎᒋᓂᖏᓐᓂᒃ ᐃᓕᓐᓂᐊᖅᑏᑦ ᓄᓇᑦᑕ ᓯᓚᑦᑐᖅᓴᕐᕕᐊᓂ ᓇᖕᒥᓂᖅ 

ᑲᔪᓯᑎᑦᑎᕙᓚᐅᕐᓂᖏᓐᓂᒃ ᐊᓂᒍᐃᓂᕐᒥ, ᑕᐃᒪᐃᓐᓂᖓᓄᓪᓗ ᐱᒋᐊᓕᓵᖅᑎᓪᓗᒍ ᐊᕐᕌᒍᑕᒫᑦ, 

ᐱᓕᕆᐊᖃᑦᑎᐊᖅᐸᒃᖢᓂ ᐱᓕᕆᐊᖃᕈᒪᓪᓗᓂᓗ ᑎᓕᐅᕆᔪᒪᓪᓗᓂ ᐃᓕᓐᓂᐊᖅᑎᓂᒃ ᖃᐅᔨᑎᑕᐅᒃᑲᓐᓂᕐᓂᕐᒥᒃ. 

ᖃᐅᔨᒪᓚᐅᖅᑐᖅ ᖃᓄᑎᒋ ᐊᑐᓂ ᐃᓕᓐᓂᐊᖅᑎᑦ ᐱᕈᖅᐸᓪᓕᐊᓂᐊᕐᒪᖔᑕ ᐃᓕᑦᑎᕙᓪᓕᐊᑎᓪᓗᒋᑦ. 

 

ᐲᓯ ᐃᓅᔪᓐᓃᓵᓚᐅᖅᑐᖅ ᐊᐃᕆᓕ 2024−ᒥᑦ. ᕿᑐᕐᖓᖏᑎᒍᑦ ᓱᓕ ᐃᓅᓯᖃᖅᑐᖅ, ᖃᑕᙳᑎᒥᒍᑦ ᐃᓚᒥᓂᒡᓗ 

ᓄᓇᕗᒻᒥ ᐅᖓᑖᓄᓪᓗ. ᐃᖅᑲᐅᒪᔭᐅᑦᑎᐊᖅᑐᖅ ᐅᓄᖅᑐᒻᒪᕆᐊᓗᖕᓄᑦ ᐃᓄᖕᓄᑦ ᐱᓕᕆᖃᑎᖃᖃᑦᑕᓚᐅᖅᑐᓄᑦ, 

ᐃᓕᓐᓂᐊᖅᖢᓂ, ᐃᓅᓯᓕᕆᔨᐅᔪᓐᓇᖅᖢᓂᓗ, ᐃᑲᔪᖅᓱᖅᑲᑕᓚᐅᖅᖢᓂ, ᑎᓕᐅᕆᕙᒃᖢᓂᓗ. 

 

ᖁᔭᓐᓇᒦᒃ ᐲᓯ ᐱᓕᕆᐊᖃᖅᓯᒪᓂᕐᓄᑦ ᓴᙱᒃᑎᒋᐊᖅᑎᑦᑎᔪᒪᓪᓗᑎᑦ ᐃᓕᑦᑎᕙᓪᓕᐊᓂᕐᒥᒃ ᑕᒫᓂ ᐅᑭᐅᖅᑕᖅᑐᒥ 

ᑭᒡᒐᖅᑐᐃᓂᕐᓄᓪᓗ ᓄᓇᕗᒻᒥᐅᓕᒫᓂᒃ. ᓄᓇᕗᑦ ᓴᙱᓂᖅᓴᐅᓕᖅᑐᖅ ᑕᖃᔪᐃᑦᑑᓪᓗᑎᑦ ᐱᓇᓱᐊᕐᓂᕐᓄᑦ 

ᐊᖏᖅᓯᒪᓂᕐᓄᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᖃᕝᕕᒃ.  

 

ᐊᖓᔪᖅᑳᑉ ᐅᖃᐅᓯᖓ 453 - 6(2): ᐆᑦᑐᖅᑕᐅᓂᖓ ᐅᐊᔭᒨᖅᑐᖅ ᓄᓇᓯᐅᑎ ᓄᓇᕗᒥ (ᖃᕝᕕᒃ) 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ ᓴᓂᑭᓗᐊᕐᒥᐅᑦ ᐊᒻᒪᓗ 

ᓄᓇᕗᒻᒥᐅᑦ.  

 



ᕿᑎᖅᑰ, ᒪᐃ 30, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑎᓕᐅᓚᐅᖅᐸᒃᑲ ᐱᓕᕆᕕᒋᔭᒃᑲ ᐅᑭᐅᖑᓚᐅᖅᑐᖅ ᓂᐅᕕᖁᓪᓗᒋᑦ ᐅᐊᔭᒨᖅᑐᒥᒃ ᓄᓇᓯᐅᑎᒥᒃ ᐊᒻᒪᓗ 

ᖃᐅᔨᓴᖅᑕᐅᓗᓂ ᓄᓇᕗᒻᒥ. ᐊᕙᑎᓕᕆᔨᒃᑯᑦ ᓂᐅᕕᓚᐅᖅᐳᑦ ᐅᐊᔭᒨᖅᑐᒥᒃ ᓯᑭᑑᒥᒃ ᐃᖃᓗᐃᑦ ᑰᖓᑕ 

ᒥᕐᙳᐃᖅᓯᕐᕕᐊᓂ ᒥᕐᙳᐃᖅᓯᕐᕕᖕᒧᑦ ᒥᕐᙳᐃᖅᓯᕐᕕᓕᕆᔨᓄᑦ ᐊᑐᖅᑕᐅᖃᑦᑕᕐᓂᐊᖅᑐᒥᒃ ᖃᐅᑕᒫᑦ 

ᐊᐅᓚᓂᕆᕙᒃᑕᖏᓐᓄᑦ.  ᐱᓕᕆᔩᑦ ᖃᐅᔨᓚᐅᖅᑐᑦ ᐊᐅᓚᔪᓐᓇᕐᓂᖓᓂᒃ, ᐊᑐᕐᓂᖃᕐᓂᖓᓂᒃ, ᐊᒻᒪ 

ᐃᖏᕐᕋᑦᑎᐊᕐᓂᖓᓂᒃ ᐅᖓᓯᓗᐊᙱᑦᑐᓄᑦ.  

 

ᐱᓕᕆᕕᒐ ᕿᓃᓐᓇᕐᓂᐊᖅᑐᖅ ᐱᔪᓐᓇᕐᓂᖏᓐᓂᒃ ᐅᐊᔭᒨᖅᑐᑦ ᓄᓇᓯᐅᑏᑦ ᓄᓇᕗᒻᒥ. ᐱᓕᕆᖃᑎᖃᕐᓂᐊᖅᑐᑦ 

ᓴᓇᔨᐅᔪᓂᒃ ᐊᒻᒪᓗ ᖃᐅᔨᓴᖅᑎᓂᒃ ᓄᐊᑦᑎᑎᓪᓗᒋᑦ ᑎᑎᖅᑲᓂᒃ ᐃᑲᔪᕐᓂᐊᕐᓗᑎᒃ ᓄᓇᕗᒻᒥᐅᓂᒃ 

ᑐᓴᐅᒪᑦᑎᐊᕐᓗᑎᒃ ᐃᓱᒪᓕᐅᕈᓐᓇᖁᓪᓗᒋᑦ ᐊᑐᐃᓐᓇᐅᓂᖏᓐᓂᒃ ᑕᒪᒃᑯᐊ ᐆᒻᒪᖅᑯᑎᓄᑦ ᐊᑐᓗᐊᖅᑕᐃᓕᒪᓂᕐᒧᑦ 

ᐱᓕᕆᔾᔪᑎᐅᔪᑦ. 

 

ᐅᖃᖅᑏ, ᓇᓗᓈᕿᔪᖃᑐᐃᓐᓇᕆᐊᖃᖅᑐᖅ ᐊᒻᒪᓗ ᐊᖏᓐᖏᑦᑐᖃᑐᐃᓐᓇᕆᐊᖃᖅᑐᓂ ᑕᒪᒃᑯᓂᖓ 

ᐅᓪᓗᒥᓕᓴᕐᓂᒃ ᐱᓕᕆᔾᔪᑎᐅᔪᓂ. ᐱᑕᖃᑐᐃᓐᓇᕆᐊᓕᒃ ᐃᓄᓐᓂᒃ ᐅᖃᕋᔭᖅᑐᓂᒃ ᑕᒪᒃᑯᐊ ᐅᐊᔭᒨᖅᑐᑦ 

ᐊᑑᑎᖃᔾᔮᖏᓐᓂᕋᕐᓗᒋᑦ ᐃᒃᑮᓇᖅᑐᐊᓗᒻᒥ, ᑐᕚᕆᔭᔅᓴᐅᔾᔮᖏᒻᒪᑕ ᐅᕝᕙᓘᓐᓃᑦ ᐊᑭᑐᓗᐊᕐᓂᐊᖅᑐᑎᒃ 

ᐊᐅᓚᒐᓱᐊᕐᓗᒋᑦ. ᑭᓯᐊᓂᓕ, ᐅᖃᖅᑏ, ᕿᒥᕐᕈᖏᒃᑯᑦᑎᒍ ᐊᔪᕐᓇᕋᔭᙱᒻᒪᖔᖅ ᐊᒻᒪᓗ ᖃᐅᔨᓴᙱᒃᑯᑦᑎᒍ ᖃᓄᖅ 

ᖃᐅᔨᒪᓪᓚᑦᑖᕐᓂᐊᖅᐱᑕ? 

 

ᐅᖃᖅᑏ, ᐊᒥᓱᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐅᓪᓗᒥ ᐃᖅᑲᐅᒪᔪᔅᓴᐅᕗᑦ ᓯᕗᓪᓕᖅᐹᑦ ᑎᓴᒪᐃᑦ ᖃᒧᑕᐅᔭᐃᑦ 

ᓂᐅᕕᐊᖑᓚᐅᖅᑐᑦ ᓄᓇᕗᒻᒥ. ᐊᒻᒪᓗ ᐃᖅᑲᐅᒪᔪᔅᓴᐅᕗᑦ ᐊᖏᖏᑦᑐᑦ ᐅᖃᓚᐅᖅᓯᒪᒻᒪᑕ. ᑕᐃᒃᑯᐊ ᓯᕗᓪᓖᑦ 

ᐊᐅᓚᐅᑎᐅᔪᑦ ᐱᒋᐊᓚᐅᙱᒻᒪᑕ ᐃᒃᑮᓇᖅᑐᒥ, ᐃᓄᐃᑦ ᖃᐅᔨᒪᓚᐅᙱᒻᒪᑕ ᖃᓄᖅ ᓴᓇᔭᐅᒋᐊᖏᓐᓂᒃ, ᐊᒥᓱᑦ 

ᓄᓇᕗᒻᒥᐅᑦ ᓴᓇᔪᒪᕙᓚᐅᙱᒻᒪᑕ. ᐅᓪᓗᒥ, ᐊᒥᓱᑦ ᖃᒧᑕᐅᔭᐃᑦ ᓂᐅᕐᕈᑕᐅᔪᑦ ᓄᓇᕗᒻᒥ ᑎᓴᒪᓂᒃ 

ᓄᑮᖅᑎᕈᑎᓂᒃ ᐊᐅᓚᐅᑎᖃᓕᕐᒪᑕ. ᑐᕚᕆᔭᔅᓴᐅᕗᑦ, ᐱᒋᐊᖅᐸᑦᑐᑎᒃ ᓂᓪᓚᓱᑦᑐᒥᑦ, ᐊᒻᒪᓗ ᐅᖅᓱᐊᓗᒻᒥ 

ᐊᑐᙱᓂᖅᓴᐅᕙᑦᑐᑎᒃ. ᑮᓇᐅᔭᓂᒃ ᐊᑐᙱᓐᓂᖅᓴᐅᑎᑦᑎᕗᑦ! 

 

ᒐᕙᒪᑦᑕ ᑐᙵᕕᒋᖃᑕᐅᔭᖓᑦ ᖃᓄᖅᑑᕐᓂᖅ, ᐅᕙᑦᑎᓐᓂᒃ ᐃᑲᔪᖅᓯᕈᑕᐅᔪᖅ ᐊᒻᒪᓗ ᓱᖏᐅᑎᓴᕋᐃᓪᓗᓂ 

ᐊᒃᓱᕈᕐᓇᖅᑐᖃᖅᑎᓪᓗᒍ. ᓄᓇᕐᔪᐊᕐᒥ ᐆᒻᒪᖅᑯᑎᓄᑦ ᓅᑉᐸᓪᓕᐊᑎᓪᓗᒋᑦ, ᓄᓇᕗᒥᐅᑦ 

ᐃᑲᔫᑎᒃᓴᖃᑦᑎᐊᕆᐊᖃᖅᐳᑦ ᐊᒻᒪ ᓱᖏᐅᓴᔭᐅᔪᓐᓇᕐᓗᑎᒃ... ᐅᐸᓗᖓᐃᖅᓯᒪᒋᐊᖃᖅᐳᒍᑦ. ᑕᐃᒪᓐᓇᐃᑦᑐᑦ 

ᕿᓂᕐᓂᖅ ᐅᐊᔭᒨᖅᑐᓂᒃ ᐃᖏᕐᕋᔾᔪᑎᓂᒃ ᓄᓇᕗᒻᒥ ᐃᑲᔪᖅᑐᖅ ᓄᓇᕐᔪᐊᒥ ᓅᑉᐸᓪᓕᐊᓂᕐᒥᒃ ᑐᙵᑦᑎᐊᓂᖅᓴᒧᑦ 

ᓯᓚᒧᑦ ᖃᓄᐃᙱᑦᑎᐊᕐᓂᖅᓴᐅᔪᒧᓪᓗ ᐊᕙᑎᒧᑦ. ᖁᔾᔭᓐᓇᒥᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ 

ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 454 - 6(2): ᐃᒥᐅᑉ ᐱᐅᓂᖓ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᒪᓕᒐᓕᐅᖅᑏᑦ, ᓄᓇᕗᒻᒥᐅᓪᓗ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᒪᓕᒐᓕᐅᖅᑏᑦ ᐅᖃᖃᑦᑕᖅᓯᒪᒻᒪᑕ ᓇᓗᓇᐃᖅᓯᓂᕐᒧᑦ ᐃᒥᖃᖃᑦᑕᕐᓂᖅ 

ᓄᓇᑦᑎᓐᓂ ᐊᑦᑕᓇᓐᖏᒃᑲᓗᐊᕐᒪᖔᖅ ᐃᒥᖅᑕᐅᒋᐊᖓ. 

 

ᐅᖃᖅᑎᑦᓯᔩ, ᐃᒥᖅᑕᐅᖃᑦᑕᖅᑐᖅ ᐃᒥᖅ ᓄᓇᕗᒻᒥ ᓄᓇᓕᓕᒫᓂᒃ ᖃᐅᔨᓴᖅᑕᐅᖏᓐᓇᓲᖑᕗᖅ 

ᐊᑦᑕᕐᓇᙱᒃᑲᓗᐊᕐᒪᖔᑦ ᐃᒥᕆᐊᒃᓴᖅ. ᑖᒃᑯᐊ ᖃᐅᔨᓴᕈᑏᑦ ᐊᔾᔨᒌᖃᑦᑕᖏᑦᑐᑦ ᖃᐅᑕᒫᑦ ᐊᐅᓚᑦᓯᓂᕐᒧᑦ 

ᖃᐅᔨᓴᕐᓂᐅᔪᓂᑦ ᓇᓗᓇᐃᖅᓯᓗᑎ ᓴᓗᒻᒪᖅᓴᐅᑎᓂᑦ ᐃᓱᕐᓂᖏᓪᓗ ᑕᖅᑭᑕᒫᑦ ᖁᐱᕐᕈᐊᕐᔪᓐᓂᑦ ᖃᐅᔨᓴᓂᕐᒥᑦ 

ᐃᓕᑕᕆᔭᐅᓯᒪᔪᓂᑦ ᖃᐅᔨᓴᕐᕕᓐᓂᑦ ᐊᒻᒪ ᐊᕐᕌᒍ ᓯᑕᒪᐃᕋᕐᓗᒍ ᐃᒪᕐᒥᑦ ᖃᐅᔨᓴᕋᑦᓴᓂᑦ ᑐᑭᓯᐅᒪᓂᖅᓴᐅᓂᕐᒧᑦ 

ᐃᒥᐅᑉ ᐱᐅᓂᖓᓂᑦ ᐊᔾᔨᒌᖏᓐᓂᖏᓐᓄᑦ ᐊᒻᒪ ᐱᐅᓯᑎᒋᐊᕐᓗᒋᑦ ᐊᐅᓚᓂᖏᑦ. 



ᕿᑎᖅᑰ, ᒪᐃ 30, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᖃᐅᔨᓴᕐᓂᕐᒧᑦ ᒪᓕᒋᐊᓖᑦ ᖃᐅᔨᒃᑲᐃᔪᑦ ᐃᓱᒪᓕᐅᕈᑕᐅᔪᓂᑦ ᑭᒃᑯᑐᐃᓐᓇᕐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᐅᔪᑦ ᐅᖃᐅᔾᔨᒋᐊᕆᖃᑦᑕᖅᑐᑦ ᐱᔾᔪᑎᒋᑦᓱᒍ ᐃᒥᖃᑦᑕᕐᓂᕐᒧᑦ ᐃᒥᕐᒥᑦ ᓄᓇᕗᒻᒥ 

ᓄᓇᓕᓐᓂᑦ. ᖃᐅᔨᓴᕈᑎᕕᓃᑦ ᓇᓗᓇᐃᖅᓯᑉᐸᑕ ᐅᓗᕆᐊᓇᕐᓂᖓᓂᒃ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᑎᓕᐅᕆᓂᐊᖅᐳᑦ ᐅᖃᐅᔾᔪᐃᓗᑎᓪᓘᓐᓃᑦ ᓲᕐᓗ ᐃᒪᕐᒥᑦ ᑎᖅᑎᑎᑦᓯᖃᑦᑕᖁᔨᓂᕐᒧᑦ ᖃᐅᔨᓴᕈᑎᕕᓃᑦ ᓄᓇᓕᓐᓂᑦ 

ᐃᒪᒻᒧᑦ ᐃᓚᐅᕈᑎᒃᓴᐃᑦ ᐅᑎᖅᐸᑕ ᓈᒻᒪᒋᔭᐅᔪᒧᑦ. 

 

ᐅᖃᖅᑎᑦᓯᔩ, ᐅᖃᐅᑎᒍᒪᔭᒃᑲ ᒪᓕᒐᓕᐅᖅᑏᑦ ᐃᒥᑦᓯᐊᕙᒻᒥᑦ ᓴᓗᒻᒪᖅᓴᐃᓚᐅᖅᑐᑦ ᓄᓇᕗᑦ ᓄᓇᓕᖏᓐᓂᑦ 

ᒪᓕᒻᒪᑕ ᓄᓇᕗᒻᒥ ᐃᒥᖅᑕᕐᕕᓐᓄᑦ ᒪᓕᒐᕐᓂᑦ ᐊᒻᒪ ᐊᑐᐊᒐᖏᓐᓂᑦ ᑲᓇᑕᒥ ᐃᒥᖅᑕᐅᔪᓐᓇᖅᑐᑦ ᐱᐅᓂᖓᑦ- 

ᐊᖏᓛ ᐱᔭᐅᔪᓐᓇᖅᑐᖅ ᐊᒻᒪ ᑭᓯᐊᓂ ᐅᖃᐅᔾᔨᒋᐊᕈᑎᓕᐅᖅᐸᑕ ᐅᕝᕙᓘᓐᓃᑦ ᑎᓕᓯᔾᔪᑎᓕᐅᖅᐸᑕ, 

ᐃᒥᖅᑕᕐᕕᓕᐊᖑᔪᖅ ᐊᑦᑕᕐᓇᙱᓚᖅ ᐃᒥᕆᐊᖓ. 

 

ᐅᖃᖅᑎᑦᓯᔩ, ᐅᖃᐅᑎᔪᒪᕙᒃᑲ ᐃᓚᒋᔭᐅᔪᑦ ᑖᒃᑯᐊ ᐱᓕᕆᕝᕕᑉᐳᑦ ᐱᓇᓱᐊᖏᓐᓇᒻᒪᑕ ᑲᓇᑕᒥᑦ ᐃᒪᑦᓯᐊᕙᒻᒧᑦ 

ᓴᓗᒻᒪᖅᓴᐃᓂᕐᒧᑦ ᑎᑭᑕᐅᓇᓱᐊᑐᓂᑦ. ᑖᒃᑯᐊ ᑐᕌᒐᐃᑦ ᐱᑕᖃᖅᐳᑦ ᓴᐳᔾᔨᓂᕐᒧᑦ ᖃᓄᐃᙱᑦᓯᐊᖁᔨᓂᕐᒧᑦ 

ᑭᒃᑯᑐᐃᓐᓇᕐᓂᒃ ᓇᓗᓇᐃᖅᓯᓂᕐᒧᑦ ᐃᒪᑦᓯᐊᕙᖃᖅᑎᑦᓯᓂᕐᒧᑦ ᓄᓇᓕᑦᑎᓐᓄᑦ ᓈᒻᒪᒃᑐᒦᒃᑲᓗᐊᕐᒪᖔᑦ 

ᒪᓕᒃᑕᐅᒋᐊᓕᓐᓄᑦ. ᑖᒃᑯᐊ ᒪᓕᑦᑕᐅᕙᑦᑐᑦ ᐋᖅᑭᒃᑕᐅᓯᒪᔪᑦ ᐊᓂᒍᖅᑎᒐᒃᓴᐅᙱᑦᑐᑦ ᐊᑐᕐᓗᑎᒃ ᒫᓐᓇ 

ᓴᓗᒻᒪᖅᓴᐃᓂᕐᒧᑦ ᐱᓕᕆᔾᔪᑎᓂᒃ ᓄᓇᕗᒻᒥ ᓄᓇᓕᓐᓂ ᓴᓇᔭᐅᓂᑯᓂᒃ 1990−ᖏᓐᓂ ᓴᓗᒻᒪᖅᓴᐃᓂᕐᒧᑦ 

ᒪᓕᑦᑕᐅᕙᑦᑐᓂ ᓈᒻᒪᒃᑐᒦᑎᓪᓗᒋᑦ ᑕᐃᑦᓱᒪᓂ. 

 

ᐅᖃᖅᑎᑦᓯᔩ, ᐱᓕᕆᐊᑦᓴᖃᓪᓚᕆᑦᑐᒍᑦ ᑕᒪᑐᒧᖓ, ᑕᐃᒪᐃᒻᒪᑦ ᐱᓕᕆᕝᕕᕗᑦ ᑐᓂᓯᓯᒪᕗᖅ $160-ᒥᓕᐊᓐ 

ᐅᖓᑖᓄ ᐱᐅᓯᕚᓪᓕᑎᑦᓯᓂᕐᒧᑦ ᐃᓇᖏᖅᓯᓂᕐᒧᓪᓗ ᐃᒥᕐᒧᑦ ᓴᓗᒻᒪᖅᓴᐃᕕᒻᒥᑦ ᓄᓇᕗᒻᒥ ᓄᓇᓕᓐᓂᑦ ᐊᒻᒪ 

ᑕᒪᓐᓇ ᓄᖅᑲᔾᔮᓇᑎᒍ. ᓄᓇᓕᕗᑦ ᐱᕈᖅᐸᓪᓕᐊᑎᓪᓗᒍ ᒪᓕᒐᖅᑎᒍᓪᓗ ᒪᓕᑦᑕᐅᔭᕆᐊᓕᓐᓄᑦ 

ᐊᓯᔾᔨᖅᐸᓪᓕᐊᑎᓪᓗᒋᑦ, ᑖᓐᓇ ᐱᓕᕆᐊᒃᓴᖅ ᑲᔪᓯᖏᓐᓇᕆᐊᖃᕐᓂᐊᖅᑐᖅ ᓄᓇᕗᓕᒫᒥ. 

 

ᐅᖃᐅᑎᔪᒪᕙᒃᑲ ᒪᓕᒐᓕᐅᖅᑏᑦ ᐱᓕᕆᕝᕕᒋᔭᕋ ᐱᓕᕆᖃᑎᖃᑦᓯᐊᕐᓂᖓᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ 

ᓇᓗᓇᐃᖅᓯᓂᕐᒧᑦ ᓄᓇᕗᒻᒥ ᓄᓇᓖᑦ ᑲᔪᓰᓐᓇᖅᑐᒃᑯᑦ ᐊᑐᕈᓐᓇᕋᓗᐊᕐᒪᖔᑕ ᐊᑦᑕᕐᓇᖏᑦᑐᒥ 

ᐃᒥᖅᑕᐅᖃᑦᑕᖅᑐᒧᑦ ᐃᒥᕐᒥᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 606 - 6(2): ᓇᓪᓕᐅᓐᓂᖅᓯᐅᑦᑎᐊᖁᔨᓂᖓ ᐊᑖᑕᑦᑎᐊᒥᓄᑦ 91-ᓂᒃ 

ᐅᑭᐅᖃᓕᖅᑎᓪᓗᒍ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᑭᒡᒐᖅᑐᖅᑕᒃᑲ, ᒪᓕᒐᓕᐅᖅᑎᐅᖃᖅᑎᒃᑲᓗ, ᓴᓪᓕᕐᒥᐅᑦ, ᓇᐅᔮᕐᒥᐅᑦ. 

ᐃᒃᐸᔅᓴᖅ ᐳᐃᒍᑦᑎᐊᓚᐅᕐᓂᕋᒪ ᐊᑖᑕᑦᑎᐊᕋ ᓇᓪᓕᐅᑎᓚᐅᕐᓂᕐᒪᑦ 91-ᓂᑦ ᐅᑭᐅᖅᑖᖅᖢᓂ. ᑖᔅᓱᒥᖓ 

ᖁᕕᐊᓲᑎᖃᑦᑎᐊᕋᑦᑕ. ᑕᒡᕙᓂ ᐃᒡᓗᒦᑦᑐᑦ ᒪᓕᒐᓕᐅᖅᑎᐅᖃᖅᑎᒃᑲ ᖁᕕᐊᓱᖃᑎᖃᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ.  

 

 



ᕿᑎᖅᑰ, ᒪᐃ 30, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 607 - 6(2): ᓇᓪᓕᐅᓐᓂᖅᓯᐅᑦᑎᐊᖁᔨᓂᖓ ᑯᓘᐃᒧᑦ (ᖁᐊᓴ)  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᕐᒥ, ᐊᒃᑲᒐ ᓇᒡᓕᐅᑎᔪᕕᓂᐅᒻᒪᑦ ᓇᒡᓕᐅᑎᑦᑎᐊᖅᓯᒪᖁᕙᕋ. 

ᐃᑦᑐᑯᓘᓕᖅᑐᖅ.  

 

ᐅᖃᖅᑏ, ᒪᒃᑯᑦᑐᒥᒃ ᐅᐱᒋᔭᖃᕈᒪᒐᒪ ᑯᓗᐃ ᐊᒦᓕᐊ ᖁᐊᓴ, ᑖᓐᓇ ᒪᒃᑯᑦᑑᓪᓗᓂ ᐃᑲᔪᖃᑦᑕᖅᑐᖅ ᐅᑭᐅᒃᑯᑦ 

ᐊᐅᔭᒃᑯᓪᓗ ᐱᓕᕆᐊᖑᕙᓪᓕᐊᖃᑦᑕᖅᑐᓂᒃ ᐱᙳᐊᖅᑐᓕᕆᔨᒃᑯᓐᓂ. ᐊᑭᓕᖅᓱᖅᑕᐅᓇᓂᑦᑕᐅᖅ ᐃᑲᔪᖃᑦᑕᕐᒥᔪᖅ 

ᓂᕆᔭᖅᑐᕐᕕᖓ ᖃᔪᖅᑐᕐᕕᒻᒥ ᑕᑉᐱᑲᓂ ᐃᒡᓗᓕᒻᒥ, ᐱᓇᓱᐊᕈᓯᖅ ᐱᖓᓱᐃᖅᓱᖅᖢᓂ.  

 

(ᑐᓵᔨᑎᒎᓕᖅᑐᖅ) ᒪᐃᑉ ᐱᓇᓱᐊᕈᓯᐅᑉ ᐱᖃᑖᓂ, ᑐᕌᓐᑐᓕᐊᓚᐅᖅᑐᖅ ᓯᕗᓂᒃᓴᑦᑎᓐᓄᑦ ᑐᓂᔭᐅᔭᖅᑐᖅᖢᓂ. 

 

(ᑐᓵᔨᑎᒎᕈᓐᓃᖅᑐᖅ) ᐅᐱᒋᑦᑎᐊᖅᑕᕋ ᑖᓐᓇ ᐊᒻᒪ ᑲᔪᖏᖅᓴᑦᑎᐊᖅᐸᕋ ᑕᐃᒪᓐᓇ ᐱᓕᕆᑦᑎᐊᑲᓐᓂᖁᓪᓗᒍ. 

ᐊᒻᒪᓗ ᐅᓪᓗᒥ ᐅᑭᐅᖃᓕᕐᒥᒻᒪᑦ 17-ᓂᑦ ᓇᓪᓕᐅᑎᓂᖓᓄᑦ ᐃᒪᓐᓇᐃᓕᔪᒪᒐᒃᑯ, ᐱᐅᓂᐅᓗᐊᕐᓂᑯᒻᒧᑦ, 

ᓇᒡᓕᓐᓇᓗᐊᕐᓂᑯᒧᑦ, ᐊᔪᙱᓪᓗᐊᑯᒧᑦ, ᓇᓪᓕᐅᑎᒃᑲᐅᓛᖅ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 608 - 6(2): ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᓐᓂ ᐃᓱᒫᓘᑕᐅᔪᑦ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᒫᓐᓇ ᓇᖏᖅᓯᔾᔪᑎᖃᖅᑐᖓ ᐆᒥ, ᐋᓐᓂᐊᕕᓕᐊᖃᑦᑕᕐᓂᐅᕙᑦᑑᑉ ᒥᔅᓵᓄᑦ 

ᑖᒃᑯᐊ ᖃᐅᔨᓴᖅᑕᐅᔭᖅᑐᖅᑐᑦ. ᐅᖃᖅᑏ, ᒫᓐᓇ ᓇᖏᖅᓯᔾᔪᑎᒋᒐᒃᑯ ᑕᒪᓐᓇ ᐱᔨᑦᑎᕋᖅᑕᐅᓂᐅᖃᑦᑕᖅᑐᖅ 

ᐋᓐᓂᐊᕕᓕᐊᖅᑐᓄᑦ ᐃᓐᓄᓐᓄᑦ ᑐᔪᕐᒥᕕᓐᓃᖃᑦᑕᖅᑐᓂᒃ ᑕᑉᐱᑲᓂ ᓴᐃᓕᔮᕐᕕᒻᒥ.  

 

ᐅᖃᖅᑏ, ᑕᒪᓐᓇ ᐃᓱᒫᓗᓇᕐᓂᖓᓂ ᑐᓂᔭᐅᓪᓚᕆᖃᑦᑕᖅᓯᒪᓕᕋᒪ ᑖᓐᓇ ᐊᑲᐅᓈᓕᕐᓂᖓᓅᔮᖅᑐᖅ ᐅᓪᓗᒥ 

ᓇᖏᖅᓯᔾᔪᑎᒋᒐᒃᑯ ᑕᕝᕙᓂ ᒪᓕᖓᓕᐅᕐᕕᒻᒥ. ᑕᒪᓐᓇ ᐱᔾᔪᑎᒋᓪᓗᒋ ᐃᓱᒪᕆᔪᒪᑦᑎᐊᕋᒃᑯ ᑖᒃᑯᐊ 

ᐋᓐᓂᖃᕐᓇᙱᑦᑐᓕᕆᔨᒃᑯᑦ. ᖃᐅᔨᒪᔭᕋ ᐃᒫᒃ ᐃᓱᒪᓕᐅᖅᑎᐅᖃᑦᑕᙱᑦᑐᐃᑦ ᑖᔅᓱᒥᖓ ᑐᔪᕐᒥᕕᐅᑉ ᐃᓗᐊᓂ 

ᖃᓄᐃᓕᖓᓂᔅᓴᖓᓂᒃ ᑭᓯᐊᓂ ᐋᔩᖃᑎᖃᕈᓐᓇᖅᑐᑎᓪᓗ ᑕᐃᒃᑯᐊ ᐊᖏᖅᓯᒪᔪᐃᑦ ᑳᓐᑐᕌᓯᒪᔪᑦ ᐱᔾᔪᑎᒋᓪᓗᒋᑦ. 

ᐊᒻᒪᓗᑦᑕᐅᖅ, ᓇᓗᓇᙱᑦᑐᖅ ᑲᒪᑦᑎᐊᕆᐊᖃᕐᓂᖏᓐᓂᒃ ᓇᐅᒃᑯᑦ ᐃᓱᒫᓗᓇᖅᑐᖅᑕᖃᙱᓪᓗᓂ 

ᑲᒪᔪᓐᓇᖃᑦᑕᑐᔅᓴᐅᒥᒻᒪᑕ.  

 

ᐅᖃᖅᑏ, ᐊᒥᓱᑲᓪᓚᐅᓯᒪᓕᕐᖓᑕ ᑭᒡᒐᑐᖅᑕᒃᑲ ᓂᓪᓕᖅᓯᒪᔪᐃᑦ ᐅᕙᓐᓄᑦ ᑐᕋᐃᓐᓇᖅᑐᑎᑦ ᐊᒻᒪᓗᑦᑕᐅᖅ 

ᑕᑕᑎᕆᖃᑦᑕᖅᓯᒪᒋᓪᓗᑎ ᐃᓚᖏᑦ ᖃᓄᐃᑦᑐᒃᑯᑦ ᐊᑲᐅᓈᖅᑐᖃᖅᑎᓐᓇᒍ ᑕᐸᓱᑦᑕᐅᒍᓐᓇᓲᖑᔪᓂᑦ.  

 

ᑕᐃᒪᓕ ᑖᒃᑯᐊ ᐋᓐᓂᐊᕕᓕᐊᖃᑦᑕᖅᑐᑦ ᑐᔪᕐᒥᖃᑦᑕᖅᑐᑦ ᓴᖅᑮᖃᑦᑕᖅᓯᒪᑎᓪᓗᒋᑦ ᐅᓪᓗᒥᐅᓕᖅᑐᖅ.  

 

ᑕᒪᓐᓇ ᓂᓪᓕᕈᑎᒋᖃᑦᑕᖅᓯᒪᒐᓗᐊᖅᑎᓪᓗᒍ ᑭᖑᓂᕆᓚᐅᖅᑕᑎᓐᓂ ᐱᕚᓪᓕᖅᑐᖃᖅᓯᒪᖏᒻᒪᑦ. ᑕᒪᒃᑯᐊ 

ᐋᓐᓂᐊᕕᓕᐊᖃᑦᑕᖅᑐᑦ, ᒪᓕᑦᑎᐅᖃᑦᑕᐸᑦᑐᓪᓗ ᐃᓪᓗᕈᓯᕐᒥᑦ ᖃᐅᔨᒪᙱᒻᒪᕆᑦᑕᒥᓂᑦ ᐃᓪᓗᖃᑎᖃᖃᑦᑕᐸᒻᒪᑕ. 

ᑕᒪᓐᓇ ᓯᕘᕋᓇᖅᑐᒥᒃ ᐃᒻᒪᖃ ᐊᑦᑕᓇᖅᑐᒥᑦ ᐱᑕᖃᕈᓐᓇᖅᑐᖅ. ᐃᓄᐃᑦ ᐃᓱᒫᓗᑦᑐᑦ ᖃᓄᐃᓕᔭᐅᓂᐊᕆᐊᒥᑦ, 

ᐱᓗᐊᙳᐊᖅᑐᖅ ᑕᒪᒃᑯᐊ ᐊᕐᓇᐃᑦ ᐊᖑᑎᓂᑦ ᐃᓪᓗᖃᑎᑖᖅᑎᑕᐅᖃᑦᑕᑎᓪᓗᒋᑦ, ᐊᑐᖅᑕᐅᖃᑦᑕᖅᓯᒪᓕᖅᑎᓪᓗᒍ.  

 

ᒫᓐᓇ ᐅᖃᖅᑏ, ᑖᒃᑯᐊ ᐱᔭᕇᕈᒪᓪᓗᒋᑦ ᐱᒻᒪᕆᐅᒻᒪᑕ ᐱᕕᖃᖅᑎᑕᐅᒃᑲᓐᓂᕈᒪᑦᑕᕋᓗᐊᖅᑯᖓ ᐱᔭᕇᕈᒪᒐᒃᑭᑦ. 

ᖁᔭᓐᓇᒦᒃ. 

 



ᕿᑎᖅᑰ, ᒪᐃ 30, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐱᐊᓂᒃᓯᔪᒪᓪᓗᓂ ᐅᖃᐅᓯᒥᓂᑦ. ᐋᒡᒑᖅᑐᖃᖅᐸ? 

ᐋᒡᒐᖅᑐᖃᙱᒻᒪᑦ ᑲᔪᓯᑐᐃᓐᓇᕆᑦ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐱᕕᖃᖅᑎᑕᐅᑦᑎᐊᕋᒪ.  

 

ᑲᔪᓯᒋᐊᕐᓗᖓ (ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᓐᓇᐅᔪᖅ ᐅᐃᖃᕈᓐᓃᖅᑐᖅ ᐊᕐᓇᖅ ᑐᔪᕐᒥᕕᒻᒦᓚᐅᖅᑐᖅ 

ᐃᖅᑯᒻᒪᐅᑕᐅᓚᐅᕐᒪᑦ ᐅᓐᓄᑐᖃᐅᓕᖅᑎᓪᓗᒍ ᒪᕐᕉᒃ ᐃᓅᒃ, ᐊᖑᑏᒃ ᐊᒻᒪᓗ ᐊᕐᓇᖅ, ᐃᓪᓗᕈᓯᖓᓅᓚᐅᕐᒪᑦ. 

ᐊᑲᐅᒃᓴᙱᖦᖢᓂ ᐃᓕᖅᑯᓯᖏᓐᓂ ᐊᓂᓪᓗᓂ ᐃᒡᓗᕈᓯᕐᒥ ᐅᓐᓄᐊᒃᑯᓪᓗ ᐃᒃᓯᕚᕐᖢᓂ ᐃᓯᕆᐊᕐᕕᖕᒥ. 

 

ᐅᖃᖅᑏ, ᐃᓐᓇᑐᖃᖅ ᒪᓕᑦᑎᖃᓚᐅᙱᑦᑐᖅ... ᑖᓐᓇ ᐊᔾᔨᒋᙱᒻᒥᔭᖓᑦᑕᐅᖅ ᐋᓐᓂᐊᕕᓕᐊᖅᓯᒪᔪᖅ; 

ᐃᓐᓇᑐᖃᖅ ᒪᓕᑦᑎᖃᓚᐅᙱᑦᑐᖅ, ᐃᓄᑑᓚᐅᖅᑐᖅ ᐃᓪᓗᕈᓯᖓᓂ ᒪᕐᕉᒃ ᐊᖑᑏᒃ ᐱᓱᑦᑎᓪᓗᒋᑦ ᐅᓐᓄᐊᒃᑯᑦ. 

ᐅᖃᐅᑎᓕᕐᖢᓂᐅᒃ ᓯᓂᒋᐊᖅᑐᖁᔨᓪᓗᓂ ᐃᒃᓯᕙᐅᑖᓗᖕᒧᑦ. ᖃᐅᔨᒪᓚᐅᙱᒻᒪᑦ ᑭᒃᑰᒻᒪᖔᑕ. 

 

ᐅᖃᖅᑏ, ᐊᓯᐊ ᐃᓄᒃ ᖃᐅᔨᒋᐊᖅᑕᐅᓚᐅᖅᑐᖅ, ᐊᒻᒪᓗ ᑕᐃᓐᓇ ᐃᓄᒃ ᐃᓪᓗᕈᓯᕐᒨᕋᒥ ᑎᓕᔭᐅᓪᓗᓂ, 

ᑕᐃᑲᓃᑉᐸᒌᓚᐅᖅᑐᖅ ᐃᓪᓗᕈᓯᕐᒥ ᐊᒻᒪᓗ ᓱᐊᑦᑕᐅᓪᓗᓂ ᐊᓂᔭᖅᑐᖅᑐᓂ, ᑕᐃᒪᐃᓚᐅᖅᑐᖅ. 

 

ᐅᖃᖅᑏ, ᑐᔪᕐᒥᕕᐅᑉ ᐃᖅᑲᓇᐃᔭᖅᑎᖏᑦ ᖃᐅᔨᒪᒋᐊᖃᕋᓗᐊᕐᒪᑕ ᐊᑦᑕᕐᓇᕐᓂᖏᓐᓂᒃ. ᐅᖃᐅᔾᔨᒋᐊᓖᑦ ᐃᓄᓐᓂᑦ 

ᑲᑐᔾᔨᓂᐊᕐᒪᑕ ᐃᓪᓗᕈᓯᕐᒥᑦ, ᐱᓗᐊᖅᑐᒥᑦ ᓂᕆᐅᒋᔭᐅᑉᐸᑕ ᑲᑐᔾᔨᓂᕐᒥᑦ ᐃᓄᒻᒥᑦ ᐊᕐᓇᐅᖃᑎᒥᓃᖔᖅᑐᒥᑦ 

ᐅᕝᕙᓘᓐᓃᑦ ᐊᐃᑉᐸᕇᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᑕᐃᕕᑎ ᐊᑭᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 609 - 6(2): 2024-ᒥ ᐃᓕᓐᓂᐊᕐᕕᐊᓗᒻᒥ ᐊᓂᒍᐃᔪᑦ ᐊᐅᓱᐃᑦᑐᒥ 

(ᐊᕿᐊᕈᖅ, ᑕ)  

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐃᕐᖑᑕᑯᓗᐃᑦ ᖁᖓᑦᑎᐊᖅᐸᕋ, 

ᕼᐊᐱ ᐴᓯᑕᐃᑎᐊᖅᓱᒍᓗ, ᑖᒃᑯᓂᖓ ᒪᓕᑦᑐᑯᓘᕙᓚᑦᑎᖃᑦᑕᕐᒪᑦ. 

 

ᑕᒫᓂ ᐅᓐᓅᔪᖅ ᑕᑉᐹᓂ ᐊᐅᓱᐃᑦᑐᕐᒥᑦ ᖁᕕᐊᓲᑎᖃᕐᓂᐊᓕᕐᒥᒻᒪᑕ ᐃᓕᓐᓂᐊᖅᑐᓂᑦ 

ᐱᔭᕇᖅᑐᖃᓂᐊᖅᑐᐊᓐᓅᒻᒪᑦ. ᐊᓕᐊᓇᐅᒍᓱᑦᑎᐊᖅᐳᖓ. ᑕᑉᐹᓂᒍᒪᑦᑎᐊᕋᓗᐊᖅᓱᖓ ᑭᓯᐊᓂ ᑕᒫᓂ 

ᑲᑎᒪᓂᑦᑎᓐᓂ ᑕᒫᓃᒋᐊᖃᕆᒡᓗᖓ, ᐊᕕᑦᑐᖅᓯᒪᒍᓐᓇᕈᑦᑕ ᐊᕕᑦᑐᖅᓯᒪᖅᑰᖃᑦᑕᕋᔭᕋᓗᐊᖅᑐᒍᑦ, ᑭᓯᐊᓂ 

ᑕᒪᒃᑯᐊᑦ. ᑕᑉᐹᓃᒍᒥᓇᑦᑎᐊᕐᒪᑦ, ᐱᔭᕇᖅᓯᔪᐊᓐᓅᔭᕋᐃᒻᒪᑕ ᑕᕝᕙᓂ ᖁᑦᑎᕐᓂᕐᒥᑦ 12ᒥᑦ, ᑕᐃᒪᐃᓐᓇᐅᑎᓪᓗᒍ.  

 

ᑖᓐᓇ ᐅᒥᒻᒪᒃ ᐃᓕᓐᓂᐊᕕᒻᒥ ᒪᕐᕉᒃ ᐱᔭᕇᖅᓯᔪᐊᓐᓅᒻᒪᑎᒃ, ᐅᐱᒋᔪᒪᒡᓗᒋᒃ ᓯᑕᐃᓯ ᖁᓪᓗᕈᖅᑐᖅ ᐊᒻᒪᓗ ᐊᖑᑦ 

ᕗᐊᑦᓯᑯ, ᑖᒃᑯᐊ ᐱᔭᕇᖅᓯᔪᐊᓐᓅᒻᒪᑎᒃ ᖁᕕᐊᒋᒡᓗᒋᒃ. ᖁᔭᓐᓇᒦᕈᒪᓪᓗᒋᑦᑕᐅᒃ ᑖᒃᑯᐊ ᐊᖏᔪᖅᑳᖏᑦ, ᒫᑎ 

ᐊᒻᒪᓗ ᑰᑳ, ᑕᐃᕕᑦ ᐊᒻᒪᓗ ᓚᐃᓴ ᑐᐹᖅᓴᐃᖃᑦᑕᓚᐅᕐᒪᑕ ᐊᒻᒪᓗ ᐱᔭᕇᑦᑎᐊᖁᔨᖃᑦᑕᖅᓯᒪᓪᓗᑎᒃ, 

ᑕᐃᒪᓐᓇᐃᑎᒡᓗᒍ. ᑖᒃᑯᐊᒃᓗ ᐃᓕᓴᐃᔨᖏᑦ, ᐃᓕᓴᐃᔨᒋᓚᐅᖅᑕᖏᑦ ᐱᒋᐊᕐᓂᖓᓂᑦ ᑕᕝᕗᖓ ᖁᕝᕙᓯᓐᓂᕐᒧᑦ 

12ᒧᑦ ᐱᓕᕆᑦᑎᐊᕐᓂᖏᓐᓄᑦ ᑕᐃᒪᓐᓇ ᐱᔭᕇᕈᓐᓇᖅᓯᓯᒪᒻᒪᑕ. ᐊᒃᓱᐊᓗᒃ ᐅᐱᒋᕙᒃᑲ.  

 

ᓯᑕᐃᓰ ᐊᒻᒪᓗ ᐊᖑᑦ ᓯᕗᓂᒃᓴᓯ ᖃᐅᒪᑦᑎᐊᕐᒪᑦ, ᐋᑎ ᐱᓇᓱᒍᒪᔭᔅᓴᓐᓃᕕᓯ ᐱᓇᓱᑦᑎᐊᕐᓂᐊᖅᐳᓯ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑰᖏᑦᑐᖅ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 610 - 6(2): ᖁᕝᕙᓯᓐᓂᓕᒃ 6-ᒥ ᐊᓂᒍᐃᔪᑦ ᒥᑦᑎᒪᑕᓕᒻᒥ (ᓄᑕᕋᖅ)  

 



ᕿᑎᖅᑰ, ᒪᐃ 30, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᑦᑕᐅᖅ ᐱᔭᕇᖅᓯᔪᖃᕐᓂᐊᕐᒪᑦ ᖁᕝᕙᓯᓐᓂᓕᒃ 6, 

ᑕᑉᐱᑯᖓ ᓇᓯᕝᕕᒻᒧᐊᕐᓂᐊᓕᖅᑐᑦ ᐃᓕᓐᓂᐊᕐᕕᐊᓗᒻᒧᑦ. ᑕᐃᒃᑯᐊ ᖁᕝᕙᓯᓐᓂᓕᒃ 6 ᐅᐸᒐᔪᒃᑲᒃᑭᑦ 

ᐅᖃᒡᓚᖃᑎᒋᔭᖅᑐᖅᐸᒃᖢᒋᓪᓗ. ᑕᐃᒪ ᑕᐅᑐᖕᒪᑕ ᐅᓪᓗᒥ ᑕᓚᕖᓴᒃᑯᑦ, ᐊᑎᖏᑦ ᑕᐃᔪᒪᓪᓗᒋᑦ ᖁᕕᐊᓱᖃᑦᑕᕐᒪᑕ 

ᑕᐅᑐᒃᑳᖓᑕ ᑕᓚᕖᓴᒃᑯᑦ. ᐅᑯᐊᖑᖕᒪᑕ: 

  

 ᔨᐊᓇ ᐊᑭᐊᕈᖅ 

 ᕆᓯ ᐃᓄᒍ 

 ᐳᕈᒃᓚᓐ ᑲᓪᓗᒃ  

 ᑲᐃᑦᓚᓐ ᑲᓪᓗᒃ  

 ᑲᐃᑦᓚᓐ ᑲᓪᓗᒃ  

 ᐃᐊᓚ ᓚᐃᓚ ᑲᓴᕐᓇᒃ  

 ᑕᒥᐅᕋ ᕿᓕᖅᑎ 

 ᐱᐊᓚ ᖁᒪᖔᐱᒃ  

 ᑮᔅ ᖁᒪᒑᐱᒃ  

 ᐊᓖᓇ ᑯᓄᒃ  

 ᔭᐃᒻᔅ ᑰᓂᓘᓯ  

 ᓘᑲᔅ ᑲᓪᓗᒃ ᒥᐅᓪᑕᓐ  

 ᑮᐊᓐ ᔮᕙᔅ ᒪᒃᑖᖅ  

 ᐱᐊᓴᓂ ᒪᒃᐸ  

 ᔭᓃᓐ ᓇᓱᒃ 

 ᔮᒃᑭᓕᓐ ᐆᑦᑐᖅ  

 ᕋᐃᒪᓐ ᐆᑦᑐᖅ  

 ᒨᓯᔅ ᐱᐅᒑᖅᑐᐊᓗᒃ  

 ᑰᑦ ᐱᑦᑎᐅᓛᖅ  

 ᕋᐃᓕ ᖃᒪᓂᖅ  

 ᐊᓕᒃᓯᔅ ᖃᙳᖅ  

 ᕼᐊᐃᔪ ᓴᖑᔭ  

 ᐃᐊᑦᕗᐃᓐ ᓴᐃᒨᓂ  

 ᐃᓚᐃᔾᔭ ᐊᒡᓚᒃ  

 ᒫᓂᑲ ᐊᖕᒫᓕᒃ  

 ᔨᕗᓴᓐ ᐊᕐᓇᑦᑎᐊᖅ  

 ᕋᔾᔨ ᐋᕆᐊᖅ  

 ᐅᓛᔪᒃ ᐃᓄᒍ  

 ᔫᑕᓂ ᑲᐅᑐᖅ  

 ᔭᐃᒃ ᕿᓕᖅᑎ  

 ᑎᐊᕕᓐ ᓄᑕᕋᖅ  

 ᐋᑕᒥ ᐱᑐᓘᓯ  

 ᐋᑯᐃᓛ ᕿᔪᐊᐱᒃ  

 

ᑖᒃᑯᐊ ᐊᒃᓱᐊᓗᒃ ᐅᐱᒋᔭᒃᑲ, ᑖᒃᑯᐊ ᕿᓱᙳᕈᒪᓯᒪᓂᕐᒥᓂᑦ ᐅᖃᖅᓯᒪᖕᒪᑕ ᐃᓄᓕᕆᔨᙳᕈᒪᔪᑦ, 

ᕼᐊᑭᖅᑎᙳᕈᒪᔪᑦ, ᐊᖑᓇᓱᑦᑎᐅᔪᒪᔪᑦ, ᐃᒪᓐᓇ ᐅᖃᒡᓚᖃᑎᒋᖃᑦᑕᖅᓯᒪᒐᒃᑭᑦ ᐊᔪᕐᓇᖏᓐᓂᖓᓂᒃ ᑭᓱᙳᕈᒪᔪᑦ 

ᑐᕌᒐᕆᔪᒪᔭᙱᓐᓂᑦ. ᐅᐱᒋᑦᑎᐊᖅᑕᒃᑲ, ᐊᒃᓱᐊᓗᒃ ᐅᐱᒋᔭᒃᑲ.  

 

ᑕᐃᒪ ᐋᒋᓯᒥ ᑕᑉᐸᐅᖓ ᓇᓯᔾᕕᒻᒧᐊᕐᓂᐊᕐᒪᑕ. ᐊᒃᓱᐊᓗᒃ ᐅᐱᒋᕙᔅᓯ. ᑕᑯᓛᕆᕗᒍᑦ ᒥᑦᑎᒪᑕᓕᖕᒥ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 



ᕿᑎᖅᑰ, ᒪᐃ 30, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

10 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᒍᕌᔅ. 

 

 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 611 - 6(2): ᐃᓄᓕᕆᔨᕈᕆᐅᖅᓴᕐᓂᕐᒧᑦ ᐊᓂᒍᐃᔪᑦ ᐃᖃᓗᒃᑑᑦᓯᐊᕐᒥ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. ᐅᓪᓗᒃᑯᑦ ᑕᒪᑉᓯ ᐃᖃᓗᒃᑑᑦᑎᐊᕐᒥ ᐊᒻᒪ 

ᐃᓪᓗᒦᖃᑎᒋᔭᕗᑦ.  

 

ᐅᖃᖅᑏ, ᑕᐃᒃᑯᐊ ᒪᒃᑯᒃᑐᑦ ᒥᑦᑎᒪᑕᓕᖕᒥᐅᑦ ᒥᑦᑎᒪᑕᓕᖕᒦᑦᑐᑦ ᓈᓚᒃᑐᑦ. ᐊᓕᐊᓇᐃᒍᓱᖃᑎᒋᕙᒋᑦ 

ᑲᔪᓯᑦᑎᐊᕋᕕᑦ 

 

ᐅᖃᖅᑏ, ᓇᓪᓕᐅᑎᔪᖁᑎᖃᕐᒥᒐᒪᑦᑕᐅᖅ. ᓇᓪᓕᐅᑎᑦᑎᐊᕆᑦ ᐃᕐᖑᑕᖅ, ᐊᒻᒪᓗ ᒪᓕᒐᓕᐅᖅᑎᐅᖃᑎᑦᑕ ᒪᓕᑭᐅᑉ 

ᐊᑖᑕᑦᑎᐊᖓ. ᐱᑕᖃᕋᑦᑕ ᐃᓄᒻᒥ ᕿᑎᐊᓃᓐᓂᐊᕐᑐᒥ ᑕᐃᑯᐊ ᓇᓪᓕᐅᓂᖅᓯᐅᖅᑐᓂ ᑐᓵᔨᕗ-ᑐᑭᓕᐅᕆᔨ, ᔭᐃᒥᓯ 

ᐸᓂᐅᔭᖅ. ᓇᓪᓕᐅᑎᑦᑎᐊᕆᑦ, ᔭᐃᒥᓯ. 

 

ᐅᖃᖅᑎᑦᑎᔩ, ᒫᓐᓇ ᐱᕕᖃᕈᒪᕗᖓ ᓇᓗᓇᐃᖅᓯᔪᒪᓪᓗᖓ ᐱᔭᕇᖅᓯᔾᔪᓯᐊᖅ ᓯᕗᓪᓕᖅ ᐃᓄᓕᕆᔨᐅᓂᕐᒧᑦ 

ᐃᓕᓐᓂᐊᖅᑎᓂᒃ ᐃᖃᓗᒃᑑᑦᑎᐊᒥ ᐱᓕᕆᓪᓚᕆᓚᐅᕐᓂᖏᓐᓂᒃ ᕿᑎᖅᑰᖑᓚᐅᖅᑐᒥ.  

 

ᐅᖃᖅᑎᑦᑎᔩ, ᐅᐱᒍᓱᒃᐳᖓ ᐃᓕᓴᖅᓯᔪᓐᓇᕋᒪ ᐊᐃᑉᐸᕆᓕᖅᑕᖓᓂ ᐃᓕᓐᓂᐊᖃᑕᐅᔪᓂᒃ ᓄᓇᕗᒻᒥ 

ᓯᓚᑦᑐᖅᓴᕐᕕᖕᒥ ᐱᓕᕆᖃᑎᖏᓐᓂᒃ ᓂᐅᕙᓐᓛᓐ ᐊᒻᒪ ᓛᐸᑐᐊᒥ ᓯᓚᑦᑐᖅᓴᕐᕕᔾᔪᐊᕐᒥ. ᐅᖃᖅᑎᑦᑎᔩ, ᑎᓴᒪᑦ 

6−ᓂᑦ ᐃᓕᓐᓂᐊᕐᑎᓂᑦ ᑖᒃᑯᓇᓂ ᓯᕗᓂᑦᑎᓐᓂᑦ ᐃᓄᓕᕆᔨᒃᓴᓂᑦ ᓄᓇᑦᑎᓐᓂᙶᖅᐳᑦ ᐃᖃᓗᒃᑑᑦᑎᐊᓂᑦ, 

ᐊᓕᐊᓇᐃᒍᓱᒃᖢᑕᓗ ᐃᓚᐅᔭᕆᐊᒃᓴᖅ ᐃᓚᖓᓐᓂᑦ ᐅᓪᓗᒥ; ᐳᕆᔅᓕ ᑕᐃᓗ, ᒫᓐᓇᒫᕈᓗᒃ ᐱᓕᒻᒪᑦᓴᓛᖅᑐᖅ 

ᑕᒫᓂ ᐃᖃᓗᓐᓂ. 

 

>>ᐸᑦᑕᑐᖅᑐᑦ 

 

ᐊᒻᒪᑦᑕᐅᖅ ᐃᖃᓗᒃᑑᑦᓯᐊᕐᒥᐅᑕᑦ: 

  

 ᑭᐊᓐᑐᓚᒃ ᓇᕕᒐᖅ, ᐱᓕᒻᒪᑦᓴᓛᕐᒥᔪᖅ ᐃᖃᓗᒃᑑᑦᑎᐊᕐᒥ;  

 ᓴᓃᔅ ᓇᑯᔭᖅ, ᐱᓕᒻᒪᑦᓴᓛᖅᑐᖅ ᐃᐊᑦᒪᓐᑕᓐᒥ;  

 ᕼᐊᑦᑲ, ᖃᐅᔨᒪᒐᑉᑎᒍᓕ, ᑭᓕᐊᕆᓴ ᕙᑦᑕᓐᐳᕆᓐᒃ, ᐱᓕᒻᒪᑦᓴᓛᕐᒥᔪᑦᑕᐅᖅ ᐃᖃᓗᒃᑑᑦᑎᐊᕐᒥ.  

 

ᓂᕈᐊᖅᑎᒋᙱᑦᑕᕋᓗᐊᒃᑲ, ᐅᖃᖅᑏ, ᑖᒃᑯᐊ ᐊᕐᓇᐃᑦ ᓄᓇᑦᑎᓐᓂᒥᐅᑕᐅᓯᒪᒻᒪᑕ ᐊᒥᓱᓂᒃ ᐊᕐᕌᒍᓂᒃ, 

ᐱᓕᕆᐊᖃᖅᑐᑎᒃ ᐃᓕᑕᕆᔭᐅᔾᔪᑎᓂᒃ ᐊᒻᒪ ᓇᓗᓇᐃᒃᑯᑕᕐᓂᑦ, ᐊᒻᒪ ᐃᓕᓐᓂᐊᖃᑎᖃᖅᓯᒪᓪᓗᑎᒃ ᐅᕙᖓ 

ᓂᕈᐊᖅᑎᒋᔭᓕᒫᖏᓐᓄᑦ. ᑕᐃᒪᐃᒻᒪᑦ ᐃᓕᓴᕆᔪᒪᖕᒥᔭᕋ: 

 

 ᐃᓕᔅ ᐃᓴᑭᐊᖅ ᐊᕐᕕᐊᕐᒥᐅᖅ, ᐅᑎᓛᓕᖅᑐᖅ ᐊᔪᕈᓐᓃᖅᓴᕆᐊᖅᑐᕐᓗᓂ, ᐊᒻᒪᓗ  

 ᐹᓖᓐ ᐸᐅᓗᓯ ᑕᓗᕐᔪᐊᕐᒥᐅᖅ, ᐃᖃᓗᒃᑑᑦᑎᐊᕐᒦᓐᓂᐊᖅᑐᖅ ᐱᓕᒻᒪᒃᓴᕆᐊᖅᑐᕐᓗᓂ.  

 

ᐱᓕᒻᒪᒃᓴᕐᓃᑦ ᐱᒋᐊᕐᓂᐊᖅᑐᑦ ᓇᒡᒐᔾᔭᐅ, ᔫᓂ 3-ᒥ ᐊᒻᒪᓗ ᐃᖏᕐᕋᓗᑎᒃ ᐋᒋᓯ 23-ᒧᑦ, ᑲᑎᖦᖢᒋᑦ 12-ᓄᑦ 

ᐱᓇᓱᐊᕈᓯᕐᓄᑦ. 

 

ᐅᖃᖅᑎᑦᑎᔩ, ᓇᓗᓇᐃᖅᓯᔪᒪᕗᖓ ᐃᓕᓐᓂᐊᖅᑏᑦ ᐃᓕᓐᓂᐊᖅᑕᒥᓂᒃ ᐊᓂᒍᐃᓛᕐᒪᑕ ᐊᔪᕈᓐᓃᖅᓴᖅᑕᒥᓂᒃ 

ᐃᓕᓐᓂᐊᖅᑕᒥᓂᒃ ᐊᓂᒍᐃᓛᖅᖢᑎᒡᓗ ᐅᑭᐊᒃᓵᖅ; ᐅᔾᔨᕐᓇᖅᑐᒻᒪᕆᖕᒥᒃ ᐊᓂᒍᖅᑎᑕᐅᓯᒪᔪᒥᒃ. 

ᐅᖃᖅᑏ, ᐊᖏᖅᑕᐅᔪᒪᕗᖓ ᐱᔭᕇᖅᓯᔪᒪᓪᓗᖓ ᐅᖃᐅᓯᕆᔭᓐᓂᒃ. 

 

ᐅᖃᖅᑎ (ᑐᓵᔨᑎᒍᑦ): ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐃᓱᓕᑦᑎᔪᒪᓪᓗᓂ ᐅᖃᐅᓯᒃᓴᒥᓂᑦ. ᐋᒃᑳᖅᑐᖃᖅᐸ?  

ᐋᒡᒑᖅᑐᖃᙱᒻᒪᑦ, ᐊᑏ ᑲᔪᓯᒋᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᒻᒪ (ᑐᓵᔨᑎᒎᕈᓐᓃᖅᑐᖅ) ᖁᐊᓇ 

(ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᑖᒃᑯᐊ ᐊᕐᓇᑦᑎᐊᕚᓗᐃᑦ ᑕᒫᓃᒃᑲᔭᙱᒻᒪᑕ ᐃᑲᔪᖅᑕᐅᖏᑉᐸᑕ, ᑕᓯᐅᖅᑕᐅᖏᑉᐸᑕᓗ 

ᐃᓕᓴᐃᔨᒥᓃᙶᖅᑐᓂᒃ. ᐅᖃᖅᑏ, ᑖᓐᓇ ᖁᔭᓐᓇᒦᙱᒃᑯᒃᑯ ᒫᒡᒍᓚ ᓴᓚᕙᓐ, ᑖᓐᓇ ᖃᐅᒪᔪᐊᓘᒻᒪᑦ, 

ᓯᓚᑐᔫᓪᓗᓂ, ᐊᒻᒪᓗ ᓂᕆᐅᓐᓂᖃᑦᑎᐊᖅᑐᓂ ᐃᓕᓐᓂᐊᖅᑎᖁᑎᖏᓐᓄᑦ ᓄᓇᓕᑦᑎᓐᓄᓪᓗ. ᒫᒡᒍᓚ 

ᓯᕗᒧᐊᒃᑎᑦᑎᓯᒪᒻᒪᕆᖕᒪᑦ ᑕᒪᑐᒥᖓ ᐱᓕᕆᐊᒥᑦ, ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ ᐆᒻᒪᑎᒃᑯᑦ ᖁᔭᓕᔪᒪᕗᖓ. 

ᒫᒡᒍᓚ, ᖁᔭᓐᓇᒦᒃ ᐊᒃᓱᕈᖅᖢᑎᑦ ᐱᓕᕆᖃᑦᑕᕋᕕᑦ, ᐃᑲᕐᕋᒐᓴᖕᓄᑦ ᐊᒻᒪ ᐱᓕᕆᓪᓚᕆᒍᒪᖃᑦᑕᖅᑐᑎ 

ᖃᐅᔨᒪᔭᓐᓂᒃ ᑐᓴᖅᑎᑦᑎᓪᓗᑎ ᐊᒻᒪ ᐱᕈᖅᐸᓪᓕᐊᑎᑦᑎᓪᓗᑎ ᐃᖃᓗᒃᑑᑦᑎᐊᕐᒥᐅᓂᒃ ᐊᒻᒪ ᓄᓇᕘᒥ 

ᐱᓕᕆᐊᔅᓯᓐᓂ. 

 

ᐅᖃᖅᑏ, ᑭᖑᓪᓕᖅᐹᒥ, ᐃᓕᓐᓂᐊᖅᑎᓕᒫᑦ ᑲᔪᓯᑦᑎᐊᖁᕙᒃᑲ ᐱᓕᒻᒪᒃᓴᖅᑎᓪᓗᒋᑦ, ᐊᒻᒪ (ᑐᓵᔨᑎᒎᕈᓐᓃᖅᑐᖅ) 

ᖁᐊᓇᑦᑎᐊᖅᑯᓯ (ᑐᓵᔨᑎᒎᓕᖅᑐᖅ) ᑖᒃᑯᓄᖓ ᐃᓕᓐᓂᐊᖅᑎᓄᑦ ᐊᒻᒪ ᐃᓕᓴᐃᔨᖏᓐᓄᑦ ᐃᑲᔪᕐᓂᖏᓐᓄᑦ, 

ᓴᖅᑮᒻᒪᑦ ᐊᖏᔪᒻᒪᕆᒻᒥᑦ ᐊᒻᒪ ᐊᑑᑎᖃᑦᑎᐊᖅᑐᒥᑦ ᐃᑲᔫᑎᖃᕐᓂᕐᒥᑦ ᓱᕈᓯᑦᑎᓐᓄᑦ ᐊᒻᒪ ᐃᓚᒌᓄᑦ, ᑭᓯᐊᓂ 

ᓄᓇᕗᓕᒫᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅ ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 612 - 6(2): ᑲᓇᑕᒥ ᑎᑎᖅᑲᓂᐊᕐᕕᒃᑯᑦ ᐱᔨᑦᑎᕋᑦᑎᐊᓐᖏᓐᓂᖏᑦ 

ᐅᑭᐅᖅᑕᖅᑐᒧᑦ (ᑯᓱᒐᖅ)  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓐᓇᖅᐳᓪᓗ ᑕᕝᕙᓃᒻᒪᑦ ᖁᕕᐊᓇᖅ. ᓇᓪᓕᐅᑎᔪᕐᓗ 

ᑕᐃᒻᓇ ᒥᔅᑐ ᒪᓕᑭ, ᓇᐅᔮᓂ ᓇᓪᓕᐅᓂᖅᓯᐅᕐᓂᐊᖅᓯᐊᕐᓂᐊᖅᐳᖅ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ, ᐅᒡᒍᐊᓇᖅᑑᒐᓗᐊᖅ, ᐅᖃᐅᓯᖃᒃᑲᓐᓂᕈᒪᓪᓗᖓ 

ᖁᕕᐊᒋᖏᑕᓐᓂᒃ ᑲᓇᑕᒥ ᑎᑎᖅᑲᓂᐊᖅᑎᒃᑯᑦ. ᐃᒻᒪᖃ ᖃᓪᓗᓈᑦ ᓄᓇᖓᓐᓂ ᑎᑎᖅᑲᓂᐊᕐᕕᒃᑰᕆᐊᖃᓕᖅᑐᑦ 

ᐃᑲᔪᕈᒪᔫᔮᙱᒻᒪᑕ ᓂᐅᕕᖅᐸᑦᑐᖁᑎᑦᑎᓐᓂᑦ, ᑲᓇᑕᒥ ᑎᑎᖅᑲᓂᐊᕐᕕᒃᑯᑦ ᐅᑭᐅᖅᑕᖅᑐᒥ ᑎᑎᖅᑲᓂᐊᕐᕕᒃᑯᑦ 

ᓱᓕ ᐊᑐᖅᑕᐅᔪᒻᒪᕆᐅᒻᒪᑕ. 

 

ᐅᖃᖅᑏ, ᓂᓐᖓᐅᒪᔪᒪᙱᓚᖓ ᐃᖅᑲᓇᐃᔭᖅᑎᓪᓚᕆᓐᓄᑦ ᓄᓇᓕᑦᑎᓐᓂᑦ, ᓲᖃᐃᒻᒪ 

ᐃᖅᑲᓇᐃᔭᖅᑎᓪᓗᐊᑕᐅᒻᒪᑕ. ᐊᖏᖃᑦᑕᖅᑐᑦ, ᐱᖃᑦᑕᖅᑐᑦ ᐊᒻᒪᓗ ᑎᑭᑎᑦᑎᓪᓗᑎᒃ ᑎᑎᖅᑲᓂᐊᕐᕕᒃᑯᑦ 

ᐱᔪᓐᓇᖅᑕᖏᓐᓂᒃ, ᐊᒻᒪᓗ ᐅᒡᒍᐊᓇᖅᑑᒐᓗᐊᖅ ᐃᓚᖏᓐᓂ ᓄᓇᓕᓐᓂ, ᑕᑯᒃᓴᐅᑎᑦᑎᔪᒍᑦ ᐅᕝᕙᓘᓐᓃᑦ 

ᐊᑲᐅᒃᓴᖏᓐᓂᕋᑦᑐᑎᒃ ᑕᐃᒃᑯᓄᖓ ᐃᓄᓐᓄᑦ ᑎᑭᑎᑦᑎᕙᑦᑐᓄᑦ ᑎᑎᖅᑲᓂᐊᖅᕕᒃᑯᑦ. ᐊᑲᐅᒃᓴᖏᓐᓂᐅᔪᖅ 

ᑐᓂᔭᐅᔭᕆᐊᖃᖏᑦᑐᖅ ᑖᒃᑯᓄᖓ. ᐱᓕᕆᐊᖃᖅᑐᒻᒪᕆᐅᕗᑦ ᐊᐱᕆᔭᐅᓪᓗᑎᒃ ᐊᖏᔪᖅᑳᖏᓐᓂᑦ ᐊᒻᒪ 

ᐊᖏᔪᖅᑲᐅᑎᖏᓐᓂᑦ ᖃᓪᓗᓈᑦ ᓄᓇᖓᓐᓂᑦ. 

 

ᐅᖃᖅᑏ, ᑕᐃᒫᒃ ᑭᓯᐊᓂ ᐱᖃᑦᑕᕋᑦᑕ ᐅᑭᐅᖅᑕᖅᑐᒥ, ᐅᕝᕙᓘᓐᓃᑦ ᐱᓗᐊᖅᑐᒥ, ᑲᓇᑕᒥ ᑎᑎᖅᑲᓂᐊᕐᕕᒃᑯᑎᒍᑦ 

ᑭᓯᐊᓂ. ᐱᑕᖃᖏᓇᑦᑕ ᐱᐅᓈᖅᓯᒪᔪᓂ ᐊᒡᕕᐊᕈᑎᓂ ᐹᑎᖕᓄ ᑕᐃᒪᐃᖃᑦᑕᕐᒪᑕ ᑲᓇᑕᒥ. 

ᐅᖃᖅᑏ, ᐋᒪᔮᓐᒥᒃ ᐱᑕᖃᑦᑎᐊᖏᓐᓂᖓ ᐋᓐᓂᕈᑕᐅᕙᓪᓕᐊᓕᕐᒪᑦ ᓄᓇᑦᑎᓐᓂᒃ. 

ᐊᑲᐅᒃᓴᕈᓐᓃᐸᓪᓕᐊᑐᐃᓐᓇᓕᕐᒪᑦ, ᐊᒻᒪᓗ ᒫᓐᓇᐅᔪᖅ ᑲᓇᑕᒥ ᑎᑎᖅᑲᓂᐊᖅᑎᒃᑯᑦ ᓂᑯᕕᒋᐊᖃᓕᖅᑐᑦ ᐊᒻᒪᓗ 

ᐅᖃᖃᑦᑕᓚᐅᕐᓯᒪᓪᓗᑎᒃ ᓯᕗᓪᓕᐅᑦᔭᐅᖁᔭᒥᓂᒃ, ᑎᑎᖅᑲᓂᐊᕐᕕᒃᑯᑦ ᐊᐅᓪᓚᖅᑎᑕᐅᕙᓚᐅᖅᑐᑦ ᓄᓇᓕᐅᔪᓄᑦ. 

ᐊᑎᖃᑐᐊᖅᐸᑕ ᐅᕝᕙᓘᓐᓃᑦ ᑎᑎᖅᑲᓂᐊᕐᕕᐅᑉ ᓈᓴᐅᑎᖓᓂᒃ ᐱᓯᒪᑐᐊᖅᐸᑕ, ᑐᓂᔭᐅᒐᔭᖅᑐᖅ. 

 

ᐅᖃᖅᑏ, ᑕᐃᒪᐃᒍᓐᓃᖅᑐᖅ. ᑕᑯᓯᒪᔪᖓ ᓄᓇᑦᑎᓐᓂ ᑲᖏᖅᖠᓂᕐᒥ ᑕᑯᖃᑦᑕᕐᓯᒪᔪᖓ ᕿᑐᑦᑐᒐᐅᔭᓂᒃ, 

ᕿᑐᑦᑐᒐᐅᔭᑐᐃᓐᓇᐅᖏᑦᑐᓂᒃ ᑭᓯᐊᓂᓕ ᐅᓯᔭᐅᔪᑦ ᐅᓯᔭᐅᔪᑦ ᑎᑎᖅᑲᓂᐊᕐᕕᒃᑯᑎᒍᑦ ᑲᖏᖅᖠᓂᕐᒥ ᖃᖓᑕᓲᒧᑦ 

ᐅᑎᖅᑐᑎᒃ ᐊᒻᒪᓗ ᖃᓪᓗᓈᑦ ᓄᓇᖓᓐᓄᑦ. ᑕᒪᒃᑯᐊ ᐅᓯᔭᒃᓴᐅᔪᑦ ᓄᓇᑦᑎᓐᓄᑦ ᑎᑭᓯᒪᔪᑦ ᐊᒻᒪᓗ 

ᑕᒻᒪᕐᓯᒪᓂᖏᓐᓄᑦ ᑎᑎᖅᑲᓂᐊᕐᕕᒃᑯᑦ ᓇᓗᓇᐃᒃᑯᑕᐅᔪᑦ ᑕᒻᒪᕐᓯᒪᓪᓗᑎᒃ ᐅᕝᕙᓘᓐᓃᑦ ᑕᒻᒪᕐᓯᒪᓪᓗᑎᒃ, 

ᐊᐅᓪᓚᖅᑎᑕᐅᕙᒃᑐᑦ ᖃᓪᓗᓈᑦ ᓄᓇᖓᓐᓄᑦ, ᖃᐅᔨᒪᒐᐃᒐᑦᑕ ᑲᓇᑕᒥ ᑎᑎᖅᑲᓂᐊᖅᑎᒃᑯᑦ ᖃᐅᔨᒪᒻᒪᑕ 

ᑎᑎᖅᑲᓂᐊᕐᕕᒃᑯᑦ ᑕᐃᑲᓃᒌᕐᒪᑕ. 

 

ᐅᖃᖅᑏ, ᑕᒪᒃᑯᐊ ᕿᑐᑦᑐᒐᐅᔭᐃᑦ ᓂᖀᑦ, ᐱᐊᕋᐅᑉ ᓂᕿᖏᑦ, ᖁᕐᕕᖏᑦ, ᐊᓐᓄᕌᖏᑦ. ᑕᒪᒃᑯᐊ ᓂᐅᕕᕐᕕᖁᑎᕗᑦ 

ᐅᑭᐅᖅᑕᖅᑐᒥ ᐊᓐᓄᕌᖃᑦᑎᐊᖃᑦᑕᖏᒻᒪᑕ ᕿᑐᕐᖓᑦᑎᓐᓄᑦ. ᓂᕿᔅᓴᖃᑦᑎᐊᖏᒻᒪᑕ ᐊᒻᒪᓗ ᓂᕿᑦᑎᐊᕙᖃᕋᑎᒃ 

ᕿᑐᕐᖓᑎᓐᓄᑦ, ᐅᖃᖅᑏ. 

 

ᑕᐃᑲᓂᓗ ᐊᖏᖅᑕᐅᔪᒪᕗᖓ ᑲᔪᓯᔪᒪᓪᓗᖓ ᐅᖃᐅᓯᕆᔭᕐᓂᒃ. 

 

ᐅᖃᖅᑎ (ᑐᓵᔨᑎᒍᑦ): ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐃᓱᓕᑦᑎᔪᒪᖕᒪᑦ ᐅᖃᐅᓯᒃᓴᒥᓂᑦ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᙱᒻᒪᑦ, ᑲᔪᓯᑐᐃᓐᓇᕆᑦ ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ(ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᑲᓇᑕᒥᐅᑕᐅᖃᑎᕗᑦ ᕿᓂᖅᑎᓪᓗᒋᑦ ᖃᓄᖅ ᐃᑲᔪᕈᓐᓇᕐᒪᖔᑕ ᑕᐃᒃᑯᓂᖓ ᐊᔪᕐᓴᓂᕐᓴᐅᔪᓂᒃ 

ᓂᕿᑖᕈᓐᓇᖁᓪᓗᒋᑦ, ᑐᓴᖃᑦᑕᕐᓯᒪᔪᒍ ᐆᒻᒪᑎᒃᑯᑦ ᐅᖃᐅᑕᐅᔪᓂᒃ ᒪᓕᒐᓕᐅᖅᑎᐅᔪᒥᒃ ᖃᒪᓂᑦᑐᐊᕐᒥᒃ ᖃᓄᖅ 

ᔪᐊᑕᓐ ᐃᑲᔪᕐᒪᖔᖅ ᐊᒥᓱᓂᒃ ᓄᓇᓕᐅᔪᓂᒃ ᐅᑭᐅᖅᑕᖅᑐᒥ; ᑕᐃᒪᐃᖃᑦᑕᕋᓗᐊᖅᑐᒍᑦ, ᑭᓯᐊᓂᓕ ᓇᒻᒥᓂᖅ 

ᒐᕙᒪᑐᖃᒃᑯᑦ, ᑲᓇᑕᒥ ᑎᑎᖅᑲᓂᐊᖅᑎᒃᑯᑦ, ᑕᒪᓐᓇ ᐅᕙᑦᑎᓐᓂᒃ ᕿᒪᐃᒻᒪᑦ. ᐃᓚᖏᑦ ᓄᓇᓖᑦ 

ᓂᕿᑖᕈᓐᓇᖏᒻᒪᑕ. ᐃᓚᖏᓐᓂ ᓄᓇᓕᓐᓂ ᐊᑐᐃᓐᓇᐅᖏᒻᒪᑕ. ᐋᒪᔮᓐᒨᕆᐊᖃᕋᕕᑦ, ᓄᓇᑦᑎᓐᓅᖅᐸᑦᑐᑎᓪᓗ 

ᐊᐅᓪᓚᖅᑎᑕᐅᒃᑲᓐᓂᓕᖅᐸᑦᑐᑎᒃ ᖃᓪᓗᓈᑦ ᓄᓇᖓᓐᓄᑦ. ᑖᒃᑯᐊ 1999-ᒥ, ᐅᖃᖅᑏ. 

 

ᑕᐃᒪᓕ ᑲᓇᑕᒥ ᑎᑎᖅᑲᓂᐊᖅᑎᒃᑯᑦ ᕿᒥᕐᕈᔭᕆᐊᖃᓕᖅᑐᑦ ᖃᓄᐃᓕᐅᕐᒪᖔᑕ. ᐋᓐᓂᖅᓯᒻᒪᑕ ᐃᓄᖁᑎᑦᑎᓐᓂᒃ 

ᓄᓇᕗᒻᒥ. ᑕᒪᓐᓇ ᓄᖅᑲᕆᐊᖃᓕᖅᑐᖅ. 

 

ᐅᖃᖅᑏ, ᑎᓕᐅᖅᐸᒃᑲ ᓄᓇᕗᒻᒥᐅᑦ ᑎᑎᕋᖁᓪᓗᒋᑦ ᒪᓕᒐᓕᐅᖅᑎᕐᔪᐊᒥᓂᒃ, ᑎᑎᕋᕐᓗᑎᒃ ᒐᕙᒪᑐᖃᒃᑯᑦ 

ᒥᓂᔅᑕᖓᓐᓂᒃ ᑲᒪᒋᔭᖃᖅᑐᒥᒃ ᐃᓄᐃᑦ ᓂᐅᕕᕈᓐᓇᖅᓯᓂᐊᕐᒪᑕ ᐅᑭᐅᖅᑕᖅᑐᒥ. 

 

ᐅᖃᖅᑏ, ᒪᑐᒋᐊᕈᒪᒻᒥᔭᒃᑲ ᑕᐃᒃᑯᐊ ᑲᓇᑕᒥ ᑎᑎᖅᑲᓂᐊᕐᕕᓕᕆᔩᑦ ᑕᒪᑐᒥᖓ ᐊᑲᐅᒃᓴᕈᓐᓃᖃᑦᑕᕐᒪᑕ. 

ᐅᖃᐅᑎᔪᒪᕙᒋᑦ ᐸᓯᔭᔅᓴᐅᙱᒻᒪᑕ' ᐊᐅᓚᑦᑎᓂᖏᓐᓄᑦ ᑲᓇᑕᒥ ᑎᑎᖅᑲᓂᐊᕐᕕᒃᑯᑦ ᖃᓪᓗᓈᑦ ᓄᓇᖓᓐᓂ. 

ᓂᕆᐅᑉᐳᖓ ᑕᒪᓐᓇ ᖃᓪᓗᓈᑦ ᓄᓇᖓᓐᓃᔾᔮᙱᒻᒪᑦ ᑎᑎᖅᑲᓂᐊᕐᕕᒃᑯᑦ, ᐊᒻᒪ ᑲᓇᑕᒥ 

ᑎᑎᖅᑲᓂᐊᕐᕕᒃᑯᑎᒎᕆᐊᖃᖅᑐᓂ, ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑕᓯᐅᔭᕐᒧᑦ, ᒥᔅᑕ ᖃᕝᕕᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 613 - 6(2): ᓱᕋᒃᓯᒪᔪᑦ Hᐋᒻᒪᓚᒃᑯᑦ ᐱᖁᑎᖏᑦ ᓴᓂᑭᓗᐊᕐᒥ (ᖃᕝᕕᒃ)  

ᐊᖓᔪᖅᑳᑦ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ. ᐅᓪᓗᒥ 

ᓇᖏᖅᓯᕗᖓ ᕼᐋᒻᒪᓚᒃᑯᑦ ᓴᓂᑭᓗᐊᕐᒥᒃ ᐱᔭᕇᖅᑕᐅᔪᓐᓇᐃᓕᐅᖅᑲᔪᒥᒃ ᐅᖃᐅᓯᕈᒪᓪᓗᖓ.  

 

ᐅᖃᖅᑎᑦᑎᔩ, ᓯᑏᕝᕙ 25, 2023-ᖑᑎᓪᓗᒍ ᓴᓂᑭᓗᐊᖅ ᕼᐋᒻᒪᓚᒃᑯᖏᑦ ᐱᙳᐊᕐᕕᖓᑦ ᐊᒻᒪᓗ ᐊᓐᓂᑭᑦᑕᕐᕕᖓ 

ᑖᒃᑯᐊ ᑭᓱᑐᐃᓐᓇᕐᓄᑦ ᐊᑐᖅᑕᐅᖃᑦᑕᖅᑐᑦ, ᓱᕋᓚᐅᖅᓯᒪᖕᒪᑦ ᐊᐅᓚᐅᔾᔭᐃᖅᖢᓂ ᐊᒻᒪᓗ ᐃᑭᑲᓴᒃᑲᒥ ᑖᒃᑯᐊ 

ᑕᒪᒃᑮᒃ ᐊᑐᒐᒃᓴᐅᔪᓐᓃᓚᐅᖅᓯᒪᖕᒪᑎᒃ.  

 

ᐅᖃᖅᑎᑦᑎᔩ, ᐅᑭᐅᖑᑎᓪᓗᒍ ᓴᓂᑭᓗᐊᖅ ᒪᒃᑯᑦᑐᑦ ᓴᓂᑭᓗᐊᕐᒥᐅᑦ, ᐅᐸᒐᒃᓴᖃᕈᓐᓃᓚᐅᕐᒪᑦ ᑕᐃᓐᓇ ᐱᙳᐊᕐᕕᒃ 

ᐊᓐᓂᑭᑦᑕᕐᕕᓪᓗ ᐃᑭᑲᓴᓚᐅᕐᓂᖓ ᐱᔾᔪᑎᒋᓪᓗᒍ. ᐃᓅᓯᖃᑦᑎᐊᕐᓂᕐᒧᑦ ᑖᒃᑯᐊ ᐃᑲᔪᓪᓚᕆᖕᒪᑕ 

ᐊᑐᖅᑕᐅᔪᓐᓇᐃᓕᔪᑦ, ᐊᒻᒪᓗ ᒪᓕᒐᓕᐅᖅᑏ ᒐᕙᒪᐅᓪᓗᑕ ᒪᒃᑯᒃᑐᑦ ᑕᐃᒪᐃᑦᑐᓂᒃ ᐱᖃᕆᐊᖃᖅᑕᕗᑦ 

ᐊᑐᓪᓚᕆᖕᒪᑦ.  

 

ᖁᔭᒋᓪᓗᒍ ᓴᓂᑭᓗᐊᕐᒥᐅᑦ ᕼᐋᒻᒪᓚᒃᑯᖏᑦ ᓄᓇᖅᑲᑎᒥᖕᓂᒃ ᐸᕐᓇᐅᓯᐅᕐᓕᒃ ᑐᓐᓂᖅᑯᑎᒋᔪᓐᓇᕐᓂᐊᕐᒪᔾᔪᒃ 

ᓄᓇᓕᖕᓂᑦ ᒐᕙᒪᒃᑯᓂᓪᓗ ᐱᓕᕆᕕᐊᓄᑦ. ᐊᒻᒪ ᖃᐃᖁᔨᒋᕗᖓ ᒥᓂᔅᑕᒥᒃ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᒥᓂᔅᑕᖓᓐᓂᒃ, ᑕᑯᔪᓐᓇᖅᓯᓂᐊᕐᒪᑦ ᑭᓱᓂᒃ ᐱᖃᖏᒻᒪᖔᑦᑕ ᓄᓇᑦᑎᓐᓂ. 

 

ᐱᐅᔪᒧᑦ ᓵᓪᓗᖓ, ᑲᓇᑕᒥᐅᑕᐅᔪᒍᑦ, ᕼᐋᑭ ᑖᓐᓇ ᐊᑐᓪᓚᕆᒃᑖᓗᒋᒐᑦᑎᒃᑯᑦ ᐊᒻᒪᓗ ᕼᐋᑭᕐᓇᐅᓚᐅᖅᑐᖅ ᐅᓐᓄᒃ 

ᐊᒃᓱᐊᓗᒃ ᖁᕕᐊᓇᓚᐅᖅᑐᖅ, 2-2-ᖑᓚᐅᕐᒪᑕ ᓱᓕ ᐆᒪᔪᒍᑦ, ᐱᙳᐊᖅᑐᒍᑦ ᓱᓕ. ᓂᕆᐅᓐᓂᖃᖅᑐᒍᓪᓗ 

ᓇᓗᖅᑯᑎᖏᑦᑐᒍᓪᓗ ᐃᕐᖑᓯᖅᑖᓛᕐᓂᑦᑎᓐᓂᒃ. ᐃᐊᑦᒪᓐᑕᓐ ᐅᐃᓗᔅ ᐃᓚᐅᖁᓇᖅ ᑕᐃᒃᑯᓄᖓ ᓵᓚᒃᓴᕋᓱᒃᑐᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᕐᕉᖓᓗᐊᖅ ᑖᓐᓇ ᖁᔭᓈᕐᓂᐊᖅᐸᕗᑦ, ᑕᐃᒪᐃᑐᐃᓐᓇᓕᕐᓕᒃ.  

 

>>ᐃᒡᓚᖅᑐᑦ 

 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑎᑭᕋᕐᔪᐊᕐᒧᑦ ᐊᕐᕕᐊᑦ ᐅᐊᓐᓇᖓᓄᓪᓗ, ᒥᔅᑕ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 614 - 6(2): ᐃᓕᑕᕆᔭᐅᓂᖓ ᔭᐃᑲᑉ ᐅᖄᑦᓯᐊᖅ (ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᒥ ᓂᑯᕕᒃᑐᖓ ᐃᓕᑕᕆᒍᐊᖅᖢᒍ ᐊᕐᕕᐊᕐᒥᐅᑦ ᐃᓚᖓ 

ᐃᙱᖅᑎ. ᑐᓴᕐᓂᖅᑐᕐᔪᐊᓂᒃ ᐃᙱᐅᓯᐅᑦᑕᓕᕐᒪᑦ ᔭᐃᑲᑉ ᐅᖃᑦᓯᐊᖅ. 

ᖃᐅᔨᒪᔭᐅᓕᖅᐸᓪᓕᐊᒻᒪᒋᓐᓇᖅᑑᔭᖅᖢᓂᓗ ᓄᓇᕘᑦ ᐃᓗᐊᓂ. ᐃᙱᐅᑕᐃᑦ ᐃᓚᖓᓂᑦ ᕿᑉᓕᖅᑐᒥᒃ 

ᓂᐅᕕᓚᐅᕋᒪ, ᖃᖓᒐᔭᖅ, ᑐᓵᕋᐅᔭᓕᖅᖢᒋᑦ ᐃᒃᐱᓐᓇᓪᓚᕆᒃᑐᒥᒃ ᐃᙱᐅᓯᐅᖅᑕᕐᒪᑦ, ᐃᒻᒪᖄ ᒪᓕᒐᓕᐅᖅᑎ 

ᖂᑭᐊᖅ ᖃᐅᔨᒪᔪᖅ ᐃᙱᖅᑕᐅᓗᕿᒐᒥᒃᑕᐅᖅ.  

 

(ᑐᓵᔨᑎᒎᓕᖅᑐᖅ) ᔭᐃᑲᑉ ᐅᖃᑦᓯᐊᒃ ᑎᑎᖅᑐᒐᖅᑎᐅᔪᖅ, ᐅᖃᖅᑏ. ᐱᙳᐊᕈᓐᓇᑦᑎᐊᖅᑐᖅ ᓇᖕᒥᓂᖅ 

ᐊᑐᒐᒃᓴᒥᓂᒃ; ᖃᑦᑕᐅᔭᑦ, ᑯᒃᑭᑕᐹᖅᑐᑦ, ᐱᐊᓇ, ᐸᔅ. ᐃᙱᕈᓐᓇᖅᑐᖅ. ᐅᖃᕈᓐᓇᖅᓯᔪᖅ, ᐃᓄᒃᑎᑐᑦ, 

ᖃᓪᓗᓈᑎᑐᑦ. ᐱᔪᓐᓇᑎᐊᖅᑐᖅ, ᐊᒻᒪᓗ ᐅᖃᖅᑏ, ᓴᖅᑭᔮᕐᓂᖃᑦᑐᖅ ᖃᕋᓴᐅᔭᒃᑯᑦ, ᑭᓇᑐᐃᓐᓇᖅ 

ᖃᐅᔨᒋᐊᕈᒪᑉᐸᑦ ᔭᐃᑲᑉ ᐅᑲᑦᓯᐊᕐᒥᒃ ᔫᑑᑉᒥ. ᓂᐱᖃᖅᑐᖅ. 1999-ᒥ 2013-ᒥ. ᐄ, ᑲᒪᓇᑐᐃᓐᓇᐸᓪᓚᐃᔪᖅ 

ᖃᓄᐃᓕᐅᕈᓐᓇᕐᒪᖔᖅ ᐊᒻᒪᓗ ᑎᓕᐅᒃᑲᓐᓂᕈᒪᕙᕋ. ᐃᑲᔪᕈᒪᔭᕋ ᐃᑲᔪᕈᒪᓪᓗᒍ ᐃᑲᔪᒃᑲᓐᓂᖁᓪᓗᒍ ᓄᓇᕗᓕᒫᒥ. 

 

ᑕᒪᓐᓇ ᐅᖃᐅᓯᕆᔪᒪᖅᑲᐅᒐᒃᑯ ᒪᓕᒐᓕᐅᕐᕕᒻᒥ, ᐅᖃᖅᑏ. ᐃᓚᖓᑦ ᐱᐅᔪᒻᒪᕆᐅᔪᖅ, ᐃᓱᒪᕗᖓ, ᓂᔾᔭᐅᑎᖓ 

ᐅᓂᒃᑳᖃᑦᑕᕐᒪᑦ. ᑕᒪᓐᓇ ᓇᒻᒥᓂᖅ ᐊᔅᓱᕈᕐᓇᖅᑑᔮᕐᒪᑦ ᐊᒻᒪ ᖁᕕᐊᓇᖅᑐᓂ, ᐊᒻᒪ ᐃᓱᒪᒋᕙᕋ, ᐃᓱᒪᒋᔭᒃᑯᑦ 

ᓂᔾᔭᐅᑎᖓ ᐊᒃᓱᐊᓗᒃ ᑐᓴᕈᒥᓇᖅᑐᒻᒪᕆᐅᒻᒪᑦ ᐊᒻᒪ ᓴᙱᓕᖅᐹᓪᓕᖅᑎᑦᑎᓪᓗᓂ ᓄᓇᕗᒻᒥᐅᓄᑦ ᐊᒻᒪ ᒪᒃᑯᑦᑐᓄᑦ. 

 

ᖁᔭᓐᓇᒦᕈᒪᑐᐃᓐᓇᕋᑖᖅᐸᕋ ᔭᐃᑲᑉ ᓂᔾᔭᐅᑎᑦᑎᐊᕙᓕᐅᓚᐅᕐᒪᑦ ᐊᒻᒪ ᐊᔭᐅᕈᒪᓪᓗᒋᑦ ᒪᓕᒐᓕᐅᖅᑎᐅᖃᑎᒃᑲ, 

ᑐᓴᕐᓂᕆᒍᕕᒋᑦ hip-hop ᐊᒻᒪ ᑕᐃᒪᐃᑦᑐᓂᒃ ᑐᓴᕐᓈᕐᓂᖅ, ᔭᐃᑲᑉ ᐅᑲᑦᓯᐊᖅ, (ᑐᓵᔨᑎᒎᕈᓐᓃᖅᑐᖅ) ᐊᑏ, 

ᖃᐅᔨᒋᐊᖅᑕᑦᓯᐅᖅ ᑐᓴᕐᓇᑐᔾᔪᐊᓂᒃ ᐃᕐᖏᐅᓯᐅᑦᑕᕐᒪᑦ ᐊᔪᙱᑦᑑᓱᒋᕙᒋᑦ, ᔭᐃᑲᑉ ᐊᒻᒪ ᑲᔪᓯᑐᐃᓐᓇᕆᑦ 

ᐃᕐᖏᐅᓯᐅᖅᑕᖅᑐᐃᓐᓇᕆᑦ. ᐃᑲᔪᖅᑐᖅᐸᒋᑦ. ᒪ’ᓇ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᓯᓈᓄᑦ, ᒥᔅ ᐳᕉᔅᑐ. 

 

 

 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 615 - 6(2): ᐊᓯᐅᔨᔭᐅᓯᒪᔪᖅ ᓱᕈᓯᖅ ᓇᓂᔭᐅᕗᖅ ᐃᖃᓗᓐᓂ (ᐳᕉᔅᑐ)  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓐᖓᓱᑦᑎᐊᕆᔅᓯ ᐃᓘᓐᓇᓯ. ᐅᖃᖅᑏ, ᐅᓪᓛᖅ ᐃᖅᑯᒻᒪᖅᑲᐅᒐᒪ 11-

ᓂᒃ ᐅᑭᐅᓕᒃ ᐊᕐᓇᖅ ᐃᓚᑰᒻᒪᑦ ᐃᖃᓗᓐᓂ, ᑕᒪᓐᓇ ᐅᖃᐅᓯᕆᔪᒪᑐᐃᓐᓇᕋᑖᖅᑕᕋ. ᖁᔭᓐᓇᒦᒃ ᓇᓂᔭᐅᓚᐅᕐᒪᑦ 

ᐊᒻᒪᓗ ᐅᐱᒋᔪᒪᓪᓗᒋᑦ ᐃᓚᖏᑦ ᐃᕐᖐᓐᓇᖅ ᑐᓴᖅᑎᑦᑎᓚᐅᕐᒪᑕ ᕿᓂᕐᒪᑕ ᐸᓂᒻᒥᓂᒃ. ᐱᓗᐊᖅᑐᒥᒃ ᐃᓄᐃᑦ 

ᐃᓚᒌᑦ, ᐊᒥᓱᓂᒃ ᐃᓄᓐᓂᒃ ᕿᑐᕐᖓᑎᓐᓂᒃ ᐸᐸᑦᑎᖃᑦᑕᕋᑦᑕ, ᐊᒻᒪᓗ ᐃᓛᓐᓂᒃᑯᑦ ᐱᔭᕆᐊᑭᑦᑐᑯᓘᕙᒻᒪᑦ 

ᖃᐅᔨᒪᓇᓱᐊᕆᐊᖓ ᓇᒦᒻᒪᖔᖅ ᒪᒃᑯᑦᑐᖅ, ᐊᒻᒪᓗ ᑲᓐᖑᓇᙱᑎᐊᖅᑐᓂ ᖁᖁᐊᕈᑎᒥᒃ ᓴᖅᑮᑦᑕᐅᑎᒋᓪᓗᓂ 

ᐃᓱᒫᓗᑦᑐᒥᓂᐅᒋᐊᑦᓯ ᕿᑐᕐᖓᓯ ᓇᒦᒻᒪᖔᑕ. 

 

ᐅᐱᒋᔪᒪᕙᒃᑲ ᐃᖃᓗᖕᒥᐅᑦ ᑐᐊᕕᖅᖢᑎᒃ ᑐᓴᖅᑎᑦᑎᑲᐅᖅᑐᓚᐅᕐᒪᑕ ᐃᑲᔪᖅᑐᐃᓪᓗᑎᒡᓗ ᐃᓚᒥᓂᒃ ᕿᓂᖅᑐᓂᑦ 

ᐸᓂᖕᒥᓂᒃ. 

 

ᐅᖃᖅᑏ, ᖁᔭᓕᑦᑎᐊᖅᐳᖓ ᓇᓂᔭᐅᓚᐅᕐᒪᑦ ᐊᒻᒪ ᐊᑦᑕᕐᓇᖅᑰᔨᒍᓐᓃᖅᑐᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 4. ᐅᐊᑦᑎᐊᕈᐊᐃ. ᒪᓕᒐᓕᐅᖅᑏᑦ ᖃᐅᔨᒪᓂᐊᕋᔅᓯ ᓱᓕᑦᑎᐊᕐᓂᕐᒧᑦ ᑲᒥᓯᓇ 

ᑭᖑᕙᕆᐊᖅᓯᒪᖅᑲᐅᒻᒪᑦ ᖃᖓᑕᓲᖓ ᐃᖃᓗᓐᓄᑦ. ᑕᕝᕙᓃᓕᖅᑐᖅ ᒪᓕᒐᓕᐅᕐᕕᑎᓐᓂ. ᑐᓴᐅᒪᓂᐊᕋᔅᓯ. 

ᖁᔭᓐᓇᒦᒃ.  

 

ᑲᑎᒪᔾᔪᑎᒃᓴᖅ 4. ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᒪᕐᕉᓐᓂᒃ ᑭᐅᔾᔪᑎᔅᓴᖃᕋᒪ ᐅᖃᐅᓯᒃᑯᑦ ᐊᐱᖅᑯᑎᓄᑦ, 

ᓈᓴᐅᑖ 863 - 6(2) ᐊᒻᒪ 874 - 6(2) ᐊᐱᕆᓚᐅᖅᑐᖅ ᒪᓕᒐᓕᐅᖅᑎᒧᑦ ᐊᐃᕕᓕᒻᒧᑦ ᐊᒻᒪ ᐅᖅᑯᕐᒥᐅᓄᑦ ᒪᐃ 

27 ᐊᒻᒪ ᒪᐃ 28, 2024-ᒥ ᐃᒥᕐᒧᑦ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ. 

 

ᐅᖃᖅᑏ, ᑖᒃᑯᐊ ᑭᐅᔾᔪᑎᑦ ᓇᓗᓇᐃᖅᓱᖅᑎᐊᖅᓯᒪᔪᒻᒪᕆᐅᕗᑦ. ᑐᓂᓯᒪᔭᕋ ᑎᑎᕋᖅᑎᒧᑦ ᑎᑎᕋᖅᑕᐅᓂᐊᕐᒪᑕ 

ᑲᑎᒪᔾᔪᑎᒥᓂᕐᓄᑦ ᑭᒃᑯᑐᐃᓐᓇᕐᓄᑦ ᖃᐅᔨᒪᔭᐅᓂᐊᕐᒪᑕ ᐊᒻᒪᓗ ᑐᓂᐅᖅᑲᖅᑕᐅᖁᓪᓗᒋᑦ ᒪᓕᒐᓕᐅᖅᑎᓕᒫᓄᑦ.  

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 863 - 6(2): ᐃᒥᓕᕆᓂᕐᒧᑦ ᐱᖁᑎᕐᔪᐊᑦ (ᔪᐊᓇᓯ) 

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᒃᑲᓐᓂᕈᒪᓪᓗᖓ ᐃᒥᖅᑕᕐᕕᐅᑉ ᒥᒃᓵᓄᑦ, ᐊᐱᖅᑯᑕᐅᓚᐅᖅᑐᖅ 

ᒪᓕᒐᓕᐅᖅᑎ ᐊᐃᕕᓕᖕᒧᑦ ᐊᐱᖅᓱᕐᓇᐅᑎᓪᓗᒍ ᒥᐊᓕ 27, 2024-ᒥ. 

 



ᕿᑎᖅᑰ, ᒪᐃ 30, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᓪᓕᖅ ᐊᒻᒪ ᓇᐅᔮᓂ ᐃᒪᕐᒧᑦ ᓴᓗᒻᒪᖅᓴᐃᕕᒃ ᒫᓐᓇ ᖃᐅᔨᒪᔾᔪᑎᒃᓴᓂᒃ ᒪᓕᙱᒻᒪᑕ ᑲᓇᑕᒥ ᐃᒪᑦᑎᐊᕙᖕᒧᑦ 

ᓴᓗᒻᒪᖅᓴᐃᓂᕐᒧᑦ ᑐᕌᒐᕆᔭᐅᔪᓂᒃ; ᑭᓯᐊᓂᓕ, ᐃᒥᑐᐃᓐᓇᕐᒥᑦ ᐃᒥᑐᐃᓐᓇᕐᒥᑦ ᐃᒥᖅᑕᐅᖃᑦᑕᖅᑐᖅ 

ᒪᓕᖃᑦᑕᖅᑐᖅ ᑲᓇᑕᒥ ᐃᒥᑐᐃᓐᓇᕐᒥᑦ ᐃᒥᖅᑕᐅᔪᓐᓇᖅᑐᖅ ᐱᐅᓂᖓᓂᑦ ᓈᒻᒪᒋᔭᐅᔪᒥᑦ ᐃᒪᑐᐃᓐᓇᕐᒥᑦ ᐊᒻᒪ 

ᐃᓚᐅᕈᑎᓕᓐᓂᑦ.  

 

ᓴᓪᓕᕐᒥ ᓇᐅᔮᓂᓗ ᐃᒪᕐᒧᑦ ᓴᓗᒻᒪᖅᓴᐃᕖᑦ ᒪᓕᖃᑦᑕᖅᐳᑦ ᓄᓇᕗᒻᒥ ᐃᓄᖕᓄᑦ ᐃᒥᖅᑕᕐᕕᖕᓄᑦ ᒪᓕᒋᐊᓕᖕᓄᑦ 

ᓴᓗᒻᒪᖅᓴᐃᓂᕐᒧᑦ ᑐᕌᒐᕆᔭᐅᔪᓄᑦ.  

 

ᓇᓗᓇᐃᖅᓯᒍᓐᓇᖅᑐᖓ ᖃᐅᑕᒫᑦ ᐊᐅᓚᓂᕐᓄᑦ ᖃᐅᔨᓴᕐᓂᖅᑕᖃᖃᑦᑕᖅᑐᖅ ᐊᑐᓂᑦ ᐃᒥᕐᒧᑦ ᓴᓗᒻᒪᖅᓴᐃᕕᒻᒥᑦ 

ᓇᓗᓇᐃᖅᓯᓂᕐᒥᑦ ᓴᓗᒻᒪᖅᓴᐃᑎᒥᑦ ᖁᕝᕙᓯᓐᓂᖏᑦ ᓈᒻᒪᑦᓯᒐᓗᐊᕐᒪᖔᑕ ᖁᐱᕐᕈᐃᔭᐃᓂᕐᒧᑦ ᐊᒻᒪ ᐃᓱᕐᓂᖓᓄᑦ 

ᖃᐅᔨᓴᖃᑦᑕᕐᓂᖅ ᖃᐅᑕᒫᑦ. ᑕᖅᑭᑕᒫᑦ ᖁᐱᕐᕈᐊᕐᔪᐃᑦ ᖃᐅᔨᓴᖅᑕᐅᖃᑦᑕᖅᑐᑦ ᐊᑐᓂ ᓄᓇᓕᓐᓂᑦ 

ᐃᒪᖃᐅᑎᖃᕐᕕᖏᓐᓂᑦ. ᖃᐅᔨᓴᒐᒃᓴᑦ ᐊᐅᓪᓚᖅᑎᑕᐅᓲᖑᕗᑦ ᐃᓕᑕᕆᔭᐅᓯᒪᔪᓄᑦ ᖃᐅᔨᓴᕐᕕᖕᓄᑦ ᓄᓇᕘᑉ 

ᓯᓚᑖᓄᑦ ᖃᐅᔨᓴᖅᑕᐅᔭᖅᑐᖅᖢᑎᒃ ᑲᑎᖦᖢᒋᑦ ᑰᒐᓛᑦ ᐊᒻᒪ E. coli. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᒪᓕᒐᓕᕆᔨ, 

ᐱᖃᑦᑕᖅᑐᑦ ᖃᐅᔨᓴᕐᕕᓕᒫᓂᑦ ᖃᐅᔨᓴᖅᑕᐅᓯᒪᔪᓂᑦ ᖃᐅᔨᓴᕐᕕᒻᒥᑦ. ᑭᖑᓪᓕᖅᐹᒥ, ᐊᕐᕌᒍᑕᒫᑦ ᐃᒪᕐᒥᒃ 

ᐃᓚᐅᕈᑎᒃᓴᓂᒃ ᖃᐅᔨᓴᒐᒃᓴᓂᒃ ᐱᖃᑦᑕᖅᐳᑦ (ᐃᒪᖅ ᓴᓗᒻᒪᖅᓴᖅᓯᒪᙱᑦᑐᖅ) ᐊᒻᒪ ᐃᒪᑦᑎᐊᕙᖕᒥᒃ 

ᓴᓗᒻᒪᖅᓴᖅᓯᒪᔪᒥᒃ. ᑖᒃᑯᐊ ᖃᐅᔨᓴᒐᒃᓴᑦ ᓇᒃᓯᐅᔾᔭᐅᓲᖑᒋᕗᑦ ᐃᓕᑕᕆᔭᐅᓯᒪᔪᓄᑦ ᖃᐅᔨᓴᕐᕕᖕᓄᑦ ᓄᓇᕘᑉ 

ᓯᓚᑖᓂ ᐊᒻᒪ ᖃᐅᔨᔭᐅᔪᑦ ᓇᒃᓯᐅᔾᔭᐅᓲᖑᓪᓗᑎᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ.  

 

ᐅᖃᖅᑎᑦᑎᔩ, ᐱᓕᕆᕝᕕᒃᐳᑦ, ᑲᑎᖦᖢᒋᑦ ᑮᓇᐅᔭᑎᒍᑦ ᐊᖏᕈᑕᐅᓯᒪᔪᑦ ᒐᕙᒪᑐᖃᒃᑯᓐᓂᑦ ᐱᕈᖅᓴᐃᓂᐊᖅᑐᑦ 

$160 ᒥᓕᐊᓐ ᐅᖓᑖᓂᑦ ᐃᒪᖕᒧᑦ ᓴᓗᒻᒪᕐᓴᐅᑎᓂᑦ ᐊᕐᕌᒍᓄᑦ ᑕᓪᓕᒪᓄᑦ ᐸᖕᓇᐃᓂᖕᓂᑦ, ᓴᓇᒪᓂᖓᓂᑦ, 

ᓴᓇᔭᐅᓂᖓᓂᒡᓗ, ᐸᖕᓇᐅᑎᖃᕐᖢᑎᒃ ᐱᕈᖅᓴᐃᖏᓐᓇᕐᓂᐊᕐᓗᑎᒃ ᐃᒪᖕᒧᑦ ᒪᑭᒪᐅᑎᓂᑦ ᓯᕗᓂᒃᓴᑦᑎᓐᓂ 

ᐊᕐᕌᒍᓂ ᓇᓗᓇᐃᖅᓯᖁᓪᓗᒋᑦ ᐊᑐᐃᓐᓇᐅᓂᖏᓐᓂᒃ ᐊᒻᒪ ᐊᑦᑕᕐᓇᖅᑕᐃᓕᒪᓂᖏᓐᓂᒃ ᐃᒪᑦᑎᐊᕙᐃᑦ 

ᓄᓇᕗᒥᐅᓕᒫᓄᑦ.  

 

ᐅᖃᖅᑎᑦᑎᔩ, ᐱᓕᕆᕝᕕᒃᑲ, ᐱᓕᕆᖃᑎᖃᖅᖢᑎᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐊᕙᑎᓕᕆᔨᒃᑯᓐᓂᓪᓗ 

ᐋᖅᑭᒃᓯᓚᐅᖅᐳᑦ ᐃᒪᑦᑎᐊᕙᖕᒧᑦ ᖃᓄᐃᓕᐅᕈᑕᐅᔪᒪᔪᑦ ᐋᖅᑭᒃᓯᒪᓂᕆᓂᐊᖅᑕᖓᓂᒃ ᓴᖅᑭᑕᐅᓪᓗᓂ ᐅᐱᕐᙶᒃᑯᑦ 

ᑲᑎᒪᓕᖅᐸᑕ 2023−ᒥ. ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᐱᓕᕆᐊᖑᕙᓪᓕᐊᓕᕐᒪᑦ ᐃᒪᓕᕆᓂᕐᒧᑦ 

ᖃᓄᖅᑑᕈᑎᒃᓴᓄᑦ ᐸᕐᓇᐅᑦ.  

 

ᐅᖃᖅᑎᑦᑎᔩ, ᐃᑲᔪᖅᑐᐃᓂᒃᑯᑦ ᒪᑭᒪᐅᑎᓄᑦ ᐊᐅᓚᑦᑎᓂᖕᓂᑦ ᐸᖕᓇᐃᓂᖕᓂᓪᓗ ᓯᕗᓪᓕᐅᔾᔭᒃᓴᓂᑦ 

ᓄᑖᙳᖅᑎᕆᓂᖕᓂᑦ, ᐱᐅᓯᒋᐊᖅᓯᒪᔪᓂᑦ ᐊᐅᓚᑦᑎᓂᖕᒧᑦ ᐱᓕᒻᒪᒃᓴᓂᖕᓂᑦ ᐱᐅᓯᕚᓪᓕᕐᓯᒪᔪᓂᒡᓗ 

ᖃᐅᔨᓴᖕᓂᖕᓂᑦ, ᐱᓕᕆᕝᕕᒃᐳᑦ ᐊᖏᖅᓯᒪᔪᑦ ᑖᒃᑯᐊ ᓄᓇᕗᒻᒥᐅᑦ ᐃᒪᑦᑎᐊᕙᖃᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 874 - 6(2): ᐃᒥᓕᕆᓂᕐᒧᑦ ᐱᖁᑎᕐᔪᐊᑦ (ᔪᐊᓇᓯ) 

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᒃᑲᓐᓂᕈᒪᓪᓗᖓ ᐃᒥᐅᑉ ᒥᒃᓵᓄᑦ, ᐊᐱᖅᑯᑕᐅᓚᐅᖅᑐᖅ 

ᐅᖅᑯᕐᒥᐅᓄᑦ ᐊᐱᖅᓱᕐᓇᐅᑎᓪᓗᒍ ᒪᐃ 28, 2024-ᒥ.  

 

ᑲᖏᖅᑐᒑᐱᖕᒥ ᕿᑭᖅᑕᕐᔪᐊᕐᒥᓗ ᐃᒪᕐᒧᑦ ᓴᓗᒻᒪᖅᓴᐃᕕᒃ ᒫᓐᓇ ᖃᐅᔨᒪᔾᔪᑎᓂᒃ ᒪᓕᙱᒻᒪᑕ ᑲᓇᑕᒥ 

ᐃᒪᑦᑎᐊᕙᖕᒧᑦ ᓴᓗᒻᒪᖅᓴᐃᔾᔪᑎᒃᓴᓄᑦ ᑐᕌᒐᕆᔭᐅᔪᓄᑦ. ᑭᓯᐊᓂᓕ, ᐃᒥᑐᐃᓐᓇᕐᒥᑦ ᐃᒥᑐᐃᓐᓇᕐᒥᑦ 

ᐃᒥᖅᑕᐅᔪᓐᓇᖅᑐᖅ ᒪᓕᖃᑦᑕᖅᑐᖅ ᑲᓇᑕᒥ ᐃᒥᖅᑕᐅᔪᓐᓇᖅᑐᖅ ᐱᐅᓂᖓᓂᑦ ᓈᒻᒪᒋᔭᐅᔪᒥᑦ ᐃᒪᑐᐃᓐᓇᕐᒥᑦ 

ᐊᒻᒪ ᐃᓚᐅᕈᑎᓕᓐᓂᑦ.  

 

ᑲᖏᖅᑐᒑᐱᖕᒥ ᐊᒻᒪ ᕿᑭᖅᑕᕐᔪᐊᕐᒥ ᐃᒪᕐᒧᑦ ᓴᓗᒻᒪᖅᓴᐃᕕᒃ ᒪᓕᖃᑦᑕᖅᐳᑦ ᓄᓇᕗᒻᒥ ᐃᓄᖕᓄᑦ ᐃᒥᖅᑕᕐᕕᖕᓄᑦ 

ᒪᓕᒋᐊᓕᖕᓂᒃ ᑐᕌᒐᕆᔭᐅᔪᓂᒃ.  

 



ᕿᑎᖅᑰ, ᒪᐃ 30, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᖅᓯᒍᓐᓇᖅᑐᖓ ᖃᐅᑕᒫᑦ ᐊᐅᓚᓂᕐᓄᑦ ᖃᐅᔨᓴᕐᓂᖅᑕᖃᖃᑦᑕᖅᑐᖅ ᐊᑐᓂᑦ ᐃᒥᕐᒧᑦ ᓴᓗᒻᒪᖅᓴᐃᕕᒻᒥᑦ 

ᓇᓗᓇᐃᖅᓯᓂᕐᒥᑦ ᓴᓗᒻᒪᖅᓴᐃᑎᒥᑦ ᖁᕝᕙᓯᓐᓂᖏᑦ ᓈᒻᒪᑦᓯᒐᓗᐊᕐᒪᖔᑕ ᒥᑭᓂᖅᐹᖏᓐᓂᑦ ᖁᐱᕐᕈᐃᔭᐃᓂᕐᒧᑦ 

ᐃᓚᒃᑲᓐᓂᖏᓐᓂᑦ ᐃᓱᕐᓂᖓᓄᑦ ᖃᐅᔨᓴᕐᓂᕐᒥᑦ ᖃᐅᑕᒫᑦ. ᑕᖅᑭᑕᒫᑦ ᖁᐱᕐᕈᐊᕐᔪᐃᑦ ᖃᐅᔨᓴᖅᑕᐅᖃᑦᑕᖅᑐᑦ 

ᐊᑐᓂ ᓄᓇᓕᓐᓂᑦ ᐃᒪᖃᐅᑎᖃᕐᕕᖏᓐᓂᑦ. ᖃᐅᔨᓴᒐᒃᓴᑦ ᐊᐅᓪᓚᖅᑎᑕᐅᓲᖑᕗᑦ ᐃᓕᑕᕆᔭᐅᓯᒪᔪᓄᑦ 

ᖃᐅᔨᓴᕐᕕᖕᓄᑦ ᓄᓇᕘᑉ ᓯᓚᑖᓄᑦ ᖃᐅᔨᓴᖅᑕᐅᔭᖅᑐᖅᖢᑎᒃ ᑰᒐᓛᖃᕐᒪᖔᑕ ᐊᒻᒪ E. coli−ᒧᑦ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᒪᓕᒐᓕᕆᔨ, ᐱᖃᑦᑕᖅᑐᑦ ᖃᐅᔨᓴᕐᕕᓕᒫᓂᑦ ᖃᐅᔨᓴᖅᑕᐅᓯᒪᔪᓂᑦ ᖃᐅᔨᓴᕐᕕᒻᒥᑦ. 

ᑭᖑᓪᓕᖅᐹᒥ, ᐊᕐᕌᒍᑕᒫᑦ ᐃᒪᕐᒥᒃ ᐃᓚᐅᕈᑎᒃᓴᓂᒃ ᖃᐅᔨᓴᒐᒃᓴᓂᒃ ᐱᖃᑦᑕᖅᐳᑦ (ᐃᒪᖅ ᓴᓗᒻᒪᖅᓴᖅᓯᒪᙱᑦᑐᖅ) 

ᐊᒻᒪ ᐃᒪᑦᑎᐊᕙᖕᒥᒃ ᓴᓗᒻᒪᖅᓴᖅᓯᒪᔪᒥᒃ. ᑖᒃᑯᐊ ᖃᐅᔨᓴᒐᒃᓴᑦ ᓇᒃᓯᐅᔾᔭᐅᓲᖑᒋᕗᑦ ᐃᓕᑕᕆᔭᐅᓯᒪᔪᓄᑦ 

ᖃᐅᔨᓴᕐᕕᖕᓄᑦ ᓄᓇᕘᑉ ᓯᓚᑖᓂ ᐊᒻᒪ ᖃᐅᔨᔭᐅᔪᑦ ᓇᒃᓯᐅᔾᔭᐅᓲᖑᓪᓗᑎᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ.  

 

ᐅᖃᖅᑏ, ᐱᓕᕆᕕᒐ, ᐃᓚᖃᖅᑐᓂ ᑮᓇᐅᔭᑎᒍᑦ ᐊᖏᕈᑕᐅᓯᒪᔪᓂᒃ ᒐᕙᒪᑐᖃᒃᑯᓐᓂᑦ $160-ᒥᓕᔭᐃᑦ 

ᐅᖓᑖᓃᒻᒪᑕ ᐃᒥᕐᒧᑦ ᓴᓗᒻᒪᖅᓴᐃᕕᒻᒥᒃ ᐊᕐᕌᒎᓂᐊᖅᑐᓄᑦ ᑕᓪᓕᒪᓄᑦ ᐸᕐᓇᐃᑎᓪᓗᒋᑦ, ᑎᑎᕋᐅᔭᕐᓗᑎᒃ ᐊᒻᒪ 

ᓴᓇᓗᑎᒃ ᐸᕐᓇᐅᑎᖃᕐᓗᑎᒃ ᑲᔪᓯᖁᓪᓗᒋᑦ ᐊᖏᔪᒥᑦ ᐃᒥᕐᒧᑦ ᐊᖏᔫᑎᓂᒃ ᓯᕗᓂᔅᓴᖅᑎᓐᓂᑦ ᐊᕐᕌᒎᓂᐊᖅᑐᓂᑦ 

ᐊᑐᐃᓐᓇᐅᖁᓪᓗᒋᑦ ᐊᒻᒪ ᐊᑦᑕᕐᓇᐃᖁᓪᓗᒋᑦ ᐃᒥᑦᑎᐊᕙᐃᑦ ᓄᓇᕗᒻᒥᐅᓄᑦ.  

 

ᐅᖃᖅᑎᑦᑎᔩ, ᐱᓕᕆᕝᕕᒐ, ᐱᓕᕆᖃᑎᖃᖅᖢᑎᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐊᕙᑎᓕᕆᔨᒃᑯᓐᓂᓪᓗ 

ᐋᖅᑭᒃᓯᓚᐅᖅᐳᑦ ᐃᒪᑦᑎᐊᕙᖕᒧᑦ ᐅᐸᓗᖓᐃᔭᐅᑎᓄᑦ ᑐᙵᕕᒃᓴᒥᒃ, ᓴᖅᑭᑕᐅᓪᓗᓂ ᐅᐱᕐᖔᒃᑯᑦ ᑲᑎᒪᑎᓪᓗᒋᑦ 

2023−ᒥ. ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᐱᓕᕆᐊᖑᕙᓪᓕᐊᓕᕐᒪᑦ ᐃᒪᓕᕆᓂᕐᒧᑦ ᖃᓄᖅᑑᕈᑎᒃᓴᓄᑦ 

ᐸᕐᓇᐅᑦ.  

 

ᐅᖃᖅᑎᑦᑎᔩ, ᐃᑲᔪᖅᑐᐃᓂᒃᑯᑦ ᒪᑭᒪᐅᑎᓄᑦ ᐊᐅᓚᑦᑎᓂᖕᓂᑦ ᐸᖕᓇᐃᓂᖕᓂᓪᓗ ᓯᕗᓪᓕᐅᔾᔭᒃᓴᓂᑦ 

ᓄᑖᙳᖅᑎᕆᓂᖕᓂᑦ, ᐱᐅᓯᒋᐊᖅᓯᒪᔪᓂᑦ ᐊᐅᓚᑦᑎᓂᖕᒧᑦ ᐱᓕᒻᒪᒃᓴᓂᖕᓂᑦ ᐱᐅᓯᕚᓪᓕᕐᓯᒪᔪᓂᒡᓗ 

ᖃᐅᔨᓴᖕᓂᖕᓂᑦ, ᐱᓕᕆᕝᕕᒃᐳᑦ ᐊᖏᖅᓯᒪᔪᑦ ᑖᒃᑯᐊ ᓄᓇᕗᒻᒥᐅᑦ ᐃᒪᑦᑎᐊᕙᖃᖁᓪᓗᒋᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 890 - 6(2): ᐃᒥᓕᕆᓂᕐᒧᑦ ᐱᖁᑎᕐᔪᐊᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃᑲᓐᓂᖅ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ 

ᑐᓴᖅᑎᑦᑎᒃᑲᓐᓂᕈᒪᓪᓗᖓ ᐃᒥᐅᑉ ᒥᒃᓵᓄᑦ ᐊᐱᖅᑯᑕᐅᓚᐅᖅᑐᖅ ᒪᓕᒐᓕᐅᖅᑎ ᐊᒡᒍᒧᑦ ᐊᐱᖅᓱᕐᓇᐅᑎᓪᓗᒍ ᒪᐃ 

29, 2024-ᒥ; ᐊᐱᖅᑯᑦ ᓈᓴᐅᑎᓕᒃ 890 - 6(2). 

 

ᐃᒡᓗᓕᖕᒥ ᐃᒥᕐᒧᑦ ᓴᓗᒻᒪᖅᓴᐃᕕᒃ ᒫᓐᓇ ᖃᐅᔨᒪᔾᔪᑎᒃᓴᓂᒃ ᒪᓕᙱᒻᒪᑦ ᑲᓇᑕᒥ ᐃᒪᑦᑎᐊᕙᖕᒧᑦ ᑐᕌᒐᖏᓐᓄᑦ. 

ᑭᓯᐊᓂᓕ, ᐃᒥᑐᐃᓐᓇᕐᒥᑦ ᐃᒥᖅᑕᐅᔪᓐᓇᖅᑐᖅ ᒪᓕᖃᑦᑕᖅᑐᖅ ᑲᓇᑕᒥ ᐃᒥᖅᑕᐅᔪᓐᓇᖅᑐᖅ ᐱᐅᓂᖓᓂᑦ 

ᓈᒻᒪᒋᔭᐅᔪᒥᑦ ᐃᒪᑐᐃᓐᓇᕐᒥᑦ ᐊᒻᒪ ᐃᓚᐅᕈᑎᓕᓐᓂᑦ. ᑕᒪᓐᓇ ᐅᖃᑦᑎᐊᕐᓇᖅᐳᖅ. 

 

ᐅᖃᖅᑏ, ᐃᒡᓗᓕᖕᒥ ᐃᒥᕐᒧᑦ ᓴᓗᒻᒪᖅᓴᐃᕕᒃ ᐱᑕᖃᕆᐊᖃᕐᒪᑦ, ᐊᒻᒪᓗ ᒪᓕᒃᑭᓪᓗᓂ ᓄᓇᕗᒻᒥ ᑭᒃᑯᑐᐃᓐᓇᕐᓄᑦ 

ᐃᒥᖃᖅᑎᑦᑎᓂᕐᒧᑦ ᒪᓕᒐᐅᔪᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒥᔅᑕ ᖂᑭᐊᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᖅᑕᖅᓯᔪᒪᓪᓗᒍ ᑖᒃᑯᓂᖓ ᐃᓚᒃᑲᓂᑦ ᒪᓕᒐᓕᐅᕐᕕᒦᑦᑐᓂᒃ, 

ᐅᖃᖅᑎᑦᑎᑐᔩ.  

ᐃᓕᑕᕆᖅᑳᕐᓗᒍ ᓄᓕᐊᕋ, ᑭᓕᐅᕋ ᖂᑭᐊᖅ.  

 

>>ᐸᑦᑕᑐᖅᑐᑦ 

 

ᐊᒻᒪ ᐅᖃᖅᑏ, ᐃᓕᑕᕆᔪᒪᓪᓗᖓ ᐸᓂᒐ ᓄᑲᖅᑎᖅᐹᖅ, ᓇᓪᓕᐅᓂᖅᓯᐅᖃᑎᒋᓲᕋ ᓅᕕᐱᕆ 15-ᒥ, ᓵᓖᓐ 

ᖂᑭᐊᖅ.  

 

>>ᐸᑦᑕᑐᖅᑐᑦ 

 

ᐊᒻᒪᓗ ᐅᖃᖅᑏ, ᐃᓕᑕᖅᓯᔪᒪᓪᓗᖓ, ᐃᕐᖑᑕᕗᒃ, ᑎᒍᐊᖅᑖᕆᓯᒪᔭᕗᒃ ᐃᕐᓂᕗᒃ ᐃᕐᓂᕐᒪ ᑎᒍᐊᕐᖓᑕ, ᑲᐃᓕᓐ 

ᖂᑭᐊ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᓇᓪᓕᒋᔭᒃᑲ ᐃᓚᒃᑲ ᐊᖏᔪᒥᒃ, ᖁᔭᓕᓯᒪᔭᒃᑲ ᑕᕝᕙᓃᖃᑎᒋᔪᓐᓇᕋᒃᑭ ᐅᓪᓗᒥ, ᐊᖏᕐᕋᖅᑰᔨᓯᒪᒐᒪ 

ᓇᒥᑐᐃᓐᓈᖅᑐᓂ, ᐃᓚᑎᑦ ᑕᕝᕙᐅᑎᓪᓗᒋᑦ. ᖁᔭᓐᓇᒦᖅᐸᒃᑲ ᐃᓚᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᖅᓯᔪᒪᔪᖓ ᐲᓯᐅᑉ, ᐲᓯ ᐱᑦᓯᐅᓛᖅ−ᓯᑏᕙᓐᔅ 

ᓄᑲᖓᓐᓂ, ᓵ ᐱᑦᓯᐅᓛᖅ ᐊᒻᒪ ᖁᕕᐊᓐ ᐱᑦᓯᐅᓛᖅ. 

 

>>ᐸᑦᑕᑐᖅᑐᑦ  

 

ᑖᒃᑯᐊ ᑐᙵᓱᑦᑎᑕᐅᑦᑎᐊᖁᕙᒃᑲ ᑕᕝᕗᖓ ᐃᒡᓗᕐᔪᐊᕐᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᓯ ᒪᓕᒐᓕᐅᕐᕕᓯᓐᓄᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 

ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒎᓕᖅᑐᖅ) ᐅᖃᖅᑏ. ᖁᕕᐊᓱᓪᓚᕆᑦᑐᖓ ᐅᐱᒍᓱᑦᑐᖓᓗ 

ᐅᐱᒍᓱᒍᓐᓇᕋᒪ ᐃᓕᓴᖅᓯᒍᓐᓇᕋᒪ ᐃᓕᓴᖅᓯᓂᕐᒥᒃ ᐃᖃᓗᒃᑑᑦᑎᐊᕐᒥᐅᒥᒃ ᑕᒪᐅᖓ ᐃᖃᓗᓐᓄᑦ ᓅᕋᑖᓚᐅᖅᑐᒥᒃ. 

ᐳᕆᔅᓕ ᑕᐃᓗ ᐅᕙᓃᑦᑐᖅ ᐅᓪᓗᒥ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᐳᕆᔅᓕ ᑕᒫᓃᒻᒪᑦ ᐅᖃᑦᑎᐊᖅᑐᓂ, ᐅᕝᕙᓘᓐᓃᑦ ᒫᓐᓇᕋᑖᖅ ᐱᓕᕆᐊᖃᓚᐅᕐᒪᑦ ᓄᓇᕗᒻᒥ 

ᓯᓚᑦᑐᖅᓴᕐᕕᒻᒥ ᐊᒻᒪᓗ ᐱᒋᐊᖅᑐᓂ ᖃᐅᔨᒋᐊᖅᑏᑦ ᐋᓐᓂᐊᖅᑐᓕᕆᓂᕐᒧᑦ ᖃᐅᔨᓴᕐᕕᒻᒥᑦ ᑕᒫᓂ ᐃᖃᓗᓐᓂ. 

ᑕᒫᓂ ᐃᖃᓗᓐᓂ ᐱᖃᑎᖓ, ᐃᐅᕋᓐ ᐲᑕᓴᓐ ᐊᒻᒪᓗ ᐸᓂᖏᒃ, ᐃᓕᔅ ᐊᒻᒪᓗ ᐱᐅᓪ. ᓂᐊᖁᙴᒥᐅᑕᐅᕋᑖᕐᓂᑯᐃᑦ, 

ᐅᖃᖅᑏ. 

 

ᖃᐅᔨᒪᔪᖓ ᐊᓕᐊᓇᐃᒍᓱᑦᑎᐊᕐᓂᐊᖅᑐᑦ ᑕᒫᓂ ᐃᖃᓗᖕᓂ ᐊᒻᒪᓗ ᐱᐅᓯᕙᓪᓕᐊᓪᓗᑎᒃ ᐃᒻᒥᓂᑐᐃᓐᓇᐅᖏᑦᑐᖅ 

ᐊᒻᒪᓗ ᐃᓚᒥᓐᓂ ᑭᓯᐊᓂᓕ ᓄᓇᕗᒻᒥᐅᑦ, ᐃᖅᑲᓇᐃᔭᖅᑎᓪᓗᒋᑦ ᐊᒻᒪᓗ ᐃᑲᔪᖃᑦᑕᕐᓂᐊᖅᑐᑎᒃ 

ᐃᖏᕐᕋᓂᕆᓂᐊᖅᑕᒥᓂᒃ. ᑐᙵᓱᑦᑎᒍᒪᕙᒃᑲ ᐃᖃᓗᓐᓄᑦ ᐊᒻᒪ ᖁᕕᐊᒋᓪᓗᒋᑦ ᐳᕆᔅᓕ ᐱᔭᕇᖅᓯᑦᑎᐊᓚᐅᕐᒪᑦ. 

ᐅᖃᖅᑎᑦᑎᔩ, ᐱᕈᖅᐸᓪᓕᐊᑎᓪᓗᖓ, ᐃᓕᑦᑎᒃᑲᓐᓂᖃᑦᑕᕋᕕᑦ ᐃᓚᕕᑦ ᒥᒃᓵᓄᑦ ᐊᒻᒪ ᑭᒃᑰᖕᒪᖔᖅᐱᑦ, 

ᐱᓕᕆᖃᑎᒋᖃᑦᑕᓚᐅᖅᓯᒪᔭᕋᓗ ᐊᓈᓇᑦᑎᐊᖓ, ᐋᓂ ᐊᑎᒃᑭᐅᔭᖅ, ᐱᓕᕆᖃᑎᒋᓚᐅᖅᓯᒪᖃᑦᑕᔪᒐᒃᑯ ᑕᐃᑦᓱᒪᓂ 

ᐅᖃᖃᑎᒌᒃᐸᒃᓱᓄᒃ. ᐅᖃᐅᔾᔩᓚᐅᖅᓯᒪᒻᒪᑦ ᐊᑖᑕᖓᑦ ᐊᒻᒪᓗ ᐃᑦᑐᖓ ᑖᑦᓱᒪᐅᒻ ᐃᓪᓗᐊᕐᔪᒌᒻᒪᑎᒃ ᐊᒻᒪᓗ 

ᐃᓚᖃᕆᐊᑦᓴᖅ ᑖᓐᓇ ᖁᕝᕙᖅᐹᓪᓕᓇᕐᒪᑦ ᐅᐱᒋᓯᒪᓪᓗᒍᓗ ᑕᐃᓐᓇ ᐃᑲᔪᖅᓯᒪᓂᖓ ᐃᓕᓐᓂᐊᕐᕕᔾᔪᐊᕐᓂᕐᒧᑦ 

ᐱᓕᕆᐊᑦᓴᒃᑲ.  

 

ᑖᑯᐊ ᐃᓄᐃᓐᓇᖅᑐᓕᕆᑎᓪᓗᖓ ᑖᓐᓇ ᐃᖅᑲᐃᒪᑦᑎᐊᖅᑐᖓ ᐅᕙᓐᓄᑦ ᐊᑦᓱᐊᓗᒃ ᑐᒥᓯᐅᑦᓯᐊᓚᐅᖅᓯᒪᒻᒪᑦ 

ᐅᖃᐅᔾᔩᖃᑦᑕᖅᑐᓂ, ᑖᒃᑯᐊ ᓴᓇᖃᑦᑕᖅᑕᖏᓪᓗ ᓴᓇᐅᒐᐃᑦ ᖁᕕᐊᒋᓚᐅᖅᑕᒃᑲ. ᓂᕆᐅᒋᕙᕋ ᓯᕗᒧᑦ 

ᐃᖏᕐᕋᓂᐊᕐᓂᖓᓂᒃ ᐱᔭᕇᖅᓯᒪᑦᑎᐊᓚᖓᔪᖅ ᓇᓗᓇᙱᑦᑐᖅ ᑖᓐᓇ ᐅᐱᒋᓂᕋᓄᑦ ᓇᓗᓇᐃᕆᔪᒪᕋᑖᕋᒪ.  

 

ᐊᒻᒪᓗᑦᑕᐅᖅ ᓵ ᐱᑦᓯᐅᓛᖅ, ᐃᓕᓐᓂᐊᖃᑎᒋᓯᒪᓂᕆᔭᕋ ᐃᖃᓗᒃᑑᑦᓯᐊᕐᒥ ᐊᒻᒪᓗ ᐆᒻᒪᑎᒐ ᑖᔅᓱᒪᖓ 

ᐊᑦᑐᐊᓯᒪᔪᖅ ᐃᓚᒥᓄᓪᓗ ᐊᒻᒪ ᖃᑕᙳᑎᖏᓐᓂᑦ ᑕᕝᕙᓃᑦᑐᐃᑦᑕᐅᖅ ᑐᙵᓱᖁᓪᓗᒋᑦ ᑐᙵᓱᑦᓯᐊᕆᑦᓯ. ᓇᑯᕐᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᓯ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᒻᒪᓗ ᐅᕙᖓᑦᑕᐅᖅ 

ᐃᓕᑕᖅᓯᔪᒪᓪᓗᖓ ᐱᖃᑕᐅᔪᓐᓇᖅᑲᐅᒐᒪ ᖁᕕᐊᖅᑲᐅᔪᖓ ᐃᓕᓯᒪᔪᓂᒃ ᑖᒃᑯᐊ ᐱᖃᑎᒌᓚᐅᕐᒪᑕ 

ᐱᓇᓱᐊᕈᓯᐅᖅᑲᐅᔪᒥ ᐃᓕᓐᓂᐊᕐᓂᖅ ᐱᔭᕇᖅᑐᑎᒃ ᐃᖃᓗᒃᑑᑦᑎᐊᕐᒥ ᐅᐱᒍᓱᑉᐳᖓ ᑖᓐᓇ ᑕᕝᕙᓃᒻᒪᑦ ᒥᔅ 

ᑕᐃᓗᒥᒃ ᐊᑎᕈᓯᓕᒃ ᑖᓇ ᖁᕕᐊᒋᓪᓗᒍ.  

 

ᐊᒻᒪᓗ ᐃᓕᓐᓂᐊᖅᑏᑦ ᐃᓄᓕᕆᔨᒃᓴᐅᓂᕐᒧᑦ ᓯᓚᑦᑐᖅᓴᕐᕕᒃᑯᑦ ᑕᒫᓂ ᓄᓇᕗᒻᒥ ᐊᒻᒪᓗ ᓯᓚᑦᑐᖅᓴᕐᕕᒃ 

ᓅᕙᓐᓛᓐᒥᑦ.  

ᐱᓕᕆᖃᑎᒌᑦᓯᒪᒻᒥᒻᒪᑎᒃ ᐊᒻᒪᓗᑦᑕᐅᖅ ᐃᓄᓕᕆᓂᕐᒧᑦ ᐃᓕᓐᓂᐊᕋᑦᓴᓂᑦ ᑖᓐᓇ ᐊᑐᐃᓐᓇᐅᒻᒪᒥᒻᒪᑦ ᐊᐅᔭᒃᑯᓪᓗ 

ᐃᓕᓐᓂᐊᕋᔪᒃᑐᑎᒃ. ᐊᓪᓛᑦ ᒪᑯᐊ ᐃᖅᑲᓇᐃᔮᖃᕋᓗᐊᖅᑐᑎᒃ ᐃᓕᓐᓂᐊᑲᐃᓐᓇᓲᖑᒻᒪᑕ ᐅᕙᒍᑦ ᐱᓕᕆᕕᖓᓐᓂᒃ 

ᐃᖅᑲᓇᐃᔭᖅᑎᖁᑎᕗᑦ ᐅᕙᑦᑎᓐᓄᑦ ᓲᕐᓗ ᐆᑦᑐᕋᕆᐊᖃᖅᑕᒥᓂᒃ ᐆᑦᑐᕋᓕᓲᖑᒻᒪᑕ ᑖᓐᓇ ᖁᕕᐊᒋᔭᕋ ᑖᓐᓇ 

ᐳᕋᔅᑕᓐ ᑕᕝᕙᓃᖃᑕᐅᒻᒪᑦ ᖁᕕᐊᒋᓪᓚᕆᑦᑕᕋ.  

 

ᐊᒻᒪᓗᑦᑕᐅᖅ ᑖᓐᓇ ᑐᙵᓱᖁᓪᓗᒍ, ᐲᓯ ᐱᑦᓯᐅᓛᖅ ᖃᑕᙳᑎᖏᑦ ᑕᕝᕙᓃᒻᒪᑕ ᖁᕕᐊᒋᔭᒃᑲ ᐊᒻᒪᓗ 

ᖁᔭᓕᓪᓗᒋᑦ ᑕᕝᕙᓂ ᒪᐅᙵᕈᓐᓇᕋᑖᕐᖓᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᓯ ᒪᓕᒐᓕᐅᕐᕕᒋᔭᔅᓯᓐᓂᒃ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ 

ᐃᖃᓗᐃᑦ ᓂᐊᖁᙴᒧᑦ, ᒥᔅ ᐸᐅᓗᓯ ᐊᕿᐊᕈᖅ. 

 

ᐊᖓᔪᖅᑳᖅ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᕆᒍᓐᓇᕋᕕᙵ ᐅᓐᓄᓴᒃᑰᖅᐸᒃᑲ 

ᒪᓕᒐᓕᐅᖅᑎᐅᖃᑐᑎᒃᑲ ᐊᒻᒪ ᓄᓇᕗᒻᒥᐅᑕᐃᑦ ᓈᓚᑦᑐᑦ.  

 

ᐅᖃᖅᑎᑦᑎᔩ, ᓯᕗᓪᓕᖅᐹᒥ ᑖᒃᑯᐊ ᑭᒡᒐᖅᑐᖅᑕᕗᑦ ᑭᑦᓕᖏᑦ ᑕᕝᕙᓂ, ᑕᕝᕙᓂ ᑭᐴᑉ ᓵᖓᓃᖦᖢᑎᒃ 

ᐃᓚᒋᐊᖅᑐᐊᓐᓅᓚᐅᕋᒪ ᐊᔅᓱᐊᓗᒃ ᖁᕕᐊᓱᒃᑲᒪ ᑖᔅᓱᒥᖓ ᓯᕗᓂᑦᑎᓐᓂ ᐸᕐᓇᓐᓂᐊᖅᑎᓪᓗᑕ. ᐃᓕᓴᕆᒍᒪᒐᒃᑯ 

ᑕᕝᕙᓃᖃᑕᐅᔪᖅ ᐃᓐᓇᕆᔭᕗᑦ ᒥᔅᑕ ᓘ ᐱᓕᑉ. ᑕᕝᕙᓂ ᐃᑉᐱᓐᓂᕐᓇᖅᓯᒪᒻᒪᑕ ᑕᕝᕙᓃᓐᓂᖓ ᐃᖃᓗᐃᑦ 

ᓂᐊᖁᙴᓄᑦ ᐃᓚᓕᐅᑎᖃᓯᐅᑎᓛᓕᕐᒪᑦ ᓯᕗᓂᑦᑎᓐᓂᑦ ᓂᕆᐅᑦᑎᐊᖅᐳᖓ ᑭᒡᒐᖅᑐᖅᑕᐅᒍᓐᓇᕐᓂᐊᕐᓂᖅ 

ᑕᕝᕘᓇᑦᑕᐅᖅ ᓱᓕ ᑲᔪᓰᓐᓇᕈᓐᓇᕐᓂᐊᕐᒪᑦ. ᐅᖃᐅᕈᒪᑐᐃᓐᓇᖅᐳᖓ ᑕᕝᕙᓂ ᐃᑉᐱᒌᓐᓇᖅᓯᒪᒐᒃᑭᑦ 

ᑕᕝᕙᓃᓐᓂᕐᓂᒃ ᐃᓐᓇᕆᔭᐅᓪᓗᑎᑦ ᐊᔅᓱᐊᓗᒃ ᑐᒃᑲᓐᓂᕈᑎᒋᔭᐅᓯᒪᓂᖓ ᐃᑉᐱᒋᓯᒪᒐᒃᑯ.  

 



ᕿᑎᖅᑰ, ᒪᐃ 30, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊᑦᑕᐅᖅ ᐅᖃᖅᑎᑦᑎᔩ, ᑐᙵᓱᖁᑦᑎᐊᖅᐸᒃᑲ ᐃᓕᓴᕆᔭᐅᔫᒐᓗᐊᑦ ᓄᑖᖑᓂᖅᐹᖑᒻᒪᑕ ᐃᖃᓗᐃᑦ 

ᓂᐊᖁᙴᒃᑯᓐᓄᑦ ᑭᒡᒐᖅᑐᖅᑕᓐᓄᑦ ᓅᕋᑖᕐᓂᖏᑦ ᑖᒃᑯᐊ ᐳᕋᔅᓕ ᑕᐃᓗ ᐊᒻᒪ ᐅᐃᖓ ᑖᓐᓇ ᐃᐅᕋᓐ ᑕᕝᕗᖓ 

ᐃᒡᓗᓕᕆᔨᒃᑯᓐᓄᑦ ᐃᖅᑲᓇᐃᔭᕆᐊᖅᑐᓯᒪᔪᐊᓐᓅᒻᒪᑦ ᑐᙵᓱᖁᑦᑎᐊᖅᑕᒃᑲ ᑕᕝᕗᖓ. ᓇᓗᓇᙱᑦᑐᖅ ᐃᓛᒃ 

ᓂᐊᖁᙴᕐᒥᐅᑕᓄᑦ ᑐᙵᓱᑦᑎᑕᐅᓂᐊᕐᓂᖏᑦ ᑕᐃᑯᖓ ᓄᓇᓕᕋᓛᓄᑦ ᑎᑭᖅᑰᔨᓇᓲᖑᐃᓐᓇᐅᔭᕐᒪ 

ᑐᙵᓇᐃᓐᓇᐅᔭᖦᖢᑎᓪᓗ, ᑖᒃᑯᐊ ᐃᓚᓕᒫᑯᓗᖏᑦ ᑐᙵᓱᖁᕙᒃᑲ ᐃᖃᓗᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᓯ ᒪᓕᒐᓕᐅᕐᕕᒋᔭᔅᓯᓐᓄᑦ. ᓈᓴᐅᑖ 6-ᒦᓕᖅᑐᒍᑦ. ᐊᐱᖅᑯᑏᑦ. ᒪᓕᒐᓕᐅᖅᑎ 

ᐊᒡᒍᕐᒧᑦ, ᒥᔅ ᖁᐊᓴ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 893 - 6(2): ᐃᓱᒪᓕᕆᓂᕐᒧᑦ ᐃᑲᔫᑏᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐊᐱᕆᒍᒪᔪᖓ ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᓇᓗᓇᐃᓚᐅᕐᒪᑦ ᐃᓱᒪᕐᒥᒍᑦ ᖃᓄᐃᙱᓐᓂᕐᒦᓐᓂᕐᒧᑦ ᑖᒃᑯᐊ 

ᐃᑉᐱᒋᔭᖃᕆᐊᖃᕋᑦᑕ ᓇᓪᓕᒍᓱᓪᓗᒋᑦ ᐊᖏᖃᑎᒋᑦᓯᐊᖅᑕᕋᓗᐊᕋ ᓄᓇᕗᒻᒥ ᑖᓐᓇ ᐃᓱᒪᓕᕆᓂᕐᒧᑦ ᒪᓕᒐᖅ 

ᐱᙳᖅᑎᑕᐅᓚᐅᖅᓯᒪᒻᒪᑦ 2021 ᐊᕐᕌᒍᐃᑦ ᐱᖓᓱᑦ ᓈᓕᕇᖅᑐᐃᑦ.  

 

ᐊᒻᒪᓗ ᐊᒃᑑᕝᕙ 2023, ᐃᓚᖓᓐᓂᒃ ᑖᒃᑯᐊ ᒪᓕᒃᑕᐅᒋᐊᓖᑦ ᑲᔪᓯᒋᐊᓚᐅᕐᒪᑕ ᓈᓴᐅᑖ ᐃᓚᖓᓐᓂ.ᒃ ᑖᓐᓇ 

ᐃᓱᒪᓕᕆᓂᕐᒧᑦ ᕿᒥᕐᕈᔨᐅᓂᐊᖅᑐᐃᑦ ᑲᑎᒪᔩᑦ ᐊᒻᒪᓗ ᖃᓄᖅ ᐊᑑᑎᖃᕐᓂᐊᕐᓂᖏᓐᓂᒃ 

ᓱᓕᕆᔭᒃᓴᕆᒋᐊᖃᖅᑕᖏᓐᓂᒃ ᖃᓄᕐᓕ ᐱᕙᓪᓕᐊᓯᒪᒻᒪᖔᑕ ᓯᕗᒧᑦ ᑖᒃᑯᐊ ᑲᔪᓯᒋᐊᕐᓂᐊᕐᒪᖔᑕ ᑕᒪᒃᑯᐊ 

ᓄᑖᖑᔪᑦ ᐃᓱᒪᓕᕆᓂᕐᒧᑦ ᒪᓕᒐᖅ ᖃᓄᐃᓐᓂᐊᕐᓂᖓᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᑰᑎᖃᕐᒪᑦ ᑕᒪᑐᒥᖓ. 

ᑕᒪᓐᓇᐃᓛᒃ ᐃᓱᒪᓕᕆᓂᖅ ᓇᐅᒃᑯᑦ ᖃᓄᖅ, ᐋᖅᑭᒃᑲᓐᓂᖅᑑᓪᓗᐊᕐᒪᖔᑉᑎᒍ ᓄᓇᕘᑉ ᐃᓗᐊᓂ ᑕᑯᓇᔭᕈᑉᑕ. ᐄ, 

ᑕᒪᒃᑯᐊ ᐱᖁᑎᕐᔪᐃᑦ ᐱᓕᕆᔩᓪᓗ ᑕᒪᒃᑯᐊ ᐱᓕᕆᐊᖑᒋᐊᖃᖅᑐᑦ. ᑭᓯᐊᓂᑦᑕᐅᖅ ᑕᒪᒃᑯᐊ ᒪᓕᒐᑦ ᒪᓕᒐᐃᓪᓗ 

ᐋᖅᑭᒃᓯᒪᓂᖏᑦ ᐃᑲᔫᑕᐅᓱᕐᒥᒻᒪᑕ. ᑖᓐᓇᓗ ᒪᓕᒐᖅ ᓄᑖᖅ ᐃᓱᒪᓕᕆᓂᕐᒧᑦ ᐃᓱᒪᒃᑯᑦ ᖃᓄᐃᙱᑦᓯᐊᕐᓂᒧᑦ 

ᑐᕌᖓᔪᖅ, ᖄᖏᖅᑎᑕᐅᓚᐅᖅᓯᒪᑎᖦᖢᒍ 2021-ᒥ ᐋᓐᓂᐊᖅᑕᐃᓕᑎᑦᓯᔨᒃᑯᓐᓃᙶᖅᖢᑕ ᐅᓇ 

ᓂᕆᐅᒋᓪᓚᕆᓕᕋᑉᑎᒍ ᐋᖅᑭᒋᐊᕈᑕᐅᓪᓗᐊᕐᓂᐊᕐᒪ ᑕᒪᓐᓇ ᑕᑯᑉᓗᒍ.  

 

(ᑐᓵᔨᑎᒎᓕᖅᑐᖅ) ᐊᐱᖅᑯᑎᒋᔮᓄᑦ ᑖᓐᓇ ᐃᓱᒪᓕᕆᓂᕐᒧᑦ ᕿᒥᕐᕈᔨᐅᔪᐃᑦ ᑖᒃᑯᐊ ᒫᓐᓇ ᐋᖅᑭᒃᑕᐅᕙᓪᓕᐊᒻᒪᑦ 

ᐊᒻᒪᓗ ᐱᓕᕆᐊᕆᔭᐅᔪᐃᑦ ᒫᓐᓇ ᐃᖅᑲᓇᐃᔭᕐᕖᑦ ᐊᓪᓚᕝᕕᖓᓂᒃ. ᐊᒻᒪ ᐆᑦᑐᕋᖁᔨᓚᐅᕋᑦᑕ ᑭᒃᑯᓕᒫᓄᑦ 

ᓇᓖᕌᑎᒍᑦ ᑐᓴᕈᒪᔭᑦᑎᓐᓂᒃ ᐅᕝᕙᓘᓐᓃᑦ ᐃᓚᒋᔭᐅᔪᒪᒐᔭᖅᑐᓂᒃ ᑐᓴᖅᑎᓚᐅᖅᓱᑎᒍ ᒪᓕᒐᓕᐅᖅᑏᑦ ᑖᒃᑯᐊ 

ᕿᒥᕐᕈᔨᐅᓂᐊᖅᑐᑦ ᓄᓇᕗᑦ ᑐᙵᕕᒃᑯᓐᓂᓪᓗ. ᐱᖃᑕᐅᒍᒪᒐᔭᖅᑐᓂᒃ ᑖᓐᓇ ᑎᒃᑯᐊᖅᑕᐅᔪᓐᓇᕋᔭᖅᑐᓂᒃ ᑕᐃᒫᒃ 

ᐊᑐᐃᓐᓇᐅᑎᑦᑎᓚᐅᕋᑦᑕ ᑖᓐᓇ ᐱᒋᐊᕐᓂᕐᒦᒻᒪᑦ.  

 

ᐊᒻᒪᓗ ᑖᒃᑯᐊ ᑲᑎᒪᔨᐅᓂᐊᓕᖅᑐᐃᑦ ᒪᓕᒐᖅ ᐃᓱᒪᓕᕆᓂᕐᒧᑦ ᒪᓕᒐᖅ ᕿᒥᕐᕈᔨᐅᓂᐊᖅᑐᓄᑦ 

ᑎᒃᑯᐊᖅᑕᐅᓂᐊᖅᑐᐃᑦ, ᐱᓕᒻᒪᒃᓴᖅᑕᐅᓯᑦᑕᖅᑯᐃᑦ. ᖃᓄᖅ ᐃᓗᓕᒋᔭᖓᑕ ᒪᓕᒐᖅ ᖃᐅᔨᒪᑦᓯᐊᕐᓂᐊᕐᖓᑕ 

ᐊᒻᒪᓗᑦᑕᐅᖅ ᑕᒪᐃᓐᓂᒃ ᑖᓐᓇ ᒪᓕᒐᖅ 2025 ᑲᔪᓯᓂᐊᕐᓂᖓᓂᒃ ᓂᕆᐅᑦᑐᒍᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑦ ᐊᐱᖅᑯᑎᖓ ᓯᕗᓪᓕᖅ. ᒥᔅ ᖁᐊᓴ. 

 



ᕿᑎᖅᑰ, ᒪᐃ 30, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᐊᓴ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ ᐊᒻᒪ ᖁᕕᐊᓇᖅ ᐃᖏᕐᕋᓯᕙᓪᓕᐊᓂᐊᕐᒪᑦ ᑭᓯᐊᓂ 

ᐅᓄᖅᑑᑎᓪᓗᒋᑦ ᐃᑲᔪᖅᑕᐅᔭᕆᐊᓖᑦ ᓱᒃᑲᒃᑲᓐᓂᖁᓐᓇᕋᓗᐊᖅᐳᖅ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᑖᓐᓇ ᓄᑖᖅ ᒪᓕᒐᔅᓴᖅ ᑖᓐᓇ ᓄᓇᕗᒻᒥᐅᑕᐅᔪᓄᑦ ᐋᖅᑭᒃᑕᐅᓯᒪᒻᒪᑦ 

ᒪᓕᒐᐅᓕᖅᑐᓂ ᐃᓱᒪᒋᔭᐅᓪᓗᑎᒃ ᑖᒃᑯᐊ ᑭᙴᒪᔭᐅᔪᐃᑦ ᓄᓇᕗᒻᒥᐅᓄᑦ ᐊᒻᒪ ᓄᓇᓕᓐᓂᑦ. ᑖᓐᓇ ᒪᓕᒐᖅ 

ᐊᑑᑎᖃᕐᓂᐊᖅᐸᑦ ᐃᖅᑲᐅᒪᒋᐊᓕᕗᑦ ᐱᒻᒪᕆᐅᔪᖅ ᐱᖃᑕᐅᓗᑎᒃ ᓯᐊᒻᒪᖅᑕᐅᓂᐊᖅᑎᓪᓗᒍ ᐊᒻᒪᓗ 

ᓄᑖᖑᓛᖑᔪᓂᒃ, ᖃᓄᕐᓕ ᐃᖅᑲᓇᐃᔮᑦ ᓴᖅᑭᑕᐅᓯᒪᓕᕐᒪᖔᑕ ᐃᓱᒪᓕᕆᔨᐅᓂᕐᒧᑦ ᑐᕌᖓᔪᐃᑦ. ᐊᒻᒪᓗ ᑖᓐᓇ 

ᒪᓕᒐᖅ ᒪᓕᒐᑦᓴᕆᔭᖏᓐᓂᒃ ᐊᑑᑎᖃᑦᓯᐊᓕᖅᐸᑦ ᖃᑦᓯᐅᕙᑦ ᐃᓱᒪᓕᕆᔩᑦ ᐃᖅᑲᓇᐃᔭᖅᑏᑦ ᑕᕝᕙᓂ ᐊᑕᓯᒻᒪᖔᑕ 

ᐊᒻᒪᓗ ᒫᓐᓇ ᖃᑦᓯᐅᕙᓪᓗ ᐃᓅᓪᓚᑦᑖᖅᑐᐃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧ, ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓗ ᒪᓕᒐᓕᐅᖅᑎ. (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᑦᓴᑦᑎᐊᕙᐅᒻᒪᑦ ᓇᓗᓇᐃᔭᑦᓯᐊᖅᑐᓂᓗ ᐱᒻᒪᕆᐅᒻᒪᑦ ᓴᙵᑦᑎᒋᐊᖃᕐᓂᖏᓐᓂᒃ ᐱᔨᒃᓯᖅᑕᐅᓂᖏᓐᓂᒃ 

ᓄᓇᕘᒥ. ᐊᒻᒪᓗ ᐃᖅᑲᓇᐃᔭᖅᑐᓕᓂᐅᑉ ᐃᓗᐊᓂ ᐊᐱᖅᑯᑎᖓ. ᓲᕐᓗ ᐅᕙᒍᑦ ᐊᔭᒃᓯᓪᓚᑦᑕᐅᒋᐊᖃᕐᓂᑦᑎᓐᓂ 

ᖃᑦᑎᓂᒃ ᐃᖅᑲᓇᐃᔮᓂᒃ ᓄᐃᑦᓯᒋᐊᖃᕐᓂᖏᓐᓂᒃ ᑭᓯᐊᓂ ᑐᕌᖅᐸᓪᓕᐊᓂᕆᔭᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ.  

 

ᐊᕐᕌᒍᐃᑦ ᕿᒪᑦᑕᑦᑎᓐᓂ ᓲᕐᓗ ᐊᒥᓲᓂᖅᓴᐃᑦ ᐃᖅᑲᓇᐃᔭᖅᑏᑦ ᓯᕗᓪᓕᖅᐹᒥ ᑕᑯᒋᐊᓲᑦ ᐃᑲᔪᖅᑕᐅᒋᐊᓕᓐᓂᒃ 

ᐃᓄᓕᕆᔨᔭᐅᒋᐊᖃᖅᑐᓂᒃ ᓘᑦᑖᖅᑕᐅᒋᐊᓕᓐᓂᓪᓘᓐᓃᑦ ᒪᑯᐊᕈᔪᐃᑦ. ᓯᕗᓪᓕᐅᓲᑦ ᐃᖅᑲᓇᐃᔭᖅᑏᑦ ᑖᒃᑯᐊ 

ᖃᐅᔨᓴᖅᑕᐅᒍᑎᓪᓗ ᐊᐅᓚᑕᐅᓂᕆᔭᖓᑦ ᐃᓱᒪᓕᕆᓂᕐᒧᑦ ᖃᐅᔨᓴᕈᑎᐅᔪᐃᑦ ᐱᔨᒃᓯᕈᑕᐅᔪᐃᑦ ᐊᐅᓚᑦᓯᓂᕐᒧᑦ 

ᑐᕌᖓᔪᐃᑦ. ᕿᑎᕐᒥᐅᓂᒃ ᑕᑯᒋᐊᕈᑦᑕ ᒫᓐᓇ ᐃᓚᒋᐊᖅᐸᓪᓕᐊᒍᒪᒻᒥᔭᕗᑦ ᕿᑭᖅᑖᓗᒻᒧᑦ.  

 

ᑕᐃᒫᒃ ᓯᐊᕐᒪᖅᐸᓪᓕᐊᒍᒪᓪᓗᑎᒍ ᓲᕐᓗ ᐊᒥᓲᒻᒪᑕ ᐋᖅᑭᒃᓱᒐᖅᑎᑐᑦ ᓲᕐᓗ ᑕᑯᓐᓇᙳᐊᕈᓇᖅᑕᕗᑦ ᐊᔾᔨᐅᑎᓪᓗᒍ 

ᑖᓐᓇ ᐃᖅᑲᓇᐃᔭᖅᑏᑦ ᐊᐱᖅᑯᑎᒋᔭᖓᓐᓂᒃ ᒫᓐᓇ 107 ᐃᖅᑲᓇᐃᔭᖅᑏᑦ. ᓯᕗᓪᓕᖅᐹᒥᒃ ᑕᑯᒋᐊᓲᑦ 

ᑕᑯᔭᐅᕕᒃᓴᓕᐅᖅᓯᒪᔪᓂᒃ ᐃᖅᑲᓇᐃᔮᖓᑕ ᐃᓂᖓᓃᑦᑐᐃᑦ. ᐊᒻᒪᓗ ᑕᒪᐃᓐᓂᓕᒫᖅ ᐱᖓᓱᑦ ᐊᕕᒃᑐᖅᓯᒪᔪᓂᒃ 

ᐊᔾᔨᒌᖏᑦᑑᑕᐅᔪᑦ ᐃᓕᓯᒪᔪᐃᑦ ᐊᒻᒪᓗ ᐃᓕᓯᒪᔪᐃᑦ ᐊᑦᑎᓂᖅᓴᐃᑦ ᑖᒃᑯᐊ ᑲᑎᓪᓗᒋᑦ ᖃᑦᓯᐅᓪᓚᑦᑖᕐᒪᖔᑕ 

ᓵᒐᓃᙱᒻᒪᑦ, ᑭᓯᐊᓂ ᐃᓅᒻᒪᖔᑕ ᖃᑦᑎᐅᒻᒪᖔᑕ ᓵᒐᓃᙱᒻᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐊᒻᒪ ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᖓ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ. ᐱᒻᒪᕆᐅᔪᖁᑎᒋᒻᒥᒐᑦᑎᒍ ᐃᓄᓐᓂᒃ ᐱᑕᖃᑦᑎᐊᕐᓗᓂ ᐃᓄᐃᑦ 

ᐃᑲᔪᖅᑕᐅᔭᕆᐊᓖᑦ ᐃᓄᒃᑐᑦ ᐅᖃᕈᓐᓇᕈᒪᑎᓪᓗᒋᑦ ᑕᒪᓐᓇ ᒪᓕᒡᓗᒍ ᐊᑲᐅᓂᖅᓴᐅᒻᒥᒻᒪᑦ ᐅᖃᐅᓯᖅ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐃᓛᒃ ᐅᖃᖅᑕᖓᓂᒃ ᓇᒻᒥᓂᖅ ᐸᖅᑭᑦᓯᐊᕆᐊᖃᕐᓂᖏᓐᓂᒃ ᐅᕙᒍᑦᑕᐅᖅ 

ᐅᔾᔨᕈᓱᑦᑎᐊᖃᑦᑕᕆᐊᖃᕋᑦᑕ ᐃᓱᒪᑦᑎᓐᓂᒃ ᖃᓄᐃᙱᒃᑲᓗᐊᕐᒪᖔᑦᑖ. ᑕᐃᒫᒃ ᓇᓗᓇᐃᔭᖅᓯᒪᑦᓯᐊᖅᓱᓂᓗ 

ᐱᔨᒃᓯᖅᑕᐅᒍᑏᑦ ᐊᑐᐃᓐᓇᐅᔪᐃᑦ ᑭᒃᑯᑐᐃᓐᓇᕐᓂᒃ ᐃᒻᒥᒧᑦ ᕿᓂᖅᑐᐃᑦ ᐃᑲᔪᖅᑕᐅᒍᒪᒍᑎᒃ.  

 

ᐅᒡᒍᐊᕐᓇᖅᑐᖅ ᐃᓕᑕᕆᔪᓐᓇᖏᓐᓇᒥᒃ ᓇᒻᒥᓂᖅ ᐃᓱᒪᒥᒍᑦ ᐅᖁᒪᐃᓪᓕᐅᓗᐊᓕᕈᓂ ᑭᓯᐊᓂ ᐊᑖᓂ ᓈᓴᐅᑎᖓ 

38, ᒪᓕᒐᖅ ᐃᓱᒪᓕᕆᓂᕐᒧᑦ ᐱᕕᖃᖅᑎᑦᓯᓲᖑᒻᒪᑦ ᑭᓇᑐᐃᓐᓇᖅ ᓄᓇᖅᑲᑎᒋᔭᖓᓂᒃ ᕿᓂᕆᐊᕈᔾᔨᔪᓐᓇᖅᑐᖅ 

ᐊᓯᒥᓐᓂᒃ. ᑖᓐᓇ ᐊᑦᓱᕈᓗᐊᓕᖅᑐᖅ ᐃᓱᒪᐃᓕᓪᕈᔪᒃᓯᒪᔪᒥᑦ ᑖᓐᓇ ᐊᑖᓃᖓᔪᖅ ᐱᕕᖃᖅᑎᑦᓯᒻᒪᑦ 

ᓴᙱᓂᖃᖅᑐᓂᓗ ᑭᓯᐊᓂ ᐊᑑᑎᖃᙱᒻᒪᑦ ᒫᓐᓇ. 

 

ᒥᓂᔅᑕ ᓲᕐᓗ ᓇᓗᓇᐃᖅᓯᔪᓐᓇᖅᐹ, ᑖᓐᓇ ᖃᓄᖅ ᐊᑐᖅᑕᐅᒻᒪᖔᑦ ᐃᓱᒪᓘᑎᒋᔭᖃᖅᑐᖃᕈᓂ ᒪᓕᒋᐊᖃᖅᑕᖓᓂᒃ 

ᓲᕐᓗ ᐊᓯᐊᓂᒃ ᑐᓂᖅᑯᑎᒋᔪᒪᓂᐊᕈᓂᐅᒃ ᐃᓱᒪᓕᕆᔨᒥᒃ ᐃᓕᓯᒪᔪᒧᑦ? ᓇᑯᕐᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᒪᐃᓐ. 

 



ᕿᑎᖅᑰ, ᒪᐃ 30, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

21 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ, (ᑐᓵᔨᑎᒎᓕᖅᑐᖅ) ᑕᐃᒪᐃᑦᑐᖏᓛᒃ ᒪᓕᒐᐅᑉ ᐃᓚᖓ ᐅᖃᐅᓯᖓ 

ᑲᑎᒪᔨᐅᖃᖅᑎᒪ. ᓄᓇᓕᓐᓂ ᐃᑲᔪᖅᑕᐅᖁᔭᐅᓯᒪᔪᓂᒃ ᐊᐱᖅᑯᑎᖃᕋᑖᕐᖓᑦ. ᑖᓐᓇ ᖁᕕᐊᒋᓪᓚᕆᑦᑕᕗᑦ 

ᐅᖃᐅᓯᕆᒋᐊᖓ ᐃᓱᒪᓕᕆᓂᕐᒧᑦ ᒪᓕᒐᕐᒧᑦ ᐱᓕᕆᐊᕆᓂᐊᖅᑕᑎᓐᓂᑦ. ᓴᖅᑭᖅᓯᓚᐅᖅᑐᒍᑦ ᓄᓇᓕᓐᓂ 

ᐃᑲᔪᖅᑎᐅᓂᐊᖅᑐᒥᒃ ᓄᓇᓕᓐᓂ ᒪᒥᓴᖅᑕᐅᖁᔨᔪᖃᕐᓂᖅᑲᑦ. ᖃᓄᕐᓗ ᐊᐅᓚᓛᕐᒪᖔᖅ ᐋᖅᑭᓐᓂᐅᓴᔭᕗᑦ 

ᐊᑐᓕᖅᑎᑕᐅᓯᒪᓕᖅᑲᑦ 2025-ᒥ ᑭᓯᐊᓂ.  

 

ᒫᓐᓇ ᒪᓕᒐᖏᑦ ᐋᖅᑭᔅᓯᒪᒻᒪᑕ ᖃᓄᖅ ᑐᓂᓯᒍᓐᓇᕐᒪᖔᔅᓯ ᐃᓱᒪᓕᕆᔨᒃᑯᓐᓄᑦ ᐃᑲᔪᖅᑕᐅᖁᓗᒍ. 

ᓇᓗᓇᐃᖅᑕᐅᓯᒪᔪᑦ ᖃᑦᑏᓐᓇᐅᒻᒥᒻᒪᑕ ᖃᓄᐃᓐᓂᐅᒋᐊᓖᑦ ᑕᐃᒪᐃᑦᑐᖃᓚᐅᖅᑎᓐᓇᒍ, ᒪᓕᒐᐃᑦ ᒫᓐᓇ 

ᒪᓕᑦᑐᒋᑦ, ᒪᓕᒐᐅᔪᐃᑦ ᒫᓐᓇ ᐱᓪᓗᒋᑦ. ᑕᕝᕙᑦᑕᐅᑎᒋᒃ ᐅᓗᕆᐊᓇᖅᑐᒨᕐᓂᐊᖅᑑᔮᖅᑲᑦ ᑭᓯᐊᓂ ᑭᓇᑐᐃᓐᓇᖅ 

ᐃᒪᐃᑦᑎᓪᓗᒍ ᐃᒻᒥᓂᒃ ᐋᓐᓂᕐᓂᐊᖅᑑᔮᖅᑲᓘᓐᓃᑦ ᐃᑲᔪᖅᑕᐅᖁᔭᐅᔪᓐᓇᖅᑐᖅ.  

 

ᒪᓕᒐᖏᑦ ᒫᓐᓇ ᑎᑎᕋᖅᓯᒪᒻᒪᑕ ᐊᐳᖅᑕᕈᑎᖃᖅᑎᑦᑎᕕᐅᑎᑦᑐᑎᒃ ᐊᓯᖏᓐᓂᒃ ᖃᓄᐃᓐᓂᖅᑕᖃᖅᑎᓪᓗᒍ 

ᑐᓂᓯᒍᓐᓇᖅᑎᑕᐅᓲᖑᙱᒻᒪᑕ. ᒫᓐᓇᓕ ᑭᓯᐊᓂ ᑭᐅᓪᓚᕆᔾᔪᑎᔅᓴᖃᙱᑦᑐᖓ ᑲᑎᒪᔨᐅᖃᖅᑎᓐᓄᑦ, ᖃᓄᖅ 

ᐱᕙᓪᓕᐊᔾᔪᓯᖃᕐᒪᖔᑕ. ᒫᓐᓇ ᑐᑭᓯᓇᓪᓚᕆᑦᑐᑯᓗᒻᒥᑦ ᐱᕙᓪᓕᐊᔾᔪᓯᕐᓂᑦ ᐱᑕᖃᙱᒻᒪᑦ. ᒪᓕᒐᓕᐅᕐᕕᒻᒥ ᐅᕙᓂ 

ᐋᖅᑭᒋᐊᖅᑕᐅᒐᓱᖃᑦᑕᖅᓯᒪᔫᒐᓗᐊᖅ ᐅᓇ ᐃᓚᒋᔭᐅᓪᓗᓂ, ᒪᓕᒐᓕᐊᖑᔪᖅ.  

 

ᑲᔪᖏᖅᓴᐃᔪᖓ ᑭᓇᑐᐃᓐᓇᑦᑎᐊᖅ ᐃᓱᒫᓘᑎᖃᖅᑲᑦ ᐃᓱᒪᓕᕆᓂᐅᑉ ᒥᔅᓵᑦᓄ, ᐃᓚᒥᓂᓪᓘᓐᓃᑦ, 

ᐱᖃᑎᒥᓂᓪᓘᓐᓃᑦ ᐅᖃᖃᑎᒋᒐᓱᐊᖃᑦᑕᖅᑕᐅᔭᕆᐊᓖᑦ ᐊᒻᒪ ᑲᔪᓯᖏᖅᓴᖅᑕᐅᓪᓗᑎᒃ, ᑭᒃᑯᐊᖅᓯᕕᐅᖃᑦᑕᕐᓗᑎᑦ 

ᐅᐸᒍᓐᓇᖅᑕᖏᓐᓂ, ᐅᖄᓚᕕᒋᔪᓐᓇᖅᑕᖏᓐᓂ, ᐃᑲᔪᕆᐊᖅᑕᐅᕕᒋᔪᓐᓇᖅᑕᖏᓐᓂ. ᑕᒪᒃᑯᐊ 

ᐅᖃᖅᓯᖃᖅᑕᐃᓕᒪᒍᓐᓃᕋᑦᑎᒍ. ᐃᓚᒌᓕᒫᑦᑎᐊᑦ ᑕᒪᒃᑯᓂᖓ ᐅᖃᐅᓯᖃᑦᑎᐊᒻᒪᕆᖁᓕᕋᑦᑎᒍ. ᐃᓱᒫᓗᓇᖅᑐᓂᑦ 

ᐅᖃᐅᓯᖃᑦᑎᐊᒻᒪᕆᖃᑦᑕᖅᑲᑕ ᐱᐅᓂᖅᓴᒧᑦ ᐃᖏᕐᕋᒋᐊᕈᓐᓇᕋᓗᐊᕋᑦᑕ ᐃᓱᒪᓕᕆᓂᖅ ᐱᓪᓗᒍ ᓄᓇᕗᒻᒥ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᒻᒥᐅᑦ ᒪᓕᒐᓕᐅᖅᑎᖓ, ᒥᔅ ᕿᓕᖅᑎ. 

 

ᐊᐱᖅᑯᑦ 894 - 6(2): ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᓐᓂ ᐃᓱᒫᓘᑕᐅᔪᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔩᑦ. ᐊᐱᖅᓱᕆᐊᕈᒪᓪᓗᖓ ᓂᓪᓕᐊᒍᑎᒋᖅᑲᐅᔭᓐᓄᑦ ᑐᓴᕋᔅᓴᑎᓐᓂ 

ᓂᓪᓕᐊᓂᖃᖅᑎᓪᓗᑕ ᑕᕝᕗᖓ ᑐᕌᖓᔪᒥᑦ ᑐᔪᕐᒥᕕᐅᖃᑦᑕᖅᑐᖅ ᐋᓐᓂᐊᕕᓕᐊᖅᑐᓄᑦ ᐱᔾᔪᑎᖃᖅᑐᖅ. ᐅᖃᖅᑏ, 

ᑖᓐᓇ ᑐᕌᖅᑎᑦᑐᒪᕐᓗᒍ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑏ, ᑕᐃᑲᓂ ᐅᖃᐅᓯᕆᖅᑲᐅᔭᕋ ᑕᐃᓐᓇ ᑐᙵᕕᒋᒋᐊᒃᑲᓂᕐᓗᒍ ᓯᕗᒧᐊᒍᑎᒋᔪᒪᒐᒃᑯ. ᑕᒪᓐᓇ 

ᖁᐊᖅᓵᓇᖅᓯᒪᒻᒪᑦ, ᐅᓗᕆᐊᓇᖅᑐᖅᑕᖃᖅᑐᓂᓗ, ᖁᕕᐊᓇᕋᓂᓗ ᑐᓴᖅᑐᒍ, ᐊᑑᑎᖃᑦᑕᖅᑐᓄᑦ ᖃᖓᙳᕋᐃᒻᒪᑦ 

ᑕᐃᒪᐃᓘᖅᑕᐅᖃᑦᑕᖅᑐᐃᑦ ᑕᒪᒃᑯᐊ ᑐᔪᕐᒥᔪᑦ ᐋᓐᓂᐊᕕᓕᐊᖅᐸᑦᑐᑦ ᑕᕝᕙᓂ ᐃᖃᓗᓐᓂ.  

 

ᑖᓐᓇ ᐱᔾᔪᑎᒋᓪᓗᒍ ᑐᓴᖅᑎᑦᑕᐅᓯᒪᓂᕋ ᐊᐱᖅᓲᑎᒋᔪᒪᒐᒃᑯ, ᑕᒪᓐᓇ ᐊᑐᐊᒐᓕᐊᖑᓯᒪᔪᖅ, ᑐᙵᕕᒋᔭᖓ ᖃᓄᖅ 

ᑲᒪᓂᕐᒥᑦ ᑐᔪᕐᒥᐊᖃᖃᑦᑕᕐᓂᒨᓕᖓᔪᒥᑦ ᐊᑦᑐᐊᔪᒥᑦ ᐊᐱᖅᓲᑎᖃᕈᒪᕗᖓ, ᐅᖃᖅᑎ. ᑕᐃᒪᐃᓐᓂᖓᓄᑦ ᒥᓂᔅᑕ, 

ᐃᒫᖃᐃ, (ᑐᓵᔨᑎᒎᓕᖅᑐᖅ) ᒥᓂᔅᑕ ᐅᓂᒃᑳᖃᑦᑎᐊᕈᓐᓇᖅᑲ ᖃᓄᐃᓘᖃᑦᑕᕐᒪᖔᖅ ᐱᓕᕆᕕᖓ 

ᐃᓱᒫᓘᑎᑕᖃᓕᕋᐃᒻᒪᑦ, ᐃᓐᓂᕐᓗᖅᓴᖅᑐᖃᓕᕋᐃᒻᒪᓪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᐱᔾᔪᑎᖃᖅᑐᓂ 

ᐊᑐᐊᒐᕐᓂᑦ ᐃᓚᖃᖅᑐᓂ ᑐᔪᕐᒥᑎᑦᑎᓂᕐᒧᑦ ᐊᑐᐊᒐᖓᓂ, ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᐅᕙᑦᑐᒥ. ᖃᓄᕐᓗ 

ᖃᐅᔨᒪᑦᑎᐊᕋᓱᖃᑦᑕᖅᑲ ᐋᖅᑭᒋᐊᖅᑕᐅᖃᑦᑕᐅᕋᓗᐊᕐᒪᖔᑕ ᑕᒪᒃᑯᐊ ᐃᓱᒫᓗᓇᖅᑐᐃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᑕᖓ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑖᒃᑯᐊ ᓇᒻᒥᓂᖅ ᐱᓕᕆᕝᕕᐅᒻᒪᑕ ᐋᖅᑭᒃᓯᒪᒻᒪᑕ ᒪᓕᒐᓕᐅᖅᑎ 

ᐅᖃᐅᓯᖃᓚᐅᖅᖢᓂᓗ ᑕᒪᑐᒥᖓ ᑐᑭᓯᐊᑦᓯᐊᖅᑐᖅ ᖃᐅᔨᒪᔪᖓ. ᑖᒃᑯᐊ ᓇᒻᒥᓂᖅ ᐱᓕᕆᕝᕕᓖᑦ ᑕᒫᓃᑉᐸᑦ 

ᐃᖃᓗᓐᓂ, ᐋᑐᕚ, ᐅᐃᓂᐹᒃ, ᔨᐊᓗᓇᐃ, ᐃᐊᑦᒪᑕᒥᓪᓘᓐᓃᑦ. ᑖᒃᑯᐊ ᓇᒻᒥᓂᖅ ᐱᓕᕆᕝᕕᖃᖅᑐᑦ, 



ᕿᑎᖅᑰ, ᒪᐃ 30, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᖃᑎᒋᑉᓗᑎᒍ ᐊᖏᕈᑎᒥᒃ ᑳᓐᑐᓛᒥᑦ ᑎᒍᒥᐊᕐᒪᑕ. ᐅᕙᒍᑦ, ᐃᓛᒃ ᐊᐅᓚᑦᑎᒻᒪᑕᐃᓛᒃ ᑕᒪᒃᑯᓂᖓ 

ᑐᔪᕐᒥᕝᕕᐅᔪᓂᒃ ᐅᕙᒍᑦ ᑕᕝᕘᓇ ᐊᖏᕈᑦ ᒪᓕᒃᖢᒍ ᐱᓕᕆᖃᑎᒋᑉᑕᕋᑉᑎᒍ ᑖᑉᑯᐊ ᐊᐅᓚᑦᑎᔨᐅᔪᑦ.  

 

ᓈᒻᒪᖓᑦᑐᖅᑕᖃᓕᕌᖓᑦ ᐋᖅᑭᒋᐊᓕᑦᑕᖃᕌᖓᑦ ᐱᓕᕆᖃᑎᒍᒃᑲᕗᑦ ᑖᒃᑯᐊ ᓇᒻᒥᓂᖅ ᐱᓕᕆᕝᕕᓖᑦ. 

ᑲᑎᒪᖃᑎᒋᑦᑕᐅᔭᖅᑐᒋᑦ ᑕᒫᓂ ᐃᖃᓗᓐᓂ ᐊᐱᖅᓲᑎᒋᔭᖓᑕ ᒥᒃᓵᓄᑦ, ᑖᒃᑯᐊ (ᑐᓵᔨᑎᒎᓕᖅᑐᖅ) 

ᑲᑎᒪᖃᑎᒋᓲᕗᑦ ᑳᓐᑐᓛᑦᑏᑦ ᐱᓇᓱᐊᕈᓯᑕᒫᑦ ᐊᒻᒪᓗᑦᑕᐅ ᑲᑎᒪᖃᑎᒋᒋᐊᖃᓕᕋᐃᒐᑦᑎᒍ. ᑳᓐᑐᓛᒃᑯᑦ ᑕᕝᕘᓇ 

ᐊᑲᐅᙱᓕᐅᕈᑎᓂᒃ ᐋᖅᑮᖃᑎᒋᓇᓱᐊᕈᓐᓇᖅᐸᑦᑕᕗᑦ. ᐋᖅᑭᒋᐊᕈᑎᔅᓴᓂᓪᓗ ᓴᖅᑭᑦᑎᔅᓯᒍᓐᓇᖃᑦᑕᖅᑐᒍᑦ ᑕᕝᕘᓇ 

ᐱᒋᐊᓕᖏᑦ ᐃᓱᒪᒋᓪᓗᒋᑦ ᐋᓐᓂᐊᕕᓕᐊᖅᓯᒪᔪᐃᑦ.  

 

ᐃᖃᓗᓐᓂ ᑖᒃᑯᐊ ᐅᓂᒃᑳᕆᑲᐃᓐᓇᕐᓗᒋᑦ, ᖃᑦᑎᓂᑦ ᐅᓐᓄᓂᒃ ᑐᔪᕐᒥᑎᑦᑎᕙᒻᒪᖔᑦᑕ ᑕᒫᓂᖃᑦᑕᖅᑐᐃᑦ 45,000 

ᓯᓂᑦᑕᖅᑐᐃᑦ 55,000−ᓘᓐᓃᑦ ᓯᓂᑦᑕᖃᑦᑕᖅᑐᐃᑦ, ᐊᕐᕌᒍᒥ ᐊᑕᐅᓯᕐᒥᑦ. ᑕᐃᒪ ᑕᐃᒫᒃ ᐊᒥᓲᑎᒋᕗᑦ 

ᐊᐅᓪᓚᖃᑦᑕᖅᑐᐃᑦ, ᐊᔾᔨᒌᑉᐸᓐᓇᑎᓪᓗ ᐋᓐᓂᐊᕕᓕᐊᕈᑎᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐅᓇ ᖃᑦᑎᓂᒃ ᑐᔪᕐᒥᐊᖃᖃᑦᑕᕐᓂᖓ ᓇᓗᓇᐃᕆᕋᑖᖅᑕᐃᑦ ᓄᙳᖓᓂ, 

ᐃᒪᓐᓈᓗᒃ ᑲᒪᖃᑦᑕᖅᑐᐃᑦ. ᑖᔅᓱᒥᖓ ᑐᙵᕕᖃᙱᑦᑐᖓ. ᒫᓐᓇ ᓇᖏᖅᓯᔾᔪᑎᖃᖅᑐᖓ, ᐆᒥᖓ 

ᐊᑦᑕᓇᖅᑐᖃᖃᑦᑕᕐᓂᖓ ᐱᔾᔪᑎᒋᓪᓗᒍ, ᐋᖅᑭᒋᐊᕆᐊᖃᕐᖓᑦ ᑕᑉᐱᑲᓂ ᓴᐃᓕᔮᕐᕕᒻᒥ.  

 

ᐅᖃᖅᑏ, (ᑐᓵᔨᑎᒍᑦ) ᐅᖃᖅᑏ, ᐃᓕᓴᖅᓯᓪᓚᕆᑦᑐᖓ ᐱᔨᑦᑎᕋᐅᑎᖏᑦ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᓐᓂ. 

ᒐᕙᒪᒃᑯᑦ ᓯᓚᑖᓂᒥᐅᓄᑦ ᑳᓐᑐᓛᒃᑯᑦ ᐱᓕᕆᐊᖑᕙᒻᒪᑕ ᐊᒻᒪᓗᑦᑕᐅ ᐊᑭᓕᖅᑕᐅᓂᖏᑦ ᐃᓄᐃᑦ 

ᐋᓐᓂᐊᕕᓕᐊᖅᓯᒪᔪᐃᑦ ᒐᕙᒪᑐᖃᒃᑯᓐᓄ ᐊᑭᓕᖅᑕᐅᕙᒻᒪ, ᐋᓐᓂᐊᕕᓕᐊᖅᑐᖅᓯᐅᑎᖃᙱᑦᑐᓄᑦ 

ᓇᓪᓕᐅᒃᑯᒫᖃᙱᑦᑐᓄᑦ ᐋᓐᓂᐊᕕᓕᐊᖅᑐᔅᓯᐅᑎᖏᓐᓄᑦ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᖃᑕᐅᕕᖃᖃᑦᑕᕐᖓᑕ 

ᖃᓄᑎᒋ ᐱᔨᑦᑎᕋᖅᑕᐅᖁᔨᔪᓐᓇᖅᑐᓂᑦ ᑳᓐᑐᓛᑦᑎᐅᔪᓂᒃ.  

 

ᒥᓂᔅᑕ ᐅᓂᒃᑳᖃᕈᓐᓇᖅᑲ? ᖃᓄᓪᓚᑦᑖᖅ ᑐᔪᕐᒥᕖᑦ ᑐᔪᕐᒥᑎᑦᑎᓂᕐᒧᑦ ᐊᑐᐊᒐᖏᑦ ᐊᖏᖃᑎᒌᒍᑕᐅᕙᒻᒪᖔᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑳᓐᑐᓛᑦᑎᒧᑦ ᐊᒻᒪ ᒐᕙᒪᑐᖃᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᒥᓂᔅᑕᖓ, ᒥᓂᔅᑕᖓ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᓐᓇ ᓇᓗᓇᐃᖅᑐᖁᓪᓚᕆᒻᒪᒍᐃᓛᒃ. ᑐᔪᕐᒥᕖᑦ 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᑎᑦᑎᓂᕐᒧᑦ ᐊᑐᐊᒐᖓᓂ. ᐊᑐᐊᒐᕐᒥᓄᓈ ᐊᐱᖅᑯᑎᖃᖅᑐᖅ? ᐊᐅᓚᑦᑕᖓᑕ ᐃᓗᐊᓂ 

ᓇᒻᒥᓂᖃᐅᑎᓖᑦ ᐃᒻᒥᒃᑰᖅᑐᑎᑦ ᑳᓐᑐᓛᖃᖅᑎᓲᕗᑦ. ᑖᒃᑯᐊ ᐃᓗᓕᖏᑦ ᖃᐅᔨᓴᖅᑳᕆᐊᖃᕋᔭᕋᒃᑭᑦ ᐊᐱᕆᓗᖓᓗ 

ᑕᐃᒃᑯᓄᖓ. ᐅᖓᑎᒻᒪᕆᐊᓘᕐᖓᑦ ᐅᕙᖓ ᐱᓯᒪᔭᖏᓐᓂ ᑭᐅᔾᔪᑎᔅᓴᓂᒃ.  

 

ᐃᓛᒃᑯᑦ ᑕᒪᒃᑯᐊ ᐃᓱᒫᓗᓇᖅᑐᐃᑦ ᓴᖅᑭᖃᑦᑕᖅᑐᐃᑦ ᐋᓐᓂᐊᕕᓕᐊᖅᑐᓄᑦ ᐊᑦᑕᓇᖅᑐᒨᑦ ᐅᓗᕆᐊᓇᖅᑲᑦ, 

ᐱᓗᐊᖅᑐᓂᑦ ᐊᓐᓇᕐᓄᑦ ᐃᓐᓇᒻᒪᕆᓐᓄᓪᓘᓐᓃᑦ. ᐊᑦᑕᓇᖅᑐᑦ ᖃᓄᖅ ᑲᑉᐱᐊᓱᓕᖃᑦᑕᕐᓂᖅᑲᑕ 

ᐅᓗᕆᐊᓇᖅᑐᒦᑦᑐᒋᖃᑦᑕᖅᑲᑕ ᐃᓪᓗᕈᓯᖏᓐᓂ. ᑖᓐᓇ ᐋᓐᓂᐊᖃᓇᖏᑦᑐᓕᕆᔨᒃᑯᓐᓄᑦ 

ᐱᒻᒪᕆᐅᓘᑎᑕᐅᒍᓐᓇᖅᑐᖅ. ᑳᓐᑐᓛᑦᑎᒍᑦ ᑐᔪᕐᒥᕕᓕᕆᔩᓖᑦ ᐱᓕᕆᖃᑎᒋᖃᑦᑕᖅᓯᒪᒐᑦᑎᒍ 

ᐃᖃᓗᓐᓂᑐᐊᖑᙱᑦᑐᖅ, ᐊᓯᖏᓐᓂᓪᓗ ᓄᓇᓂᑦ. ᖃᐅᔨᒐᓱᑦᑐᑕ ᓱᒍᓐᓇᕐᒪᖔᑦᑕ 

ᐊᑦᑕᓇᖅᑐᒦᙱᓂᖅᓴᐅᖁᓪᓗᒋᑦ ᐊᐅᓪᓚᖃᑦᑕᖅᑐᐃᑦ. ᐊᓯᔾᔨᖅᑎᕆᕙᓪᓕᐊᖃᑦᑕᖅᓯᒪᒐᓗᐊᖅᑐᒍ 

ᐊᓯᔾᔨᕈᓐᓇᑕᑦᑎᓐᓂ ᐊᑦᑕᓇᖅᑐᓕᕆᓂᖅ ᐃᓱᒪᒋᔭᐅᓪᓗᓂ.  

 

ᒪᓕᑦᑎᖃᖃᑦᑕᕐᓂᖅ, ᒪᓕᑦᑎᖃᑦᑎᖃᑦᑕᕐᓂᖅ, ᐱᖃᑕᐅᓪᓗᓂ ᐅᑭᐅᑭᑦᑐᓄᑦ ᐊᐅᓪᓚᕆᐊᓕᓐᓄᑦ. ᐃᒻᒥᓂᒃ 

ᐱᓱᒍᓐᓇᕋᓗᐊᕐᓗᑎᑦ ᐊᒻᒪ ᐊᐅᓚᒍᓐᓇᕋᓗᐊᕐᓗᑎᑦ, ᐅᖃᕈᓐᓇᕋᓗᐊᕐᓗᑎᑦ ᑭᓯᐊᓂ ᐅᓗᕆᐊᓇᖅᑐᒦᒍᓐᓇᕐᖓᑕ 

ᐊᐅᓪᓚᑲᑦᑕᖃᑦᑕᓐᓂᓕᐅᙱᓗᐊᕐᓂᑯᒧᑦ ᐅᓗᕆᐊᓇᖅᑐᒦᒍᓐᓇᕐᖓᑕ. ᑕᒪᓐᓇ ᖃᐅᔨᒪᒐᓱᐊᓲᕆᔭᕗᑦ 

ᐊᑦᑕᓇᖅᑐᓕᕆᓂᖅ ᐃᓱᒪᒋᓪᓗᒍ. ᖃᐅᔨᒪᑦᑎᐊᕋᓱᑦᑐᑕ ᐋᓐᓂᐊᕕᓕᐊᖅᓯᒪᔪᖁᑎᕗᑦ ᐊᐅᓪᓚᖅᓯᒪᔪᐃᑦ 

ᐊᑦᑕᓇᖅᑐᒦᖁᓇᒋᑦ ᐊᐅᓪᓚᖅᓯᒪᓂᖏᓐᓂ ᓄᓇᖏᓐᓂ.  

 

ᑖᕗᖔᓗᑐᐃᓐᓈᕈᓐᓇᖅᑐᓄᑯᐊᖅ. ᓱᒋᐊᖃᕐᓂᕗᑦ ᐋᖅᑭᒋᐊᖅᓯᒐᓱᓪᓗᑕ ᐊᐅᓪᓚᖅᑐᑎᑦ ᐋᓐᓂᐊᕕᓕᐊᖃᑦᑕᖅᑐᓄᑦ 

ᓄᑖᒥᑦ ᑐᔪᕐᒥᕕᑦᑖᓚᐅᖅᑎᓪᓗᒍ ᑕᐃᒃᑯᐊᓗᑦᑕᐅ ᐃᖅᑲᓇᐃᔭᖅᑎᖏᓐᓂ ᒪᕐᕉᓐᓂᒃ ᐅᖃᐅᓰᓐᓂᒃ ᐅᖃᕈᓇᖅᑲᑕ 

ᑮᓇᐅᔾᔭᔅᓴᓂᖅᓴᐅᑎᑦᑎᖃᑦᑕᓕᖅᑐᐃᑦ ᐊᒻᒪ ᐱᓇᓱᐊᕈᓯᑦᑕᒫᑦ ᐊᖑᓇᓯᑦᑎᓄᑦ ᓂᕿᑖᕈᔾᔭᐅᕙᑦᑐᑦ. 

ᐃᓐᓇᑐᖃᕐᓄᓪᓗ ᑐᕌᖓᓪᓚᕆᑦᑐᓂᑦ ᐃᓪᓗᕈᑎᖃᖅᑐᑎᑦ. ᐅᖃᙱᑦᑐᖓ ᐊᐅᓪᓚᑦᑎᐊᑐᐃᓐᓇᑯᓘᓂᕋᓗᒋᑦ. 

ᐱᕙᓪᓕᐊᑏᓐᓇᕆᐊᖃᕋᑦᑎᒍ ᐋᖅᑭᒋᐊᖅᑕᐅᔭᕆᐊᖃᕐᓂᖓᓗ ᖃᐅᔨᒪᑦᑎᐊᕋᓱᖃᑦᑕᕐᓗᑎᒍ ᑳᓐᑐᓛᒃᓯᒪᔭᕗᑦ 

ᐱᓕᕆᖃᑎᒋᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎᒃ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᕙᒍᑦ, ᐅᕙᒎᓗᓄᑦ ᐅᕝᕙᓗ ᒪᓕᒐᓕᐅᖅᑎᓕᒫᖑᔪᒍᑦ ᐊᑏ 

ᑐᔪᕐᒥᕕᒻᒦᒍᓐᓇᖃᑦᑕᕋᑦᑕᓕ ᐃᓄᑑᓪᓗᑕ ᐊᑲᐅᒋᔭᑦᑎᓐᓂ. ᑕᕝᕗᖓ ᐃᓱᒪᒐᓱᐊᙳᐊᖃᑎᖃᑲᐃᓐᓇᕈᒪᓪᓚᕆᑦᑐᖓ 

ᐃᒫᒃ ᑕᕝᕙᓂ ᐱᓐᓇᔭᓪᓗᖓ ᓯᙳᑎᓯᒪᓗᖓ ᐊᖑᒻᒥ ᐃᓯᖅᑐᖃᕐᓕ ᒪᕐᕈᐊᓘᓐᓂᒃ, ᖃᓄᐊᓘᒐᔭᖅᑯᖓ?  

 

ᐅᖃᖅᑏ, ᑭᒡᒐᖅᑐᖅᑕᒃᑲ ᐊᓚᒃᑲᐃᓯᒪᒻᒪᑕ ᐃᓱᒫᓘᑎᓪᓚᕆᒻᒥᓂᒃ ᑐᔪᕐᒥᔭᖅᑐᖃᑦᑕᕐᒥᓂᒃ ᐋᓐᓂᐊᕕᓕᐊᖅᑐᓄᑦ, 

ᐋᓐᓂᐊᕕᓕᐊᖅᑐᑎᒃ ᓇᔪᒐᕐᒧᑦ. ᑐᔪᕐᒥᐊᖃᕐᓂᕐᒧᑦ ᐊᑐᐊᒐᓕᐊᖑᓯᒪᔪᒥᒃ ᓴᐃᓕᕕᒻᒥᑦ, ᐃᓚᖏᑦ ᓯᕘᖃᑦᑕᕐᒪᑕ 

ᐱᓂᕐᓗᖅᑕᐅᓂᐊᖅᑐᒋᓪᓗᑎᑦ. ᓯᕘᕋᑦᑕᓕᕐᒪᑕ ᑕᒪᓐᓇ ᑲᔪᓯᐅᒪᓐᓇᕐᓂᑯᖓᓄᑦ ᖃᐅᔨᒪᙱᑕᒥᒃᓂ ᐊᕐᓇᖅ ᐊᖑᑎ 

ᑐᔪᕐᒥᐊᖃᖅᑐᖅ, ᐃᓪᓗᕈᓯᖃᖃᑦᑎᖃᖅᑎᑕᐅᖃᑦᑕᕐᓂᕆᕙᑦᑕᖏᑦ.  

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᐅᓪᓚᑦᑎᓂᖃᕐᒪᑕ ᖃᓄᖅ, ᖃᓄᐃᓐᓇᖏᑦᑐᒃᑯᑦ, ᐊᑦᑕᓇᙱᑦᑐᒦᑎᑦᑎᓗᑎᓪᓗ 

ᑕᒪᒃᑯᓂᖓ ᐋᓐᓂᐊᕕᓕᐊᖅᐸᑦᑐᓂᒃ. ᓄᑦᑕᕆᐊᖃᖅᐸᓕᖅᐸᑦᑐᑎᓪᓗ ᑕᒪᐅᖓ ᓘᑦᑖᕆᐊᕐᓗᑎᑦ 

ᑕᒪᐅᖓᖅᑎᑕᐅᕙᒻᒪᑕ ᐃᖃᓗᓐᓄ.  

 

(ᑐᓵᔨᑎᒍᑦ) ᐅᖃᖅᑎ, ᑐᔪᕐᒥᕕᓐᓄᑦ ᐊᑐᐊᒐᖏᑦ ᒫᓐᓇ ᑲᑐᔾᔨᖃᑎᖃᕆᐊᖃᖅᑎᑕᐅᕙᒻᒪᑕ 

ᖃᐅᔨᒪᙱᑎᐊᒻᒪᕆᑦᑕᒥᓂᒃ ᐊᒻᒪᓗ ᐊᕐᓇᐃᑦ ᐊᖑᑎᓂᒃ ᖃᐅᔨᒪᙱᑕᖏᓐᓂᑦ ᑐᔪᕐᒥᖃᖅᑎᖃᕆᐊᖃᖅᑕᖅᑐᑦ. 

ᑕᐃᒃᑯᐊᓗ ᑐᔪᕐᒥᕕᓕᕆᔩᑦ ᐊᑲᐅᙱᓕᐅᕈᑎᓂᒃ ᓴᖅᑭᖅᑎᕆᒻᒪᑕ ᖃᐅᔨᒪᔫᔮᕋᑎᑦ.  

 

ᒥᓂᔅᑕ ᑲᓐᑐᓛᓂᒃ ᐱᓕᕆᖃᑎᖃᕈᓐᓇᖅᑲ ᑐᔪᕐᒥᑎᑦᑎᓂᕐᒧᑦ ᐊᑐᐊᒐᖏᓐᓂ ᐊᑐᓯᔾᔨᖁᔨᓗᓂ ᐊᓯᔾᔨᖅᑕᐅᑎᑦᑎᓗᓂ 

ᐊᓯᔾᔨᖅᑕᓗᐊᕐᓂᐊᖏᒻᒪᑕ ᒪᓕᒐᖏᑦ, ᐊᒻᒪᓗᑦᑕᐅ ᖃᐅᔨᒃᑲᕈᓐᓇᓛᖅᑳᖓ ᖃᓄᖅ ᐊᓯᔾᔨᖅᑕᐅᑎᒻᒪᖔᖅ 

ᑎᑎᕋᕐᓗᓂ ᐅᕙᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩᑦ (ᑐᓵᔨᑎᒎᓕᖅᑐᖅ) ᐄ, ᑖᓐᓇ ᕿᒥᕐᕈᒍᓐᓇᖅᑕᕋ ᐃᓱᒫᓘᑕᐅᔪᖅ 

ᐊᒻᒪᓗ ᑭᐅᓛᕐᓂᐊᕐᓂᕋᕐᓗᖓ ᒪᓕᒐᓕᐅᖅᑎᒧᑦ ᑎᑎᖅᑲᑎᒍᑦ. ᑖᒃᑯᐊ ᐃᓗᓕᖏᑦ ᐱᓯᒪᙱᓪᓗᒋᑦ 

ᐊᐱᖅᑯᑎᒋᖅᑰᒻᒪᒋᑦ ᑳᓐᑐᓛᑦᑏᑦ ᑐᔪᕐᒥᔾᔪᑎᖏᓐᓄᑦ, ᑐᔪᕐᒥᕙᑦᑐᓄᑦ ᐊᑐᐊᒐᖅ. ᐊᑐᐊᒐᕐᒥᑦ ᐄ, ᐊᖏᕈᓐᓇᖅᑐᖓ 

ᐊᓯᔾᔨᖅᑐᖃᕆᐊᖃᖅᐸᑦ. ᐊᒻᒪᓗ ᑖᒃᑯᐊ ᐅᖃᕐᓗᖓ ᐱᖅᑯᓯᐅᒍᓐᓇᖅᑐᒥᑦ ᐱᑕᖃᖅᑐᖅ ᐅᓐᓂᕐᓗᖅᑐᖃᕐᓂᐊᕈᓂ 

ᑲᒪᔨᐅᔪᒧᑦ. ᑖᒃᑯᐊ ᐱᓕᕆᔪᑦ ᐃᓄᑦᑎᑑᕈᓐᓇᑦᓯᐊᖅᑐᑎᑦ ᑎᑎᖅᑲᑎᒍᑦ ᐅᓐᓂᕐᓗᒍᓐᓇᖅᑐᑦ 

ᐅᖃᐅᓯᑐᐃᓐᓇᑯᓪᓘᓐᓃᑦ ᖃᐅᔨᒋᐊᑲᐅᑎᒋᓲᖑᔪᑦ ᐅᑎᕐᕕᖃᑲᐅᑎᒋᓪᓗᑎᑦ ᐋᓐᓂᐊᕕᓕᐊᖅᑐᕕᓂᕐᓂᑦ.  

 

ᐊᒻᒪ ᑭᓱᑦ ᐱᔾᔪᑕᐅᕙᓐᓂᖏᑦ ᑐᓴᖅᐸᑦᑐᓂᔾᔪᒃ ᐱᕙᑦᓱᑎᒃ. ᐊᒻᒪᓗ ᐅᓪᓗᖓ ᐊᑐᖅᐸᑦᑕᕗᑦ ᑖᓐᓇ ᐱᓕᕆᔨᐅᕙᑦᑐᑦ 

ᐋᓐᓂᐊᕕᓕᐊᖅᑐᓂᒃ ᓇᐅᒃᑯᑦ ᐋᖅᑭᒋᐊᖅᑐᖃᕆᐊᖃᖅᐸ, ᑭᓱᓘᓐᓃᑦ ᐱᓕᖅᑭᓗᐊᖃᑦᑕᑐᖃᕐᓂᕈᓂ. 

ᐊᑦᑕᓇᖅᑕᐃᓕᓂᖅ ᓴᐳᔾᔨᓯᒪᒋᐊᖃᕐᓂᒧᓪᓕ ᐱᔪᓄᑦ.  

ᐅᖃᖅᑏ, ᐊᒥᓲᓂᖅᓴᑦ ᓴᖅᑭᒐᔪᑦᑐᑦ ᑐᔪᕐᒥᕕᓐᓂᑦ ᐃᒥᐊᓗᒃ ᐱᔾᔪᑕᐅᕈᔪᑦᑐᖅ, ᓱᓕ ᐃᓱᒫᓘᑕᐅᖏᓐᓇᖅᑐᖅ 

ᐅᕙᑦᑎᓐᓄᑦ ᐃᖃᓗᓐᓂᑑᙱᑦᑐᖅ ᓇᒥᓗᑦᑖᖅ. ᐊᒻᒪᓗ ᐱᔭᕆᑦᑐᕈᑕᐅᓯᒍᓐᓇᕐᒪᑦ ᐊᒥᓲᕌᖓᑕ ᐋᓐᓂᐊᕕᓕᐊᖅᓯᒪᔪᑦ 

ᐊᑕᐅᓯᕐᒥᑦ ᐃᒥᐊᓗᓪᓗ ᐊᑐᖅᑕᐅᕙᓕᕌᖓᑦ.  

 

ᑖᒃᑯᐊ ᑳᓐᑐᓛᑎᕗᑦ ᐱᓕᕆᓇᓱᖃᑎᒋᕙᑦᑕᕗᑦ ᖃᓄᖅ ᐊᑦᑕᓇᖅᑕᐃᓕᒪᓂᕐᒨᖓᔪᓂᒃ ᐱᓕᕆᔪᓐᓇᖅᐱᑕ? ᖃᓄᕐᓗ 

ᐊᔾᔨᒌᙱᑐᑦ ᑭᙳᖅᑕᐅᕙᑦᑐᑦ ᐊᖑᒪᓇᓱᖅᐸᑉᐱᑎᒍᑦ ᐃᖃᓗᓐᓂᑑᙱᑦᑐᖅ. ᖁᔭᓐᓇᒦᒃ, ᑖᓐᓇ ᓄᐃᒻᒪᒍ 

ᐃᓱᒫᓘᑎᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᕐᕉᓐᓂᒃ ᐊᐱᖅᑯᑎᖃᕐᒪᑦ. ᐱᔭᕇᑐᖤᖅᑐᓂ ᐊᒥᓱᓪᓗ ᐊᐱᖅᓱᕈᒪᔪᓪᓗ 

ᐱᑎᓪᓗᒋᑦ. ᐃᖅᑲᐃᑎᒍᒪᑐᐃᓐᓇᖅᐸᒃᑲ ᒪᓕᒐᓕᐅᖅᑎᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᓯᓈ, ᒥᔅ ᐳᕉᔅᑐ. 

 

ᐊᐱᖅᑯᑦ 895 - 6(2): ᐃᓚᒌᑦ ᐱᓂᕐᓗᖃᑦᑕᐅᑎᓐᓂᖏᓐᓄᑦ ᓄᖅᑲᖅᑎᑦᑎᓂᕐᒥᒃ ᒪᓕᒐᖅ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᕙᓐᓂᒃ ᐅᖃᕐᓂᐊᓕᕋᕕᑦ ᓂᕆᐅᓵᕋᒪ. ᐊᐱᖅᑯᑎᒐ ᓄᑖᒧᑦ 

ᐃᖅᑲᖅᑐᐃᕕᓕᕆᔨᒃᑯᑦ ᒥᓂᔅᑕᕆᓕᖅᑖᓄᑦ ᐱᒋᐊᕈᑎᖃᕐᓗᖓ ᐃᓕᑕᕆᓪᓗᒍ ᑖᓐᓇ ᒥᓂᔅᑕ ᐱᕕᖃᑦᓯᐊᕋᓱᓚᐅᕐᒪᑦ 

ᐃᑦᓯᕙᓂᖃᖅᑎᓪᓗᑕ ᐊᕐᕌᒍᑕᒫᖅᓯᐅᑎᖏᓪᓕ ᐱᓂᕐᓗᒃᑕᐅᕙᒃᑐᐃᑦ ᐃᓚᒌᓂᒃ ᐃᓪᓗᒨᖅᓯᓚᐅᕐᒪᑦ ᑎᑎᖅᑲᓂᒃ. 

 

ᐅᖃᖅᑎᑦᓯᔩ, ᐱᒋᐊᓕᓵᖅᑎᓪᓗᖓ ᐃᖅᑲᓇᐃᔮᖑᔪᒥ ᐃᓚᐅᓚᐅᖅᓯᒪᒐᒪ ᐋᖅᑭᑦᓯᖃᑕᐅᓪᓗᖓ ᐃᓚᒌᓄᑦ 

ᐱᓂᕐᓗᒃᑐᖃᕈᓂ ᓄᖅᑲᑎᑦᓯᒋᐊᕈᑎᐅᔪᓐᓇᖅᑐᒥᒃ. ᑖᒃᑯᐊ ᒐᕙᒪᒃᑯᓐᓂ ᐱᔨᔅᓯᖅᑐᑦ ᐃᓚᐅᔪᓪᓗ ᓯᕗᓂᔅᓴᖅ 

ᑭᖑᕚᔅᓴᑦᑕ ᐊᑐᕋᔭᖅᑕᖏᓐᓄᑦ ᑐᕌᖓᑦᓯᐊᕋᔭᖅᑐᓂᒃ. ᑖᓐᓇ ᐱᖁᔭᖅ ᒫᑦᓯᒥ ᐊᑐᓕᖅᑎᑕᐅᔪᒻᒪᑦ 2008 ᐊᒻᒪ 

ᐆᑦᑐᕈᑕᐅᓪᓗᑎᒃ ᑭᖑᕚᕇᑦ ᑎᒍᒥᐊᖅᑕᐅᔪᑦ 15-ᖑᓕᕐᒪᑕ ᐅᑭᐅᑦ ᑕᐃᒪᙵᓂᑦ.  

 

ᐅᓂᒃᑳᕆᓚᐅᕋᒃᑯ ᐅᖃᓕᒫᓚᐅᕋᒃᑯ ᐅᓂᒃᑳᖅ ᐅᓇ ᐅᔾᔨᕆᓗᐊᓚᐅᖅᑕᕋ ᐅᖃᐅᓯᐅᓯᒪᔪᖅ ᒪᓕᒐᐃᑦ 

ᕿᒥᕐᕈᔭᐅᓂᖃᖅᑎᓪᓗᒋᑦ ᕿᒥᕐᕈᖃᓯᐅᑎᔭᐅᓂᐊᕐᒪᑕᒎᖅ ᑭᑐᑦ ᒪᓕᒐᕐᒦᑦᑐᑦ ᐃᒻᒪᖃ ᑐᑭᓯᓐᓇᓪᓗᐊᖏᑦᑐᑦ 

ᑐᓗᖅᓯᒪᐅᑎᐅᖃᑦᑕᕐᓂᐊᕈᑎᒃ ᖃᓄᐃᒍᑕᐅᓕᕐᓂᐊᕈᑎᓪᓘᓐᓃᑦ. ᖁᓚᙱᓚᖓ ᐅᓂᒃᑳᖏᑦ ᐅᖃᓕᒫᖅᓯᒪᒻᒪᒋᑦ 

ᒥᓂᔅᑕᐅᑉ ᐃᑉᐸᔅᓴᖅ ᐃᓪᓗᒨᓚᐅᕐᒪᒋᑦ.  

 

ᐊᐱᖅᑯᑎᒋᖅᑳᓕᕐᓚᒍ, ᑖᒃᑯᐊ ᓇᓗᓇᐃᕐᓗᒋᑦ ᓯᕗᓪᓕᐅᓪᓗᐊᑕᖏᑦ ᐱᓕᕆᕝᕕᖓᑕ ᑖᓐᓇ ᒪᓕᒐᖅ ᐱᓪᓗᒍ? 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐃᖅᑲᑐᐃᔪᓕᕆᓂᕐᒧᑦ, ᒥᓂᔅᑕ ᓄᑕᕋᖅ. 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᒃ ᐊᐱᕆᒐᕕᑦ ᑖᔅᓱᒥᖓ. (ᑐᓵᔨᑎᒎᓕᖅᑐᖅ) 

ᐃᓚᖏᑦ ᐱᓪᓗᐊᑕᖏᑦ 2022-2023 ᐊᕐᕌᒍᑕᒫᖅᓯᐅᑎᒥ ᒪᓕᒐᖅᑎᒎᖓᔪᑦ ᓴᐳᔾᔨᒋᐊᕈᑎᑦᓴᒧᑦ ᑎᓕᓯᔾᔪᑏᑦ 

ᐱᖁᔭᐅᑉ ᐊᑖᓃᑦᑐᑦ. ᑕᒪᕐᒥᒃ ᐃᖅᑲᖅᑐᐃᔪᓕᕆᔩᑦ ᓄᓇᓕᓐᓂ ᐃᖅᑲᑐᐃᔪᓕᕆᔩᑦ ᐱᓕᕆᔨᖏᓪᓗ ᐊᑦᑐᐊᔪᓄᑦ 

ᐱᔪᑦ ᐱᓕᕆᐊᒃᓴᒥ. ᖃᓄᖅ ᓄᓇᓕᓐᓂ ᐃᖅᑲᖅᑐᐃᔪᓕᕆᔨᕋᓛᑦ ᓄᓇᓕᓐᓂ ᐃᑲᔪᖅᑐᐃᕙᒃᐸᑦ, ᐱᓕᒻᒪᒃᓴᐃᕙᒃᐸᑦ 

ᓄᓇᓕᓐᓂ ᐱᓕᕆᔨᐅᔪᓂᒃ ᐃᖅᑲᑐᐃᔪᓕᕆᓂᕐᒥᒃ ᓄᓇᕗᒻᒥ?  

 

ᐃᓐᓇ ᑲᔪᖏᖅᓴᖅᑐᒋᑦ ᐅᓂᒃᑳᑦ ᓄᓇᕗᒻᒥᐅᑕᐃᑦ ᐅᖃᓕᒫᕐᓗᑎᓪᓗ ᖃᓄᕐᓗ ᐱᓕᕆᔨᖁᑎᒋᕙᑦᑕᕗᑦ 

ᐱᓕᕆᕙᓐᓂᖏᑦ ᐅᖃᓕᒫᖁᓪᓗᒍ ᑖᓐᓇ ᓇᕝᕚᕈᓐᓇᖅᑕᑎᑦ ᐊᒥᓱᑦ ᑭᐅᔾᔪᑎᒋᔪᓐᓇᖅᑕᑎᑦ ᓂᕈᐊᖅᑎᖁᑎᓐᓄᑦ 

ᐱᒻᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓂ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ, ᑲᔪᖏᖅᓴᕐᒥᕙᒃᑲ ᑭᒃᑯᓕᒫᑦ ᐅᖃᓕᒫᑦᓯᐊᖁᓪᓗᒋᑦ ᑭᐊᕋᓐ 

ᐅᖃᓵᖅᑕᖏᑦ ᑐᓴᕈᒥᓇᑦᓯᐊᕐᒪᑕ.  

ᐊᐅᓚᔨᕗᖓ ᐅᐱᕐᖔᖅ 2022-ᒥ ᐊᐱᕆᓚᐅᖅᓯᒪᒐᒪ ᒥᓂᔅᑕᐅᑉ ᓯᕗᓂᐊᓂ ᒥᓂᔅᑕᐅᓚᐅᖅᑐᒥᒃ 

ᓲᖑᓯᒋᐊᖅᑕᐅᓂᐊᕐᓂᖓᓂᒃ ᐃᓚᒌᓂᒃ ᐱᓂᕐᓗᒃᑐᓄᑦ ᓄᖅᑲᑎᑦᓯᒍᑎᐅᔪᓐᓇᖅᑐᒧᑦ ᐱᖁᔭᖅ. ᑕᐃᑦᓱᒪᓂ 

ᐅᖃᖃᑎᒌᓐᓂᐅᓪᓗ ᐱᕙᓪᓕᐊᓚᐅᖅᓯᒪᔫᒐᓗᐊᑦ ᑭᓯᐊᓂ ᑐᓴᖅᓇᒃᑲᓐᓂᓗᐊᖅᓯᒪᙱᒃᖢᓂ.  

 

ᒥᓂᔅᑕ ᐃᑉᐸᑦᓴᖅ ᐃᓪᓗᒨᓚᐅᖅᑕᖓ ᑎᑎᕋᖅᓯᒪᔪᖅ ᑲᑎᒻᒪᖃᑎᖃᖅᐸᓐᓃᑦ 2008 ᐃᓛᒃ, ᐃᖃᓗᐃᑦ ᐱᖃᓯᐅᑦᓱᒍ. 

ᐅᖃᕈᓐᓇᖅᐸ ᒥᓂᔅᑕ ᐋᖅᑭᒋᐊᕈᑎᐅᓪᓚᕆᐅᓂᐊᖅᑐᓂᒃ ᒪᓕᒐᕐᒧᑦ ᐃᓱᓕᓚᐅᙱᓂᑦᑎᓐᓂ 

ᒪᓕᒐᓕᐅᖅᑎᐅᓂᕆᔭᕗᑦ ᐊᕐᕌᒎᓛᖅᑐᖅ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᔪᓕᕆᓂᕐᒧᑦ ᒥᓂᔅᑕ, ᒥᔅ ᓄᑕᕋᖅ. 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᒃ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᐃᖅᑲᖅᑐᐃᔪᓕᕆᔨᒃᑯᑦ ᐱᓕᕆᔅᓴᐃᓇᖅᐳᑦ ᐊᑐᐊᒐᕐᒥᒃ ᐃᓚᒋᔭᖏᑦ ᐱᓕᕆᖃᑎᒋᓪᓗᒋᑦ ᓄᑖᙳᕆᐊᖅᑕᐅᖁᓪᓗᒋᑦ 

ᐃᓚᒌᓂᒃ ᐱᓂᕐᓗᒃᐸᑦᑐᑦ ᐱᖁᔭᐅᔪᒥᒃ. ᑖᓐᓇᓗ ᐱᖁᔭᖅ ᐊᖑᒪᑦᓯᐊᖁᓪᓗᒋᑦ ᐱᓂᕐᓗᒃᑕᐅᕙᑦᑐᐃᑦ ᐃᓱᒪᒋᓪᓗᒋᑦ. 

ᐃᖅᑲᖅᑐᐃᔪᓕᕆᔨᒃᑯᑦ ᑕᕝᕙ 2025 ᐅᑭᐅᖑᓕᖅᐸᑦ ᑕᒪᓐᓇ ᐱᖁᔭᖅ ᐋᖅᑭᒋᐊᖅᑕᐅᓛᕐᓂᖓᓂᒃ ᐃᓚᒌᓂᒃ 

ᐱᓂᕐᓗᐸᑦᑐᑦ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᒥᓂᔅᑕᑦᑕᐅᖅ ᐃᖅᑲᐅᒪᔪᔅᓴᐅᕗᖅ ᐅᑭᐊᑦᓵᖅ ᐃᓪᓗᒨᖅᓯᔪᒐᒪ 

ᑎᑎᕋᖃᑎᒌᔅᓯᒪᓂᕐᓂᒃ ᓯᕗᓂᐊᓂᑦᑕᐅᖅ ᒥᓂᔅᑕᐅᓚᐅᖅᑐᒥᒃ ᐱᙳᖅᑎᑦᑎᓐᓂᒃ ᐃᓚᒌᓂᒃ ᓂᖏᖅᐸᑦᑐᑦ ᓄᓇᕗᒻᒥ. 

ᐅᖃᔪᒻᒪᑦ ᐃᖅᑲᖅᑐᐃᔪᓕᕆᔨᒃᑯᑦ ᐃᒻᒪᖄ, ᓴᖅᑮᒍᒪᓪᓗᑎᒃ ᑎᒥᒥᒃ ᐊᑑᑎᖃᕋᔭᖅᑰᖅᑐᒥᒃ ᖃᓄᖅᑑᕈᑎᐅᒍᓐᓇᕐᓗᓂ 

ᑖᒃᑯᐊ ᐃᓚᒌᓂᒃ ᐱᓂᕐᓗᒃᐸᑦᑐᑦ ᓂᖓᕐᓂᐅᕙᑦᑐᓪᓗ ᐊᐃᑉᐸᕇᓂᒃ.  

 

ᖃᓄᖅ ᑐᑭᒧᐊᑦᑎᑦᑎᕙᓪᓕᐊᓯᒪᕙ ᐃᖅᑲᖅᑐᐃᔪᓕᕆᔨᒃᑯᑦ ᑕᒪᓐᓇ ᐅᖃᐅᓯᕋ ᐱᓪᓗᒍ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᔪᓕᕆᓂᕐᒧᑦ ᒥᓂᔅᑕ, ᒥᔅ ᓄᑕᕋᖅ.  

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᓪᓗᓂ ᐃᖅᑲᖅᑐᐃᔪᓕᕆᓂᕐᒧᑦ ᑎᓕᓕᓯᓯᒪᕗᖓ 

ᐃᖅᑲᖅᑐᐃᔪᓕᕆᓂᖅ ᑲᔪᓰᓐᓇᕐᓕᑦ ᐱᓕᕆᖃᑎᖃᕐᓗᑎᒃ ᒪᓕᒐᕐᓂᐊᖅᑎᐅᔪᓂᒃ. ᐋᓐᑎᐅᕆᔪᒥ ᒫᓂᑑᐸᒥᓗ 

ᓴᖅᑮᖁᓪᓗᒋᑦ ᐱᓂᕐᓗᐸᑦᑐᑦ ᓂᖓᖅᐸᑦᑐᓄᓪᓗ ᕿᒥᕐᕈᔨᐅᕙᑦᑐᓂᒃ ᓄᓇᕗᒻᒥ. ᑖᓐᓇ ᐊᖏᔫᓪᓗᓂ ᐱᓕᕆᐊᑦᓴᖅ 

ᐅᕙᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 896 - 6(2): ᐃᒡᓗᖃᕐᓂᕐᒧᑦ ᐱᓇᓱᐊᒐᐃᑦ (ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᑲ ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᖓᓐᓄᑦ. ᐅᖃᖅᑎᑦᓯᔩ, ᒪᓕᒐᓕᐅᖅᑎᓪᓗᓂ ᐊᐃᕕᓕᖕᒧᑦ ᐃᑲᔪᖅᑐᑦᑎᐊᕋᒃᑯ ᐋᖅᑭᒋᐊᖅᑕᐅᖁᓪᓗᒍ ᑖᓐᓇ 

ᓇᒻᒥᓂᖁᑎᖃᖅᑐᓂᒃ ᓄᓇᕗᒻᒥ ᐱᓗᐊᖅᑐᒥᒃ ᐃᓐᓇᕐᓂᒃ.  

 

ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑐᓴᕋᔅᓴᖃᕋᑖᔪᒻᒪᑕ ᖃᓄᖅ ᑐᑭᖃᖅᑎᑕᐅᒻᒪᖔᖅ 

ᓄᑖᙳᕆᐊᕆᓂᖅ. ᐃᒡᓗᔅᓴᓄᑦ ᓇᒻᒥᓂᖅ ᐃᑲᔪᖅᑕᐅᖁᓪᓗᒋᑦ ᓇᒻᒥᓂᖃᖅᑑᔪᑦ ᓇᒻᒥᓂᖃᕋᔭᙳᐊᖅᑐᓪᓗ ᐃᒡᓗᒥᒃ.  

 

ᐅᖃᕈᓐᓇᐸᖏᑦ ᒥᓂᔅᑕᐅᑉ ᑭᓱᑦ ᐊᓯᔾᔨᕈᑎᒻᒪᕆᐅᓪᓗᐊᑕᕐᓂᐊᕐᓂᖏᓐᓂᒃ ᐱᓕᕆᐊᒃᓴᐅᔪᒥ ᑖᒃᑯᓇᓂ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ, ᒥᔅᑕ ᑯᓱᒐᖅ. 



ᕿᑎᖅᑰ, ᒪᐃ 30, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ, ᖁᔭᓐᓇᒦᖅᐸᕋᓗ ᑖᓐᓇ ᑲᑎᒪᔨᐅᖃᑎᒐ.  

 

ᐅᖃᖅᑎᑦᓯᔩ, ᑕᒪᓐᓇ ᐋᖅᑭᒋᐊᕆᐊᖃᕐᓂᐊ ᐅᖃᐅᓯᕆᓚᐅᖅᓯᒪᒐᑉᑎᒍ ᑕᐃᑲᓂ ᓇᐅᔮᓃᑦᖢᑕ ᐊᕐᕌᓂ 

ᐅᖓᓪᓕᕐᒥᐅᓕᐊᓪᓚᒃᑐᐊᓘᕝᕙ ᐅᕝᕙᓘᕝᕙᑭᐊᖅ. ᑕᐃᑲᓂ ᑐᓴᑦᓯᐊᓚᐅᕋᑉᑕ ᓇᒻᒥᓂᖃᖅᑐᑦ ᐃᓄᐃᑦ ᐊᒻᒪ 

ᓇᒻᒥᓂᖅᑖᕈᒪᔫᒐᓗᐊᑦ ᐊᑭᑐᓗᐊᖃᑦᑕᖅᑐᐊᓘᓕᕐᒪᑕ ᑕᒪᒃᑯᐊ ᓄᑖᙳᖅᑎᖅᑕᐅᓂᖏᑦ 

ᐋᖅᑭᒋᐊᖅᑕᐅᔭᕆᐊᖃᕐᓂᖏᓪᓗ, ᐃᓚᖏᓪᓗ ᑕᐃᒪᓐᓇᐃᑦᑐᓕᕆᔪᓐᓇᖅᑐᑕᖃᕋᑎᒃ.  

 

ᑖᒃᑯᐊ ᓴᖅᑭᑉᐸᓪᓕᐊᓂᐊᓕᖅᑕᕗᑦ ᓄᑖᑦ ᐃᑲᔫᑕᐅᓂᐊᖅᑐᑦ ᓇᒻᒥᓂᖃᖅᑐᓄᑦ ᓇᒻᒥᓂᖃᕈᒪᔪᓄᓪᓗ 

ᐃᓗᓕᖃᕐᓂᐊᖅᑐᑦ ᑕᒪᒃᑯᐊ ᐋᖅᑭᒋᐊᖅᑕᐅᔪᖅᑕᖃᕆᐊᖃᖅᐸᑕ ᑕᕝᕙᓂ ᓄᓇᓕᓐᓂ ᐱᑕᖃᙱᑉᐸᑦ. ᐃᒻᒪᖄ 

ᓄᓇᓕᐅᑉ ᐊᓯᐊᓂᒃ ᑕᐃᑯᖓ ᑎᑭᑦᑐᖃᕐᓗᓂ ᑕᒪᒃᑯᓂᖓ ᓱᓇᓂᒃ ᐃᒐᓛᓂᒃ ᐅᒃᑯᐊᕐᓂᒃ ᓱᓇᓂᒡᓗ 

ᐋᖅᑭᒃᓯᔭᕆᐊᖃᖅᐸᑕ ᐊᓯᙳᖅᑎᕆᔭᕆᐊᖃᖅᐸᑕᓗ ᐃᑲᔫᑎᖃᕋᔭᖅᖢᑎᒃ.  

 

ᐃᓚᖏᑦ ᑐᓴᕈᒥᓇᖅᑐᑦ ᒫᓐᓇ ᓇᒻᒥᓂᖃᖅᑐᑦ ᓲᕐᓗ ᐅᖃᐅᓯᕆᔭᖓᓂᒃ ᓇᐅᔮᓂ ᐊᕐᕌᒍᑕᒫᑦ ᑭᐊᑦᓴᐅᑎᖏᑦ 

ᖃᐅᔨᓴᖅᑕᐅᖃᑦᑕᕆᐊᖃᓲᖑᒻᒪᑕ, ᑕᐃᒪᓐᓇᐃᑦᑐᓕᕆᔪᓐᓇᖅᑐᖅᑕᖃᙱᑉᐸᑦ ᓄᓇᖓᓂ. ᐃᒡᓗᓕᕆᔨᒃᑯᑦ 

ᑕᐃᒪᓐᓇᐃᑦᑐᓕᕆᔨᖏᓐᓂᒃ ᐃᑲᔪᖅᑕᐅᓇᔭᖅᖢᑎᒃ ᐅᕝᕙᓘᓐᓃᑦ ᑕᐃᒪᐃᓐᓇᐃᑦᑐᓕᕆᓂᕐᒧᑦ ᐊᑭᓕᒃᓴᖃᙱᑉᐸᑕ 

ᐃᑲᔪᕈᓐᓇᕋᔭᖅᖢᑎᒍ. ᑕᒪᒃᑯᐊ ᑕᕝᕙ ᐃᓚᐃᓐᓇᕋᓗᐊᖏᑦ ᐋᖅᑭᒋᐊᕈᑏᑦ ᐱᓕᕆᐊᕆᔭᐅᕙᓪᓕᐊᓕᖅᑐᑦ 

ᓇᒻᒥᓂᖃᖅᑐᑦ ᓄᓇᕗᒻᒥ ᐃᑲᔪᖅᑕᐅᒃᑲᓐᓂᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ. 

  

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᐃᓐᓇ ᑎᑭᓯᒪᑎᓪᓗᒋᑦ ᑲᑎᒪᓂᕆᓚᐅᖅᑕᕗᑦ ᐱᐅᔫᓚᐅᖅᓯᒪᔪᖅ. 

(ᑐᓵᔨᑎᒎᓕᖅᑐᖅ) ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐃᐳᕆ 8, 2024 ᑐᓴᖅᑎᑦᓯᔪᒻᒪᑕ ᐅᖃᖅᓱᒋᑦ, ᑐᒃᓯᕋᕈᑏᑦ 

ᓄᑖᙳᕆᐊᕈᑎᔅᓴᒧᑦ ᓇᒻᒥᓂᖁᑎᖃᖅᑐᓂᒃ ᐃᑲᔪᖅᑐᐃᒍᑎᐅᔪᒧᑦ ᒪᑐᐃᓛᓕᖅᑐᕉᖅ ᑕᖅᑭᓂᒃ ᐊᒡᒋᖅᑐᓂᒃ.  

 

ᒥᓂᔅᑕ ᐅᖃᕈᓐᓇᖅᐸ, ᑖᒃᑯᐊ ᓄᑖᙳᕆᐊᕆᓂᕐᒧᑦ ᓇᒻᒥᓂᓕᖃᖅᑑᔪᓄᑦ ᐊᖏᕐᕋᒥᒃ ᑲᒪᒋᔭᐅᓛᕐᒪᖔᑦ 

ᐊᐅᓚᑕᐅᓛᕐᒪᖔᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᖏᓐᓄᑦ ᐃᖃᓗᓐᓂ ᐊᕐᕕᐊᓂᓘᕝᕙ ᐃᖃᓗᒃᑑᑦᓯᐊᕐᒥ ᐅᕝᕙᓗ 

ᑭᙵᓂ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᒃᑯᐊ ᑐᒃᓯᕋᐅᑏᑦ ᑎᑭᑉᐸᓪᓕᐊᑎᓪᓗᒋᑦ 

ᑕᐃᑲᓂ ᐊᕐᕕᐊᓂ ᑎᑎᕋᕐᕕᔾᔪᐊᖅᑕᖃᕋᑉᑕ ᑕᐃᒃᑯᐊ ᑎᑎᕋᕐᕕᐊᒍᑦ ᑕᒪᒃᑯᐊ ᑲᒪᒋᔭᐅᕙᓪᓕᐊᓇᔭᖅᑐᑦ 

ᕿᒥᕐᕈᔭᐅᕙᓪᓕᐊᓗᑎᒡᓗ ᖃᓄᖅ ᓇᓕᖏᑦ ᐊᖏᒐᒃᓴᐅᒻᒪᖔᑕ ᑕᒪᕐᒥᐅᖁᓐᓇᖅᑑᒐᓗᐊᖅ.  

 

ᑭᓯᐊᓂ ᓇᓗᓇᙱᑦᑐᖅ ᑕᐃᑰᓈᖅᑎᓪᓗᑕ ᑖᒃᑯᐊᑦᑕᐅᖅ ᐊᓯᖏᑦ ᑐᑦᑕᕐᕕᐅᖃᑦᑕᖅᑐᑦ ᑭᙵᐃᑦ, ᐃᖃᓗᐃᑦ 

ᐊᓯᖏᓪᓗ ᑕᒪᑐᒧᖓ ᐃᒡᓗᓕᕆᓂᐅᑉ ᒥᒃᓵᓄᑦ ᐃᓚᐅᖃᑕᐅᓂᐊᖅᑐᑦ ᑕᒪᑐᒥᖓ ᐱᓕᕆᐊᖃᖅᑎᓪᓗᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓐᓄᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᓯᔩ. ᓇᓗᓇᐃᔭᑦᑎᐊᕋᓐᓂ ᖁᔭᓐᓇᒦᑦᑎᐊᕆᓪᓗᒍ ᒥᓂᔅᑕ ᓇᓗᓇᐃᔭᑦᑎᐊᕐᒪᒍ ᑖᓐᓇ. 

(ᑐᓵᔨᑎᒎᓕᖅᑐᖅ) ᒥᓂᔅᑕ ᐃᖅᑲᐅᒪᒻᒪᑦ ᒪᓕᒐᓕᐅᕐᕕᒻᒥ ᐊᖏᕈᑎᖃᔪᒻᒪᑕ $4.6-ᒥᓕᐊᓐ ᑮᓇᐅᔭᑦ ᐅᖓᑖᓄᑦ 

ᐃᑲᔪᕈᑎᐅᓂᐊᖅᑐᓂᒃ ᓇᒻᒥᓂᖁᑎᖃᖅᑐᓄᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 2024-2025 ᒧᑦ ᐊᑭᑐᔫᑎᑦᓴᓄᑦ 

ᑮᓇᐅᔭᖅᑐᕈᑎᑦᓴᖏᓐᓂᒃ.  

ᒥᓂᔅᑕ ᐅᖃᕈᓐᓇᖅᐸ, ᓄᓇᕘᒥ ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᖅᑐᕈᑎᑦᓴᖏᑦ ᓇᒻᒥᓂᖁᑎᖃᖅᑐᓄᑦ 

ᐅᓄᖅᓯᒋᐊᖅᑕᐅᓂᐊᖅᐸ ᐃᓚᙵᖅᑕᐅᓂᐊᖅᐸ ᐅᕝᕙᓗ ᓱᖁᓯᔾᔮᙱᓚᖅ 2025-2026−ᒧᑦ ᐊᑭᑐᔫᑏᑦ 

ᑮᓇᐅᔭᖅᑐᕈᑎᑦᓴᐅᔪᒫᖅᑐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᕝᕙᓂ ᐊᑐᕐᓂᐊᖅᑕᕗᓂᓛᒃ ᑮᓇᐅᔭᐃᑦ 

ᐊᑐᖅᕕᒃᓴᖓᑦ ᐃᓱᓕᑉᐸᓪᓕᐊᓕᖅᐸᑦ ᓇᓗᓇᐃᕐᓂᐊᕐᒪᑦ ᖃᓄᖅ ᐊᑐᓪᓗᐊᖅᑎᒋᓯᒪᒻᒪᖔᑉᑕ ᐊᒻᒪ ᑖᓐᓇ ᐊᑐᖅᑕᕗᑦ 

ᐊᖏᓪᓕᒋᐊᒃᑲᓐᓂᕆᐊᖃᖅᐸ, ᓱᑯᑦᑎᐊ ᐊᖏᓪᓕᒋᐊᕐᓂᖅᓴᐅᔭᕆᐊᖃᕐᓂᖏᓐᓂᒃ. ᑕᒪᒃᑯᓂᖓ ᕿᒥᕐᕈᓂᐊᕋᑉᑕ 

ᑕᕝᕙᓂ ᑮᓇᐅᔭᖅᑐᕐᓂᕐᒥ ᐊᑐᕐᓂᑉᑎᓐᓂ, ᓇᓗᓇᐃᖅᓵᓕᓂᐊᖅᑐᒃᓴᐅᒻᒪᑦ ᖃᓄᖅ ᖃᓂᐅᖅᑯᑎᒋᓯᒪᒻᒪᖔᑉᑕ.  

 

ᑕᐃᑯᖓ ᑎᑭᒃᑯᑉᑕ ᑖᓐᓇ ᑮᓇᐅᔭᖅᑐᕐᓂᕆᔪᒫᖅᑕᕗᑦ ᐊᕐᕌᒍ ᐋᖅᑭᒋᐊᕈᒫᖅᑯᒍᑦ ᐋᖅᑭᒋᐊᕆᐊᖃᕐᓂᖅᐸᑦ 

ᐊᓯᔾᔨᕆᐊᕆᐊᖃᕐᓂᖅᐸᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂ’ᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 897 - 6(2): ᕿᓂᕐᓂᖅ ᐹᖅᓴᐃᓂᕐᓗ ᕿᒥᕐᕈᔭᐅᓂᖓ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑎ ᒥᓂᔅᑕᖓᓐᓄᑦ 

ᐊᐱᕆᔪᒪᔪᖓ, ᑕᐃᒃᑯᐊ ᐸᖅᓴᐃᔩᑦ ᐱᔾᔪᑎᒋᓪᓗᒋᑦ.  

 

ᐅᖃᖅᑏ, ᐃᒃᐸᒃᓴᖅ ᒪᓕᒐᓕᐅᖅᑎ ᐊᐃᕕᓕᖕᒧᑦ ᒥᔅᑕ ᒪᓕᑭ ᐃᒻᒥᒃᑰᖅᑐᓂᒃ ᕿᒥᕐᕈᔨᓂᒃ ᓴᖅᑭᑦᑐᖃᖁᔨᓚᐅᕐᒪᑦ 

ᑭᕙᓪᓕᕐᒥ ᑐᐊᕕᕐᓇᖅᑐᖃᖅᑎᓪᓗᒍ ᐊᒻᒪ ᐸᖅᓴᐃᔩᑦ ᐱᔾᔪᑎᒋᓪᓗᒋᑦ. ᑖᓐᓇ ᑐᖏᓕᕆᔭᐅᓪᓗᓂ 

ᐊᐱᖅᑯᑎᒋᔭᐅᓚᐅᖅᑐᖅ ᐄᐳᕈ 22−ᒥ ᐃᒻᒥᒃᑰᖅᑐᓂᒃ ᕿᒥᕐᕈᔨᓂᑦ ᓴᖅᑭᑦᑎᖁᔨᓚᐅᖅᓯᒪᒻᒥᒍᔪᑦ ᑭᖑᓪᓕᕐᒥ 

ᑭᕙᓪᓕᕐᒥ ᐸᖅᓴᐃᔩᑦ ᑕᐃᒃᑯᐊ ᖃᒪᓂ’ᑐᐊᕐᒥ ᕿᓂᓚᐅᕐᒪᑕ ᔭᒐᐅᖅᑲᔪᒥᒃ.  

 

ᑕᐃᒪ ᖃᓄᖅ ᑲᑐᔾᔨᖃᒌᓐᓂᒃᑯᑦ ᐱᐅᓂᖅᓴᓂᒃ ᓴᖅᑮᔪᓐᓇᖅᐱᑕ? ᐅᖃᖅᑏ, ᒥᓂᔅᑕ ᑭᐅᒐᒥ ᐃᒃᐸᒃᓴᖅ ᐅᖃᓚᐅᕐᒪᑦ 

ᐅᑯᐊ ᑐᖑᔪᖅᑕᑦ ᑭᐅᓚᐅᖅᑕᖏᑦ ᐅᖃᐅᓯᕆᓂᐊᖅᑕᒃᑲ ᐊᒻᒪᓗ ᕿᒥᕐᕈᓂᐊᖅᐸᕌᓚᓚᐅᕐᒪᑦ 

ᑕᒻᒪᖅᓯᒪᔪᖅᑕᖃᐅᓚᐅᕐᒪᑦ.  

 

ᐄ, ᐅᖃᖅᑏ, ᑎᑭᕋᕐᔪᐊᕐᒥᐅᑕᐃᑦ ᐃᑲᔪᖅᑕᐅᔪᒪᓚᐅᖅᓯᒪᒐᓗᐊᕐᒪᑕ ᒐᕙᒪᒃᑯᓐᓂᑦ ᕿᓂᖅᑎᓪᓗᑕ ᐃᓄᒻᒥᒃ 

ᐋᒡᒑᖅᑕᐅᓪᓗᑎᒃ. ᑕᐃᒃᑯᐊ ᑎᑭᕋᕐᔪᐊᕐᒥᐅᑦ ᑮᓇᐅᔭᓂᒃ ᓴᖅᑭᑦᑎᓇᓱᓕᓚᐅᖅᓯᒪᔪᑦ ᒑᓯᑖᕈᑎᒃᓴᓂᒃ ᑮᓇᐅᔭᑦ 

ᐊᑐᖅᑕᐅᓂᐊᖦᖢᑎᒃ, ᐊᒃᓱᕈᖅᖢᑎᒃ ᐱᓕᕆᓚᐅᖅᑐᑦ.  

 

ᐊᒻᒪ ᑕᐃᓐᓇ ᒪᕐᕉᓕᒃ ᐃᑲᔪᖅᑎᒋᔭᐅᔪᒪᒻᒪᑦ ᔨᐊᓗᓇᐃᒦᙶᕐᓂᐊᓚᐅᖅᑐᖅ ᐃᑲᔪᕐᓗᓂᓗ ᕿᓂᖅᑎᓂᒃ ᑖᓐᓇ 

ᓄᖅᑲᖅᑎᑕᐅᓚᐅᖅᐳᖅ ᑕᐃᒪᐃᑦᑑᒻᒪᑦ ᕿᒥᕐᕈᐊᖁᔨᓕᓚᐅᖅᑐᖓ. ᑭᓱᒥᒃ ᐱᔾᔪᑎᖃᖦᖢᑎᒃ ᑕᐃᓐᓇ ᖃᖓᑕᓲᖅ 

ᐊᑐᖅᑕᐅᔪᓐᓇᙱᒻᒪᑦ. ᓯᕗᓂᑦᓴᑦᑎᓐᓂ ᑕᐃᒪᐃᑦᑐᓂᑦ ᑕᑯᔪᒪᙱᓐᓇᑦᑕ, ᓄᓇᕗᑦ ᐊᖏᔪᐊᓘᒻᒪᑦ. ᑭᓱᓕᒫᑦ 

ᐃᓕᑉᐹᓪᓕᐅᑎᒋᔪᓐᓇᖅᑕᕗᑦ. ᐱᖓᔪᐊᓂ ᐊᐱᕆᓂᐊᓕᕆᕙᕋ ᑖᓐᓇ ᒥᓂᔅᑕᕆᔭᐅᔪᖅ, 

ᐊᐱᖅᑯᑎᒋᔭᐅᖃᑦᑕᖅᓯᒪᖕᒪᑦ.  

 

ᑕᐃᒪ ᐃᒥᒃᑰᖅᑐᓂᑦ ᕿᒥᕐᕈᔨᓂᑦ ᓴᖅᑭᑦᑎᔪᓐᓇᖅᐹ ᕿᒥᕐᕈᓇᖅᑕᐅᔪᓐᓇᕐᓂᐊᕐᒪᑦ ᑕᐃᓐᓇ ᕿᓂᖅᑕᐅᓚᐅᖅᑐᖅ, 

ᑎᒥᒐᓗ ᓇᓂᔭᐅᓚᐅᖅᖢᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓ, ᒥᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᒃᑯᐊ ᐱᖏᓐᓇᖅᑐᓕᕆᓂᕐᒥᑦ, 

ᕿᓂᖅᑐᓕᕆᓂᕐᒥ ᑎᒍᒥᐊᖅᑎᐅᖃᑕᐅᔪᑦ ᐊᒻᒪᓗ ᐱᓕᕆᖃᑕᐅᖃᑦᑕᖅᑐᐃᑦ ᐃᑉᐱᒋᖃᑎᒋᑦᓯᐊᖅᓱᒋᑦᑕᐅᖅ. ᐊᒻᒪᓗ 

ᑕᐃᒃᑯᐊ ᐃᓚᐃᖅᓯᒪᓚᐅᖅᑐᑦ ᐃᓱᒪᒋᖃᑦᑕᖅᐸᕗᑦ ᑕᒪᒃᑯᓄᖓ ᐊᑐᕈᒥᓇᖏᑦᑐᒃᑰᖃᑦᑕᑎᓪᓗᒋᑦ.  

 

ᐅᖃᖅᑏ, ᑕᒪᓐᓇ ᑎᓕᐅᖅᑑᑎᒋᓯᒪᔭᕋ ᑖᒃᑯᓄᖓ ᓄᓇᕗᒻᒥ ᑐᐊᕕᕐᓇᖅᑐᓕᕆᔨᒃᑯᑦ ᑕᕝᕙᓂ ᐱᓕᕆᕝᕕᒐᓃᒻᒪᑕ. 

 

ᐊᒻᒪᓗ ᑖᓐᓇ ᐊᑐᐊᒐᖓ ᖃᓄᖅ ᐊᐅᓚᑕᐅᖃᑦᑕᕐᒪᖔᑦ, ᒫᓐᓇᐅᔪᒥ ᕿᒥᕐᕈᔭᕗᑦ. ᐊᒻᒪᓗ ᑖᓐᓇ ᖄᒃᑲᓐᓂᐊᒍᑦ 

ᓯᓚᑖᒍᑦ, ᒐᕙᒪᒃᑯᑦ ᓯᓚᑖᒍᑦ ᕿᒥᕐᕈᔭᐅᒃᑲᓐᓂᕆᐊᖃᑐᐊᕈᓂ ᑕᐃᒪᐃᑦᑎᑦᓯᒐᓱᐊᕈᓐᓇᕆᓪᓗᑕ. ᐅᖃᖅᑏ, 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᓇᖅᓯᑲᓐᓂᖁᒡᓗᒍ, ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᐅᖃᓪᓚᖃᑎᖃᖁᓪᓗᒍ ᕿᓂᖅᑏᑦ ᖃᒪᓂᑦᑐᐊᕐᒥ ᐱᓪᓗᒍ. ᐃᓕᑉᐹᓪᓕᐅᑎᒋᔭᐅᓂᐊᕐᒪᑦ. ᐊᒻᒪᓗ ᑲᖏᖅᖠᓂᕐᒥ 

ᐸᖅᓴᐃᔩᑦ ᑲᖏᖅᖠᓂᕐᒥᓗ ᐃᓚᒋᔭᐅᖃᑕᐅᓚᐅᕐᒪᑕ. ᑕᐃᒃᑯᐊ ᕿᓂᓚᐅᖅᑐᑦ ᐃᓕᑉᐹᓪᓕᐅᑎᒋᔭᐅᔪᓐᓇᕐᒪᑦ.  

 

ᑖᒃᑯᐊ ᐃᒻᒥᒃᑰᑯᓗᒃᖢᑎᒃ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐱᓕᕆᓇᓱᐊᒋᐊᖃᙱᒻᒪᑕ. 

 

ᑕᒪᓐᓇ ᕿᒥᕐᕈᓇᑦᑕᐅᓕᖅᐸᑦ, ᑕᐃᒃᑯᐊ ᕿᓂᖃᑕᐅᓚᐅᖅᑐᑦ ᐃᑲᔪᖅᑕᐅᔪᓐᓇᖅᐸᑦ ᑎᑭᕋᕐᔪᐊᒥ, ᑲᖏᖅᖠᓂᕐᒥ, 

ᖃᒪᓂᑦᑎᐊᒥᓪᓗ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ, ᑖᓐᓇ ᐊᑐᐊᒐᖓ ᖃᓄᖅ ᐊᐅᓚᑕᐅᖃᑦᑕᕐᒪᖔᖅ 

ᒫᓐᓇᐅᔪᒥ ᕿᒥᕐᕈᑎᓪᓗᑎᒍ, ᑕᐃᒪᐃᓐᓂᓕᒫᖅ ᑕᒪᒃᑯᓄᖓ ᐱᓕᕆᕙᑦᑐᐃᑦ ᐃᓚᐅᑎᒐᓱᐊᖅᑕᕗᑦ.  

 

ᐊᒻᒪᓗ ᑕᒫᓂ ᐱᓇᓱᐊᕈᓯᐅᕋᑖᖅᑑ, ᑕᒫᓂ ᒪᐃᔭᐃᑦ ᑲᑎᒪᓂᖃᓚᐅᕐᒪᑕ ᓇᒡᒐᔾᔭᐅᖑᓚᐅᖅᑐᒥ ᑕᐃᓐᓇ ᑎᑭᕋᕐᔪᐊ 

ᒪᐃᔪᖓᓪᓗ ᐅᖃᖃᑎᒋᒍᓐᓇᓚᐅᖅᓱᒍᑦᑕᐅᖅ ᑕᒪᓐᓇ ᐊᑐᖅᑕᐅᓚᐅᖅᑑ ᒥᑦᓵᓄᑦ, ᖃᓄᕐᓗ 

ᐱᓕᕆᐊᕆᒃᑲᓐᓂᕈᓐᓇᕐᒪᖔᑦᑎᒍ ᐱᐅᓂᖅᓴᒥᑦ ᐊᑐᐊᒐᖃᕈᓐᓇᖁᓪᓗᒍ, ᑕᒪᓐᓇ ᓯᕗᓂᑦᓴᑎᓐᓂ ᕿᒥᕐᕈᔭᐅᔪᖅ 

ᐊᒻᒪᓗ ᓯᕗᒧᐊᒍᑎᖃᕐᓂᐊᖅᑐᒍᑦ ᐊᓯᔾᔨᕈᑎᒃᓴᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑭᖑᓪᓕᖅᐹᕆᓕᕐᓗᒍ. ᒪᓕᒐᓕᐅᖅᑎ ᑯᓱᒐᖅ, ᒪᐃᓐ, ᐊᒻᒪᓗ 

ᓴᒻᒧᖅᑐᖅ ᐊᑏ ᖁᔭᓐᓇᒦᕐᓂᐊᖅᐸᒃᑲ ᑕᐃᒃᑯᐊ ᐃᑲᔪᓚᐅᕐᒪᑕ ᑭᒡᒐᖅᑐᖅᓴᓯ.  

 

ᐅᓇ ᑭᖑᓪᓕᖅᐹᕆᓕᕐᓗᒍ, ᖃᖓ ᑕᐃᒪ ᑕᑯᓛᖅᐱᑕ ᐸᖅᓴᐃᔩᑦ ᐊᑐᐊᒐᖓᑦ. ᑕᒪᑐᒪᓂ ᐊᕐᕌᒍᒥ 

ᐊᓯᔾᔨᖅᑕᐅᓂᐊᖅᐹ, ᖃᖓ ᐱᔭᕇᖅᑕᐅᓛᖅᐸ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ. ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎ ᑐᑭᓯᒃᑲᓐᓂᕈᒪᒻᒪᑦ ᑕᒪᑐᒪ ᒥᒃᓵᓄᑦ. ᑕᐃᒃᑯᐊ ᐃᖅᑲᓇᐃᔭᖃᑎᒋᔭᕗᑦ ᐃᓚᒋᔭᐅᑎᑕᕗᓪᓗ ᑕᐃᒃᑯᐊ 

ᑕᐃᒪᐃᑦᑐᓕᕆᔨᐅᖃᑦᑕᖅᑐᑦ ᓄᓇᓕᓐᓂᓗ ᐸᖅᓴᐃᔩᑦ ᐊᑦᑐᖅᑕᐅᓂᐊᕐᒪᑕ ᐅᑯᓄᖓ ᐊᑐᐊᒐᓄᑦ. 

ᐊᕐᕌᒍ, ᐅᖓᑖᓄᓪᓘᓐᓂᑦ ᑭᓱᒥᑦ ᑕᖏᓕᖕᒥᑦ ᐊᑐᓕᖅᑎᑦᑎᔪᒪᓂᐊᖅᑐᒍᑦ. ᐊᒻᒪᓗ ᐊᑏ ᒪᓕᒐᓕᐅᖅᑎᐅᖃᑎᒃᑲ. 

ᕿᒥᕐᕈᓇᑦᑕᐅᔪᖅ ᒫᓐᓇ, ᑭᓯᐊᓂᑦᑕᐅᖅ ᑕᐃᒪᐃᑦᑐᓕᕆᔨᐅᖃᑦᑕᖅᑐᑦ ᑕᐃᒃᑯᐊ ᐃᖅᑲᓇᐃᔭᖃᑎᒋᔭᕗᑦ. ᑕᐃᒃᑯᐊᓗ 

ᓄᑖᑦ ᐊᑐᐊᒐᑦ ᑕᑯᓛᕈᒥᓇᖅᑐᑦ ᓯᕗᓂᒃᓴᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᑕᓯᓗᒻᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 898 - 6(2): ᓇᓪᓕᐅᒃᑯᒫᖃᕐᓂᖏᑦ ᒐᕙᒪᒃᑯᑦ ᐱᖁᑎᖏᑦ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᔪᒪᔭᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ. ᓄᓇᕗᑦ 

ᒐᕙᒪᒃᑯᑦ ᐱᖁᑎᕐᔪᐊᖏᑦ ᐃᓪᓗᕐᔪᐊᑦ ᓇᓪᓕᐅᒃᑯᒫᖅᑕᐅᓂᖏᑦ. ᐊᒻᒪᓗ ᑖᓐᓇ ᖁᔭᓕᔪᒪᒡᓗᒍ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᑦ ᒥᓂᔅᑕᕆᔭᐅᔪᖅ. 

 

ᐊᐱᖅᑯᑎᒋᒃᑲᓐᓂᕈᒪᒡᓗᒍ, ᐅᓇ ᓯᕗᓪᓕᖅᐹᖅ ᐊᐱᖅᑯᑎᒐ. ᐊᖏᕐᕋᖃᖅᑐᓂᒃᑯᐊ ᓇᓪᓕᐅᒃᑯᒫᑖᕆᐊᖃᖃᑦᑕᕐᒪᑕ, 

ᓲᕐᓗ ᐅᖅᖢᐊᓗᐃᑦ ᖁᓕᑦ ᐊᕐᕌᒍᓄᑦ ᐊᑐᖅᑕᐅᔪᓐᓇᖅᖢᑎᒃ. ᑕᐃᒪᓐᓇᑦᑕᐅᖅ ᐋᖅᑭᑦᓯᒪᒻᒥᕚᑦ ᒐᕙᒪᒃᑯᑦ 

ᐱᖁᑎᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᓯᑦ ᒥᓕᐊᕌᓗᓐᓂᑦ ᓇᓪᓕᐅᒃᑯᒫᓄᑦ 

ᐊᑐᖃᑦᑕᕐᒪᖔᑦ, ᐃᓗᓕᑯᓘᔭᖏᓪᓗ, ᖃᓄᐃᓕᐅᖃᑦᑕᕆᐊᖃᕐᓂᖏᓪᓗ ᓇᓕᐅᒃᑯᒫᖅᑕᐅᓂᐊᖅᑎᓪᓗᒋᑦ, ᓲᕐᓗ 

ᑕᐃᓐᓇ ᐅᖃᐅᓯᒋᖅᑲᐅᔭᖏᑦ. ᑕᒪᒃᑯᓂᖓ ᐃᓗᓕᑯᓘᔭᖏᓐᓂᑦ ᐱᓯᒪᙱᑦᑐᖓ ᒫᓐᓇ. ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᐅᖅᓱᐊᓗᓕᕆᓚᐅᕋᑦ, ᐅᖅᓱᐊᓗᖃᐅᑎᕖᓪᓗ 

ᑖᒃᑯᐊᖑᓚᐅᕐᒪᑕ. ᐅᓇ ᐊᐱᖅᑯᑎᒋᓕᕐᒥᓗᒍ, ᑕᕝᕙᓂ ᓄᑕᐅᔪᓐᓃᖅᐸᓪᓕᐊᓂᖓ ᑕᐃᒪᓐᓇ ᐅᖃᖅᑐᖃᓚᐅᕐᒪᑦ, 

ᑕᒪᓐᓇᓗ ᐱᔾᔪᑎᒋᒡᓗᒍ ᐃᖏᕐᕋᓕᓚᐅᖅᖢᓂ ᐅᖅᓱᐊᓗᖃᐅᑎᖃᕐᕕᒃ. 

 

ᖃᐅᔨᓴᖅᑕᐅᖃᑦᑕᖅᐸᑦ ᑕᒪᒃᑯᐊ ᐅᖅᓱᐊᓗᖃᕐᕖᑦ ᐃᖏᕐᕋᖅᑐᖃᕐᓂᐊᖏᒻᒪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᑕᒪᓐᓇ ᐄ. 

ᐅᖃᒡᓚᖃᑎᒌᖃᑦᑕᖅᑐᒍᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᖓ ᐊᒻᒪ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ, ᐊᒻᒪᓗ 

ᐃᖅᑲᓇᐃᔭᖃᑎᖃᖃᑦᑕᕐᒥᔪᒍᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᑦ ᓇᓪᓕᐅᒃᑯᒫᓕᕆᔨᐅᖃᑦᑕᖅᑐᑦ. ᓲᕐᓗᖃᐃ 

ᐆᑦᑑᑎᒋᓗᒋᑦ, ᒥᕝᕕᒻᒥ ᐅᑕᖅᑭᕖᑦ.  

 

ᐅᖃᐅᓯᕆᕙᒃᖢᑎᒃᑯᒡᓗ ᑕᒪᒃᑯᐊ ᐃᒡᓗᕐᔪᐊᑦ ᖃᓅᑎᒋᒻᒪᖔᑦ, ᑖᒃᑯᓇᒐᔅᓴᐃᓐᓇᖅ ᓇᓪᓕᐅᒃᑯᒫᖅᑕᐅᓯᒪᖃᑦᑕᕐᒪᑕ. 

ᒫᓐᓇ. ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᐹᕐᓗ, ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑭᐅᖕᒪᑦ. ᐊᕕᐊᑦ ᓂᒋᐊᓄᑦ 

ᒪᓕᒐᓕᐅᖅᑎ ᐊᐱᖅᑯᑎᕋᖃᑦᑕᑎᓪᓗᒍ ᐅᖅᓱᐊᓗᖃᐅᑎᖃᕐᕕᒃ 30 ᐊᕐᕌᒍᓂᑦ ᓄᑕᐅᖏᑎᒋᓕᓚᐅᕐᒪᑦ.  

 

ᑕᐃᒃᑯᐊᑦ ᓇᓪᓕᐅᒃᑯᒫᖅᑎᒍᑦ ᐊᑭᓕᖅᑕᐅᒑᒐᑦᑕ ᖃᓄᖅ ᐋᖅᑭᑦᓯᒪᖃᑦᑕᖅᐸᑦ ᐊᑭᓕᖅᓯᐅᖃᑦᑕᕐᓂᖏᑦ 

ᓇᓪᓕᐅᒃᑯᒫᓄᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒫᓂ $1−ᐱᓕᐊᓐ ᐅᖓᑖᓂᑦᑐᓂᑦ 

ᐃᒡᓗᖁᑎᓂᑦ, ᓱᓇᒃᑯᑖᓂᒡᓗ ᐱᓯᒪᔪᒍᑦ. ᐊᒻᒪᓗ ᑕᐃᒃᑯᐊ ᐃᓚᖏᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦ ᐊᓯᐊᒍᖔᕐᓕ 

ᓇᓪᓕᐅᒃᑯᒫᖅᑕᐅᓯᒪᔪᑦ.  

 

ᒪᓕᒐᓕᐅᖅᑎᐅᖃᑎᒐ ᓇᓗᓇᐃᖅᓯᕕᒋᔪᒪᒡᓗᒍ, ᐊᕐᕕᐊᓂ ᐃᕐᖓᖅᑐᖃᓚᐅᖅᑎᓪᓗᒍ ᑕᐃᓐᓇᓗ ᐱᔾᔪᑎᒋᒡᓗᒍ.  

 

ᐄ, ᕿᒥᕐᕈᓇᓕᖅᑐᑦ ᐅᖅᓱᐊᓗᐃᑦ, ᐅᖅᓱᐊᓗᖃᐅᑎᖃᕐᕖᑦ ᖃᓄᐃᓕᖓᒻᒪᖔᑦ ᐊᒻᒪᓗ ᐊᓯᖏᑦ ᑕᐃᒃᑯᐊ 

ᐊᑐᖃᑦᑕᖅᑕᕗᑦ ᓇᖕᒥᓂᖅᐳᓪᓗ. ᒪᒥᐊᓇᖅᑐᖅ ᑕᐃᒪᓐᓇ ᐃᕐᖓᖅᑐᖃᓚᐅᕐᒪᑦ ᐊᕐᕕᐊᓂ.  

 

ᑕᒪᒃᑯᓄᖔᖅᑐᓂᑦ ᐱᓯᒪᙱᒃᑲᓗᐊᖅᖢᑕ, ᑭᓯᐊᓂ ᕿᒥᕐᕈᓇᑦᑕᐃᓐᓇᕆᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᒻᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 899 - 6(2): ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ-ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐃᒡᓗᓕᕆᓂᕐᒧᑦ 

ᐱᒋᐊᕈᑕᐅᓯᒪᔪᖅ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑯᐊ ᐊᐱᖅᑯᑎᒋᔪᒪᓂᐊᖅᑕᒃᑲ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ. 

 

ᒪᓕᒐᓕᐅᖅᑎᐅᖃᑕᐅᒡᓗᖓ, ᑭᒡᒐᖅᑐᐃᓪᓗᖓᓗ ᓇᑦᓯᓕᐅᑉ ᓂᕈᐊᖅᑕᐅᒪᕕᖓᓂ. ᐊᒃᓱᐊᓗᒃ ᐃᑲᔪᖅᓱᐃᔪᖓ 

ᖃᓄᖅᑑᕈᑎᒋᔭᐅᑎᓪᓗᒍ ᐃᒡᓗᑭᑦᓴᕐᓂᖅ ᓄᓇᓕᓕᒫᓂ. 

 

ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᕗᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 

ᑎᓴᒻᒥᐅᓚᐅᖅᑐᒥ ᓇᓗᓇᐃᖅᓯᓚᐅᕐᒪᑕ, ᐊᖏᕈᑎᓂᑦ ᐊᑎᓕᐅᕆᓂᕋᖅᖢᑎᒃ ᐃᒪᐃᓕᐅᕈᒪᓪᓗᑎᒃ, ᓄᑖᓂᑦ 

ᓴᖅᑭᑦᑎᓗᑎᒃ ᓇᖕᒥᓂᖅ ᐃᒡᓗᖁᑎᓕᓐᓄᑦ, ᐆᑦᑑᑕᐅᓗᓂ ᐊᑐᖅᑕᐅᓂᐊᖅᑐᓂᑦ, ᑕᒪᓐᓇ ᖁᕕᐊᓇᖅᑐᖅ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ, ᑕᐃᒃᑯᐊ ᐃᓚᒋᔭᐅᖃᑕᐅᓂᐊᖅᑐᑦ ᐃᓚᔮᕇᑦ ᖃᓄᖅ ᓂᕈᐊᖅᑕᐅᓂᐊᕐᒪᖔᖅ 

ᐊᒻᒪᓗ ᑮᓇᐅᔭᐃᑦ ᐊᑐᕈᒫᕐᓂᐊᖅᑐᑦ ᖃᑦᓯᐅᒻᒪᖔᑦ ᓇᓗᓇᐃᕈᓐᓇᕐᒪᖔᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍ. ᐊᒻᒪᓗ ᖁᕕᐊᒋᓪᓗᒍ ᓇᖕᒥᓂᖃᖅᑐᓄᑦ ᑐᕌᖓᔪᓂᑦ ᓴᖅᑭᑦᑎᓂᐊᕋᑦᑕ, ᐃᓚᒋᒡᓗᒋᑦ ᕿᑎᕐᒥᐅᑦ 

ᑲᑐᔾᔨᖃᑎᒌᖏᑦ. 

 

ᓂᐅᕕᕈᒪᔪᒍᑦ, ᐊᑐᖅᑐᐊᕐᓗᑕᓗ ᑎᓴᒪᓂᑦ ᒪᒃᑯᑦᑐᓄᑦ ᐃᓚᔮᕇᓐᓄᑦ ᐃᖃᓗᑦᑑᑦᑎᐊᕐᒥ ᐃᒡᓗᖃᖅᑎᑕᐅᓂᐊᖅᖢᑎᒃ, 

ᑕᐃᑲᓂ ᐃᒡᓗᖃᕐᒪᑕ ᒫᓐᓇ. 

 

ᑕᐃᒃᑯᐊ ᐃᓗᓕᑯᓘᔭᖏᑦ ᖃᓄᖅ ᑮᓇᐅᔭᓂᑦ ᐊᑐᕐᓂᐊᕐᒪᖔᑦ, ᑕᒪᒃᑯᓂᖓ ᓱᓕ ᐱᓕᕆᐊᖃᖅᑐᒍᑦ. ᑭᓯᐊᓂ 

ᕿᑎᕐᒥᐅᑦ ᐃᓄᐃᑦ ᖃᑐᔾᔨᖃᑎᒌᖏᑦ ᐃᓕᓐᓂᐊᖅᑎᑦᑎᓂᐊᖅᑐᑦ ᓇᖕᒥᓂᖅᑖᓵᖅᑐᓂᑦ, ᐊᒻᒪ ᓇᓗᓇᐃᔭᕐᕕᐅᓗᑎᒃ 

ᖃᓅᖃᑦᑕᕐᒪᖔᑦ ᓇᖕᒥᓂᖃᖅᖢᓂ ᐃᒡᓗᓂᑦ. ᑕᒪᓐᓇ ᖁᕕᐊᓈᓘᒃ, ᐃᖅᑲᓇᐃᔭᖃᑎᒋᒡᓗᒋᑦ ᑕᐃᒃᑯᐊ ᕿᑎᕐᒥᐅᑦ 

ᐃᓄᐃᑦ ᑲᑐᔾᔨᖃᑎᒌᖏᑦ. 

 

ᓯᕗᓪᓕᖅᐹᖑᔪᖅ, ᐊᒥᓱᒃᑲᓂᕐᓂᑦᑐᖅ ᑕᐃᒪᓐᓇ ᐃᑲᔪᖃᑎᒌᖕᓂᕐᒥᑦ ᓴᖅᑭᖅᑐᖃᓛᖅᐳᖅ. ᐅᖃᖅᑏ, ᖁᔭᓐᓇᒦᒃ.  

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒻᒪᕆᐅᒻᒪᑦ ᐊᔾᔨᐅᖏᑦᑐᓂᑦ ᐱᓕᕆᐊᑦ 

ᐊᑐᕋᑦᓴᐅᒋᐊᖃᕐᖓᑕ ᓄᓇᖃᖅᑐᓄᓂᓛᒃ ᓄᓇᓕᓐᓂᑦ ᐃᓄᖁᑎᖏᓐᓄᑦ, ᐊᕕᑦᑐᖅᓯᒪᕕᐅᔪᐃᑦ 

ᐊᖏᔪᖅᑳᖃᕐᕕᖏᑐᐊᖑᖏᑦᑐᖅ.  

 

ᒥᓂᔅb ᓇᓗᓇᐃᕈᓐᓇᖅᐲᑦ, ᖃᓄᑎᒋᐅᓂᐊᕐᒪᖔᖅ ᐱᓕᕆᐊᖅ, ᓄᓇᓕᓐᓂᓪᓗ ᐊᓯᖏᓐᓂ ᑭᑎᕐᒥᐅᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑭᒡᒐᖅᑐᐃᔪᖅ ᒥᓂᔅᑕ ᐃᒡᓗᓕᕆᔨᕐᔪᐊᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᒡᓗᐃᑦ ᐊᑐᐃᓐᓇᐅᓕᕌᖓᑖ, 

ᑖᒃᑯᐊᑦᑕᐅᖅ ᓄᓇᓕᓐᓄᑦ ᑕᒪᓐᓇ ᐊᖏᓪᓕᕙᓪᓕᐊᓂᐊᕈᓂ ᓯᐊᒻᒪᖅᐸᓪᓕᐊᓗᓂ, ᓲᕐᓗ ᑕᐃᒫᒃ 

ᐊᑑᑎᖃᑦᓯᐊᕈᓐᓇᓂᐊᕐᖓᑦ ᓯᕗᒧᑦ ᐃᖏᕐᕋᓚᖓᔪᖅ, ᐊᒻᒪᓗ ᐱᒻᒪᕆᐅᒻᒪᑦ.  

 

ᓇᒥᒥᐅᑕᐅᒐᓗᐊᕈᕕᑦ ᓱᖁᓯᕆᐊᖃᖏᑦᑐᖅ ᓄᓇᕗᒻᒥᐅᓄᑦ ᑐᕌᖓᒻᒪᑦ. ᑖᒃᑯᐊ ᐊᔭᐅᕆᕋᑦᑕᖅᑐᒍᑦ ᐃᑲᔪᖅᑐᐃᓪᓗᒍ 

ᑕᒪᓐᓇ. ᓇᓪᓕᐊᑐᐃᓐᓇᖅ ᐱᓕᕆᐊᑦ ᓇᒥᒥᐅᑕᐅᒐᓗᐊᕈᕕᑦ ᐱᖃᑕᐅᔪᓐᓇᓪᓚᕆᑦᑐᐃᑦ. 

 

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᑕᒪᑐᒥᖓ ᑎᑭᐅᑎᓪᓚᕆᒐᓱᖃᑦᑕᖅᑐᐃᑦ. ᐊᔪᓐᓇᕐᓚᕆᔾᔮᖏᑦᑐᖅ. ᑖᒃᑯᐊ 

ᓂᕆᐅᒍᑎᒋᒐᑦᑎᒍ ᑕᐱᖃᑎᒌᔪᓐᓇᕐᓂᐊᕆᐊᑦᓴᖅᑕ ᐊᓯᖏᑦ ᑎᒥᐅᔪᐃᑦ, ᑲᑐᔾᔨᖃᑎᒌᓪᓘᓐᓃᑦ. 

ᓇᒥᒥᐅᑕᐅᒐᓗᐊᕈᕕᑦ ᖃᓄᐃᖏᑦᑐᖅ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᐃᓚᒋᐊᕈᑦ ᑭᖑᓪᓕᖅᐹᖅ ᐊᐱᖅᑯᑎᖓ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓂᕆᐅᖅᑐᖓ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᑭᕙᓪᓕᕐᒥᑦ, 

ᕿᑭᖅᑖᓗᒻᒥᒡᓗ ᑕᒪᒃᑯᓂᖓᑦᑕᐅᖅ ᑐᓴᕈᒪᓚᖓᒻᒥᒻᒪᑕ ᐊᔾᔨᒋᔭᖏᓐᓂ ᐱᓕᕆᐊᖅᓴᓂᑦ. 

 

ᒥᓂᔅᑖ, ᓇᓗᓇᐃᕈᓐᓇᖅᐲᑦ ᖃᓄᖅ ᐅᖃᒡᓚᖃᑎᖃᕐᒪᖔᖅᐱᑦ ᑯᐊᐳᕇᓴᒃᑯᑦ ᑖᒃᑯᐊ ᑲᑐᔾᔨᖃᑎᒌᖏᓐᓂᑦ, 

ᕿᑎᕐᒥᐅᑦ ᑲᑐᔾᔨᖃᑎᒌᖏᑦ ᐊᒻᒪᓗ ᑭᕙᓪᓕᐅᑉ ᐊᔾᔨᒐᓚᖏᓐᓂᑦ ᐊᓯᖏᓐᓅᖓᔪᐃᑦ ᑕᒪᑐᒥᖓᑦᓴᐃᓐᓇᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑭᒡᒐᖅᑐᐃᔪᖅ ᐃᒡᓗᓕᕆᔨᕐᔪᐊᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᒋᔭᕋ ᐊᐱᖅᑯᑎᒋᔭᖏᑦ. ᐊᑕᐅᓯᐊᕐᓇᖓ 

ᐅᖃᐅᓯᕆᓯᒪᔭᒃᑲ ᓂᕆᐊᖅᓯᐊᕋᑦᑕ ᖃᓄᑐᐃᓐᓇᑦᓯᐊᖅ ᐱᓕᕆᖃᑎᒌᔪᓐᓇᖃᑦᑕᕈᑦᑕ ᑖᒃᑯᐊ ᑲᑐᔾᔨᖃᑎᒌᓐᓂᒃ 

ᐱᓗᐊᖅᑐᒥᑦ ᑖᒃᑯᐊ ᓴᓐᖑᔪᐊᓗᒻᒥᑦ ᑖᒃᑯᐊ ᐊᖅᑯᑎᔅᓴᓕᐅᕈᓐᓇᕐᖓᑕ ᓄᓇᖁᑎᒋᔭᖏᓄᑦ 

ᓇᒻᒥᓂᖅᓱᖅᑖᐸᓪᓕᐊᒋᐊᖃᕐᓂᖏᓐᓂ ᐃᓪᓗᓂᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑮᓇᐅᔭᓂᓪᓗ ᑎᒍᓯᒍᓐᓇᕐᖓᑕ ᐅᕙᒍᑦ 

ᒐᕙᒪᐅᓪᓗᑕ ᐊᑐᖁᓐᓇᓐᖏᑕᑦᑎᓐᓂ. ᐱᓕᕆᖃᑎᒋᓂᐊᕌᖓᑦᑕ ᑲᑐᔾᔨᖃᑎᒌᑦ ᑎᒥᒋᔭᖏᑦ ᐊᔪᕐᓇᖃᑦᑕᖏᑦᑐᖅ 

ᐃᓱᒪᓕᐊᕆᔭᒃᓴᓂᒃ ᐊᔾᔨᐅᖏᑦᑐᓂᒃ ᕿᓂᕈᓐᓇᐅᖃᖅᑎᒌᓪᓗᑕ.  

 

ᑖᓐᓇ ᒪᓕᒐᓕᐅᖅᑎᐅᖃᖅᑎᒃᑲ ᑖᓐᓇ ᒫᓐᓇ ᐋᖅᑭᒃᓱᐃᓯᒪᔪᓂᒃ ᐸᕐᓇᔅᓯᒪᓐᖏᑦᑐᒍᑦ ᑭᓯᐊᓂ ᑲᑐᔾᔨᖃᑎᒌᖏᑦ 

ᐃᓄᐃᑦ ᑭᒡᒐᖅᑐᐃᔩᓪᓗ ᐊᒻᒪᓗ ᑕᒪᒃᑯᐊ ᓂᐊᖁᒋᔭᐅᔪᐃᑦ ᓲᕐᓗ ᐅᖃᓕᒪᒐᑎᒋᔪᓐᓇᖃᑦᑕᖅᑕᕗᑦ, ᐄ, ᖃᓄᒃᑲᓐᓂᖅ 

ᕿᓂᕈᓐᓇᒋᐊᔅᓴᑦᑕ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

ᐊᐱᖅᑯᑦ 900 - 6(2): ᐅᖅᓱᐊᓗᒻᒧᑦ ᓴᓗᒻᒪᖅᓴᐅᑏᑦ ᖃᒧᑕᐅᔭᓄᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ ᒐᕙᒪᕋᓛᓕᕆᔨᒃᑯᑦ ᐱᔨᑦᑎᕋᖅᑎᒋᑦ ᓄᓇᓕᓐᓂᑦ 

ᒐᕙᒪᕋᓛᓄᑦ ᕿᒥᖅᑐᓕᕆᓂᖅ ᐱᓪᓗᒍ. ᐅᑎᖅᑕᖃᑦᑕᕐᖓᑦ ᑕᒪᓐᓇ ᐊᐱᖅᑯᑕᐅᓯᒪᑎᓪᓗᒍ ᐊᕐᕌᒍᑦ ᐊᓂᒍᖅᑐᖅ.  

 

ᐅᓪᓗᒥᒧ ᒪᐃ ᐃᓛᒃ ᐅᓪᓗᖓ ᒪᐃ 24, ᖃᒧᑕᐅᔭ ᐅᖅᓱᐊᓗᒃ ᕿᓐᓂᖅᑐᖅ ᐊᔪᕈᑕᐅᓯᖃᑦᑕᕐᖓᑦ ᑖᓐᓇ ᐅᑭᐊᒃᓵᖅ 

ᑕᒪᓐᓇᑦᑕᐅᖅ ᑕᐃᒪᐃᑦᑐᒍᑕᐅᒋᐊᖓᑦᑕᐅ ᑖᒃᑯᐊ ᐱᔾᔪᑕᐅᑦᑕᕐᒪᖔᑕ ᓄᖅᑲᕈᑕᐅᒋᐊᖏᑦ ᖃᒧᑕᐅᔭᐃᑦ. ᑖᓐᓇ 

ᓇᓗᓇᐃᓚᐅᕐᒥᒻᒪᑦ ᒥᓂᔅᑕ ᑐᓴᐅᑎᖃᑎᖃᕐᓂᐊᕆᐊᖏᑦ ᐊᖑᓇᓱᑦᑏᑦ ᑐᔅᓯᕋᕈᓐᓇᕆᐊᖏᑦ ᓱᓇᓂᑦ 

ᖃᐅᔨᓴᕈᑕᐅᓪᓗᓂ ᖃᒧᑕᐅᔭᐃᑦ ᑖᒃᑯᐊ ᐊᐅᓚᒍᓐᓃᖃᑦᑕᕈᑎᖏᓐᓂ ᖃᓄᖅ ᑐᓴᒃᑲᓐᓂᓚᐅᖅᓯᒪᓐᖏᓇᑦᑕ ᑖᓐᓇ 

ᓯᕗᒧᓐᓂᐊᓚᐅᕋᓗᐊᕐᖓᑦ.  

 

ᒫᔾᔨ 24−ᒥ ᑲᑎᒪᑐᐃᓐᓇᑎᓪᓗᒋᑦ ᒫᔾᔨ 24, 2024. ᑕᖅᑮ ᐊᓂᒍᖅᑐᐃᑦ ᒪᕐᕉᒃ. ᐊᐱᕆᒃᑲᓐᓂᓯᕙᕋ ᐃᓛᒃ 

ᑕᐃᑦᓱᒪᓂ ᐃᖅᑲᐃᑎᑦᑎᒋᐊᒃᑲᓂᖅᑐᒍᓗ. ᓄᓇᕗᒻᒥᐅᑕᐃᑦ ᓄᓇᓕᐊᕐᓂᐊᕌᖓᑕ ᒫᔾᔨ 24, 2024−ᒥ ᒥᓂᔅᑕ 

ᓇᓗᓇᐃᓚᐅᕐᒪᑦ ᑕᖅᑭᑦᑕ ᓄᓐᖑᐊᓂ ᒪᐃ ᓄᓐᖑᐊᓂᕈᔪᖅ ᑐᓴᐅᑎᓂᐊᕆᐊᖏᑦ ᖃᒧᑕᐅᔭᐃᑦ ᒪᑯᓂᖓ 

ᖃᒧᑕᐅᔭᐃᑦ ᐃᖏᕐᕋᕈᓐᓃᖃᑦᑕᕐᖓᑕ ᕿᓐᓂᖅᑕᖅ ᓱᓇᐅᒻᒪᖔᖅ ᐊᑦᑕᓇᖅᑑᓂᖓᓂ ᖃᒧᑕᐅᔭᖅᑎᓄᑦ, ᒫᓐᓇᒧᑦ 

ᑐᓴᕐᓇᓚᐅᖅᓯᒪᓐᖏᒻᒪᑦ ᓇᓗᓇᐃᔭᒃᑲᓐᓂᕈᓐᓇᑦᑕᕐᒪᖔᖅ ᒥᓂᔅᑕ ᓇᓗᓇᐃᑦᑎᐊᓚᐅᕆᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒐᕙᒪᒃᑯᑦ ᐱᔨᑦᑎᕋᖅᑎᖏᓐᓂ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᖁᕕᐊᒋᓪᓗᒍᓗ ᐊᐱᖅᑯᑎᒋᕋᑖᖅᑕᖓᓂ. 

ᐱᕕᔅᓴᖃᖅᑎᑕᐅᒻᒪᑦ. ᒪᒥᐊᕝᕕᒋᓂᐊᕋᒃᑯ ᐅᖃᐅᓯᕆᒃᑲᓐᓂᑦᓯᐊᕐᓗᒍ ᐅᑯᐊ ᐅᕙᒍᑦ, ᒫᔾᔨ ᑖᓐᓇ ᑭᓪᓕᖃᓚᐅᕐᒪᑦ 

ᒫᔾᔨᒥᑦ ᑕᖅᑭᑦᑕ ᑕᕝᕙᓂ ᒪᐃᒥ ᓇᓗᓇᐃᔭᓚᐅᕐᒥᔪᒍᑦ ᑐᓴᖅᑕᐅᓚᐅᖅᓱᓂ ᐅᖅᓱᐊᓗᒃ ᖃᓄᐃᓐᖏᑲᓗᐊᕐᒪᖔᑦ 

ᑖᒃᑯᐊ ᐅᖅᓱᐊᓗᓕᕆᔨᒃᑯᑦ ᐊᑖᓃᖓᔪᓂ. ᓄᓇᓕᓐᓂᓪᓗ ᐊᑖᓃᖓᔪᒥ ᑖᒃᑯᐊ ᑎᒍᓚᔭᐅᑐᐃᓐᓇᕆᐊᖏᑦ 

ᑐᒃᓯᕋᐅᑏᑦ ᖃᐅᔨᓴᕈᑏᑦ ᖃᓄᖅ ᖃᐅᔨᓴᖅᑕᐅᒍᓐᓇᖁᓪᓗᒋᑦ ᐅᖅᓱᐊᓗᖏ ᐅᕝᕙᓘᓐᓃᑦ ᐅᖅᓱᐊᓗᑐᐃᓐᓇᖏᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅ ᐊᐱᖅᑯᑎᖓᓂ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᑕᐅᓯᐊᖅ ᐅᖅᓱᐊᓗᒻᒧᑦ ᓄᓇᕗᒻᒥ ᐱᔾᔪᑎᒋᓪᓗᒍ ᐅᖃᖅᓱᐊᓗᒃ 

ᑖᒃᑯᐊ ᐊᑕᐅᓯᐅᒻᒪᑦ ᐊᔾᔨᐅᖏᑦᑑᒻᒪᑦ ᓯᒥᖃᑦᑕᓕᕐᓂᑰᒻᒪᑕ ᐅᖅᓱᖏᑦ ᖃᒧᑕᐅᔭᐃᑦ ᑮᓇᐅᔭᖅᑐᕈᑕᐅᓯᖃᑦᑕᕐᖓᑕ 

ᓯᒥᑦᑐᒥᓂᐅᒑᖓᑕ ᑖᒃᑯᐊ $50 ᑕᒪᐅᖓ $55-ᒧᑦ ᑎᑭᓪᓗᒍ ᐊᑕᐅᓯᐊᕋᑎᑦ ᑖᒃᑯᐊ ᐅᖅᓱᖃᐅᑎᖏᑕ, 

ᓱᓇᐅᒻᒪᒃᑭᐊᖏᓐᓇ ᕿᓐᓂᖅᑕᖅ ᐅᖅᓱᐊᓗᒻᒦᓐᖔᕐᒪᖔᖅ ᓱᑯᑦᓯᐊᓂᖅᐸᓯᖓᓘᓐᓃᑦ ᖃᒧᑕᐅᔭᐅᑉ ᐸᐅᓯᖃᑦᑕᕐᖓᑕ 

ᑖᒃᑯᐊ ᐅᖅᓱᐊᓗᑐᐃᓐᓇᖅ ᐊᒻᒪᓗᓪᓘᓐᓃᑦ ᐅᖅᓱᖓᓂ ᖃᓄᐃᒻᒪᑦ ᐃᓛᒃ ᖃᖓᓘᓐᓃᑦ ᓄᓇᕗᒻᒥᐅᑕᐃᑦ 

ᑐᓴᐅᒪᑎᑕᐅᓂᐊᖅᐸᑦ ᑖᒃᑯᐊ ᕿᓐᓂᖅᑕᒧᑦ ᐱᔾᔪᑕᐅᔪᑦ ᑕᐃᓐᓇ ᐊᔾᔭᖅᑕᐅᔪᓐᓇᕐᓗᓂ ᑕᑯᕐᕈᑎᓯᓐᓈᕐᓗᓂ 

ᖃᒧᑕᐅᔭᐅᑉ ᐃᓚᖓᓐᓂ ᐅᖅᓱᐊᓗᒻᒧᑦ ᑖᒃᑯᐊ ᖃᐅᔨᓴᖁᕈᑎᒋᔭᖏᓐᓄᑦ ᑯᕕᑦᑕᕐᓂᖓᓄᑦ ᖃᓄᐃᑦᑑᒻᒪᖔᖅ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ ᒐᕙᒪᕋᓛᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐃᓱᒫᓘᑎᒋᔭᖏᑕ ᑖᓐᓇ ᐊᖏᖃᑎᒋᕙᕋ 

ᕿᓐᓂᖅᑕᐅᓯᓲᖑᒻᒪᑕ ᖃᒧᑕᐅᔭᓂᑦ ᐅᖅᓱᐊᓗᖓᓗᑭᐊᖅ ᐅᕝᕙᓘᓐᓃᑦ ᑕᐃᑲᓂ ᓴᓇᔨᐅᕙᑦᑐᓂᒃ ᖃᒧᑕᐅᔭᐅᑉ 

ᐃᓚᖓᓐᓂ. ᐃᓚᒃᓴᕆᔭᖓᓐᓂᓪᓘᓐᓃᑦ ᑖᒃᑯᐊ ᐃᓚᖓᓐᓂ ᐱᐅᑦᓴᓐᖏᑦᑐᐃᖅᑲᐃ ᖃᒧᑕᐅᔭᐃᑦ ᓇᓪᓕᐊᓂᑭᐊᖅ 

ᑖᓐᓇ ᐅᖅᓱᐊᓗᖓ ᐅᕝᕙᓘᓐᓃᑦ ᐅᖅᓱᑐᐃᓐᓇᖓᓂ ᐅᖅᓱᐊᓗᖃᐅᑎᖓᑕ ᐃᓚᖓᓂ ᑖᒃᑯᐊ. ᑕᒪᒃᑯᓂᖓ 

ᖃᐅᔨᔪᖃᕐᓂᐊᕌᖓ ᓯᕗᒧᑦ ᐅᕙᒍᑦ ᐱᓕᕆᕕᑦᑎᓐᓄᑦ ᓇᔅᓴᑦᑕᐅᖃᑦᑕᖁᓪᓗᒍ ᖃᐅᔨᓴᖅᑕᐅᖁᓪᓗᒍ. ᑖᓐᓇ 

ᑐᑭᓯᓂᐊᕋᑦᑎᒍ ᐊᓪᓕᖅᐹᖓᓄ ᑎᑭᐅᑎᓗᒍ. ᖁᔭᓐᓇᒦᒃ ᐅᖃᖅᑎᑦᓯᔩᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓄᑦ ᑭᖑᓪᓕᖅᐹᖅ ᐊᐱᖅᑯᑎᖓᓂ, ᒥᔅᑕ ᓴᕕᑲᑖᖅ. 



ᕿᑎᖅᑰ, ᒪᐃ 30, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐃᓛᒃ ᐊᕐᕌᒍᓕᒫᖑᓇ ᐱᓕᕆᐊᖑᔭᐅᓕᕐᒪᑦ ᐃᓱᒪᓇᕐᖓᑦ ᖃᒧᑕᐅᔭᖅ, 

ᐃᓱᓕᑉᐸᓪᓕᓂᐊᓕᖅᑑᒐᓗᐊᖅ ᖁᒧᑕᐅᔭᓂᑦ ᐊᑐᕈᓐᓃᐸᓪᓕᐊᓕᕐᖓᑕ ᐊᐅᔭᕈᖅᐸᓪᓕᐊᓂᖓᓄᑦ. ᒥᓂᔅᑕ, 

ᑲᑎᖅᓱᐃᓚᖓᒻᒪᖔᑕ ᑖᒃᑯᐊ ᐅᖅᓱᖃᐅᑎᓄᑦ ᑕᐃᒃᑯᐊ ᓴᓂᔾᔭᐅᒃᑯᑎᓂᒃ ᖃᖓ ᓄᐊᑦᓯᒐᔭᕐᒪᖔᖅ ᖃᒧᑕᐅᔭᐃᑦ 

ᐊᑐᖅᑕᐅᒍᒫᕐᒥᒻᒪᑕ ᐅᑭᐊᔅᓵᖅ ᐅᑭᐅᓪᓘᓐᓃᑦ.  

 

ᖃᖓᓕᑭᐊᖓᐃ ᓄᓇᕗᒻᒥᐅᑕᐃᑦ ᑖᒃᑯᐊ ᓴᓂᔾᔭᐃᒃᑯᑎᑦ ᐅᖅᓱᖃᐅᑎᖏᓐᓄᑦ ᐊᓪᓛᒃ ᐅᖃᑦᑎᐊᖃᑦᑕᕈᓐᓃᕐᖓᑦ 

ᓇᒃᓴᕈᒫᖅᑐᖓ ᑕᐃᒫᒃ ᐅᖃᖃᑦᑕᓕᕐᖓᑦ ᒪᕐᕈᐊᖅᑎ. ᑐᓴᕐᓂᓗᑦᑎᑕᐅᒋᐊᖃᓐᖏᒻᒪᑕ ᓄᓇᕗᒻᒥᐅᑕᐃᑦ ᑖᒃᑯᐊ 

ᓴᓂᔾᔭᐃᒃᑯᑎᓂᒃ ᕿᓐᓂᖅᓯᓕᖃᑦᑕᕐᖓᑕ ᓱᓇᒥᑦ ᐱᔾᔪᑎᖃᕐᒪᖔᑕ ᐅᓗᕆᐊᓇᕈᑕᐅᓯᒍᓐᓇᕐᖓᑕ ᖃᖓᓕ ᑖᓐᓇ 

ᑐᓴᖅᑎᑕᐅᓛᖅᐸᑦ, ᓇᒧᓪᓗ ᐊᔾᔭᖅᑕᐅᔪᓐᓇᕆᐊᖏᑦ ᑐᑭᓯᒍᑕᐅᓂᐊᕐᖓᑕ ᕿᓐᓂᖅᓯᓯᒪᔪᐃᑦ, ᐸᐅᖅᑎᓯᒪᔪᐃᑦ 

ᑕᕝᕘᓈᖓᔪᑦ. ᖁᔭᓐᓇᒦᒃ ᐅᖃᖅᑎᑦᓯᔩᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ ᒐᕙᒪᕋᓛᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑖᒃᑯᐊ ᐅᖅᓱᐊᓗᓕᕆᔨᒃᑯᑦ 

ᐊᑖᓃᖓᔪᐃᑦ ᐅᕙᒍᑦ ᐱᓕᕆᕕᖓ ᑐᓴᐅᑎᓄᑦ ᑖᓐᓇ ᐱᓕᕆᐊᓄᑦ, ᐱᓕᕆᕗᒍᑦ. ᐸᕐᓇᐸᓪᓕᐊᒐᑦᑕ 

ᑐᑦᓯᕋᖅᑕᐅᒍᓐᓇᖁᓪᓗᒍ ᖃᐅᔨᓴᕐᕕᒻᒧᑦ ᐅᖅᓱᐊᓗᒃ ᑖᒃᑯᐊ ᓴᓂᔾᔭᐃᒃᑯᑎᖏᑦ ᐃᓛᖃᐃ 

ᓄᐊᑕᐅᕙᓕᐊᓕᕇᖅᓯᒪᓕᓐᖏᒃᑯᑎᒃ ᐅᑎᐅᑎᒍᓐᓇᖅᑕᕋ ᑖᒃᑯᐊ ᒪᓕᒐᓕᐅᖅᑏᑦ ᓄᓇᕗᒻᒥᐅᓪᓗ ᖃᐅᔨᒪᑎᓛᕋᒃᑭᑦ 

ᖃᖓᒃᑯᓪᓗ ᑕᐃᒫᒃ ᑖᒃᑯᐊ ᓴᓂᔾᔭᐃᒃᑯᑎᖏᑦ ᐅᖅᓱᐊᓗᖏᓐᓄᑦ ᖃᓄᖅᑑᕆᐊᖃᕋᔭᕐᓂᖏᓐᓂ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑏᑦ ᐅᖃᐅᓯᔅᓴᐃᑦ, ᑲᖏᖅᖠᓂᐅᑉ ᐅᐊᓐᓇᖓᓄᑦ ᐃᒡᓗᓕᒑᕐᔪᒻᒧᓪᓗ, 

ᒥᔅᑕ ᓴᒻᒧᖅᑐᖅ.  

 

ᐊᐱᖅᑯᑦ 901 - 6(2): ᐅᒥᐊᓄᑦ ᐱᖁᑎᕐᔪᐊᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐊᐱᖅᑯᑎᒐ ᑖᓐᓇ ᐱᕙᓪᓕᐊᔪᓕᕆᔨᒧᑦ ᒥᓂᔅᑕᖓᓄᑦ 

ᐃᖏᕐᕋᔪᓕᕆᔨᒧᓪᓗ. ᐃᓱᒫᓘᑎᒋᔭᑦᑕ ᑖᒃᑯᐊ ᑕᕆᐅᕐᒧᑦ ᐱᖁᑎᕐᔪᐊᖏᓐᓄᑦ ᐃᓪᓗᓕᒐᕐᔪᒻᒥ, ᑖᒃᑯᐊ ᖃᓄᖅ 

ᐸᕐᓇᐅᑏᑦ ᐱᖁᑎᕐᔪᐊᓕᕆᓂᕐᒧᑦ ᐃᒪᐃᓕᔪᖃᖅᓯᒪᒌᕐᖓᑦ.  

 

ᒫᓐᓇ ᑐᓚᑦᑕᕐᕕᒃ ᐊᑦᑕᕆᔭᐅᒻᒪᑦ ᐃᓚᖏᑦ ᐅᕐᕈᖃᑦᑕᕐᓂᑯᐃᑦ ᐃᒫᓄᑦ ᐃᒫᖅᐸᒃᓱᑎᒃ ᑖᓐᓇ ᐳᑦᑕᓯᒪᔪᖅ 

ᓂᐅᕋᐃᕕᐅᔪᖅ ᓱᕋᔅᓯᒪᓂᖓᓄ ᐊᓯᔾᔨᕆᐊᖃᖅᑐᓂᓗ. ᑖᓐᓇ ᑐᓴᑦᑕᕐᕕᐅᓲᖅ ᐳᑦᑕᓪᓗᓂ. ᐃᓚᖓᒎᖏᓐᓇ 

ᓴᕕᕋᔭᐅᓂᖓ ᐊᐅᖅᑭᑦᑕᐅᒋᐊᓕᒃ ᑖᒃᑯᐊ ᐊᒻᒪᓂᖏᑦ, ᑖᓐᓇ ᐳᑦᑕᖅᑯᑎᑦ ᓄᑖᒥᑦ ᑭᕕᓚᐅᓐᖏᓐᓂᖓᓂ ᑕᕆᐅᕐᒧᑦ 

ᑖᒃᑯᐊ ᐊᓪᓛᒃ ᑎᓂᓐᖓᑎᓪᓗᒍ ᑖᓐᓇ ᐱᓱᕝᕕᐅᓯᒪᔪᓐᓇᖅᑐᒥ ᐱᑕᖃᕆᐊᖃᕋᓗᐊᕐᖓᑦ ᑖᒃᑯᐊ ᑕᐃᒪᓐᓇ ᑕᒡᒐ 

ᐅᖃᐅᓯᐅᓯᒪᒻᒪᑦ.  

 

ᐅᖃᖅᑎ. ᐅᑭᐊᔅᓵᖑᓚᐅᖅᑐᖅ ᒪᓕᒐᓕᐅᕐᕕᒻᒥ ᐃᓪᓗᕐᔪᐊᖅ ᒪᓕᒐᓕᐅᕐᕕᖓ ᐊᖏᓚᐅᖅᑐᐃᑦ $500,000−ᓂᒃ 

ᑮᓇᐅᔭᖅᑑᑎᓂᒃ ᓄᓇᓕᓐᓄᑦ ᑕᕆᐅᕐᒥᐅᑕᓕᕆᓂᕐᒧᑦ ᐱᖁᑎᕐᔪᐊᓄᑦ ᐊᕐᕌᒍᑦ 2024-25 ᐊᕐᕌᒍᐊᓄᑦ. ᑖᓐᓇ 

ᒥᓂᔅᑕ ᓇᓗᓇᐃᓚᐅᕆᑦ, ᑮᓇᐅᔭᖏᑦ ᖃᑦᑎᓂᒃ ᐅᓪᓗᒥᒧᓄᑦ ᐋᖅᑭᒋᐊᕈᑎᓄᑦ ᐃᒡᓗᓕᒑᕐᔪᒻᒧᑦ ᖃᑦᓯᑐᖅᓯᒪᒻᒪᑕ 

ᐊᑐᖅᑕᐅᔪᐃᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐱᕙᓪᓕᐊᔪᓕᕆᔨᒧᑦ, ᐃᖏᕐᕋᔪᓕᕆᓂᕐᒧᑦ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎ. ᑕᕝᕙᓂ 2024-25 ᐱᒋᐊᕋᑖᖅᑎᐊᕐᒪᑦ ᑕᖅᑭᐅᓚᐅᖅᑐᒥᑦ 

ᐊᐃᐳᓗᒥᑦ ᐱᓕᕆᔨᒃᑲ ᑎᑎᕋᓚᐅᖅᑐᐃᑦ ᕼᐊᒻᒪᓚᒃᑯᓐᓄᑦ ᑖᔅᓱᒪᐅᑉ ᑮᓇᐅᔭᐃᑦ ᓴᖅᑭᑎᑕᐅᓯᒪᔪᐃᑦ ᑐᔅᓯᕋᐅᑎᓂᒃ 

ᐱᓇᓱᒍᒪᒍᔅᓯ ᑎᑎᕋᕐᓂᐊᖅᐳᓯ. ᑕᐃᒃᑯᐊ ᑎᑎᕋᖁᓯᒪᔭᕗᑦ ᒪᐃ ᕿᑎᐊᓂ ᐃᓱᓕᕝᕕᔅᓴᐅᑎᖃᓚᐅᕐᒪᑕ ᐅᓪᓗᒥ 

ᑕᐃᒪ ᑭᒃᑯᑦ ᐊᖏᖅᑕᐅᓯᒪᒻᒪᑕᑭᐊᖅ ᐅᕝᕙᓘᓐᓃᑦ ᕿᒥᕐᕈᐊᖅᑕᐅᓯᒪᒻᒪᑕ ᒫᓐᓇᒧᑦ ᖃᐅᔨᒪᓐᖏᓐᓇᒪ ᑭᓯᐊᓂ 

ᑕᐃᒃᑯᐊ ᑐᔅᓯᕋᐅᑎᐅᓯᒪᔪᐃᑦ ᓄᓇᓕᓐᓄᑦ, ᓄᓇᓕᓐᓃᓐᖔᖅᑐᐃᑦ ᑕᒫᓂᕈᔪᒃ ᑎᑭᒡᒍᒻᒪᑕ ᐊᒻᒪᓗ 

ᕿᒥᕐᕈᔭᐅᖃᑦᑕᖅᓱᑎᒃ. ᐊᐅᔭᓐᖑᓚᐅᓐᖏᓐᓂᖓᓂ ᑕᐃᒪ ᐅᖃᐅᔾᔭᐅᓛᕐᒥᔪᑦ ᐊᖏᖅᓯᒪᓕᕈᑎᒃ. ᑕᐃᓐᓇ ᓄᓇᓕᒃ 

ᐅᖃᐅᓯᕆᕋᑖᖅᑕᖓ ᑎᑎᕋᖅᓯᒪᓂᕈᓂ ᑕᐃᒪ ᑕᐃᑲᓃᒐᔭᖅᓱᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑦ ᑐᒡᓕᐊᓂ ᐊᐱᖅᑯᑎᓂᒃ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐆᑦᑑᑉᐱᕆᒥ 2019 ᐊᕐᕌᒍᐊᓂ ᒐᕙᒪ ᓄᓇᕗᑦ ᑐᑦᓯᕋᐅᑎᓄᑦ, 

ᑐᑦᓯᕋᕈᒪᔪᓄᑦ ᑕᒪᐃᓐᓂᓕᒫᖅ ᑕᕆᐅᕐᒥᐅᑕᓕᕆᓂᕐᒧᑦ ᐱᖁᑎᕐᔪᐊᑦ ᖃᐅᔨᓴᖅᑕᐅᖁᓪᓗᒍ, ᖃᐅᔨᓴᕐᓂᖅ ᑕᓪᓕᒪᐃᑦ 

ᓈᓕᕇᕐᒥᔪᐃᑦ ᐊᕐᕌᒍᐃᑦ. ᑖᒃᑯᐊ ᖃᐅᔨᓴᕐᓂᖅ ᐱᔭᕇᖅᓯᒪᕙᑦ? ᖃᖓᓗᓪᓗ ᐅᓂᒃᑳᖓᑦ ᑭᖑᓪᓕᖅᐹᖓᓂ 

ᐃᓯᖅᑕᐅᓛᕐᒪᖔᖅ ᒪᓕᒐᓕᐅᕐᕕᐊᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᑦ, ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐅᓂᒃᑳᖅ ᐱᓯᒪᓕᖅᑕᕗᑦ ᐊᒻᒪ 

ᕿᒥᕐᕈᐊᖅᐸᓪᓕᐊᔭᕗᑦ ᐃᓗᓕᖅᑐᔪᐊᓘᒻᒪᑦ ᑭᓯᐊᓂ. ᓄᓇᓕᓕᒫᓅᖓᒻᒪᑦ ᓄᓇᕘᒥ ᕿᒥᕐᕈᐊᖅᐸᓪᓕᐊᔭᕋᓗᐊᕗᑦ. 

ᐱᓕᕆᕝᕕᕗᑦ, ᐱᓕᕆᕕᑦᑎᓐᓂ ᐃᓗᓕᖏᑦ ᕿᒥᕐᕈᐊᖅᑕᖏᑦ. ᕿᒥᕐᕈᐊᖅᑕᕋᓗᐊᕗᑦ, ᑲᔪᓯᒌᕈᑦᑕ ᐱᔭᕇᕈᑦᑕ 

ᐊᖏᕈᓐᓇᖅᑐᖓ, ᐊᖏᖅᓯᒪᒍᓐᓇᖅᑐᖓ ᑐᓂᐅᖅᑲᕈᓐᓇᕐᓗᒍ ᑖᓐᓇ ᐊᑐᐃᓐᓇᐅᓕᖅᑲᑦ ᑕᖅᑲᐅᖓ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᑎᔨᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎᒃ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐱᓕᕆᕕᖓ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, 

ᑲᒪᔨᐅᒻᒪᑕ ᐊᐅᓚᑕᐅᓂᖓᓂ ᓄᓇᓕᓐᓂᑦ ᐃᖏᕐᕋᔪᓕᕆᔨᓐᓄᑦ ᐱᒋᐊᖅᑎᑕᐅᔪᓄᑦ ᐱᓕᕆᔾᔪᑎᓂᒃ. 

ᑮᓇᐅᔭᖃᖅᑎᑦᑎᔾᔪᑎᐅᓲᒥᑦ ᕼᐊᒻᒪᓚᓂᑦ ᐊᑐᕆᐊᓕᐅᕆᐊᖃᖅᑎᓪᓗᒋᑦ ᐊᒻᒪᓗ ᒥᑭᔫᑎᓂᒃ 

ᑐᓚᑦᑕᕐᕕᓕᐅᕆᐊᖃᖅᑎᓪᓗᒋᑦ. ᑕᐃᒃᑯᐊ 2020-ᒥ 2022−ᒧᑦ, 2020-21 ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᓃᑦ, 

ᒪᓕᒐᓕᐅᕐᕕᒻᒨᖅᑕᐅᓚᐅᖅᓯᒪᒻᒪᑕ ᒫᔾᔨ 2023−ᖑᑎᓪᓗᒍ, ᓇᓗᓇᐃᖅᓯᓯᒪᔪᒻᒪᑕ ᑕᐃᒃᑯᐊ ᐃᓪᓗᓕᒑᕐᔪᒃ 

ᐱᑎᑕᐅᓯᒪᒻᒪᒡᒎ $150,000-ᓂᒃ ᐊᖅᑯᑎᓕᐅᕈᑎᔅᓴᓂᑦ. ᒥᓂᔅᑕ, ᓇᓗᓇᐃᖅᓯᒍᓐᓇᖅᑲ ᑕᐃᒪᐃᓕᖓᒻᒪᖔᖅ? 

ᑕᐃᑲᓂ 2021−22, 2022-23, ᐊᒻᒪᓗ 2023-24 ᖃᖓ ᑖᒃᑯᐊ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓃᑦ 

ᐊᑐᐃᓐᓇᐅᓛᕐᒪᖔᑕ ᓴᖅᑭᖅᑕᐅᒍᓐᓇᖅᓯᓗᑎᑦ ᒪᓕᒐᓕᐅᕐᕕᒻᒧᑦ? ᖁᔭᓐᓇᒦ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐱᓕᕆᕕᕗᑦ ᐅᐱᒍᓱᒻᒪᕆᑦᑐᓂᑦ 

ᒪᓕᒐᓕᐅᕐᕕᒻᒧᑦ ᓴᖅᑭᔅᓯᖃᑦᑕᓲᖑᒻᒪᑕ ᓄᓇᓕᓐᓂᑦ ᐃᖏᕐᕋᔪᓕᕆᓂᕐᒧᑦ ᐱᒋᐊᖅᑎᑕᐅᔪᒥᓂᕐᓂᑦ. 

ᑕᐃᒪᐃᓘᖏᓐᓇᖃᑦᑕᕐᓂᐊᖅᑐᒍᑦ ᐅᓪᓗᕐᒥ ᓱᓕ ᓇᓗᓇᐃᖅᓯᒍᓐᓇᔮᖏᓐᓇᒪ ᖃᖓ 

ᒪᓕᒐᓕᐅᕐᕕᒻᒨᕈᓐᓇᓛᕐᒪᖔᑦᑎᒍ. ᑕᐃᓐᓇ ᑕᐃᒃᑯᐊᖏᓛᖅ ᒪᓕᒐᓕᐅᖅᑎᐅᖃᖅᑎᒪ ᐊᐱᖅᑯᑎᒋᕋᑖᖅᑕᖏᓐᓂ, ᐄ, 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᑎᓪᓚᕆᒐᓱᓛᕐᒥᔭᕗᑦ. ᐊᒻᒪᓗᑦᑕᐅ ᐅᐊᑦᑎᐊᕉᓗᐊᓐᖏᑎᒐᓱᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᓯᓈ, ᒪᓕᒐᓕᐅᖅᑎᖓ. ᒥᔅ ᐳᕉᔅᑐ. 

 

ᐊᐱᖅᑯᑦ 902 - 6(2): ᓄᓇᕗᑦ 3000 ᐃᒡᓗᓕᐅᕐᓂᕐᒧᑦ ᐸᕐᓇᐅᑎ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓴᕆᒃᑲᓐᓂᕈᓐᓇᕋᕕᖓ ᐅᓪᓗᒥ, ᖁᐊᖅᓵᑎᙱᑲᐃᓐᓇᕋᕕᖓ.  

 

ᐅᖃᖅᑏ, ᒥᓂᔅᑕᒧᑦ ᑲᒪᔨᐅᔪᒧᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐊᐱᕆᒍᒪᔪᖓ. ᐊᒻᒪᓗ ᐅᖃᖅᑏ, ᐃᑲᕐᕋᑦ 48 

ᓈᓚᐅᖅᑎᓐᓇᒋᑦ, ᔫᓂᕈᕐᓂᐊᓕᕐᒥᒻᒪᑦ. ᐃᓪᓗᓕᐅᕐᓇᕈᕐᓗᓂᓗ, ᐃᓪᓗᓕᐅᕐᓇᓪᓚᕆᕈᓛᓕᕐᒥᒻᒪᑦ.  

ᒥᓂᔅᑕᖑᓇ ᐃᖅᑲᐃᑎᒋᐊᖃᖏᒻᒪᕆᑦᑕᕋ ᓄᓇᓕᕗᑦ ᐅᓪᓗᑭᔅᓴᖅᑐᕕᔾᔪᐊᕌᓘᒻᒪᑕ ᐃᓪᓗᔅᓴᑭᔅᓱᕐᖓᑕ. ᑕᐃᒫᒃ 

ᐃᖃᓗᐃᑦᑕᐅᖅ ᓄᓇᕗᑦ ᐊᖏᔪᖅᑳᖃᕐᕕᖓ ᐃᓄᒋᐊᔅᓯᕙᓪᓕᐊᔪᕕᔾᔪᐊᓪᓚᕆᐊᓘᒻᒪᑕ. ᑕᐃᒃᑯᐊ ᓄᓇᕗᑦ 3000, 

ᐃᓪᓗᓕᐅᖃᖅᑎᒌᓐᓂᕐᒧᑦ ᐸᕐᓇᐅᑏᑦ ᑐᕌᒐᖃᖅᓯᒪᒻᒪᑕ ᐃᓪᓗᑖᖅᑎᑦᑎᒐᓱᓛᕐᓗᑎᒃ 610-ᓂᑦ ᓄᑖᓂᒃ. 320-ᓂᑦ 

ᐃᓪᓗᓕᕆᔨᒃᑯᑎᒎᖓᔪᓂᑦ, 170-ᓂᑦ ᐊᑭᑐᓗᐊᖏᑦᑐᓂᑦ. ᐊᒻᒪᓗ 120-ᓂᑦ ᓄᑖᓂᒡᒎᖅ ᓂᐅᕕᐊᔅᓴᔅᓴᐅᒐᔭᖅᑐᓂ. 

 

ᒥᓂᔅᑕ ᐅᓪᓗᒥᒧᑦ ᓇᓗᓇᐃᖅᓯᒍᓐᓇᓕᖅᑳ, ᖃᑦᑎᑦ ᑖᒃᑯᐊ ᐃᓪᓗᐃᑦ ᓴᓇᔭᐅᓯᒪᓕᕐᒪᖔᑕ ᐃᓚᖏᑦ, 

ᖃᑦᑎᐅᒻᒪᖔᑕᓗ ᓴᓇᔭᐅᓯᒪᔪᑦ? ᖃᖓᓗ ᑕᐃᒪ ᓄᑖᓂᑦ ᐃᓪᓗᓕᐅᖅᑐᖃᓛᖅᑲ 2024-2025-ᒥ 

ᐃᓪᓗᓕᐊᖑᓛᖅᑐᓂ, ᖃᖓ ᐱᒋᐊᓛᖅᑲᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᓄᓇᕗᒻᒧᑦ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐊᒐᓱᓐᓂᐊᖅᑲᒃᑲ ᑖᒃᑯᐊ ᐊᕐᕕᓂᓕᐅᕋᑖᕐᖓᑕ 

ᐊᐱᖅᑯᑎᒋᑦ. ᐊᑕᖏᖅᑖᓗᒋᓪᓗᒋ ᑭᐅᙱᒃᑯᕕᖓ ᒪᒥᐊᓇᖅ. 

 

ᐅᖃᖅᑏ, 2022-ᒥᓂ 18-ᓂᑦ ᐱᔭᕇᖅᓯᒪᓕᖅᑐᒍᑦ, 2022-2023-ᒥᑦ 18-ᖑᓯᒪᒋᓪᓗᑎᑦ. ᐊᒻᒪ 36-ᓂᑦ 

ᓂᕆᐅᑦᑐᒍᑦ ᐱᒋᐊᕐᓂᐊᖅᑐᒋᑦᑎᓪᓗᑕ. ᐊᔾᔨᒌᖏᑦᑐᒦᒻᒪᑕ ᐱᒋᐊᖅᑕᐅᓯᔪᑦ ᐱᔭᕇᖅᑕᐅᓯᒪᖏᑐᓪᓗᑦ. 

ᑕᐃᒃᑯᓂᖓᑐᐊᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᖑᔪᓂᑦ ᐅᖃᐅᓯᖃᕋᒪ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ ᐃᓚᒋᐊᕈᑏᑦ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓛᒃ, ᑲᑎᑎᑎᕆᑦᑎᐊᒃᑲᐅᖏᓂᖅᓴᐅᕙᓪᓚᐃᒐᒪ ᒥᓂᔅᑕᒥ, 

ᒪᕐᕉᕙᓪᓚᐃᕋᑖᖅᑑᑯᐊ ᐊᐱᖅᑯᑏᒃᑲ ᐊᕐᕕᓂᓕᐅᖏᑦᑐᑦ. ᒥᓂᔅᑕᑦᑕᐅᖅ ᐃᖅᑲᐅᒪᒻᒪᑦ, ᐃᓪᓗᓕᕆᔨᕐᔪᐊᒃᑯᑦ 

ᑳᓐᑐᕌᒥᑦ ᐱᒐᓱᐊᕋᔅᓴᓂ ᓴᖅᑭᖅᓯᓚᐅᖅᓯᒪᒻᒪᑕ 2023-ᖑᑎᓪᓗᒍ ᑎᑎᖃᐅᔭᖅᑕᐅᓂᕆᒐᔭᖅᑕᖏᓐᓄᑦ 

ᓴᓇᔭᐅᓂᕆᒐᔭᖅᑕᖏᓐᓄᓪᓗ, ᐊᖏᕐᕋᔅᓴᐅᓯᓐᓈᕐᓗᓂ ᐊᓯᖏᓐᓄᓪᓗ ᐊᑐᕋᔅᓴᐅᓯᓐᓈᕐᓗᓂ ᐃᓪᓘᓗᓂ.  

 

ᑕᐃᒪᐃᓐᓂᐊᓚᐅᕋᓗᐊᖅᑐᑎᒃ ᑳᓐᑐᕌᒃ ᐱᓇᒐᓱᐊᕋᔅᓴᖅ ᖁᔭᓈᖅᑕᐅᔪᒻᒥᒻᒪᑦ ᕖᕗᐊᓕᐅᕋᑖᔪᔪᒥ. ᐊᒻᒪ 

ᐅᓂᒃᑳᖅᑐᑎᒃ ᐅᖃᐅᓯᖃᖅᑐᑎᓂᓛᒃ ᑮᓇᐅᔭᑦ ᐊᑐᕈᒫᕐᓂᐊᖅᑐᖏᑦ ᐊᒥᒐᓗᐊᕐᓂᕐᖓᑕᒎᖅ. ᖃᖓᓕ ᑕᐃᒪ 

ᐃᓪᓗᓕᕆᔨᕐᔪᐊᒃᑯᑦ ᑖᔅᓱᒥᖓ ᑳᓐᑐᕌᒃᒥ ᐱᒐᓱᐊᕋᔅᓴᒥᒃ ᓴᖅᑭᓯᒃᑲᓐᓂᓛᖅᑲ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᔭᕆᐊᑐᐃᓐᓇᖃᑦᑕᖅᑐᖏᓛᒃ ᑳᓐᑐᕌᒥ 

ᐱᒐᓱᐊᕋᔅᓴᓂ ᓴᖅᑭᖅᓯᒋᐊᔅᓴ. ᐱᖁᑎᓕᐅᕐᓂᐊᖅᑐᓂ ᐊᑭᑐᓗᐊᖏᓪᓗᑎᒃ, ᐊᒥᓲᓂᖅᐹᒥᒃ ᐃᓪᓗᓕᐅᕋᓱᐊᕈᒪᒐᑦᑕ 

ᑮᓇᐅᔭᕗᑦ ᐱᓯᒪᔭᕗᑦ ᐊᑐᕐᓗᒋᑦ. 

 

ᐃᓪᓗᕆᔨᕐᔪᐊᒃᑯᑦ ᑕᑯᓐᓈᖅᑐᑦ ᐊᓯᐊᒍᒃᑲᓐᓂᖅ ᐃᓪᓗᓕᐅᖅᑎᑦᑎᒍᓐᓇᖏᒃᑲᓗᐊᕐᒪᖔᑦᑕ, ᐊᖏᖅᓯᒪᓂᖃᕋᑦᑕᐃᓛᒃ 

ᐃᓪᓗᓕᐅᕐᓂᐊᕐᓂᕋᕐᓗᑕ. ᓯᕗᓂᕆᓛᖅᑕᑎᓐᓂ ᖃᖓᓪᓚᑦᑖᖑᒐᓗᐊᑭᐊᖅ. ᐊᑐᐊᒐᔅᓴᓂᑦ ᒪᓕᑦᑕᐅᒋᐊᓕᓐᓂᑦ 

ᐋᖅᑭᑦᑎᕆᓛᖅᑐᒍᑦ. ᑕᐃᒃᑯᐊ ᐃᓪᓗᓕᐊᖑᖁᔭᐅᓯᒪᔪᐃᓂᓛᒃ ᐃᓱᒪᒋᓪᓗᒋᑦ, ᐊᑭᖏᓪᓗ ᖃᐅᔨᒪᓕᕈᑦᑎᒍ. ᑮᓇᐅᔭᑦ 

ᐊᑐᐃᓐᓇᐅᔪᓪᓗ ᐃᓱᒪᒌᓐᓇᕆᐊᖃᕐᒥᒐᑦᑎᒍ. 

 

ᐊᓯᔾᔩᒋᐊᖃᑲᓪᓚᓐᓂᕈᑦᑕᓘᓐᓃᑦ ᐊᓯᔾᔨᖅᓯᒐᔭᕐᒥᒐᑦᑕ, ᑮᓇᐅᔭᐃᑦ ᐊᑐᐃᓐᓇᐅᔪᐃᑦ ᒪᓖᕐᓇᕐᓗᒋᑦ. ᒫᓐᓇ ᑕᒪᔾᔭ 

ᐱᓕᕆᐊᖑᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᑭᖑᓪᓕᖅᐹᕐᓗ ᐃᓚᒋᐊᕈᑎ. ᒥᔅᑕ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖃᐅᔨᒪᓪᓚᕆᒻᒪᑦ ᑕᐃᒪ ᐃᖃᓗᐃᑦ ᓄᓇᓕᐸᐅᔭᖓᑦ 

ᐱᓕᕆᐊᖃᕐᖓᑕ ᐃᓪᓗᓕᐅᖅᑎᑎᓪᓗᑎᒃ, ᖁᕕᐊᓇᒻᒪᕆᑦᑐᓂᒃ ᑲᑐᔾᔨᖃᑎᖃᖅᑐᑎᓪᓗ ᐃᓄᐃᑦ 

ᑲᑐᔾᔨᖃᑎᒌᖏᓐᓂᑦ. ᐃᓄᐃᓪᓗ ᐱᕙᓪᓕᐊᑎᑦᑎᓂᕐᒧᑦ ᑯᐊᕈᕇᓴᖁᑎᖓᓐᓂ.  

 

ᐃᓄᓐᓄᑦ ᑐᕌᖓᔪᓂᑦ ᐃᓄᓐᓂᑦ ᓯᕗᓪᓕᐅᑎᑦᑎᓛᕐᓗᑎᒃ ᐃᓪᓗᓕᐅᖅᑎᑦᑎᓂᐅᓴᔪᐃᑦ, ᐸᕐᓇᐅᑎᖏᑦ ᒪᓕᓪᓗᒋᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᓕᖅᑳ ᖃᓄᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᕐᒪᖔᑕ ᐃᖃᓗᐃᑦ 

ᓄᓇᓕᐸᐅᔭᒃᑯᖏᓐᓂᑦ ᐊᒻᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖓᓂ ᑖᔅᓱᒧᖓ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ ᓄᓇᕘᒥ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒻᒪᕆᐊᓘᔪᖏᓛᒃ 

ᐃᓪᓗᓕᕆᔨᕐᔪᐊᒃᑯᑦ ᐱᖃᑕᐅᑎᑦᑎᑦᑎᐊᖃᑦᑕᖅᑲᑕ ᐃᖃᓗᐃᑦ ᓄᓇᓕᐸᐅᕙᒃᑯᓐᓂ, ᐊᓯᖏᓐᓂᓪᓗ ᓄᓇᓖᑦ 

ᒐᕙᒪᕋᓛᖏᓐᓂᑦ. ᖃᐅᔨᒪᑦᑎᐊᕋᓱᓪᓗᑎᒃ ᓄᓇᐃᑦ ᐊᑐᐃᓐᓇᐅᑦᑎᐊᓛᕋᓗᐊᕐᒪᖔᑕ ᐃᓪᓗᖃᕐᕕᔅᓴᐃᑦ 

ᐊᑐᐃᓐᓇᐅᑦᑎᐊᕋᓗᐊᕐᒪᖔᑕ.  

 

ᐃᓪᓗᓕᕆᔨᕐᔪᐊᒃᑯᓪᓕ ᖃᐅᔨᒪᔭᑕᖃᐅᑦᑎᐊᖅᑐᐊᓗᐃᑦ ᐃᓪᓗᐃᑦ ᖃᓄᑎᒋᑦ ᐊᖏᔫᒋᐊᖃᕐᓂᖏᓐᓂᑦ ᖃᐅᔨᒪᔪᐃᑦ. 

ᑖᓐᓇ ᑯᐊᐳᕇᓴᖁᑎᕗᑦ ᐊᖏᖅᓯᒪᓂᖃᑦᑎᐊᓪᓚᕆᒻᒪᑦ ᐊᑐᐃᓐᓇᐃᖏᓐᓇᖅᑐᓂᓗ ᐱᓕᕆᖃᑎᖃᕈᓐᓇᖅᑐᑎᒃ 

ᓄᓇᓕᐸᐅᔭᒃᑯᓐᓂᑦ, ᐃᓄᐃᓪᓗ ᑲᑐᔾᔨᖃᑎᒌᖏᓐᓂᑦ ᐊᕕᑦᑐᖅᓯᒪᔪᓂ. 

 

ᐃᑲᔪᖅᑕᐅᒍᒪᑉᐸᑕ ᐅᕙᒍᑦ ᖃᐅᔨᒪᔭᖏᓐᓂᑦ ᖁᕕᐊᓱᑐᐃᓐᓇᖃᑦᑕᖅᑐᒍᑦ ᐃᑲᔪᕆᐊᔅᓴᖅ, ᐃᑲᔪᕈᓐᓇᕐᕕᒋᔭᑦᑎᒍᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᖃᐅᔨᒪᓂᐊᖅᑯᓯ ᐊᐱᖅᓱᕐᓇᖅ ᐃᓱᓕᒻᒥᒻᒪᑦ ᐱᕕᔅᓴᖓ. ᓈᓴᐅᑎᓕᒃ 7, 

ᑎᑎᖅᑲᑎᒍᑦ ᐊᐱᖅᑯᑏᑦ. ᓈᓴᐅᑎᓕᒃ 8, ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. ᓈᓴᐅᑎᓕᒃ 9, ᑭᐅᔾᔪᑏᑦ 

ᒪᑐᐃᖅᓯᔾᔪᑎᓄᑦ. ᓈᓴᐅᑎᓕᒃ 10, ᐊᑎᓕᐅᖃᖅᑎᒌᔅᓯᒪᔪᐃᑦ. ᓈᓴᐅᑎᓕᒃ 11, ᐊᑎᓕᐅᖅᓯᒪᔪᖅᑎᒍᑦ 

ᑐᔅᓯᕋᐅᑎᓄᑦ ᑭᐅᔾᔪᑏᑦ. ᓈᓴᐅᑎᓕᒃ 12, ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓂᖃᓚᐅᖅᑎᓪᓗᒋᑦ ᒪᓕᒐᔅᓴᕐᒥᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ ᐃᓕᓴᕆᕙᕋ. ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 030 - 6(2): ᒪᓕᒐᒃᓴᖅ 41, ᐊᔾᔨᒌᓐᖏᑦᑐᑦ ᒪᓕᒐᐃᑦ ᐋᖅᑭᒋᐊᖅᑕᐅᓂᖏᓐᓄᑦ 

ᒪᓕᒐᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐅᓂᒃᑳᕈᒪᒐᒪ ᒪᓕᒐᔅᓴᖅ 41, ᑭᓱᑐᐃᓐᓇᕐᓄᑦ ᒪᓕᒐᕐᓄᑦ 

ᐋᖅᑭᒋᐊᖅᓯᔾᔪᑎ ᒪᓕᒐᕐᔪᐊᖅ ᕿᒥᕐᕈᔭᐅᓯᒪᓕᕐᖓᑦ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ. ᑖᓐᓇᓗ ᒪᓕᒐᔅᓴᖅ 

ᐊᑐᐃᓐᓇᐅᓕᖅᑐᓂ ᐃᓱᒪᔅᓴᖅᓯᐅᕈᑎᒋᔭᐅᒍᓐᓇᖅᑐᓂ ᑲᑎᒪᑐᐃᓐᓇᓂᕐᒥ.  

 

ᒪᓕᒐᓕᐅᖅᑎᐅᖃᖅᑎᓕᒫᓐᓄᑦ ᐊᖏᖅᑕᐅᒍᒪᒐᓗᐊᖅᑐᖓ ᓴᓂᕌᒎᕈᓐᓇᕈᒪᓪᓗᖓ ᒪᓕᒐᖅ 68(6). ᐊᒻᒪᓗ 

ᒪᓕᒐᔅᓴᖅ 41, ᑲᑎᒪᑐᐃᓐᓇᓂᕐᒧᑦ ᐃᓕᔭᐅᑦᑕᐅᑎᒋᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᒐᓗᐊᕐᖓᒡᒎᖅ ᐃᓘᓐᓇᖏᓐᓄᑦ ᒪᓕᒐᖅ 68(6) 

ᓴᓂᕌᒎᕈᓐᓇᕈᒪᓪᓗᓂᐅᒃ. ᒪᓕᒐᔅᓴᖅ 41, ᑲᑎᒪᑐᐃᓐᓇᓂᕐᒧᑦ ᐃᓕᔭᐅᑦᑕᐅᑎᒋᔪᓐᓇᕐᓂᐊᕐᖓᑦ. ᐋᒡᒑᖅᑕᐅᕚ? 

ᐋᒡᒑᖅᑐᖃᖏᒻᒪᑦ.  

 

ᒪᓕᒐᔅᓴᖅ 41, ᑐᓂᕐᕈᑎᒋᔭᐅᑦᑕᐅᑎᒋᕗᖅ ᑲᑎᒪᑐᐃᓐᓇᕐᓂᕐᒧᑦ. 12-ᖓᑦ, ᒥᔅᑕ ᓴᕕᑲᑖᖅ. 

 



ᕿᑎᖅᑰ, ᒪᐃ 30, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᐅᓂᒃᑳᖓᑦ 031 - 6(2): ᒪᓕᒐᒃᓴᖅ 42, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑭᒍᑎᓕᕆᔨᐅᓂᕐᒧᑦ 

ᒪᓕᒐᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓂᒃᑳᕈᒪᔪᖓ ᒪᓕᒐᔅᓴᖅ 42, ᒪᓕᒐᐅᔪᖅ 

ᐋᖅᑭᒋᐊᖅᓯᔾᔪᑎᐅᔪᖅ ᑭᒍᓐᓂᐊᖅᑎᓂ ᐃᖅᑲᓇᐃᔮᓕᓐᓄᑦ ᒪᓕᒐᕐᔪᐊᖓᓂ ᕿᒥᕐᕈᔭᐅᓯᒪᓕᕐᖓᑦ, 

ᑲᑎᒪᔨᕋᓛᖑᔪᓄᑦ ᒪᓕᒐᓕᕆᓂᕐᒧᑦ. ᑖᓐᓇᓗ ᒪᓕᒐᔅᓴᖅ ᐊᑐᐃᓐᓇᐅᓕᖅᑐᖅ ᐃᓱᒪᔅᓴᖅᓯᐅᕈᑎᒋᔭᐅᒍᓐᓇᖅᑐᓂ 

ᑲᑎᒪᑐᐃᓐᓇᓂᕐᒥ. 

 

ᐅᖃᖅᑏ, ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᒍᒪᒐᓗᐊᖅᑐᖓ ᓴᓂᕌᒎᕈᓐᓇᕈᒪᓪᓗᖓ ᒪᓕᒐᖅ 68(6), ᐊᒻᒪ ᒪᓕᒐᔅᓴᖅ 

42, ᑲᑎᒪᑐᐃᓐᓇᓂᕐᒨᑦᑕᐅᑎᒋᔪᓐᓇᕐᓂᐊᕐᖓᑦ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨ ᐊᖏᖅᑕᐅᒍᒪᔪᖅ ᑲᑎᒪᔨᐅᖃᖅᑎᓕᒫᖏᓐᓄᑦ ᒪᓕᒐᖅ 68(6), 

ᓴᓂᕌᒎᕈᓐᓇᕈᒪᓪᓗᓂᐅᒃ. ᒪᓕᒐᔅᓴᖅ 42, ᐃᓕᔭᐅᑦᑕᐅᑎᒋᔪᓐᓇᕐᓂᐊᕐᖓᑦ ᑲᑎᒪᑐᐃᓐᓇᕐᓂᕐᒧᑦ. ᐋᒡᒑᖅᑕᐅᕚ? 

ᐋᒡᒑᖅᑐᖃᖏᒻᒪᑦ. ᒪᓕᒐᔅᓴᖅ 42, ᑐᓂᕐᕈᑎᒋᔭᐅᑦᑕᐅᑎᒋᕗᖅ ᑲᑎᒪᑐᐃᓐᓇᕐᓂᕐᒧᑦ. 12-ᖓ, ᒥᔅᑕ ᓴᕕᑲᑖᖅ. 

 

ᑲᑎᒪᔨᕋᓛᑦ ᐅᓂᒃᑳᖓᑦ 032 - 6(2): ᒪᓕᒐᒃᓴᖅ 44, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐊᑭᓕᒃᓴᖃᕐᕕᐅᔪᑦ 

ᐃᑲᔪᖅᑕᐅᓂᖏᓐᓄᑦ ᒪᓕᒐᖅ ᐊᒻᒪᓗ ᒐᕙᒪᒃᑯᑦ ᐃᖅᑲᓇᐃᔭᖅᑎᐅᔪᑦ ᑮᓇᐅᔾᔭᒃᓵᖏᑦ 

ᐲᖅᓯᕕᐅᖃᑦᑕᕐᓂᖏᓐᓄᑦ ᒪᓕᒐᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓂᒃᑳᕈᒪᔪᖓ ᒪᓕᒐᔅᓴ 44, ᐋᖅᑭᒋᐊᖅᓯᔾᔪᑎᐅᔪᖅ 

ᐊᑭᓕᔅᓴᖃᕐᕕᐅᔪᓄᑦ ᐃᑲᔪᕐᓂᕐᒧᑦ ᐊᒻᒪᑦᑕᐅᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᑦ ᐊᑭᓕᔅᓴᖏᓐᓄᑦ 

ᑮᓇᐅᔾᔭᔅᓵᖏᓐᓂᑦ ᐲᔭᐃᓂᕐᒧᑦ ᒪᓕᒐᕐᒥᑦ. ᕿᒥᕐᕈᔭᐅᓯᒪᓕᕐᖓᑦ ᑲᑎᒪᔨᕋᓛᓄᑦ ᒪᓕᒐᓕᐅᕐᒧᑦ, ᒪᓕᒐᔅᓴᕐᓗᑦ 

ᐊᑐᐃᓐᓇᐅᓕᖅᑐᓂ, ᑲᑎᒪᑐᐃᓐᓇᕐᓂᕐᒥᒃ ᐃᓱᒪᔅᓴᖅᓯᐅᕈᑎᒋᔭᐅᒍᓐᓇᖅᑐᓂ.  

 

ᒪᓕᒐᓕᐅᖅᑎᐅᖃᖅᑎᓕᒫᓄᑦ ᐊᖏᖅᑕᐅᒍᒪᒐᓗᐊᖅᑐᖓ ᒪᓕᒐᖅ 68(6), ᓴᓂᕌᒎᕈᓐᓇᕐᓗᒍ. ᒪᓕᒐᔅᓴᖅ 44, 

ᑲᑎᒪᑐᐃᓐᓇᕐᓂᕐᒨᑦᑕᐅᑎᒋᔪᓐᓇᕐᓂᐊᕐᖓᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᑲᑎᒪᔩᑦ ᓴᓂᕌᒎᕈᒪᔫᒐᓗᐊᖅ ᒪᓕᒐᖅ 68(6)-ᒥᑦ, ᒪᓕᒐᔅᓴᖅ 44, ᑲᑎᒪᑐᐃᓐᓇᓂᕐᓂ 

ᐱᓕᕆᐊᖑᑦᑕᐅᑎᒋᔪᓐᓇᕐᓂᐊᕐᖓᑦ. ᐋᒡᒑᖅᑕᐅᕚ? ᐋᒡᒑᖅᑐᖃᖏᒻᒪᑦ. ᒪᓕᒐᔅᓴᖅ 44, ᑐᓂᖅᑯᑎᒋᔭᐅᑦᑕᐅᑎᒋᕗᖅ 

ᑲᑎᒪᓂᑐᐃᓐᓇᕐᒧᑦ. 12-ᖓᑦ ᓱᓕ, ᒥᔅᑕ ᓴᕕᑲᑖᖅ. 

 

ᑲᑎᒪᔨᕋᓛᑦ ᐅᓂᒃᑳᖓᑦ 033 - 6(2): ᒪᓕᒐᒃᓴᖅ 45, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᓕᐸᐅᔭᓄᑦ, 

ᓄᓇᓕᓐᓄᑦ ᓄᓇᓕᕋᓛᓄᓪᓗ ᒪᓕᒐᖅ ᐊᒻᒪᓗ Hᐋᒻᒪᓚᒃᑯᓐᓄᑦ ᒪᓕᒐᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓂᒃᑳᕈᒪᔪᖓ ᒪᓕᒐᔅᓴᖅ 45, ᒪᓕᒐᐅᔪᖅ 

ᐋᖅᑭᒋᐊᔅᓯᔾᔪᑎᐅᔪᑦ ᓄᓇᓕᐸᐅᔭᐃᑦ ᓄᓇᓖᑦ ᓄᓇᓕᕋᓛᖑᓂᖅᓴᐃᓪᓗ ᒪᓕᒐᖓᓂᒃ ᐊᒻᒪᓗ ᕼᐋᒻᒪᓚᐃᑦ 

ᒪᓕᒐᕐᔪᖓᓐᓂ ᕿᒥᕐᕈᔭᐅᓯᒪᓕᕐᖓᑦ. ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ ᐊᒻᒪ ᒪᓕᒐᔅᓴᖅ ᑲᑎᒪᑐᐃᓐᓇᕐᓂᕐᒥᒃ 

ᐃᓱᒪᔅᓴᖅᓯᐅᕈᑎᐅᒍᓐᓇᖅᓯᔪᖅ. 

 

ᐊᒻᒪ ᐅᖃᖅᑏ, ᒪᓕᒐᓕᐅᖅᑎᐅᖃᖅᑎᓕᒫᓐᓄᑦ ᐊᖏᑕᐅᒍᒪᒐᓗᐊᖅᑐᖓ ᒪᓕᒐᖅ ᓈᓴᐅᑎᓕᒃ 68(6), 

ᓴᓂᕌᒎᕈᓐᓇᕈᒪᓪᓗᒍ ᒪᓕᒐᔅᓴᖅ 45, ᑲᑎᒪᓂᑐᐃᓐᓇᕐᓂᕐᒨᑦᑕᐅᑎᒋᒍᓐᓇᕐᓂᐊᕐᖓᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᑏᑦ, ᒪᓕᒐᖅ 68(6)-ᖓᓂᑦ ᓴᓂᕌᒎᖅᑎᑦᑎᒍᒪᔪᖅ. ᒪᓕᒐᔅᓴᖅ 45, 

ᑲᑎᒪᑐᐃᓐᓇᕐᓂᕐᒥᒃ ᐱᓕᕆᐊᖑᑦᑕᐅᑎᒋᔪᓐᓇᕐᓂᐊᕐᖓᑦ. ᐋᒡᒑᖅᑐᖃᖅᑳ? ᐋᒡᒑᖅᑐᖃᖏᒻᒪᑦ. ᒪᓕᒐᔅᓴᖅ 45, 

ᑐᓂᕐᕈᑎᒋᔭᐅᑦᑕᐅᑎᒋᕗᖅ ᑲᑎᒪᑐᐃᓐᓇᕐᓂᕐᒧᑦ. 12-ᖓ ᓱᓕ, ᒥᔅᑕ ᓴᕕᑲᑖᖅ. 

 



ᕿᑎᖅᑰ, ᒪᐃ 30, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᐅᓂᒃᑳᖓᑦ 034 - 6(2): ᒪᓕᒐᒃᓴᖅ 46, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑐᖁᖓᔪᓕᕆᔨᓄᑦ 

ᒪᓕᒐᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒃᑯᐊ ᑏᕖᒃᑯᑦ ᑕᑯᓐᓈᖅᑐᑦ ᖃᐅᔨᒪᓂᐊᕐᖓᑕ 

ᑕᐃᒪᐃᓕᐅᖅᑐᖓ ᑖᔅᓱᒥᖓᔅᓴᐃᓐᓇᕐᔫᔮᖅᑑᒐᓗᐊᖅ ᑖᔅᓱᒥᖓᔅᓴᐃᓐᓇᐅᖏᒻᒪᑦ. ᐅᓂᒃᑳᕈᒪᔪᖓ ᒪᓕᒐᔅᓴᖅ 46, 

ᒪᓕᒐᐅᔪᖅ ᐋᖅᑭᒋᐊᔅᓯᔾᔪᑎᐅᔪᖅ ᑐᖁᖓᔪᓕᕆᓂᕐᒧᑦ ᒪᓕᒐᕐᔪᐊᖓᓂ. ᑖᓐᓇ ᕿᒥᕐᕈᔭᐅᓯᒪᓕᕐᖓᑦ ᑲᑎᒪᔨᕋᓛᓄᑦ 

ᒪᓕᒐᓕᕆᓂᕐᒧᑦ. ᐊᒻᒪ ᒪᓕᒐᔅᓴᖅ ᐊᑐᐃᓐᓇᐅᓕᖅᑐᓂ ᑲᑎᒪᑐᐃᓐᓇᕐᓂᕐᒨᖅᑕᐅᒍᓐᓇᖅᑐᓂ.  

 

ᐅᖃᖅᑏ, ᓴᓂᕌᒎᖅᑎᑦᑎᒍᒪᒐᓗᐊᖅᑐᖓ ᒪᓕᒐᖅ 68(6), ᑖᓐᓇ ᒪᓕᒐᔅᓴᖅ 46, 

ᑲᑎᒪᑐᐃᓐᓇᓂᕐᒨᑦᑕᐅᑎᒋᔪᓐᓇᕐᓂᐊᕐᖓᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔩᑦ ᒪᓕᒐᓕᐅᖅᑎᐅᖃᖅᑎᓕᒫᒥᓄᑦ ᐊᖏᖅᑕᐅᒍᒪᔫᖓᓗᐊᖅ ᓴᓂᕌᒎᕈᓐᓇᕐᓂᐊᖓᑦ 

ᒪᓕᒐᖅ 68(6). ᒪᓕᒐᔅᓴᖅ 46, ᑲᑎᒪᑐᐃᓐᓇᕐᓂᕐᒨᑕᐅᑦᑕᐅᑎᒋᔪᓐᓇᕐᓂᐊᕐᖓᑦ. ᐋᒡᒑᖅᑕᐅᕚ? ᐋᒡᒑᖅᑐᖃᖏᒻᒪᑦ. 

ᒪᓕᒐᔅᓴᖅ 46, ᑐᓂᕐᕈᑎᒋᔭᐅᑦᑕᐅᑎᒋᕗᖅ ᑲᑎᒪᑐᐃᓐᓇᕐᓂᖓᓄᑦ.  

 

ᓈᓴᐅᑎᓕᒃ 13, ᑎᑎᖅᑲᓂ ᓴᖅᑭᑦᑎᕆᓂᖅ. ᒥᓂᔅᑕᒋᔭᐅᔪᖅ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓄᑦ, 

ᒥᓂᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 284 - 6(2): ᓄᓇᕗᑦ ᐃᑯᐊᓪᓚᑦᑐᓕᕆᔨᐅᑉ ᑎᑎᕋᕐᕕᐊ 2023 ᐊᕐᕌᒍᑕᒫᑦ 

ᐅᓂᒃᑳᖓᑦ (ᔪᐊᓇᓯ) 

 

ᓴᖅᑭᑕᐅᔪᖅ ᑎᑎᖅᑲᒃ 285 - 6(2): ᓄᓇᕗᒥ ᑐᐊᕕᕐᓇᖅᑐᓕᕆᔨᒃᑯᑦ 2022-23 ᐊᕐᕌᒍᑕᒫᖅᓯᐅᑦ 

ᐅᓂᒃᑳᖓ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᒪᕐᕉᓐᓂᒃ ᐅᓂᒃᑳᒥᓂᓂᒃ 

ᓴᖅᑭᖅᓯᒍᓐᓇᕋᒪ ᓄᓇᕗᒻᒥ ᖃᑦᑎᕆᔨᒻᒪᕆᒃᑯᑦ ᐊᓪᓚᕝᕕᖓᑕ 2022-2023 ᐊᕐᕌᒍᑕᒫᖅᓯᐅᑎᖏᓐᓂᑦ 

ᐅᓂᒃᑳᓕᐊᒥᓂᖏᑦ. ᐊᒻᒪᓗ ᓄᓇᕗᒻᒥ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔩᑦ 2022-2023 ᐊᕐᕌᒍᑕᒫᖅᓯᐅᑦ 

ᐅᓂᒃᑳᓕᐊᒥᓂᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 13, ᑎᑎᖅᑲᓂ ᓴᖅᑭᖅᓯᓂ. ᒥᓂᔅᑕᕆᔭᐅᔪᖅ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ 

ᑯᓱᒐᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 286 - 6(2): ᒐᕙᒪᒃᑯᑦ ᑮᓇᐅᔭᖁᑎᖏᑦ ᓄᓇᕗᑦ ᒐᕙᒪᒃᑯᖓᓐᓄᑦ ᐊᕐᕌᒍᒧᑦ 

ᐃᓱᓕᓚᐅᖅᑐᖅ ᒫᑦᓯ 31, 2023 (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᒐᕙᒪᒃᑯᑦ 

ᑮᓇᐅᔭᓕᕆᔾᔪᑎᒥᓂᖏᑦ, ᓄᓇᕗᑦ ᒐᕙᒪᖓᐃᓛᒃ ᐃᓱᓕᕝᕕᖃᖅᑐᖅ ᒫᔅᓯ 31, 2023-ᒥ ᓴᖅᑭᕈᒪᓪᓗᒋᑦ.  

 

ᐅᖃᖅᑏ, ᐃᓄᑦᑎᑑᖏᑦ ᑖᔅᓱᒪ ᐅᓂᒃᑳᓕᐊᒥᓂᐅᑉ ᐱᔭᕇᖅᑕᐅᑉᐸᑕ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᓛᕐᒥᔪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 13, ᐃᓪᓗᒨᖅᑕᐅᓂᖏᑦ ᑎᑎᕋᖅᓯᒪᔪᑦ. ᓄᓇᕗᑦ ᓯᕗᓕᖅᑎᖓ, ᒥᔅᑕ ᐸᐅᓗᓯ 

ᐊᕿᐊᕈᖅ. 

 



ᕿᑎᖅᑰ, ᒪᐃ 30, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 287 - 6(2): ᐊᑐᐃᓐᓇᐅᑎᑕᐅᓂᖏᑦ ᑐᑭᓯᐅᒪᔾᔪᑏᑦ ᐊᒻᒪᓗ ᓴᐳᒻᒥᔭᐅᓂᖏᑦ 

ᑲᓐᖑᓇᖅᑐᑦ ᒪᓕᒐᕐᒧᑦ 2020-23 ᐅᓂᒃᑳᖅ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᕕᐊᓱᑉᐳᖓ ᐃᓪᓗᒨᖅᓯᒋᐊᑦᓴᖅ 

ᑐᓴᖅᑐᓕᕆᓂᕐᒧᑦ ᓴᐳᔾᔨᓂᕐᒧᑦ ᑲᙳᓇᖅᑐᓕᕆᓂᕐᒧᑦ ᒪᓕᒐᖅ. ᐊᕐᕌᒍᑕᒫᖅᓯᐅᑏᑦ ᐱᒋᐊᖅᓱᒋᑦ ᐄᐳᓗ 1, 2020-

ᒫᔅᓯ 31, 2023-ᒧᑦ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 13, ᐃᓪᓗᒨᖅᑕᐅᓂᖏᑦ ᑎᑎᕋᖅᓯᒪᔪᑦ. ᓈᓴᐅᑎᓕᒃ 14, ᑐᓴᕈᑏᑦ 

ᐱᒋᐊᖅᑎᑕᐅᔪᓂᑦ. ᓈᓴᐅᑎᓕᒃ15, ᑐᓴᕈᑏᑦ ᐱᒋᐊᖅᑎᑕᐅᔪᓂᑦ ᓯᕗᓕᖅᐹᒥᒃ ᐅᖃᓕᒫᖅᑕᐅᔪᒃᓴᒧᑦ ᒪᓕᒐᒃᓴᑦ. 

ᓈᓴᐅᑎᓕᒃ 16, ᐱᒋᐊᖅᑎᑕᐅᔪᑦ. ᓈᓴᐅᑎᓕᒃ17, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᓈᓴᐅᑎᓕᒃ 18, 

ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᑦ. ᓈᓴᐅᑎᓕᒃ 19, ᐃᓱᒪᔅᓴᖅᓯᐅᕈᑕᐅᓂᖏᑦ ᑲᑎᒪᔨᑐᐃᓐᓇᕐᓄᑦ 

ᐊᓯᖏᓐᓂᓪᓗ ᒪᓕᒐᔅᓴᓂᒃ. ᒪᓕᒐᔅᓴᐃᑦ 41, 42, 44, 45, ᐊᒻᒪ 46. ᒥᔅᑕ ᕼᐃᒃᔅ, ᐃᒃᓯᕙᐅᑕᐅᓗᓂ.  

 

ᑲᔪᓯᒋᐊᓚᐅᖏᓂᑦᑎᓐᓂ ᑲᑎᒪᔨᑐᐃᓐᓇᑦ, 20-ᒥᓂᒻᒥᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:54ᒥ ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 16:17ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (Hᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅᐳᑦ ᐱᒋᐊᖁᓕᖅᓱᒍ. ᑲᑎᒪᔨᑐᐃᓐᓇᐃᑦ ᐅᑯᐊ 

ᑲᒪᒋᓂᐊᖅᑕᕗᑦ: ᒪᓕᒐᒃᓴᐃᑦ 41, 42, 44, 45 ᐊᒻᒪ 46. ᖃᓄᐃᑦᑐᒪᕙᑦ ᑲᑎᒪᔨᑐᐃᓐᓇᑦ? ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᑐᓃᖅᑕᕈᒪᔭᕗᑦ ᓈᓴᐅᑎᖏᑦ ᐅᑯᐊ ᒪᓕᒐᒃᓴᐃᑦ 

ᒪᓕᒐᒃᓴᖅ 41, 44 ᐊᒻᒪ 46 ᐃᖅᑲᑐᐃᔪᓕᕆᓂᕐᒧᑦ ᒥᓂᔅᑕ ᑕᒫᓃᓪᓗᓂ. ᑭᖑᓂᐊᒍᑦ 42, ᐋᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ. 45 ᐱᐊᓂᒍᕈᑎᒋᓗᒍ, ᓄᓇᓕᓐᓂ ᒐᕙᒪᒃᑯᓪᓗ ᐱᔨᔅᓯᖅᑎᒃᑯᓐᓄᑦ ᒥᓂᔅᑕᖓᓐᓄᑦ 

ᐱᓕᕆᐊᖑᓂᐊᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖃᑎᒌᑉᐱᑖ ᑖᓐᓇ 41 ᒪᓕᒐᒃᓴᖅ ᓯᕗᓪᓕᐅᓗᓂ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 41 - ᐊᔾᔨᒌᓐᖏᑦᑐᑦ ᒪᓕᒐᐃᑦ ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᑕᕋᖅ ᐱᓕᕆᔨᑏᑦ ᑕᒫᓃᖃᑎᒋᔪᒪᕕᒋᑦ?  

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ (ᑐᓵᔨᑎᒍᑦ): ᐄ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᑐᐃᓐᓇᐃᑦ ᐱᓕᕆᔨᖏᑦ ᒥᓂᔅᑕᐅᑉ ᑕᒫᓃᑦᓱᓐᓇᕐᓗᑎᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐱᓕᕆᔩᑦ ᑕᒪᐅᖓ ᐊᐱᖅᓱᕐᕕᒻᒧᐊᒃᑭᑦ.  

 

ᒥᓂᔅᑕ ᓄᑕᕋᖅ, ᑭᒃᑰᓂᖏᑦ ᐱᓕᕆᔩᑦ ᓇᓗᓇᐃᕐᓗᒋᑦ ᒪᑐᐃᕈᑎᓐᓅᓂᐊᖅᐳᑎᑦ. 



ᕿᑎᖅᑰ, ᒪᐃ 30, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ.  

 

(ᑐᓵᔨᑎᒎᓕᖅᑐᖅ) ᑕᓕᖅᐱᓐᓂ ᑖᒪᔅ ᐃᐊᔅᕗᑦ, ᐊᐅᓚᑦᓯᔨᐅᔪᖅ ᒪᓕᒐᓕᕆᓂᕐᒧᑦ. ᐊᒻᒪ ᓵᐅᒥᓐᓃᑦᑐᖅ ᓯᑏᕙᓐ 

ᒫᓐᓯᐊᓪ ᑐᖏᓕᐅᔪᖅ ᐃᖅᑲᖅᑐᐃᔪᓕᕆᓂᕐᒥ. 

 

ᐅᓪᓗᒃᑯᑦ ᐃᒃᓯᕙᐅᑖᖅ, ᑕᒫᓃᑉᐳᖓ ᐅᓂᒃᑳᕆᓂᐊᕐᓗᒋᑦ ᒪᓕᒐᔅᓴᖅ 41, ᐋᖅᑭᒋᐊᕈᑎᐅᔪᑦ ᑭᓱᑐᐃᓐᓇᕐᓄᑦ 

ᒪᓕᒐᐅᔪᒧᑦ ᐋᖅᑭᒋᐊᕈᑎᒧᑦ.  

 

ᑕᒪᒃᑯᐊ ᐱᓕᕆᐊᖃᖅᐸᑦᑐᑦ ᑕᒻᒪᖅᓯᒪᓪᓗᐊᑕᖅᑐᓂᒃ ᐊᒻᒪ ᐋᖅᑭᒋᐊᕈᑎᐅᔪᓐᓇᖅᑐᓂᒃ. ᑖᓐᓇ ᐋᖅᑭᒋᐊᕈᑎᐅᔪᖅ 

ᐃᑯᒻᒪᖅᑯᑎᓕᕆᔨᒃᑯᓪᓗ ᑖᒃᑯᐊ ᐊᑐᖅᑐᐊᖅᑎᑦᑎᓂᕐᒧᑦ ᐱᔪᑦ. ᐊᒻᒪ ᑭᐳᒃᓯᓂᖅ ᐊᓯᖏᓐᓂᒃ ᒪᓕᒐᐅᔪᓂᒃ 

ᒪᓕᒃᓯᐊᓕᖁᓪᓗᒋᑦ ᐊᑐᖅᑕᐅᕙᓕᖅᑐᓂᒃ, ᐊᑕᐅᓯᐅᙱᑦᑐᓪᓗ ᑐᑭᖏᑦ ᓇᓗᓇᐃᔭᖅᓯᒪᕙᒌᖅᓱᑎᒃ ᒪᓕᒐᕐᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᐊᐱᖅᑯᑎᖃᖅᑐᖃᑉᐸᑦ ᒪᑐᐃᖓᓂᐊᖅᐳᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᑐᐃᓐᓇᐃᑦ ᒪᑐᐃᕈᑎᒃᓴᖃᖅᐸᑦ? ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᐅᑉᓗᖓ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ 

ᒪᑐᐃᕈᑎᖄᕐᔪᒍᒪᑐᐃᓐᓇᖅᐳᖓ ᑲᑎᒪᔨᑐᐃᓐᓇᐃᑦ ᐱᒋᐊᓕᖅᑎᓪᓗᒋᑦ ᐃᓱᒪᔅᓴᖅᓯᐅᕈᑎᖃᕆᐊᓕᖅᑎᓪᓗᒋᑦ 

ᒪᓕᒐᔅᓴᖅ 41, ᑭᓱᑐᐃᓐᓇᕐᓄᑦ ᒪᓕᒐᖅ ᐋᖅᑭᒋᐊᕈᑎᑦᓴᖅ. ᑖᓐᓇ ᐃᓕᑕᕆᒐᑦᑎᒍ ᐱᔾᔪᑎᐅᔪᖅ ᒪᓕᒐᒃᓴᒥ 

ᒥᓂᔅᑕᐅᑉ ᐅᖃᐅᓯᕆᓵᕐᒪᒍ ᒪᑐᐃᕈᑎᒥᓂᒃ. ᑖᒃᑯᐊ ᖃᓄᐃᒍᑕᐅᓯᒪᙱᑦᑐᑦ ᐱᓕᕆᐊᔅᓴᓅᖓᓪᓗᑎᒃ. ᑖᒃᑯᐊ 

ᐃᓱᓕᒃᐳᑦ ᒪᑐᐃᕈᑎᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᒃᓴᖃᖅᑐᖃᖅᐹ ᑲᔪᓯᒋᐊᓚᐅᙱᓂᑦᑎᓐᓂ, ᑕᑯᙱᑕᐃᓐᓇᕋᒪ. ᒪᓕᒐᔅᓴᓂᒃ 

ᐸᐃᑉᐹᖁᑎᑦᓯᓐᓃᑦᑐᑦ ᐅᖃᐅᓯᔅᓴᖃᕐᕕᐅᒍᓐᓃᕐᒪᑦ ᐊᑐᓃᑦᑕᕐᓂᐊᓕᖅᐸᕗᑦ. ᒪᓕᒐᔅᓴᖅ 41, ᑭᓱᑐᐃᓐᓇᕐᓄᑦ 

ᒪᓕᒐᕐᓄᑦ ᐋᖅᑭᒋᐊᕈᑎ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 8. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 9. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 10. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᑖᓐᓇ ᒪᓕᒐᒃᓴᖅ 41−ᒥ ᑕᒪᐃᓐᓂᒃ ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᓐᓇ ᑲᑎᒪᔾᔪᑎᓄᑦ ᐱᖓᔪᐊᓐᓂ ᐅᖃᓕᒫᖅᑕᐅᓂᐊᕐᒪᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᑐᓯᔾᔪᑎᓄᑦ ᐅᖃᐅᓯᔅᓴᖃᖅᐱᑦ? 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, ᐃᖅᑲᓇᐃᔭᖅᑏᑦ ᑖᒃᑯᓂᖓ 

ᐋᖅᑭᒃᓱᐃᓚᐅᖅᑐᑦ ᐃᖅᑲᓇᐃᔭᖅᑎᕗᓪᓗ ᐊᒻᒪ ᖁᔭᓐᓇᒦᖅᐸᔅᓯ ᑲᑎᒪᔩᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᒪᓕᒐᒃᓴᖅ 44 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐊᑭᓕᒃᓴᖃᕐᕕᐅᔪᑦ ᐃᑲᔪᖅᑕᐅᓂᖏᓐᓄᑦ ᒪᓕᒐᖅ ᐊᒻᒪᓗ 

ᒐᕙᒪᒃᑯᑦ ᐃᖅᑲᓇᐃᔭᖅᑎᐅᔪᑦ ᑮᓇᐅᔾᔭᒃᓵᖏᑦ ᐲᖅᓯᕕᐅᖃᑦᑕᕐᓂᖏᓐᓄᑦ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᒋᐊᓕᕐᒥᓗᑕ ᒪᓕᒐᒃᓴᖅ 44. ᑖᓐᓇ ᐊᑐᖅᑐᐊᖅᐸᑦᑐᓂᒃ ᐃᑲᔪᕈᑎᓂᒃ 

ᒪᓕᒐᖅ ᐊᒻᒪᓗ ᐊᑭᓕᖅᓱᐃᑎᑦᑎᒍᑎᐅᕙᑦᑐᒧᑦ. ᒥᓂᔅᑕ ᓄᑕᕋᖅ, ᐊᓯᔾᔩᒍᒪᕖᑦ ᐃᒃᓯᕙᖃᑎᒋᔭᓐᓂᒃ?  

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᐃᒃᓯᕙᐅᑖᖅ, ᐄ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᖏᖅᐸᑦ ᒥᓂᔅᑕ ᑖᒃᑯᐊ ᑭᐳᑦᓱᓐᓇᕐᓗᑎᒃ ᐱᓕᕆᔨᖏᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓄᑕᕋᖅ. ᑭᒃᑰᓂᖏᓐᓂᒃ ᐱᓕᕆᔨᑎᑦ ᐊᓪᓚᓯᒪᒋᐊᖃᕐᒪᑕ, 

ᓇᐃᓈᖅᑐᒥᓪᓗ ᐅᖃᐅᓯᖄᕐᔪᑲᐃᓐᓇᕐᓗᑎᑦ. 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒪᓕᒐᒃᓴᕐᒧᑦ 44 ᐋᖅᑭᒋᐊᕈᑎᐅᔪᖅ, 

ᑖᓐᓇ ᒥᔅᑕ ᒫᓐᓯᐊᓪ ᓴᐅᒥᓐᓃᑦᑐᖅ ᐃᖅᑲᖅᑐᐃᔪᓕᕆᓂᕐᒧᑦ ᑐᖏᓕᐅᔪᖅ. ᐊᒻᒪ ᑖᓂᐅ ᔭᖕ ᐳᓛᕆᐊᖅᓯᒪᔪᖅ 

ᐃᓂᖓᓃᑦᑐᖅ ᑖᓐᓇ ᐊᑐᐊᒐᓕᕆᓂᕐᒧᑦ ᑲᒪᔨᐅᔪᖅ. 

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᐅᓪᓗᒃᑯᑦ. (ᑐᓵᔨᑎᒎᓕᖅᑐᖅ) ᒪᓕᒐᒃᓴᖅ 44 ᐅᖃᐅᓯᕆᔭᕆᐊᖃᕋᒃᑯ 

ᐋᖅᑭᒋᐊᕈᑎᐅᔪᖅ ᐊᑭᓕᒃᓴᖃᖅᑐᓂᒃ ᐃᑲᔪᕈᑎᐅᔪᓂᒃ ᒪᓕᒐᕐᒥᒃ ᐊᒻᒪ ᐊᑭᓖᑎᑦᓯᒍᑎᐅᕙᑦᑐᒥᒃ ᒪᓕᒐᕐᒥᒃ. ᑖᒃᑯᐊ 

ᐃᖅᑲᖅᑐᐃᔪᓕᕆᔨᒃᑯᑦ ᑮᓇᐅᔭᓕᕆᔨᒃᑯᓪᓗ ᐱᓕᕆᐊᕆᓪᓗᓂᐅᒃ ᑖᓐᓇ ᐊᑭᓕᖅᑐᐃᕙᒃᑐᓂᒃ ᐃᑲᔪᕈᑎᐅᒋᐊᖅᐸᑦᑐᑦ 

ᐅᑎᕐᕕᐅᔪᓐᓇᕐᓗᑎᒃ ᐊᑭᓕᔅᓴᖃᕐᕕᐅᔪᑦ ᐊᑭᓖᑎᑦᓯᕙᓐᓂᒃᑯᑦ ᑮᓇᐅᔾᔭᔅᓵᒥᒍᓪᓘᓐᓃᑦ. ᑖᓐᓇ ᐊᑭᓖᑎᑦᓯᕙᓐᓂᖅ 

ᑭᒃᑯᑐᐃᓐᓇᕐᓂᒃ ᐊᑭᓕᑦᓴᖃᖅᑐᓄᑦ ᐊᑭᓕᔅᓴᖃᖅᑐᑦ ᐃᖅᑲᓇᐃᔭᖅᑎᐅᒍᑎᒃ ᒐᕙᒪᒃᑯᓐᓂᒃ.  

 

ᒫᓐᓇᐅᔪᖅ ᑕᒪᕐᒥᒃ ᒪᓕᒐᐅᑉ ᐱᔪᓐᓇᕐᓂᖃᖅᑎᑦᓯᕙᒻᒪᑦ ᑭᓯᐊᓂ ᐊᑭᓖᑎᑦᓯᒍᑎᓂᒃ ᐊᑕᐅᓯᐊᖅ ᑮᓇᐅᔾᔭᒃᓵᒥᒃ ᑕᕝᕙ 

ᑐᑭᖃᖅᐳᖅ ᑖᒃᑯᐊ ᓇᕝᕚᕆᐊᖃᓲᖑᒻᒪᑕ ᐊᑭᓖᑎᑦᓯᔾᔪᑎᐅᔪᓐᓇᖅᑐᒧᑦ ᐱᓇᓱᐊᕈᓯᑕᒫᑦ ᑐᒃᓯᕋᐅᑕᐅᒋᐊᖃᖅᐸᒻᒪᑦ 

ᑮᓇᐅᔾᔭᔅᓵᕆᔭᓄᑦ. ᑖᒃᑯᐊ ᐊᑭᓕᔅᓴᖃᖅᑐᑦ ᐃᖅᑲᓇᐃᔭᖅᑏᑦ ᐊᑭᓖᑎᑕᐅᓂᖏᓪᓗ ᐃᖅᑲᖅᑐᐃᕕᓪᓗ 

ᐊᑐᖅᑕᐅᒋᐊᖃᖅᐸᓐᓂᖏᑦ ᓴᙱᓂᖃᒃᑲᓐᓂᕈᑎᐅᒐᔭᖅᑐᓂᒃ ᐊᑭᓕᑦᓴᖃᖅᑐᒧᑦ ᐊᑭᓕᑦᓴᖃᖅᑎᑦᑎᔪᒧᑦ ᐱᕙᒻᒪᑦ.  

 

ᑖᒃᑯᐊ ᐊᑭᓖᑎᑦᓯᖃᑦᑕᕐᓂᖅ ᑮᓇᐅᔭᔅᓵᑎᒍᑦ ᐊᑭᓕᖅᓱᐃᕙᓪᓕᐊᒍᓐᓇᕐᓗᑎᒃ ᐊᑕᐅᓯᐊᑐᐃᓐᓇᖏᓪᓗᑎᒃ. ᐊᒻᒪ 

ᐱᒋᐊᕈᑕᐅᔪᑦ ᐊᑭᓖᑎᑦᓯᒋᐊᖃᖅᐸᓐᓃᑦ ᓇᕝᕚᓴᐃᓐᓇᕆᐊᖃᕈᓐᓃᕐᓗᑎᒃ ᐃᖅᑲᖅᑐᐃᕕᒻᒥ ᐊᑭᓖᒍᒪᔾᔪᑎᔅᓴᒧᑦ. 

ᑖᒃᑯᐊ ᐊᑭᓕᔅᓴᖃᖅᑐᑦ ᐊᐅᓪᓚᓂᖏᓐᓄᓪᓗ ᑮᓇᐅᔭᓄᑦ ᐊᒻᒪᓗ ᒪᓕᒐᒃᓴᖅ 44 ᑖᒃᑯᐊ 

ᐃᑲᔪᖅᑐᐃᒍᑎᐅᒍᓐᓇᖅᑐᓂᒃ ᐃᓚᒌᓐᓂᒃ ᓲᕐᓗ ᓄᑕᕋᓕᔭᖅᑐᓂᒃ ᐃᑲᔪᖅᑕᐅᔭᕆᐊᖃᕈᓂ ᐊᐃᑉᐹᕐᒥᓄᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. ᒪᑐᐃᕐᓂᐊᖅᐸᕋ ᐊᐱᑯᑎᓄᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᑐᐃᓐᓇᖅ ᐃᔅᓯᕙᐅᑕᖓ ᐅᖃᐅᓯᔅᓴᖃᖅᐸ ᒪᑐᐃᕈᑎᓂᒃ? ᒥᔅᑕ 

ᓴᕕᑲᑖᖅ, 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᐅᓪᓗᖓ ᒪᓕᒐᐅᔪᒥᑦ ᒪᓕᒐᓕᕆᓂᐅᔪᒥᑦ 

ᒪᑐᐃᕈᑎᖃᕈᒪᓪᓗᖓ ᑲᑎᒪᔨᑐᐃᓐᓇᐃᑦ ᐃᓱᒪᖅᓴᖅᓯᐅᖅᐸᓪᓕᐊᑎᓪᓗᒋᑦ 44−ᒥᑦ ᒪᓕᒐᒃᓴᒥᑦ. ᑖᓐᓇ 

ᐃᑲᔪᕈᑎᐅᔪᒧᑦ ᐊᑭᓕᔅᓴᖃᖅᑐᓂᑦ ᒪᓕᒐᖅ ᐊᒻᒪ ᐊᑭᓖᑎᑦᓯᕙᓐᓂᕐᒧᑦ ᒪᓕᒐᕐᒥᑦ. ᑖᓐᓇ ᑐᕌᖓᒋᔭᐅᓪᓗᐊᑕᕐᒪᑦ 

ᐃᓕᓴᕆᔭᐅᕗᖅ ᒪᓕᒐᒃᓴᖅ. ᐅᖃᖅᑲᐅᒻᒪᑦ ᒥᓂᔅᑕ ᒪᑐᐃᕈᑎᒥᓂᒃ.  

 

ᑖᓐᓇ ᐃᓗᓕᖏᓐᓄᑦ ᐱᒋᐊᕈᑎᐅᓇᓱᑦᑐᖅ ᑎᑎᕋᖅᓯᒪᔪᓂᒃ ᐊᒻᒪ ᑲᑎᒪᔨᕋᓛᑦ ᐃᓇᑦᓯᕕᒻᒧᑦ 

ᑐᓴᐅᒪᑎᑦᑎᓯᐊᖁᓪᓗᒋᑦ ᑭᒃᑯᓕᒫᓂᑦ ᑮᓇᐅᔭᓕᕆᔨᐅᔪᓂᓪᓗ ᐊᒻᒪᓗ ᐊᑦᑐᐊᖃᑕᐅᔪᓂᒃ. ᒥᓂᔅᑕ ᓴᖅᑭᑦᑎᕗᖅ 

ᑲᑎᒪᔨᑐᐃᓐᓇᕐᓄᑦ ᑖᒃᑯᐊ ᑐᓴᖅᑎᑕᐅᑦᓯᐊᓚᐅᖅᐸᑦ ᐱᓕᕆᖃᑎᖃᑦᑎᐊᕐᒪᑕᒎᖅ ᐃᖅᑲᖅᑐᐃᕕᒃᑯᓐᓂ ᓄᓇᕗᒻᒥ 

ᐅᐸᓗᖓᐃᖅᓯᒪᔭᐅᓂᐊᖅᑐᓂᒃ ᐋᖅᑭᒋᐊᕈᑎᒃᓴᓄᑦ ᑕᖅᑮᑦ ᐱᖓᓱᑦ ᐊᓂᒍᖅᐸᑕ ᓴᖅᑭᑕᐅᔪᒫᕐᒪᑕ 

ᐊᖏᖅᑕᐅᓛᕐᓂᐊᕐᓗᑎᑦ ᐊᑐᓕᖅᑎᑕᐅᓂᔅᓴᖏᑦ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᒪᓕᒐᒃᓴᓃᑦᑐᖅ 44 ᐸᐃᑉᐹᖁᑎᒃᓯᓐᓂ ᐊᐱᖅᑯᑎᔅᓴᖃᖅᑐᖃᖅᐸ 

ᐊᐱᖅᑯᑎᓄᑦ ᐱᒋᐊᓚᐅᓐᖏᓂᔅᓯᓐᓂ? ᑕᑯᓐᖏᑕᐃᓐᓇᕋᒪ ᐊᑐᓃᖅᑕᕐᓂᐊᖅᑕᕗᑦ ᑎᑎᕋᖅᓯᒪᓂᖏᑦ. ᑎᑎᕋᖅᓯᒪᔪᑦ 

ᒪᒥᐊᓇᖅ. ᒪᓕᒐᑦᓴ 44 ᐋᖅᑭᒋᐊᕈᑎᐅᑉ ᐊᑭᓕᔅᓴᖃᖅᑐᓄᑦ ᐃᑲᔫᑎ ᐊᒻᒪᓗ ᑎᒃᑯᑐᐃᓐᓇᑦ ᐊᑭᓖᑦᓴᒍᑎᓄᑦ 

ᒪᓕᒐᖅ. ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. ᐊᖏᖅᓯᐱᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 8. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 9. ᐊᖏᖅᐱᓯᐅᒃ? ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓱᒫᓘᑎᖃᑐᐃᓐᓇᖅᐳᖓ ᐃᓱᒫᓘᑕᐅᓚᐅᖅᑐᓂᖅᑲᐃ ᓄᓇᕘᒥ 

ᐃᖅᑲᖅᑐᐃᕕᒃᑯᑦ ᐅᐸᓗᖓᐃᖃᑎᒋᔭᐅᓂᐊᕐᒪᑕ ᒪᓕᒐᑦᓴᐅᑉ ᐊᑐᓕᖅᑎᐅᓂᔅᓴᖓᓄᑦ. ᑕᖅᑭᑦ ᐱᖓᓲᒻᒪ 

ᓈᒻᒫᓂᒃᑲᓗᐊᕐᒪᑦ ᑕᖅᑭᑦ ᐱᖓᓱᑦ? ᖃᓄᑐᐃᓐᓇᖅ ᐃᓱᒫᓘᑎᑕᖃᖅᑐᖃᖅᐸᑦ ᐋᖅᑭᒋᐊᖅᑕᐅᔪᖃᕆᐊᖃᖅᐸᓘᓐᓃᑦ 

ᐱᑕᖃᕐᓂᕈᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᑕᕋᖅ. 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᑐᖏᓕᕋ ᑭᐅᔪᓐᓇᕈᓂᐅᒃ. ᒥᔅᑕ 

ᒫᓐᓯᐅᓪ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓇᒦᖅᐸᕋ ᐊᐱᕆᒻᒪᑦ. ᑕᕝᕙ ᑐᑭᓯᓇᑦᓯᐊᕐᓂᐊᕐᒪᑦ 

ᐃᖅᑲᖅᑐᐃᕕᒃ ᖁᕕᐊᓱᑦᓯᐊᖅᑐᑦ ᑖᑦᓱᒥᖓ ᐋᖅᑭᒋᐊᕈᑎᑦᓴᒥᑦ ᒫᓐᓇ ᐃᖏᕐᕋᒍᑎᐅᔪᖅ ᐱᔭᑦᓴᖃᕈᑕᐅᓯᒪᒻᒪᑦ 

ᐊᖏᔪᐊᓗᒻᒥᑦ ᐃᖅᑲᓇᐃᔭᖅᑎᖏᓐᓄᑦ. ᐅᑎᕆᐊᓯᕙᑦᓱᓂ ᐱᓇᓱᐊᕈᓰᒃ ᒪᕐᕉᒃ ᐊᓂᒍᕌᖓᑕ 

ᐃᓱᒪᓕᐅᕆᐊᖃᖅᐸᒻᒪᑕ. ᑖᓐᓇᓕ ᐊᔾᔨᐅᖏᓐᓂᕆᓂᐊᖅᑕᖓ ᒪᓕᒐᑦᓴᖅ ᐊᐅᓚᓕᕋᔭᕐᒪᑦ ᐃᖅᑲᖅᑐᐃᕕᒃᑯᑦ ᑕᕝᕙ 

ᐱᓕᕆᖃᑎᕙᕗᑦ ᒪᓕᒋᐊᓕᓐᓂ ᐊᒻᒪᓗ ᑖᒃᑯᓇᖓᔅᓴᐃᓐᓇᖅ ᐃᖅᑲᖅᑐᐃᕕᒻᒥ ᐊᑐᖅᑕᐅᕙᑦᑐᓂᒃ ᐱᓕᕐᓗᓂ. 

ᐊᓯᔾᔨᖅᑕᐅᓵᓕᔅᓯᓐᓇᖓ ᑖᒃᑯᐊ ᐃᖅᑲᖅᑐᐃᕕᒻᒥ ᐱᓇᔭᕐᓂᖓ ᐱᒋᐊᑲᐅᑎᒋᓂᐊᖅᑐᖅ 

ᐊᑕᐅᓯᒃᑰᖃᑎᒋᔪᓐᓇᖅᑰᓛᖅᑕᕗᓪᓕ ᑕᖅᑮᑦ ᐱᖓᓱᑦ ᑐᖔᒍᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 9 ᐊᖏᖅᐱᓯᐅᒃ? ᖁᔭᓐᓇᒦᒃ ᑲᑎᒪᔨᑐᐃᓐᓇᐃᑦ ᑖᓐᓇ 44 ᓈᒻᒪᒋᔭᐅᒻᒪᑦ. 

ᑖᓐᓇ ᑲᑎᒪᔾᔪᑎᔅᓴᓅᖅᑕᐅᖁᔭᐅᓕᖅᐹ? ᐱᖓᔪᓂ ᐅᖃᓕᒫᖅᑕᐅᓂᐊᕐᒪᑦ. 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᖅᑲᕕᔅᓴᓐᓄᑦ. ᒥᔅ ᓄᑕᕋᖅ. 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᑲᑎᔩᒃ ᑖᔅᓱᒥᖓ ᑲᔪᓯᑎᑦᑎᔪᓐᓇᕐᒪᑕ. 

ᖁᔭᓐᓇᒦᒃ. 

 

ᒪᓕᒐᒃᓴᖅ 46 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑐᖁᖓᔪᓕᕆᔨᓄᑦ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᓂᐊᕋᑦᑕ 46 ᒥᔅ ᓄᑕᕋᖅ ᓈᓚᑦᑎᖃᕈᒪᓂᐊᖅᑮᑦ? 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᑖᒃᑯᐊ ᐃᒪᐃᑦᑐᓐᓇᖁᕕᓯᐅ? ᖁᔭᓐᓇᒦᒃ ᑭᒃᑰᓂᖏᑦ 

ᐱᓕᕆᔨᑎᑦ ᑲᔪᓯᒋᐊᕐᓗᑎᓪᓗ ᒪᑐᐃᕈᑎᓐᓄᑦ. 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓴᐅᒥᓐᓂᑦ ᐊᐃᒥ ᒫᒃ, ᒪᓕᒐᕐᓂᐊᖅᑎᐅᔪᖅ 

ᐊᒻᒪᓗ ᓯᑏᕙᓐ ᒪᓐᓯᐅᓪ, ᐃᖅᑲᖅᑐᐃᔨᓕᕆᔨᒃᑯᑦ ᑐᖏᓕᖓ. ᐊᒻᒪᓗ ᐋᒻᐳᕋᐃ, ᑖᓐᓇ ᐊᑐᐊᒐᓕᕆᔨᐅᔪᖅ. ᑖᓇ 

ᒪᓕᒐᔅᓴᖅ 46 ᐋᖅᑭᒋᐊᕈᑎᐅᔪᖅ ᑐᖁᖓᔪᓕᕆᓂᕐᒧᑦ ᒪᓕᒐᖅ. ᓄᑖᓐᖑᕆᐊᖅᑕᐅᓗᓂ ᐃᓚᖓ ᒪᓕᒐᐅᑉ 

ᖃᓪᓕᕐᔫᒥᖁᑉᓗᒍ ᒪᓕᒐᐅᓕᖅᑐᓂ. ᑲᓇᑕᒥ ᒐᕙᒪᖃᕐᕕᐅᔪᓂᑦ ᑖᒃᑯᐊ ᐊᓯᔾᔩᕈᑎᐅᔭᕆᐊᖃᕐᒪᑕ 

ᓄᑖᓐᖑᕆᐊᖅᑕᐅᖁᓪᓗᒋᑦ ᑐᖁᖓᔪᓕᕆᓂᕐᒧᑦ ᒪᓕᒐᖅ. ᓄᓇᕗᑦ ᐱᓚᐅᖅᓯᒪᒻᒪᓂᒃ ᑎᒍᒥᐊᖅᑕᐅᖏᓐᓇᕐᒪᑦ.  

 

ᑖᓐᓇ ᑐᕌᒐᒋᔭᐅᓪᓗᐊᑕᕐᒪᑦ ᒪᓕᒐᒃᓴᖅ 46 ᐱᕚᓪᓕᔭᐅᖁᓪᓗᒍ ᑭᐅᔭᕆᐊᖃᖅᐸᓐᓂᖏᑕ ᐊᐅᓚᓂᕆᕙᑦᑕᓂᖏᑕᓗ 

ᑖᑉᓱᒧᖓ ᐊᓪᓚᕕᖓᑕ ᑐᖁᖓᔪᓕᕆᔨᐅᑉ. ᑕᐃᒪᐃᑦᓱᓐᓇᕐᓂᐊᖁᑉᓗᑕ ᒪᓕᒐᒃᓴᖅ 46 ᑖᓐᓇ ᑐᕌᖓᓪᓗᐊᖅᑐᖅ 

ᐱᔪᓐᓇᕐᓂᖃᖅᑎᑕᐅᖁᓪᓗᒍ ᑐᖁᖓᔪᓕᕆᔨ ᖃᐅᔨᓴᕈᓐᓇᖁᓪᓗᒍ ᑐᖁᖓᔪᓂᒃ ᓇᕝᕙᕈᓐᓇᓐᖏᒃᑲᐅᒑᖓᑕ 

ᑎᒥᖏᑦ ᓇᓂᔭᐅᒍᓐᓇᖏᒃᑯᑎᓪᓘᓐᓃᑦ ᑐᖁᔪᒥᓃᑦ. ᐊᒻᒪᓗ ᖃᓄᑐᐃᓐᓇᑦᓯᐊᖅ ᐊᖏᖅᑕᐅᓯᒪᓐᖏᑎᓪᓗᒍ 

ᐸᕝᕕᓴᖅᑕᐅᒋᐊᖃᓐᖏᓐᓂᖏᑦ ᐊᖏᖅᑕᐅᓯᒪᓐᖏᑉᐸᓪᓘᓐᓃᑦ ᒪᓕᒐᑎᒍᑦ ᐊᑐᖅᑕᐅᕙᓐᓂᖏᓪᓗ 

ᐱᔪᓐᓇᕐᓂᖃᖅᑎᑦᓯᒍᑎᐅᓗᓂ ᓈᓚᑦᑎᐅᔪᓐᓇᖅᑐᒥᑦ, ᓈᓚᓐᓂᖃᖅᐸᑦ ᐊᒻᒪ ᖁᔭᓈᖅᑕᐅᔪᖃᕈᓐᓇᕐᒪᑦ ᓇᓕᐊᓂ 

ᐃᓚᐅᔪᖃᕈᓐᓇᖏᑉᐸᑦ ᓈᓚᑦᑎᑦᓴᒥᑦ.  

 

ᑖᒃᑯᐊ ᑐᖁᖓᔪᑦ, ᑐᖁᔪᖃᕌᖓᑦ ᑐᖁᖓᔪᑦ ᐆᑦᓵᖅᑕᐅᒋᐊᖃᓲᖑᒻᒪᑦ ᐃᓄᑉ ᐱᓗᐊᖅᑐᒥᑦ ᐱᓯᒪᔭᐅᓂᖅᑲᑦ 

ᐃᓅᓱᑦᑐᑦ ᓄᑕᖅᑲᓘᓐᓃᑦ ᐃᓄᓕᕆᔨᒃᑯᑎᒍᑦ. ᑐᖁᔪᖃᕐᓂᕈᓂ ᐱᓯᒪᔭᐅᔪᒥᑦ ᐃᖅᑲᖅᑐᐃᕕᑎᒍᑦ ᐊᒻᒪᓗ 

ᐸᓖᓯᒃᑯᓐᓄᑦ ᑲᒪᒋᔭᐅᓐᓂᕈᓂ. ᐊᒻᒪᓗ ᖃᐅᔨᓴᕈᑎᔅᓴᒧᑦ ᐱᕚᓪᓕᑎᑦᓯᓂᐊᕐᒥᔪᖅ ᑭᓱᒥᑦ ᐊᓪᓚᐃᔪᖃᕐᓂᖅᐸᑦ ᐊᒻᒪ 

ᐱᔪᓐᓇᕐᓂᖃᕐᓗᓂ ᑕᒫᓂ ᐊᔪᕐᓂᖅᓴᐅᔪᓂᒃ ᓄᓇᕗᒻᒥᐅᓂᒃ. ᐊᒻᒪ ᖃᐅᑕᒫᖅᓯᐅᒻᒥᑦ ᐅᓂᒃᑳᓂᑦ ᓴᖅᑮᕙᓪᓗᓂ 

ᐊᐅᓚᑕᐅᓂᕆᔭᖏᑕ ᒪᓕᒐᐅᑉ. ᑭᖑᓪᓕᕐᒥ ᐅᓂᒃᑳᖅᑐᖃᓚᐅᖅᓯᒪᒻᒪᑦ ᐃᓪᓗᒨᖅᑕᐅᓚᐅᖅᓯᒪᒻᒪᑦ 2024−ᒥ 

ᒪᓕᒐᓕᐅᕐᕕᒻᒥ ᐊᐱᖅᑯᑕᐅᖃᑦᑕᖅᓯᒪᒻᒪᑦ ᐃᖅᑲᖅᑐᐃᔪᓕᕆᔨᒃᑯᑦ ᐅᓂᒃᑳᓕᐅᖅᐸᖁᓪᓗᒋᑦ.  

 

ᖁᕕᐊᓱᑉᐳᖓ ᐊᕐᕌᒍᒫᖅᓯᐅᑏᑦ ᐃᓚᒋᓂᐊᓕᕐᒪᔾᔪᒃ ᑐᖁᖓᔪᓕᕆᔨᓕᐅᑉ ᐊᑐᖅᓴᐃᓐᓇᕆᐊᖃᖅᐸᓪᓗᒍ ᑖᓐᓇ 

ᒪᓕᒐᔅᓴᖅ 46 ᑕᐃᒪᐃᒍᑎᐅᓂᐊᖅᑐᖅ ᐊᒻᒪ ᐊᓚᒡᒐᐃᑦᓯᐊᕐᓗᓂ ᐊᒻᒪ ᑭᐅᔪᖃᕈᓐᓇᑦᓯᐊᕐᓗᓂ ᐱᓕᕆᐊᖏᑦ 

ᑐᖁᖓᔪᓕᕆᔨᐅᑉ ᓯᕗᒧᑦᓯᐊᖁᓪᓗᒋᑦ. ᖁᔭᓐᓇᒦᒃ ᒪᑐᐃᓐᓂᐊᓕᖅᐸᕋ ᐊᐱᖅᑯᑎᓄᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᐃᕈᑎᖃᖅᐸ ᐃᒃᓯᕙᐅᑕᕆᔭᐅᔪᖅ ᑲᑎᔨᕋᓛᓄᑦ ᒪᓕᒐᓕᕆᓂᕐᒥᑦ. 

ᑲᔪᓯᒋᑦ ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐃᒃᓯᕙᐅᑕᐅᑉᓗᖓ ᑲᑎᒪᔨᑐᐃᓐᓇᕐᒧᑦ 

ᒪᓕᒐᓕᐅᕐᓂᖅ ᒪᑐᐃᖅᓯᒍᑎᖃᕈᒪᕗᖓ ᕿᓚᒥᐅᒐᓗᐊᖅ ᐃᓱᒪᖅᓴᖅᓯᐅᕈᑕᐅᕙᓪᓕᐊᓕᖅᑎᓪᓗᒍ ᒪᓕᒐᔅᓴᖅ 46 

ᐋᖅᑭᒋᐊᕈᑎᐅᔪᖅ ᑐᖁᖓᔪᓕᕆᓂᕐᒧᑦ ᒪᓕᒐᕐᒥᑦ. ᐃᓕᓴᖅᓯᕗᑦ ᑲᑎᒪᔨᑐᐃᓐᓇᐃᑦ ᑐᕌᒐᕆᔭᐅᔪᒧᑦ ᒪᓕᒐᔅᓴᒥᑦ 

ᐅᓂᒃᑳᕆᖅᑲᐅᔭᖓ ᒪᓕᑦᑐᒋᑦ ᒥᓂᔅᑕᐅᑉ. ᑲᑎᒪᔨᑐᐃᓐᓇᐃᑦ ᐃᓕᓴᖅᓯᕗᑦ ᐱᒻᒪᕆᐊᓗᒻᒥᑦ ᑐᖁᖓᔪᓕᕆᔨᒻᒥᑦ 

ᓄᓇᓕᓐᓂᑦ ᐱᓕᕆᕙᑦᑐᑦ ᓄᓇᕘᒥ. ᐊᒻᒪᓗ ᐊᕐᕌᒍᒫᑦ ᓴᖅᑭᑕᐅᕙᓐᓂᐊᓕᕐᓗᑎᑦ ᐅᓂᒃᑳᑦ ᒪᓕᒐᑎᒍᑦ. ᑖᒃᑯᐊ 

ᐃᓱᓕᑉᐳᑦ ᒪᑐᐃᕈᑎᒃᑲ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᐃᕈᑎᖃᖅᐸᑦ ᑲᑎᒪᔨᑐᐃᓐᓇᐃᑦ ᐃᓗᓕᖏᑦ 

ᐊᐱᖅᓲᑕᐅᓚᐅᓐᖏᓐᓂᖏᓐᓂ? ᑕᑯᓐᖏᑕᐃᓐᓇᕋᒪ. ᒪᓕᒐᒃᓴᖅ 46 ᑖᒃᑯᓇᓂ ᐸᐃᑉᐹᖁᑎᔅᓯᓐᓂ. ᒪᓕᒐᒃᓴᖅ 46 

ᒪᓕᒐᕐᔪᐊᖅ ᐋᖅᑭᒋᐊᖅᓯᔪᑕᐅᓂᐊᖅᑐᖅ ᑐᖁᖓᔪᓕᕆᔨᒃᑯᑦ ᒪᓕᒐᖓᓂ. 1. ᐊᖏᖅᐱᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. ᐊᖏᖅᐱᓯᐅ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4. ᐊᖏᖅᐱᓯᐅ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5. ᐊᖏᖅᐱᓯᐅ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 8. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 9. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 10. ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 11. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 12. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 13. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 13. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 14. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 15. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 16. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 17. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 18. ᐊᖏᖅᐱᓯᐅᒃ? ᑎᑎᕋᖅᓯᒪᓂᖓ 19. ᐊᐱᖅᐱᓯᐅᒃ? ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖃᐅᔨᒪᔪᐃᓐᓇᐅᓪᓗᑕ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᒪᓕᒐᕐᔪᐊᖅᑎᒍᑦ 

ᓴᖅᑭᑕᐅᖃᑦᑕᖏᒻᒪᑦ ᖁᓕᑦ ᐊᕐᕌᒎᓕᖅᑐᑦ ᐊᒃᓱᐊᓗᒃ ᐃᑲᔫᑎᖃᕋᔭᖅᑐᖅ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ 

ᓴᖅᑭᑦᑎᖃᑦᑕᖅᐸᑦ ᐃᓱᒫᓘᑎᒋᓪᓗᒍ ᐅᑯᐊ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᓴᖅᑭᑕᐅᔭᕌᖓᑦ ᐅᕙᑦᑎᓐᓄᑦ 

ᐊᕐᕌᒍᑕᒫᑦ, ᐊᕐᕌᒎᓚᐅᖅᑐᒥᑦ ᖃᓄᐃᓚᐅᕐᒪᖔᑦ ᑕᒪᒃᑯᓂᖓ ᑐᑭᓯᒃᑲᓐᓂᕈᑎᒋᖃᑦᑕᖅᑐᒍᑦ.  

 

ᒫᓐᓇ ᐊᕐᕌᒍᒫᖅᓯᐅᑏᑦ ᐅᓂᒃᑳᖏᑦ ᑐᑭᓯᓪᓗᖓ ᒪᓕᒐᕐᔪᐊᖅᑎᒍᑦ ᓴᖅᑭᑕᐅᒋᐊᑐᓐᖏᑦᑐᑦ ᑭᓯᐊᓂ 

ᕿᒥᕐᕈᓇᓕᕌᖓᑦᑕ ᑭᓪᓕᓯᓂᐊᖅᑕᐅᕕᓂᕐᓂᑦ ᓈᓴᐅᑎᓂᒃ ᐊᒻᒪᓗ ᖃᓄᐃᑉᐸᓪᓕᐊᓂᖏᑦ ᐅᓪᓗᒥᒧᑦ ᑎᑭᒃᖢᒍ 

ᑕᒪᒃᑯᐊᓂᖓ ᑕᑯᔪᒥᓇᕐᒪᑦ. ᐃᒻᒪᖃ ᕿᒥᕐᕈᓇᒍᓐᓇᖅᐲᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ ᓯᕗᓪᓕᖅᐹᓂ 

ᐃᓗᓕᖃᖃᓯᐅᔾᔨᓪᓗᓂ ᖃᓄᐃᑉᐸᓪᓕᐊᓯᒪᒻᒪᖔᖅ ᑭᖑᒧᖔᖅ ᑕᑯᓐᓇᕐᓗᒍ. ᖃᓄᑭᐊᖅ ᖃᓄᖅ ᐊᑯᓂᐅᑎᒋᔪᑭᐊᖅ 

ᑭᖑᑉᐱᐊᓚᐅᕐᓗᓂ, ᓇᓗᔪᖓ ᑭᓯᐊᓂ ᓈᒻᒪᓇᔭᖅᑰᕐᒪᑦ ᐃᓱᒪᓕᐅᕈᑎᒋᔪᓐᓇᕐᓂᐊᕋᑦᑎᒃᑯᑦ ᑕᐃᒃᑯᐊ ᐱᑐᖃᐃᑦ 

ᓯᕗᓪᓕᖅᐹᒥ ᐅᓂᒃᑳᓂᑦ ᐃᓕᖃᓯᐅᔾᔭᐅᖁᓪᓗᒋᑦ ᖃᓄᐃᑉᐹᓪᓕᓕᕐᒪᖔᖅ ᐅᓪᓗᒥ ᑐᑭᓯᐅᒪᓂᐊᕋᑦᑕ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᓐᓇ ᑐᖁᖓᔪᓕᕆᔨ ᑕᒪᒃᑯᓂᖓ 

ᐋᖅᑭᔅᓱᐃᕙᓪᓕᐊᔪᑦ ᑐᑭᓯᔪᓐᓇᕐᓂᐊᕋᑦᑕ ᖃᓄᐃᑉᐸᓪᓕᐊᓕᕐᒪᖔᑦ ᐅᓪᓗᒥᒧᑦ ᑎᑭᒃᖢᒍ ᐃᒻᒪᑲᓪᓚᓂᓪᓗ 

ᐱᓕᕆᕕᒃᑯᑦ ᑕᒪᒃᑯᓂᖓ ᐃᓱᒪᖅᓴᖅᓯᐅᕈᑎᖃᕋᔭᖅᑐᑦ ᐃᒻᒪᖃ ᒪᒥᐊᓇᖅ. ᑕᐃᒃᑯᐊᓗ ᑭᐅᔭᕆᐊᕋᔭᖅᑐᒍᑦ 

ᓄᑕᐅᓐᖏᑦᑐᓂᒃ ᓴᖅᑭᑦᑎᓇᔭᓐᖏᓐᓇᑦᑕ ᓯᕗᓪᓕᖅᐹᒥ ᐅᓂᒃᑳᓕᐅᓕᕈᓂ ᐱᑐᖃᐅᓂᖅᓴᐃᑦ ᑕᐃᒃᑯᐊ 

ᐃᓚᓕᐅᔾᔭᐅᓇᔭᖅᑐᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃ ᖁᕕᐊᓱᒐᔭᖅᑐᖓ ᑮᓇᐅᔭᖅᑐᕈᑎᖏᑦ 

ᖃᓄᐃᓕᖓᓇᔭᕐᒪᖔᖅ ᑭᓱᓗ ᐊᑑᑎᖃᕐᓂᖅᐹᖑᓇᔭᕐᒪᖔᖏᑦ ᑕᐃᓐᓇ ᑭᖑᓪᓕᖅᐹᖅ ᐊᕐᕌᒍᑕᒫᖅᓯᐅᖅ ᐅᓂᒃᑳᖅ 

ᓴᖅᑭᑕᐅᓚᐅᖅᓯᒪᔪᖅ ᖁᓕᑦ ᐊᕐᕌᒎᓗᐊᓕᕐᒪᑦ. ᐃᒻᒪᖃ ᐊᔾᔨᒌᓐᖏᑦᑐᒦᓕᕐᒪᖔᑕ ᑐᑭᓯᓂᐊᕋᑦᑕ. ᑕᐃᒃᑯᐊᓗ 

ᐊᑐᐃᓐᓇᕈᖅᑎᑕᐅᓂᖏᑦ ᓯᓚᑖᓂᓗ ᖃᓄᐃᑉᐸᓪᓕᐊᓃᑦ. ᓈᓴᐅᑎᑕᖃᖅᑐᔅᓴᐅᒻᒪᑦ ᓇᓂᑭᐊᖅ ᑐᖁᖓᔪᓕᕆᔨᐅᑉ 

ᑎᑎᕋᕐᕕᐊᓂ. ᐅᖃᖅᑲᐅᒐᒪ ᓯᕗᓂᒃᓴᑦᑎᓐᓂ ᒪᓕᒐᓕᐅᖅᑎᐅᓂᐊᖅᑐᑦ ᑕᒪᒃᑯᓂᖓ ᕿᒥᕐᕈᓇᒍᓐᓇᖁᓇᔭᕋᑦᑎᒃᑯ 

ᖃᓄᐃᑦᑑᓚᐅᖅᓯᒪᒻᒪᖔᖅ ᐃᒻᒪᒃᑲᓐᓂᖅ ᐅᓪᓗᒥᒧᑦ. ᑖᓐᓇ ᐅᖃᐅᓯᒃᓴᑐᐃᓐᓇᐅᓪᓗᓂ ᓂᓪᓕᐅᑎᒋᔭᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓄᑕᕋᖅ. 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔭᐅᓕᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑲᑎᒪᔩᑦ ᐊᐱᖅᑯᑎᔅᓴᖃᒃᑲᓐᓂᖅᐹᑦ? ᐱᑕᖃᖏᑉᐸᑦ ᓈᓴᐅᑎᓕᒃ 19, 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 20, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 21, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 22, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᒐᒃᓴᖅ 46, ᐃᓗᐃᒃᑲᐅᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᒐᒃᓴᖅ 46, ᑲᑎᒪᔾᔪᑎᒃᓴᓄᐊᖅᑕᐅᖁᓪᓗᒍ ᐱᖓᔪᐊᓐᓂ 

ᐅᖃᓕᒫᖅᑕᐅᓂᖏᓐᓄᑦ?  



ᕿᑎᖅᑰ, ᒪᐃ 30, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

48 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᔾᔪᑏᑦ. ᒥᓂᔅᑕ ᓄᑕᕋᖅ. 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐃᖅᑲᓇᐃᔭᖅᑎᕗᑦ ᑕᒪᕐᒥᑦᑎᐊᖅ. ᒪᓕᒐᓕᕆᔨᒃᑯᓐᓃᑦᑐᓪᓗ ᐊᒻᒪ 

ᖁᔭᓐᓇᒦᖅᐳᒍᑦ ᑲᑎᒪᔩᑦ ᑕᒪᕐᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 1-ᒥᓂᒻᒥᒃ ᓄᖅᑲᑕᐃᓐᓇᕐᓂᐊᖅᑐᒍᑦ ᐃᖅᑲᓇᐃᔭᖅᑎᒋᔭᐅᔪᑦ 

ᐊᓂᑎᑕᐅᑲᐃᓐᓇᕐᓂᐊᕐᒪᑕ. ᐃᖅᓱᖅᑏ, ᐊᓂᑎᑲᐃᓐᓇᒃᑭᑦ.  

 

ᒪᓕᒐᒃᓴᖅ 42 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑭᒍᑎᓕᕆᔨᐅᓂᕐᒧᑦ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᓂᖅ ᐱᒋᐊᕐᓂᐊᓕᕋᑦᑕ. ᒥᔅᑕ ᒪᐃᓐ, ᑖᒃᑯᐊ ᓵᔅᓯᓐᓃᖃᑕᐅᔪᑦ. ᒥᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒥᓂᔅᑕ ᑕᑉᐹᓃᖃᑎᖃᖁᓪᓗᒍ? ᐃᖅᓱᖅᑏ, ᐃᓯᖅᑎᑲᐃᓐᓇᒃᑭᑦ. ᑭᒃᑰᖕᒪᖔᑦ 

ᓇᓗᓇᐃᓚᐅᕐᒋᑦ ᒪᑐᐃᖅᓯᔾᔪᑎᓐᓄᑦ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓱᒪᒃᓴᖅᓯᐅᕈᑎᒋᔪᓐᓇᕋᖕᓂ ᒪᓕᒐᒃᓴᖅ 42, 

ᒪᓕᒐᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᑭᒍᑎᓕᕆᔩᑦ ᒪᓕᒐᕐᔪᖓᑦ. ᑕᕝᕙᓃᖃᑎᒋᔭᒃᑲ, ᑳᒪᓐ ᑑᓂ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓃᑦᑐᖅ ᐊᑐᐊᒐᓕᕆᔨ. ᐊᒻᒪᓗ ᒪᓕᒐᓕᕆᔨᒃᑯᑦ ᐊᐃᒥ ᓱᐊᑦ, ᒪᓕᒐᕐᓂᐊᖅᑎᒋᔭᐅᔪᖅ 

ᒪᓕᒐᒃᓴᖅ 42-ᒥ. 

 

1999-ᒥ ᓄᓇᕗᑦ ᐱᙳᖅᑎᓪᓗᒍ ᑭᒍᑎᓕᕆᓂᕐᒧᑦ ᒪᓕᒐᕐᔪᐊᖅ ᓄᓇᑦᑎᐊᕐᒦᖔᖅᑐᖅ ᐊᑎᓚᐅᖅᓯᒪᒐᑦᑎᒃᑯᑦ. 

ᓄᓇᕗᑦ ᐊᒻᒪᓗ ᓄᓇᑦᓯᐊᖅ ᒐᕙᒪᒃᑯᑦ ᑖᔅᓱᒥᖓᑦᓴᐃᓐᓇᖅ ᒪᓕᒐᕐᔪᐊᕐᒥ ᐊᑐᖅᑐᑦ. ᑖᓐᓇ 42, ᒪᓕᒐᕐᔪᐊᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᑭᒍᑎᓕᕆᓂᕐᒧᑦ ᒪᓕᒐᕐᔪᐊᕐᒥᒃ. 

 

35 ᐊᑐᖅᖢᒍ ᓄᓇᕗᑦ ᒫᓐᓇ ᒪᓕᒐᕐᔪᐊᖓᑦ ᕿᒥᕐᕈᔨ ᑎᒃᑯᐊᖅᑕᐅᖃᑦᑕᖅᐳᑦ ᓈᓴᐅᑎᓕᒃ 35-1 ᐊᑐᖅᖢᒍ 

ᓄᓇᑦᓯᐊᖅ ᑭᒍᑎᓕᕆᔨᒃᑯᑦ ᒪᓕᒐᕐᔪᐊᖓᑦ ᐊᑐᖅᖢᒍ ᐊᒻᒪᓗ ᓄᓇᕗᑦ ᒪᓕᒐᕐᔪᖓᓐᓂ.  

 

ᐋᖅᑭᒋᐊᖅᓯᔪᒪᔪᒍᑦ ᑖᔅᓱᒥᖓ ᓄᓇᕗᒻᒥ ᑎᒃᑯᐊᖅᓯᖃᑦᑕᕈᓐᓇᕐᓂᐊᕐᒪᑕ ᕿᒥᕐᕈᔨᒥᑦ ᓄᓇᕗᒻᒦᓪᓗᓂ.  

 

ᒪᓕᒐᐃᑦ ᓚᐃᓴᑖᖅᑎᑕᐅᓯᒪᔪᓪᓗ ᑖᒃᑯᐊ ᐱᔪᓐᓇᕐᓂᖅᑖᖅᑎᑕᐅᓗᓂ ᑎᒃᑯᐊᖅᓯᔪᓐᓇᕐᓂᖅ ᕿᒥᕐᕈᔨᒥᒃ. ᐊᒻᒪᓗ 

ᐃᓱᒫᓘᑎᒋᔭᐅᔪᑦ ᑕᒪᒃᑯᐊ ᑲᒪᒋᖃᑦᑕᕐᓗᓂᒋᑦ. ᖁᔭᓐᓇᒦᒃ. ᐃᓱᒪᒃᓴᖅᓯᐅᕈᑕᐅᒻᒪᑦ ᒪᓕᒐᕐᔪᐊᖅ 42, ᐃᓛᒃ, 

ᒪᓕᒐᒃᓴᖅ 42, ᐊᐱᖅᓱᖃᑦᑕᕈᓐᓇᕐᓂᐊᕐᒪᑕ (ᑐᓵᔨᑎᒎᕈᓐᓃᖅᑐᖅ) ᑕᕝᕙ ᐅᖃᐅᓯᒃᓴᒃᑲ ᐃᓱᓕᒃᑐᑦ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐃᒃᓯᕙᐅᑕᖓᑦ, ᐅᖃᐅᓯᒃᓴᖃᖅᐹ? ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ ᐃᒃᓯᕙᐅᑕᕆᔭᐅᓪᓗᖓ ᓇᐃᑦᑐᓗᓐᓂᒃ 

ᒪᑐᐃᖅᓯᔾᔪᑎᖃᕈᒪᔪᖓ ᑲᑎᒪᑐᐃᓐᓇᕈᑎᖃᖅᑎᓪᓗᒋᑦ ᒪᓕᒐᒃᓴᖅ 42, ᒪᓕᒐᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ 

ᑭᒍᑎᓕᕆᔩᑦ ᒪᓕᒐᕐᔪᖓᓐᓂᑦ. 

ᑖᒃᑯᐊ ᑐᑭᓯᓪᓗᒋᑦ ᐱᔾᔪᑎᒋᔪᑦ ᐅᖃᐅᓯᕆᓵᕐᒪᒋᑦ ᐃᑲᔪᖅᓱᖅᖢᑎᒃᑯᓪᓗ ᐋᖅᑭᒋᐊᖅᑕᐅᔪᒪᔪᑦ. ᑕᕝᕙᐅᕗᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᓱᑐᐃᓐᓇᕐᓄᑦ ᑐᕌᖓᔪᓂᑦ ᐊᐱᖅᑯᔅᓴᖃᖅᐱᓰ? ᐱᑕᖃᖏᒻᒪᑦ. ᐅᑯᓄᖓ ᒪᓕᒐᕐᔪᖅ 

42, ᒪᓕᒐᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᑦ ᑭᒍᑎᓕᕆᔨᒃᑯᑦ ᒪᓕᒐᕐᔪᐊᖓᓐᓂ. ᓈᓴᐅᑎᓕᒃ 1, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2, ᐊᖏᖅᐱᓯᐅᒃ? ᒥᔅᑕ ᒪᓕᑭ.  

 

ᒪᓕᑭ: ᒥᓂᔅᑕᖃᐃ ᓇᓗᓇᐃᖅᓯᒋᐊᕈᓐᓇᖅᐸ ᑖᓐᓇ ᑕᐃᑲᓂ ᐋᓐᓂᐊᑐᓕᕆᔨᒃᑯᑦ ᐅᓐᓂᕐᓗᔅᓴᕐᕕᖃᕐᒪᑕ ᑕᐃᒪᐃᑐ, 

ᑖᓐᓇ ᑕᐃᒪᐃᓐᓇᐃᑦᑐᒥᒃ ᑐᕌᖓᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᐊᐱᖅᑯᑎᒋᔭᐃᑦ ᑐᑭᓯᓵᖏᓐᓇᒃᑯ, 

ᑭᓱᓂᒃ ᐊᑐᖅᑲᐅᒻᒪᖔᑦ. ᐅᖃᒃᑲᓐᓂᑲᐃᓐᓇᕆᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᑐᑭᓯᓇᖏᓐᓇᒪ. ᑕᐃᒃᑯᐊ ᐋᓐᓂᐊᖅᑐᓕᕆᔨᒃᑯᑦ ᐅᕐᓂᓪᓗᒃᓴᕐᕕᖃᕐᒪᑕ 

patient relations. ᑖᓐᓇ ᑕᐃᒪᐃᑐᒥᒃ ᑐᕌᒐᖃᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒻᒪᖃ, ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᕿᒥᕐᕈᔨ ᑖᓐᓇ ᑭᓲᒻᒪᖔᖓ. ᖁᔭᓐᓇᒦᒃ. 

ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᔭᖕᓂ. ᑕᐃᒃᑯᐊ 

ᐊᔾᔨᒋᖏᑕᖓᑦ. ᕿᒥᕐᕈᔨ ᑖᓐᓇ ᓯᕗᓪᓕᖅᐹᑦᑎᐊᖑᓪᓗᓂ ᐅᖃᐱᓗᑦᑐᖃᖅᑎᓪᓗᒍ ᐅᐸᒃᓴᑕᐅᖃᑦᑕᖅᑐᖅ. 

ᑭᒍᑎᓕᕆᓂᖅ ᐱᔾᔪᑎᒋᓪᓗᒍ. 

 

ᕿᒥᕐᕈᔨ ᑖᓐᓇ ᕿᒥᕐᕈᓇᓲᖅ ᖃᐅᔨᓴᐃᖃᑦᑕᖅᓗᓂᓗ ᐅᖃᐱᓗᒃᑐᖃᕌᖓᑦ ᑭᒍᑎᓕᕆᓂᐅᑉ ᒥᒃᓵᓄᑦ ᓄᓇᕗᒻᒥ. 

ᐊᒻᒪᓗ ᑖᓐᓇ ᕿᒥᕐᕈᔨ ᖃᐅᔨᓴᐃᔪᓐᓇᖅᑐᖅ ᖃᐅᔨᓴᐃᖁᔨᔪᓐᓇᖅᖢᓂ ᐊᒻᒪᓗ ᓯᕗᒃᑲᖅᑕᖅᑎᒋᔭᐅᓪᓗᓂ 

ᐅᖃᐱᓘᑎᒋᔭᐅᔪᓂᒃ ᑭᒍᑎᓕᕆᔩᑦ ᒥᒃᓵᓄᑦ. 

 

ᑕᐃᒪᐃᒃᑲᓗᐊᖅᑎᓪᓗᒍ, ᑕᐃᓐᓇ ᐅᖃᐱᓗᕝᕕᐅᖃᑦᑕᖅᑐᖅ ᑎᑎᕋᕐᕕᒃ ᒪᑐᐃᖓᑦᑎᐊᖅᑐᖅ. ᐅᖃᐱᓘᑎᖃᕈᒪᑉᐸᑕ 

ᓄᓇᕗᒻᒥᐅᑦ ᑭᒍᑎᓕᕆᔭᐅᑎᓪᓗᒍ ᑭᒍᑎᓕᕆᓂᕐᒥᑦ ᐊᑐᐃᓐᓇᖃᕐᓂᕐᒥᒃ. ᐊᒻᒪᓗ ᑕᐃᑲᓂ ᐅᖃᐱᓘᑎᖃᖅᑐᖃᖅᐸᑦ 

ᑖᓐᓇ ᓇᓗᓇᐃᖅᑕᐅᓇᔭᖅᑐᖅ ᑕᐃᒃᑯᓄᖓ ᐃᖅᑲᓇᐃᔭᖅᑎᓄᑦ. ᐊᒻᒪᓗ ᐃᖅᑲᓇᐃᔭᖅᑏᑦ ᐅᖃᐱᓘᑕᐅᔪᒥᒃ 

ᓇᓗᓇᐃᖅᓯᓗᓂ ᑕᐃᒃᑯᓄᖓ ᐅᑯᓄᖓ ᕿᒥᕐᕈᔨᓄᑦ, ᑕᐃᒪᐃᑦᑐᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 2, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 4, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ, ᒪᓕᒐᒃᓴᖅ 42, ᐃᓗᐃᒃᑲᐃᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 42, ᑲᑎᒪᔾᔪᑎᒃᓴᓅᖅᑕᐅᔪᓐᓇᖅᓯᔪᖅ ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒍ. ᒥᓂᔅᑕ ᒪᐃᓐ, ᒪᑐᓯᔾᔪᑎᓐᓄᑦ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓈᖅᖢᒋᑦ ᑲᑎᒪᔨ ᐊᒻᒪ ᐅᑯᐊ ᐱᓕᕆᔩᑦ, ᒪ’ᓈᖅᖢᒋᑦ 

ᐊᒃᓱᕈᑦᑕᕐᒪᑕ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᑖᒃᑯᐊ ᐊᓂᑎᑲᐃᓐᓇᒃᑭᑦ. ᐄ, ᐃᑯᒪᒐᒥ. ᐋᒡᒐᒎᖅ, ᐃᑯᒪᖏᑦ. 

ᐃᓛᒎᖅ ᐅᖃᖅᑭᑲᓚᐅᕆᑦᓯ. ᑖᓐᓇ ᐃᓯᖅᑕᐅᒐᓱᐊᕐᓂᖏᓐᓂᑦ ᖃᐅᔨᒪᒋᔭᖏᑦ. ᑐᓴᖅᓴᐅᑦᑕᐅᑎᒋᕗᒍᑦ. ᑖᓐᓇᒎᖅ 

ᒪᓕᒐᒃᓴᖅ 45, ᒥᔅᑕ ᔪᐊᓇᓯ ᖃᐃᖁᔨᕖᑦ?  

 

ᒪᓕᒐᒃᓴᖅ 45 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᓕᐸᐅᔭᓄᑦ, ᓄᓇᓕᓐᓄᑦ ᓄᓇᓕᕋᓛᓄᓪᓗ ᒪᓕᒐᖅ 

ᐊᒻᒪᓗ Hᐋᒻᒪᓚᒃᑯᓐᓄᑦ ᒪᓕᒐᖅ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐃᖁᔨᔪᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ, ᑲᑎᒪᔩᑦ ᖃᐃᖁᔨᒍᓐᓇᖅᑳ? ᐃᖅᓱᖅᑏ, ᐃᓯᖅᑎᑲᐃᓐᓇᒃᑭᑦ. ᑖᒃᑯᐊ 

ᑲᑎᒪᔩᑦ ᐅᑕᖅᑭᑲᓚᐅᕐᓕᑦ ᑖᐃᒃᑯᐊ ᐃᓯᕋᓱᒻᒪᑎᒃ. ᐊᒻᒪᓗ ᒥᓂᔅᑕ ᓇᓗᓇᐃᕈᓐᓇᖅᐱᒌᑦ ᑭᒃᑰᕙᑦ?  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐅᓪᓗᒃᑯᑦ ᒪᓕᒐᓕᐅᖅᑎᐅᖃᖅᑎᒃᑳ, ᑲᑎᒪᔩᑦ ᑖᒃᑯᐊ ᒪᓕᒐᒃᓴᖅ 45, 

ᓄᓇᓕᐸᐅᔭᐃᑦ ᕼᐋᒻᒪᓚᒃᑯᓪᓗ ᒪᓕᒐᖓᑦ ᐋᖅᑭᒋᐊᖅᑕᐅᓂᐊᖅᑎᓪᓗᒍ. ᑲᐃᔪ ᓰᓕ ᐊᒻᒪᓗ ᑖᓂᐅ ᒪᐅᓐᑦ 

ᑕᕝᕙᓃᓪᓗᓂᓗ. 

 

ᓄᓇᓕᐸᐅᔭᐃᑦ ᓄᓇᓖᑦ ᓄᓇᓕᕋᓛᓪᓗ ᒪᓕᒐᖓ, ᕼᐋᒻᒪᓚᒃᑯᑦ ᒪᓕᒐᖓᓐᓄᑦ ᑯᐊᐳᕇᓴᐅᑎᓪᓗᒋᑦ 

ᐊᓪᓚᑕᐅᓂᖏᓐᓄᑦ, ᐊᐅᓚᑕᐅᓂᖏᓐᓄᖅᑲᐃ. ᑖᓐᓇ ᒪᓕᒐᒃᓴᖅ 45, ᓈᒪᔪᓐᓇᕆᐊᖏᑦ ᑲᑎᒪᔩᑦ 

ᐊᑐᓕᕈᓐᓇᖁᔭᐅᓪᓗᓂ ᓈᒻᒪᖃᑦᑕᓂᕐᒧᑦ ᑐᕌᖓᔪᐃᑦ. ᑲᑎᒪᔩᑦ ᐅᐸᑦᓯᐊᓲᖑᓂᖏᓐᓄᑦ ᐅᐸᑦᓯᒪᔪᐃᓐᓇᐅᑉᐸᑕ ᑖᓐᓇ 

ᒪᓕᒐᖅ ᒪᓕᒐᖅ ᐊᑐᖅᑕᐅᓂᐊᖅᑐᖅ.  

 

ᐊᑑᑎᖃᓚᖓᔪᖅ ᕼᐋᒻᒪᓚᐃᑦ ᑲᑎᒪᔨᖏᑦ ᐃᒻᒪᖄ, ᓈᒪᓐᓂᖏᒃᑯᑎ. ᐅᑯᐊ ᐱᕕᖃᖅᑎᒍᓐᓇᕐᓗᑎᒃ ᒪᓕᒐᒃᓴᖅ 45, 

ᐅᓄᕐᓂᖅᓴᐃᑦ ᐊᑕᔪᐃᑦ ᑕᕝᕙᓂ ᓂᕈᐊᖅᑕᐅᓯᒪᔪᐃᑦ ᑕᒪᐃᓐᓂᓕᒫᑦ. ᑲᑎᒪᔩᑦ ᑖᒃᑯᐊ ᐃᓛᓐᓂᐅᖏᑦᑐᖅ. 

ᒪᓕᒐᒃᓴᖅ 45, ᑎᒃᑯᐊᖅᑕᐅᓯᒪᔪᑐᖃᐃᑦ ᑖᒃᑯᐊ ᑎᒃᑯᐊᖅᓯᓂᖅ ᐊᑕᒍᓐᓇᖅᑐᒥᒃ, ᐊᑕᔪᐃᑦ ᓈᒪᖏᑦᑐᒥᓂᐅᒑᖓᑕ 

ᑎᒃᑯᐊᖅᓯᓂᒃᑯᑦ ᐱᕕᖃᖅᑎᑕᐅᔪᓐᓇᕐᓗᑎᒃ.  

 

ᒪᑯᐊ ᒪᓕᒐᖅᑎᒍᑦ ᑕᐃᒎᓯᖅᑕᖏᓐᓂᑦ ᐊᔾᔨᐅᖏᑦᑑᓗᐊᕐᓂᖏᓐᓄᑦ ᐋᖅᑭᒋᐊᖅᑕᐅᓯᒪᖕᒪᑕ ᑎᒃᑯᐊᖅᓯᓂᕐᒨᖓᔪᑦ, 

ᓂᕈᐊᖅᑕᐅᔪᕕᓃᑦ ᑖᒃᑯᐊ ᐊᖏᖅᑕᐅᔪᑦ. ᐊᖏᖅᑕᐅᒍᑎᑦ ᓈᒪᔪᓂᒃ ᑲᑎᒪᔨᖏᓐᓄᑦ ᐊᒻᒪᓗ ᑎᒃᑯᐊᖅᑕᐅᓯᒪᔪᐃᑦ. 

ᑖᒃᑯᐊ ᐋᖅᑭᒋᐊᖅᓯᒪᓚᖓᒻᒪᑕ ᑎᑎᖅᑲᖅᓯᒪᔭᖏᑦ ᑕᐃᒎᓯᖏᑦ ᐅᖃᓕᒫᒐᒃᓴᒥᒃ ᑕᕝᕙᓂ ᒪᓕᒐᒃᓴᒥᑦ. 

ᑎᒃᑯᐊᖅᓯᓂᐊᕌᖓᑕ ᑲᔪᓯᔪᓐᓇᖁᓪᓗᒋᑦ ᑲᑎᒪᔩᑦ ᑖᒃᑯᐊ ᑕᐃᒪᓐᓇ ᒪᑐᐃᖓᐃᓐᓇᕈᓐᓇᕐᓂᕐᒧᑦ ᓲᕐᓗ 

ᑲᑎᒪᖑᓐᓇᕐᓂᕐᒧᑦ ᑐᕌᖓᔪᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐅᖃᐅᓯᒃᓴᖃᖅᑳ ᑲᑎᒪᔨᑐᐃᓐᓇᕐᓂᖅ, ᑲᑎᒪᔨ ᐃᒃᓯᕙᐅᑖᖅ. ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᐅᓪᓗᓂ ᑕᕝᕙᓂ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ ᐅᖃᐅᓯᒃᓴᒃᑲ 

ᓇᐃᑦᑑᓪᓗᑎᒃ. ᑖᒃᑯᐊ ᑲᑎᒪᑐᐃᓐᓇᕐᒥᑦ ᒪᓕᒐᖓ 45, ᑲᔪᓯᓂᐊᖅᑎᓪᓗᒍ. ᓄᓇᓕᐸᐅᔭᐃᑦ ᓄᓇᓖᑦ ᓄᓇᓕᕋᓛᓪᓗ 

ᒪᓕᒐᖓ, ᑖᒃᑯᐊ ᑲᑎᒪᔨᑐᐃᓐᓇᐃᑦ ᑐᑭᓯᐊᔭᕇᕐᒪᒍ ᐅᖃᕇᕋᑖᕐᒪᑦ ᒪᑐᐃᖅᓯᑎᓪᓗᒍ ᐅᖃᐅᓯᔭᖏᓐᓂᑦ 

ᑐᑭᓯᓇᖅᑐᒥᒃ. ᑖᒃᑯᐊ ᓄᓇᕗᑦ ᑲᑐᔾᔨᖃᑎᒌᖏᑦ ᒪᑯᓂᖓᑦᑕᐅᖅ ᐅᖃᕆᐊᖅᑐᕋᑕᕐᖓᑕ ᑲᑎᒪᔨᕕᓂᐅᒑᖓᑕ, ᑖᓐᓇ 

ᑐᑭᓯᓇᕐᖓᑦ. ᖁᔭᓐᓇᒦᖅᑕᕗᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒫᓐᓇ ᐅᖃᐅᓯᑦᓴᐅᕋᑖᖅᑐᒧᑦ ᐊᐱᖅᑯᑏᑦ. ᐱᑕᖃᖏᑦᑐᖅ. ᒪᓕᒐᒃᓴᖅ 45, 

ᑖᓐᓇ ᐋᖅᑭᒋᐊᕌᕐᔪᓪᓗᒍ ᓄᓇᓕᐸᐅᔭᒃᑯᑦ ᒪᓕᒐᒃᓴᖓ ᐊᑖᓂ 1. ᐊᖏᖅᑕᐅᕙ. 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᑕᖃᖏᑦᑐᖅ. ᓈᓴᐅᑦ 2, ᐊᖏᖅᑕᐅᕙ.  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎ 3, ᐊᖏᖅᑕᐅᕙᑦ.  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎ 4, ᐊᖏᖅᑕᐅᕙᑦ.  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎ 5, ᐊᖏᖅᑕᐅᕙᑦ.  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎ 6, ᐊᖏᖅᑕᐅᕙ.  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎ 7, ᐊᖏᖅᑕᐅᕙ.  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎ 8. ᒥᔅᑐ ᓯᓚᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᓇᖁᕐᒦᒃ, ᐃᒃᓯᕙᐅᑖᖅ. ᓇᑯᕐᒦᑦᑕᐅᖅ, ᐅᓐᓄᓴᒃᑯᑦ ᑖᒃᑯᐊ ᑕᕝᕙᓃᑦᑐᐃᑦ. 

ᑎᒃᑯᐊᖅᓯᓂᐊᕌᖓᑖ ᓈᒪᒋᓗᐊᕌᖓᑕ ᑲᑎᒪᔩᑦ. ᓲᕐᓗ ᑎᑭᒐᔭᖅᐱᑖ ᒪᕐᕈᐃᓐᓇᐅᓕᕈᑎᒃ ᑲᑎᒪᔨ ᒪᐃᔪᓗ? ᒪᐃᔪᓗ 

ᐊᑕᐅᓯᕐᓗ ᑲᑎᒪᔨ ᑲᑎᒪᑎᑦᓯᐊᕈᑏᑦ ᑎᒃᑯᐊᖅᓯᓂᐊᕐᓂᕈᑎᒃ, ᑕᐃᒪᐃᑦᒃᑑᓚᖓᕙ? ᑖᓐᓇ ᑐᑭᓯᓇᖅᑎᒋᐊᕈᒥᓇᖅ. 

ᓇᖁᕐᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓛᓂᐅᖏᑦᑐᖅ. ᒥᔅᑐ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐄ. ᓇᖁᕐᒦᒃ, ᐃᒃᓯᕙᐅᑖᖅ. ᓇᖁᕐᒦᒃ, ᐊᐱᕆᒻᒪᑦ ᒪᓕᒐᓕᐅᖅᑎ. 

ᒫᓐᓇ ᑕᐃᒪᑦᑑᖁᔨᙱᑦᑐᒎᒐᓗᐊᖅ. ᑖᓐᓇ ᐱᕕᖃᖅᑎᑦᓯᔪᓐᓇᖅᑑᒐᓗᐊᖅ. ᑭᓯᐊᓂ ᑎᑭᐅᑎᒍᒥᓇᕋᑦᑕᖏᑦᑐᖅ 

ᑕᐃᒪᐃᑦᑐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑐ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᓇᖁᕐᒦᖓᐃ, ᐃᒃᓯᕙᐅᑖᖅ. ᐊᐱᖅᑯᑎ ᐃᓚᒋᐊᕆᔫᔮᕆᙱᑕᕋᓗᐊᖓ ᐃᓛᓂᐅᖏᑦᑐᖅ. 

ᑭᓯᐊᓂ ᑲᑎᒪᔨᐅᕙᑦ, ᑲᑎᒪᔨᐅᑦᑕᖅᑯᐃᑦ, ᒪᐃᔫ ᒪᕐᕈᑐᐃᓐᓈᓂᒃ ᑲᑎᒪᔨᑐᐃᓐᓇᖅᑕᖃᓐᓂᕈᓂ, ᑖᒃᑯᐊ 

ᐃᓐᓄᒋᐊᓕᓐᓄᑦ ᒪᐃᔪᓗ ᐊᑕᐅᓯᕐᓗ ᑲᑎᒪᔩᑦ ᑖᒃᑯᑑᓕᕋᔭᖅᑑᒻᒪᑎᒃ ᑲᑎᒪᓂᐊᖅᑐᐃᑦ. 

 

ᒪᕐᕉᒃ ᑖᒃᑐᐊᑦ ᑎᒃᑯᐊᖅᓯᔪᓐᓇᖅᐹᑦ? ᑕᒪᐃᒫᒃ ᓵᖃᑎᖃᕋᔭᕐᖓᑕ ᑲᑎᒪᔨᓂᑦ ᐊᓯᖏᓐᓂᑦ ᑎᒃᑯᐊᖅᑕᒥᓂᖏᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᒥᔅᑐ ᒪᐅᑦᖃᐃ ᐅᖃᖅᑎᒍᓐᓇᕈᕕᐅᒃ ᓂᓪᓕᐊᔪᓐᓇᓚᖓᔪᖅ 

ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᔅᑐ ᒪᐅᑦ. 

 

ᒪᐅᑦ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. ᐃᓛ ᐃᓛᓐᓂᐅᖏᑦᑐᖅ ᑕᒪᒃᑯᐊ ᑕᐃᒪᐃᑦᑐᖃᕐᓂᕈᓂ ᐊᑕᐅᓯᖅ ᒪᐃᔪ 

ᐊᒻᒪᓗ ᑲᑎᒪᔨ ᐊᒥᐊᒃᑯᑑᓕᕐᓂᖅᑲᑕ, ᑖᓐᓇ ᒪᓕᒐᖅ ᒪᓕᓪᓗᒍ ᐱᕕᖃᖅᑎᑕᐅᒐᔭᖅᑐᐃᑦ ᑕᐃᒫᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎ 8, ᐊᖏᖅᐱᓯᐅᒃ. 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎ 9, ᐊᖏᖅᐱᓯᐅᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎ 10, ᐊᖏᖅᐱᓯᐅᒃ. 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎ 11, ᐊᖏᖅᐱᓯᐅᒃ. 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒋᖅᐱᓰ ᒪᓕᒐᒃᓴᖅ 45 ᑕᒪᐃᓐᓂᑦ.  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐱᓯᐅᒃ ᑲᑎᒪᐅᑎᓄᑦ ᐱᖓᔪᐊᓄᑦ ᐅᖃᓕᒫᖅᑕᐅᓗᓂ, ᐊᖏᖅᐱᓯᐅᒃ.  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᔅᓴᐃᑦ ᑭᖑᓪᓕᐹᒥᑦ. ᒥᓂᔅᑐ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᓇᑯᕐᒦᒃ, ᐃᑦᓯᕙᐅᑖᖅ. ᓇᖁᕐᒦᖅᐸᑦᓯ ᑲᑎᒪᔩᑦ. ᐅᑯᐊᑦᑕᐅᖅ 

ᖃᐅᔨᒪᔨᒋᔭᕗᑦ ᐃᖅᑲᓇᐃᔭᖅᑏᑦ ᓇᑯᕐᒦᖅᓱᑎᒍᑦ, ᑖᒃᑯᐊ ᐊᓯᖏᑦᑕᐅᖅ ᐱᓕᕆᓯᒪᒻᒥᔪᑦ. ᖁᔭᓐᓇᒦᖓᐃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᐃᖅᓱᖅᑏ, ᑕᓯᐅᓚᐅᕐᒥᒃᑭᑦ ᑕᖅᑲᐅᖓ. ᐅᓂᒃᑳᕐᓂᐊᓕᕐᒥᒐᒥ 

ᐱᕙᓪᓕᐊᓂᕆᔭᖓᓐᓂᒃ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎ 20, ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ. ᒥᔅᑐ ᕼᐃᒃᔅ. 

 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

Hᐃᒃᔅ (ᑐᓵᔨᑎᒍᑦ): ᓇᑯᕐᒦᒃ, ᐅᖃᖅᑏ. ᒪᒥᐊᓇᖅ ᓇᖏᑲᐃᓐᓇᖏᓐᓇᒪ. ᐄᓛᒃ, ᒪᒥᐊᓇᐅᒐᓗᐊᖅ. ᐅᖃᖅᑏ, 

ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᕈᑎᖃᕋᑖᕐᒪᑕ ᒪᓕᒐᒃᓴᓂᒃ 41, 42, 44, 45, ᐊᒻᒪᓗ 46 ᐊᒻᒪᓗ ᐅᓂᒃᑳᕈᒪᓕᖅᑐᑎᒃ 

ᒪᓕᒐᒃᓴᐃᑦ 41, 42, 44, 45, ᐊᒻᒪᓗ 46 ᐱᖓᔪᐊᓐᓂᒃ ᐅᖃᓕᒫᖅᑕᐅᑲᐅᑎᒋᔪᓐᓇᖅᓯᒻᒪᑕ, ᒪᓕᓪᓗᒍ ᒪᓕᒐᖅ 

73. ᐅᖃᖅᑏ, ᐱᒋᐊᖅᑎᑦᑎᕗᖓ ᓈᒻᒪᒋᔭᐅᖁᓪᓗᒍ ᑲᑎᒪᔨᑐᐃᓐᓇᐃᑦ ᐅᓂᒃᑳᖓ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐲᔪᖃᖅᐹ? ᒥᔅᑕ ᖂᑭᐊᖅ. ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᓈᒻᒪᒃᓴᖅᑐᓕᒫᑦ?  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᓐᖏᑦᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ.  

 

ᑲᑎᒪᔾᔪᑎᒃᓴᖅ 21. ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᔅᓱᒧᖓ ᑲᑎᒪᐅᑎᑦᑎᓐᓄᑦ ᑕᓪᓕᒪᖓᓐᓄᑦ 

ᐅᑎᑲᐃᓐᓇᕈᒪᓪᓗᖓ ᖃᓄᐃᔅᓴᓐᖏᒃᑯᔅᓯ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᐱᕆᒻᒪᑦ ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᒍᒪᓪᓗᓂ ᑲᑎᒪᔾᔪᑎᒃᓴᖅ 5-ᒧᑦ 

ᐅᑎᕈᒪᓪᓗᓂ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ ᐳᓛᕆᐊᖅᑐᖅᓯᒪᔪᓂᒃ 

ᒪᓕᒐᓕᐅᕐᕕᒻᒧᑦ. ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᐅᓐᖓᖅᑐᐊᐃᓐᓅᒻᒪᑕ ᐃᓚᑯᓗᒃᑲ. ᑖᓐᓇ 

ᓴᑭᓐᓇᕆᔮᓗᒐ ᓕᐊ ᑲᓪᓗᒃ ᐃᒡᓗᕐᔪᐊᖓᓄᑦ ᐃᓯᒃᑲᓐᓂᕐᒪᑦ ᐃᓕᓴᕆᔪᒪᓪᓗᒍ.  

 

>>ᐸᑦᑕᑐᖅᑐᑦ 

 

ᓄᓕᐊᓐᓇᕆᓂᖅᐹᕋᑦᑕᐅᖅ ᑭᐅᕈᓪ ᐊᕿᐊᕈᖅ ᐃᓕᓴᕆᔪᒪᓪᓗᒍ.  

 

>>ᐸᑦᑕᑐᖅᑐᑦ 

 

ᐸᐃᐱᑯᓗᒐ ᐊᐃᒥ ᑲᓪᓗᒃ.  

 

>>ᐸᑦᑕᑐᖅᑐᑦ 

ᐊᒻᒪᓗ ᐃᕐᓂᑯᓗᑉᐳᑦ ᓵᒻᓴᓐ ᐊᕿᐊᕈᖅ.  

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᓯ ᒪᓕᒐᓕᐅᕐᕕᑦᑎᓐᓄᑦ. ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅ ᓄᑕᕋᖅ. 

 

 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 41 - ᐊᔾᔨᒌᓐᖏᑦᑐᑦ ᒪᓕᒐᐃᑦ ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᖁᑦᑎᒃᑐᖅ ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 41, ᐊᔾᔨᒌᓐᖏᑦᑐᑦ ᒪᓕᒐᐃᑦ ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ, 

ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᓈᒻᒪᒃᓴᖅᑐᓕᒫᑦ? ᓈᒻᒪᒃᓴᓐᖏᑦᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ 

ᐊᒻᒪᓗ ᒪᓕᒐᒃᓴᖅ ᐊᖏᖅᑕᐅᔪᓐᓇᖅᓯᕗᖅ.  

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᒪᓕᒐᒃᓴᖅ 42 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑭᒍᑎᓕᕆᔨᐅᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᖁᑦᑎᒃᑐᖅ 

ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 42, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑭᒍᑎᓕᕆᔨᐅᓂᕐᒧᑦ ᒪᓕᒐᖅ, ᐱᖓᔪᐊᓐᓂᒃ 

ᐅᖃᓕᒫᖅᑕᐅᖁᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᓈᒻᒪᒃᓴᖅᑐᓕᒫᑦ? ᓈᒻᒪᒃᓴᓐᖏᑦᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ 

ᐊᒻᒪᓗ ᒪᓕᒐᒃᓴᖅ ᐊᖏᖅᑕᐅᔪᓐᓇᖅᓯᕗᖅ.  

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅ ᓄᑕᕋᖅ. 

 

ᒪᓕᒐᒃᓴᖅ 44 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐊᑭᓕᒃᓴᖃᕐᕕᐅᔪᑦ ᐃᑲᔪᖅᑕᐅᓂᖏᓐᓄᑦ ᒪᓕᒐᖅ ᐊᒻᒪᓗ 

ᒐᕙᒪᒃᑯᑦ ᐃᖅᑲᓇᐃᔭᖅᑎᐅᔪᑦ ᑮᓇᐅᔾᔭᒃᓵᖏᑦ ᐲᖅᓯᕕᐅᖃᑦᑕᕐᓂᖏᓐᓄᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᖁᑦᑎᒃᑐᖅ ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 44, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐊᑭᓕᒃᓴᖃᕐᕕᐅᔪᑦ 

ᐃᑲᔪᖅᑕᐅᓂᖏᓐᓄᑦ ᒪᓕᒐᖅ ᐊᒻᒪᓗ ᒐᕙᒪᒃᑯᑦ ᐃᖅᑲᓇᐃᔭᖅᑎᐅᔪᑦ ᑮᓇᐅᔾᔭᒃᓵᖏᑦ ᐲᖅᓯᕕᐅᖃᑦᑕᕐᓂᖏᓐᓄᑦ 

ᒪᓕᒐᖅ, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᓈᒻᒪᒃᓴᖅᑐᓕᒫᑦ? ᓈᒻᒪᒃᓴᓐᖏᑦᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ 

ᐊᒻᒪᓗ ᒪᓕᒐᒃᓴᖅ ᐊᖏᖅᑕᐅᔪᓐᓇᖅᓯᕗᖅ.  

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ 

ᔪᐊᓇᓯ. 

 

ᒪᓕᒐᒃᓴᖅ 45 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᓕᐸᐅᔭᓄᑦ, ᓄᓇᓕᓐᓄᑦ ᓄᓇᓕᕋᓛᓄᓪᓗ ᒪᓕᒐᖅ 

ᐊᒻᒪᓗ Hᐋᒻᒪᓚᒃᑯᓐᓄᑦ ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᓯᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ 

ᐸᓐᓂᖅᑑᒧᑦ, ᒪᓕᒐᒃᓴᖅ 45, ᒪᓕᒐᖅ ᐋᖅᑭᒋᐊᕆᔪᖅ ᓄᓇᓕᐸᐅᔭᒃᑯᓐᓂᒃ, ᓄᓇᓕᓐᓂᒃ ᐊᒻᒪᓗ ᓄᓇᓕᕋᓛᓂᒃ 

ᐊᒻᒪᓗ Hᐋᒻᒪᓚᓕᕆᓂᕐᒧᑦ ᒪᓕᒐᕐᒥᒃ, ᐱᖓᔪᐊᓐᓂᒃ ᐅᖃᓕᒫᖅᑕᐅᔪᒪᖁᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᓈᒻᒪᒃᓴᖅᑐᓕᒫᑦ? ᓈᒻᒪᒃᓴᓐᖏᑦᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ 

ᐊᒻᒪᓗ ᒪᓕᒐᒃᓴᖅ ᐊᖏᖅᑕᐅᔪᓐᓇᖅᓯᕗᖅ.  

 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅ ᓄᑕᕋᖅ. 

 

ᒪᓕᒐᒃᓴᖅ 46 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑐᖁᖓᔪᓕᕆᔨᓄᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᖁᑦᑎᒃᑐᖅ ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 46, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑐᖁᖓᔪᓕᕆᔨᓄᑦ ᒪᓕᒐᖅ, 

ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᓈᒻᒪᒃᓴᖅᑐᓕᒫᑦ? ᓈᒻᒪᒃᓴᓐᖏᑦᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ 

ᐊᒻᒪᓗ ᒪᓕᒐᒃᓴᖅ ᐊᖏᖅᑕᐅᔪᓐᓇᖅᓯᕗᖅ.  

 

ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᒃᓴᐃᑦ ᒪᐃ 31-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 36 - 6(2) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᐅᓪᓗᑐᐃᓐᓇᕈᕋᓱᓐᓂᖓᓂ, ᒪᐃ 31, 9-ᒨᖅᐸᑦ 

ᐅᓪᓛᒃᑯᑦ.  

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 17:06ᒧᐊᖅᑎᓪᓗᒍ



 

 

 


